
Б1АЬСТЕНАН ДИЙНАХЬ

Турпалийн г1алин коьрта майда дашо з1аьнаршца 
хьоьстура г1ушлакхе болучу малхо. Адамаш а маршо- 
нехь шайна туьйсучу ялтийн цуьргех даккхий а деш, 
к1едачу марзонца вовшашка r lo p r lo  тийна эшарш лоь- 
кхура кхокхаша. М айданна т1ехула хьаьвзаш, шуьйрра 
го а баьккхина, ловзуш, пел бог1ура цхьа исбаьхьа к1айн 
кхокха. Тхьамдин йовхачу бронзан белшах яй хьакха- 
ялийтира цо шен т1оман юьхьиг. Шен накъосташна юк- 
къе меллаша охьахиира иза. Баьпган  цуьргах шен бе- 
са-можа з1ок туьйхира цо. Иш тта ловзуш дежачу олха- 
зарш ка а хьоьжуш, ойланца лаьттара  шуьйрра белшаш 
йолу стаг. Цуьнан могашчу, дуьзначу дег1ехь юккъера 
локхалла яра. Г1еметтах1оьттинчу цуьнан б1аьргашна 
гонаха хаалучу тачанаш а гойтура дуьненан аьрхалло 
оцу къонахчунна шен киртигаш эхьна хилар. Ц1ена сий- 
на костюм, 1аьржа лепа туфлеш, лайл к1айн кучан кач, 
къорза галстук дика товш яра цуьнгахь. Таь1ано-хьаьр- 
са, м о г у т  месаш г1еххьа яцъеш лергина гора, хьалхахьо 
кхевдина к1ужал а юьтуш. Ш уьйра хьаж, кегий лергаш, 
ц1ена яьшна горго юьхь, спортсменан куьцехь дег1, цу 
т1е, йоцца хеталучу ч1ениг т1ехь болу к1аг — коьрта би- 
тамаш бара цуьнан т1ехуларчу вастан. Л аттар , хьажар, 
меттахъхьар интеллигентачух тера хетара.

—  Арса Дудаевич, хьо вац xlapa?! 1— аз декаш хез- 
™ен сйлииа нацкъаравелира Арса. — Д е  дика хуьл-

Д иканца вехалда! — леррина хьаьжира Арса ше- 
вистхнллачуьн1-3. — Со ву... — Цунна гора 1аьржа- 
мащ алла хьакхаелла б1аьргаш болу и къонаха. Мал- 

е ’ М0Х0 1аьР * о  бос тухуш яхчийна къинхьегамхочун 
а юьхь, ж имма т1едевлла моччахалш, чуэгна бес-

неш, яьшначуьра таь1на-сийна бос бетталуш йолу юьхь, 
йоцца лергина коьртан месаш... Зоьртала  а, айъабелла 
а болчу мера к1елхьара батт собар а, стогалла а къедощ 
хетара... Юьхьиг дГахадийна зайл дагабоуьйтуш яра оцу 
къонахчун ч1ениг, лекха-лоха доцуш, г1еххьа дара  дег1. 
Амма белшаш горго яра. Къинхьегаман хьуьнаро дах- 
чийна дег1 дара  къонахчун. Арсина шена и дег1 цхьан- 
хьа гина хилар хиира, амма мичахь, муха — дата ца до- 
r lypa .

—  Бехк ма биллалахь! — велакъеж ира Арса. —  Со 
вицвелла. Хьалха вай цхьаихьа девзина хилар хаьа. 
Амма мичахь, дага  ца дог1у.

— К и р г и з с т а н у  столицехь Фрунзехь ма дара  иза! — 
хаийтира къонахчо. — Ю ьртабахаман машинаш ечу 
Фрунзен ц1арахчу заводехь!

— Х1а-а! — шен хьаж ах  куьг туьйхира Арсас. — 
Слесарь-котельщик! Х1аъа! Казахстанан Д ж ам б у л  r la -  
лин МТС-н хьашташна веара со цига!.. Хьан ц1е?.. — да- 
галоьцура Арсас...

— Зарма! — Шен ц1е яьккхира къонахчо.
— Х1аъ! Зарма! — т1етайра Арса.
—  Х1аъа. Иштта девзира вай! — велакъеж ира З а р ­

ма, шен зоьртало хеталуш йолу цергаш гучу а йохуш.— 
Тамехь долу олхазарш, — кхокхашка хьаьжира Зарма.

— Кхара цхьацца дагадаийтина лаьттара со! —• д а ­
ре дира Арсас. — Генара бералла! Революцел хьалха- 
ра шераш... Ялх шо кхаьчна бо-бер дара со... Грознехь 
гергарчу наха кхобуш. Асланбек Шериповг1еран лул- 
лахь. Ж имачу  Асланбекан а дара, xlopui санна, дукха 
кхокхий. Сан а хуьлура аьтто и хьоме олхазарш  ловзо... 
М асана дара  уыи... Хьо лаа  вуй, Зарма?!

— П и ш лош ъ яран  балхахь ву со, — жоп делира Зар- 
мас. — Тхешан конторе воьдучуьра, хьо а гина, сеци. 
Хьо вуй лаа? Дуй со хьаж а г1уллакх?

— Б аркалла! — элира Арсас. — М аш инаш ечу заво ­
дехь ву со балхахь. Х1инца совнархозе воьдуш ву со. 
Цига кхайкхина... Гур ду вай.

— М арш а голда! — Арсига куьг кховдийра Зар- 
мас. — Д иканца голда!

— Д иканца голда!
Арсин балхо дахчийначу куьйгана хааделира Зар- 

мин аьндаж е куьг мукъа 1ийначех цахилар...
Ши стаг, вовшех а къаьстина, цхьацца аг1орхьа д1а- 

схьа вахара... Ленинан майданехула чёкх а ваьлла, П ро­

спект революцехула воьду Арса аьтто агГорхьа кхузза 
т 1е-к1ел динчу ц1енойн лекхачу ne lapax  чувахара. Ис- 
баьхьа а, т1аьхьало йолуш а долу и ц1енош хийла зама- 
нийн хийцаяларш гина а, кхин д1а хийла зам анаш ца 
лаьттар долуш а ду. T ie  кузаш тесначу мраморни лами 
т1ехула шолг1ачу этаж е велира Арса.

Баьццарчу б1аьргашна т1еоллаелла хьаьрса к1ужал 
корта ластийна ирх а тесна, тамехь хьаьжира къеганчу 
жимчу стоьл т1ехь кехат яздеш 1а юткъа йо1 ne lapax  
чувеанчу Арсига.

— Д е  дика хилда хьан! — меллаша вистхилира
Арса.

>— Д иканца вехалда! — дуткъа, шера аз зевне дий- 
кира оцу йоь1ан. — Х1аъа! — пенах кхозучу а, шен 
пхьаьрсах доллучу а сахьташка б1аьрг туьйхира, шен 
нийса, лепа к1айн цергаш гуча а йохуш, къорза кечъел- 
лачу йо1а. — Арса Дудаевич?!

— Х1аъа. Со ву.
— Хьоьга хьоьжуш ву председатель.
Совнархозан председателан йоккхачу кабинет чу

ваьллачу Арсина ша-тайпа тамехь 1ат1аран хьожа хаа- 
елира. Кузан бехачу новкъахула т1евоьдура иза шена 
дуьхьал лаьттачу зоьрталчу стоьлана. Оцу стоьланий, 
пенний юккъехь лекха г1овла йолчу г1антахь 1а лекха 
стаг, сихха хьала а г1аьттина, Арсина дуьхьал волаве- 
лира. Оцу стагана ша т1екхачале Арса кхиира тергалъ- 
ян х1инцца къагийна йолу паркетан ц1енкъа, лекха пе- 
наш, лекхачу корашна хьалхара ,к1айчу дарин кирхьа- 
наш, пенаца лаьттачу г1антийн беха мог1а.

— М арш а вог1алда хьо, Арса Дудаевич! — Арсин 
аьндаже куьг лецира пондарчин куьйгех терачу, деха 
п!елгаш долчу, ховхачу куьйго.

«Ц1ена кечвелла а, лекха а, куц долуш а волу x lap a  
стаг хила а хилла, вуьйцу ма-хаззара, г1иллакхе», — 
дагадеара Арсина.

М арш аллица вехалда, Алексей Исаевич! — жоп 
делира Арсас. — Хьо ган а, вовза а аьтто хиларо там 
би суна!

Арсас^сихха тидам бира Алексейн х1инцца йина яьл-
1_е пЬИХИНЧу сиРачУ костюман. 

син д Хьахаа! — уьш арца г1ант гайтира Алексейс Ар- 
vi.,,"' овша'ш на дуьхьал а вирзина, стоьлана дехьий, се-
хьии^охьахиира и шиъ.

Т1аккха? Муха веха хьо Д ж амбулерчу  МТС-ра

ц1а веъчахьана? — хаьттира совнархозам председате­
ле. — Х1ун хьал ду доьзалехь?

— Б аркалла ,  Алексей Исаевич! — жоп делира Ар­
сас. — Со а, тхан доьзал а моьттучул йоккхачу дикалли- 
ца т1еийцира «Красный молот» заводан оьздачу коллек­
тиве.

— И за  ду диканиг! Д езарца  цхьаьнакхетар, — бил- 
галдира Алексейс. — Хьоьга схьакхайкхар а цара дага- 
даийтира...

— Б ар к ал л а  царна а, хьуна а, Алексей Исаевич! — 
меллаш а жоп делира Арсас. — Суна болх а, г1алин юк- 
къехь дика квартира а кечйина кхайкхина хилла соьга 
оцу телеграммица. Б аркалла .

— Хьайн болх "Дика барна хьуна а ду баркалла , Ар­
са Дудаевич! — элира Алексейс. — Х1етте а оцу «К рас­
ный молот» заводера хьо хийцича х1ун дара  техьа?

—■ Сайн накъостех а, меттигах а къаста хала ду-кха 
суна, Алексей Исаевич! — жоп делира Арсас. — Сайн 
лаам е ладуг1уш хилча оцу заводера д1авала йиш яцара 
сан. Щ ийнах а, доьзалх а санна, воьлла со цунах. Цу 
т1е, х1инца со кегийчех а ма вац.

— Иштта-м д ар а  иза, — к1еда-мерза велакъежира 
Алексей. — Амма хьо хьайн ц1енна гена воккхур вац. 
Хьо дуьххьал д1а кхечу балха ваккхар пайдехь хета. 
И за  хьан къоман белхалойн класс кхоллаяларх а, кхи- 
арх а дозуш ду. Цу т1е тевжаш  бен кхуьур ма яц  шун 
къоман технически интеллигенци а... *

— И за  доккха маь1на долуш, сийлахь г1уллакх ду,— 
ц1еххьашха юьхь ц1ийелира Арсин. — Амма со... — 
воьхна куьйгаш д1а-схьа тесира цо.

— Иш ттачу балха х1оттар хьан даго т1еоьцург хи- 
ларх  теша со, — билгалдира Алексейс. Суна-м хаац, и 
г1уллакх ахьа духа муха тухур ду...

— Ахь бохург хьуна хууш билггал бахьана дерг хи­
ла тарло, — доккха садаьккхира Арсас. — Со ладуг1уш 
ву-кха.

Шен белхан стоьл т1ера схьа а еана, Алексейс Арси­
на хьалха охьайиллира цхьацца телеграммаш а, к1ез- 
зиг кехаташ а долу боьмаша папка. Оцу папки юккъера 
Арсина цхьа кехат хозуьйтуш дийшира:

И сацам 'бара Архар станцина ш иъ-ах километр

къилбехьа сурсатан промышленностана машинаш яран 
завод йилларан хьокъехь. . _ _ т »

Пенза г1 а л арчу «Гипродмашан», «Нохч-Г1алг1граж- 
д а н п р о е к т а н »  проекташца и завод кхоллар д ар а  оццуса-
иамо ч1аг1дина.

__ Оцу проектни организацешна ала х!ума долуш
вац с0> __ элира Арсас. — Амма проекташ юх-юха хий- 
ца еза’ш нислуш хиларо дуккха а меттигашкахь аьтто-
наш бохош хуьлу.

__ Правительствос магийначу кхара г1уллакх дика
дарах  теша дезар ду, — собарца жоп делира председа­
т е л е  _  Вайн коча а доьж на оцу г1уллакхан r la f lr la  
бар... Хьуна ма-гарра, Архар станцина гена йоццуш 
Къилбседа-Кавказан ц1ерпоштан некъан шуьйрачу гон 
т1ехь хир ю и завод, — дуьйцура Алексей Исаевича. — 
Цунна герга хуьлу йовхонан ницкъ луш йолу электро- 
станци. Иш тта шекаран завод, жижиган комбинат, вов- 
шахтуьйсу ц1енойн яккхий меженаш ен завод, аьчган- 
бетонан г1ишлойн гГирсаш беш йолу завод. Стохка дуьй- 
на а оцу заводийн г1ишлош д1ах1иттош номер кхоъ йолу 
гГишлошъяран монтажни урхалла ю. Амма шун завод 
цхьа хьостам а база ю. Цкъачунна кехат т1ехь бен 
йоцуш. Д уьххьарлера цуьнан бух буттучохь ор ахьа да- 
къа лоцуш даккха деза. Завод  яр, болх бан йолаялий- 
тар, г1ирсаш лахар, белхалой а, специалисташ а хилий- 
тар, кечбар, кхиор... Доцца аьлча, сагатдан зам а хьан 
ца хилийта ю къара со ву хьуна. Цу т1е, халонаш а хир 
ю хьуна шортта. Х1инца вайна дага  ца йог1урш а тГехь.

— Оцу т1ехь хьо бакъ хилар со шек вер воцуш ду 
хьуна! — велакъежира Арса.

— Хьокъала боллучу накъосташца обкомехь дийци- 
на ду x lapa. Кхиам хуьлда хьан!..

Алексей Ивановичца иштта къам елаш  деш Арса вол- 
чу хенахь З ар м а  шайн конторан директоро герггахь 
иолчу берийн бешахь иккхина хи лела бирг1а хийца ва- 
хиитира. И болх кхочушбина З ар м а  валале хан елира. 
•Зххар а и г1уллакх дина а ваьлла, З ар м а  ц1аваха нов- 
къа велира. Амма ша мацвелла а, к1адвелла а хиларна, 
х ума кхалла дагадеара  цунна. Буфетехь болчу к1еззиг- 
чу^нахалахь цхьа юьхь ц1ийелла карзахениг вара, шен 

уинара чагГаран стака цкъа ойъуш, т1аккха шена 
хьалха^ стоьл т1е х1оттош, аьрха хабар дуьйцуш. М аьП е

^ и н и з ч у  стоьл т1ехь цунна юххе хиъна ши стаг бел- 
халоин спецовкаш юьйхина а, цуьнга ладоьг1уш a Iapa.

К халла кхехквйна ши х1оий, баьпган цуьрггий, ситрой 
оьцуш г1опастанна хьалха лаьттачу Зарм ина хезира цо 
«Хаим» аьлла ц1е йоккхуш. Т1аккха, шадерриге а диц 
а дина, шен яахГума а эцна, Зар м а  маьПерчу стоьлана 
гергахьа вахара, цигара мукъа меттиг а гина. Доьг1у- 
чуьра л а  мал ца деш, охьахиира Зарм а.

— Оцу йовсаран зуламаш  дицлур дац  суна! — бо- 
хура оьг1азваханчо. — Д охна т1ехь аса белхаш беш 
ткъа шо сов зам а д1аяхна. Б а ж а  бойнешка кхуьйлучу 
1уйшна т1е х1иттийна нах цхьа боккха баж а хиллал ги­
на суна, x lap a  санначу ткъа буфет чу а тарлур боцуш. 
Амма Хаим санна дастамниг гина вац! И за  ша ма-дар- 
ра 1аз-1аз ду! Д а л а  ларволда цуьнан керахь х1ума дол- 
чу метте балха вахарх! Шена ца везачу стеган пехаш, 
ж аннаш  кхорзур долуш ву иза! Вон хилла 1ахьара! Ша 
динчу къолаш на шена хьалхара бехк боцурш набахте 
лоьхкуш а ву! Цуьнан дагахь  дерг ладег1арх хуур дац. 
Юьхь собарехь ларъян  воккха пхьар ву и делан не1алт 
хиларг! Мотт г1ийла лебо. Д агах ь  д1овш кечлп!..

Щ еххьаш ха ойла еш сецира иза, шен чаг1аран стака­
не а хьоьжуш. Катоьхна схьа а эцна, сихха мелира цо 
чаг1ар. Д еса стака стоьл т1е х1оттийра.

«Кхин а дийцахьара кху стага оцу Хаимах!» — бо- 
хург шена дагадеанчу хенахь Зармина шен букъа т1е- 
хьара цхьа къерсаг аз хезира:

— Стенна юьйцу и дош йоцург?! —  Д ика кечвелла, 
боьмаша костюм а, боьмаша туфлеш а юьйхина, коьр- 
тахь бухаройн холхазан дашо басахь куй болу и стаг 
маьП ехь 1ачарна гергахьа веана, Зарм ина улло д1а- 
х1оьттира.

— Аьттехьа а йоцург юьйцу! — элира цо, Зарм е  а, 
т1аккха оьг1азваханчуьнга а хьаьжна. — Аса тоьш алла 
до Хаим Маштохов дика белхахо а, 1илма хууш а, дог 
дика долуш а стаг хиларна! Со ма ву, x lap a  r lo e r la  еш 
верг а санна, беж1у! Жа1у!.. Аса мосуьйттазза бигна 
цуьнца баж а  жиж иган  комбинате! Амма цкъа а хезна 
д ац  цо цхьана а стаге к1оршаме дош олуш! А тталла 
къадош а! М ила тешар ву х1окху лорах  тиллачо ечу 
г1овг1анах?! Хаим шен 1уй 1ахарийн ш аш лыкаш ца кхо- 
буш ву!

Вовшийн дешнаш а цоьстуш, борг1алан к1орнеш сан­
на, ший а ц1ий а велла, цхьамма Хаим хестош, вукхо 
тесча ж1аьлеш а а ца вуучу эрчоне воккхуш, цара къов- 
сам бахбича, шена цаьргара хаа тарлург хезна а даьл-

Зарма буфетера ара а ваьлла, ц1а вахара. Амма 
nvHHa дицлуш дац ара  Хайман хьокъехь шена хезнарг. 
Т а й п -т а й п а н ч у  меттигашкахь зам анан  йохалла шеца 
« х ь а н -с а н »  долуш хилла а, к1ез-мезиг шайн керта-ке во-
гуш а волу...

.Денош д1аоьхура...
Архар станцехь сецира адамаш  д1а-схьа лело ц1ер- 

пошт. Хьалха дуьйна детташ долу мела дог1а делкъал  
т1аьхьа а сацаза дара. Вагонара охьавоьссира лекхочу 
дегГахь волу векъано стаг. Дуьненан некъаш, мох-малх 
Геткъаро кхоччуш басаяьккхина плащ яра  цунна т1ехь. 
Плащ ал къона яцара коьртара сирйоьлла шляпа а. 
Ткъа когара белхан эткаш керла яра.

Иштта хан тоьхна чамда яра цуьнгахь, т1ехула муш 
а бихкина. Ш а вагонара ма-воьсси, плащ ан кач ира а 
х1оттийна, куй б1аьргаш т1е уьйзира цо.

Станцера Урдийн эвлехьа волавелира иза. Аьрро 
аг1орхьа 1омо д1ахьулйина бецан майда гора цунна, 
шена т1ехь мохо лоьхкуш кегий тулг1еш а йолуш. Эх- 
хар готтачу ураме вирзира некъахо. Атта а, дайн а д а ­
ра цуьнан болар. Эвла шина декъе йоькъуш чекхболучу 
шоссейни шуьйрачу новкъа кхечира иза. Т1ехьара а, 
хьалхара а чкъургаш керчаш хиларна массанхьа ларош 
йолу таь1ана-баыццара «газикаш» а, «пикапаш» а, 
тайп-тайпана грузовикаш а, исбаьхьа «Волгаш» а д1а 
а, схьа а хехкалора оцу г1овг1ане кхехкачу новкъахь.

Ц арех цхьаммо ша д1авигаре сатесна, куьг а уьйуш 
лаьттара некъахо. Чкъургаш на т1ехь керла резинаш 
йолу «пикап» сецира цунна хьалхахь.

— Масаргийн эвла! — элира некъахочо, машинан 
корах чу а хьожуш.

Лакерони йолуш санна, 1аьржа лепаш куртка гира 
цунна шоферна т1ехь.

— TIexaa! — не1 д1айиллира зоьртал дег1 а, ондда 
куьигаш а долчу шоферо, некъахочунна шена юххе хаа 
аьтто а беш. — Схьал хьайгара хазна! — олуш, кхуьнан 
тиша чамда, хоийла т1ехула д1а а кховдийна, т1ехьарчу 
яьшканаш т1е йиллира цо.

Хы)стамий ду хьан оцу яьшканаш чохь? — хаьт- 
тира шофере некъахочо.

Хьостамий а, кхин цхьацца аьчгаш а ю! — хаий- 
ра шоферо, машина д1а а йолайолуьйтуш. — Со а ву

Р ™  эв*?а В0ЬДУш. Амма, хьалха яьшканаш г1нш- 
лошъярхоин х1ургона а ехкина.

— Х1ургон-вагон? — хаьттира некъахочо.
—  Луучо ишта а олу.
Урдийн эвлана сихха йисте иккхира машина. Ерриге 

а аре цхьа ирча аьгна гора: хьаькхна 1охку коьллаш, 
бухъяьхна диттийн юьхкаш, орамаш, даьхна оьрнаш, 
йочано лалийна сацкъаран  баьрзнаш. Машинийн чкъур- 
гаша сацкъаран  новкъахь даьхначу тачанаш кахула та- 
толаш дуьйладеллера. Оцу йоьхначу меттигехь машинан 
чкъургаш сацкъарлахь шершшачохь очакхаша д1аса- 
«хуьссура, ловзучу х1орда т1ехь ж има кема санна, м а ­
шина етталора. Шофер ма-хуьллу рулах тасавеллера, 
ор чу кхетарх а, т1е-к1ел яларх а машина ларъян  rlep- 
таш. Берцан буьртигаш санна, хьацар тоьхнера цуьнан 
юьхьа т1е.

Тохара шена кЯузахь гина боьлакаш а, кхораш а, 
екаш хилла акха котамаш а дага  а яьхкина, ша-тайпа 
сингаттам хилира некъахочунна иэрчаяьккхинчу метти­
гехь. Йочано дашийна лаьттара  дина д ал а  герго хета- 
луш долу масех т1е-к1ел дина ц1енош. Ц арна  гонаха 
аьттачу кибарчигийн, шиферан, жаг1анан, т1улгийн, 
тайп-тайпанчу нехийн оьланаш а, 1аьржачу чорпин 
1аьмнаш а лаьттара.

— Л овзарна а, базарна а меттиг къуьйсуш лолда шу 
вовшийн керах кхуззахь, — эккхийтира некъахочо.

— Ахь х1ун дуьйцу?! — оьг1азе цецвелира шофер.
— Шайт1анийн базарш на мичахь хир ю кхул дика 

меттиг?! — элира некъахочо.
— Ой, иммансизашна хьежош ву хьо x lap a  мет­

тиг? — хаьттира шоферо. — Кхузахь туп тоха дуьтур 
дац  уьш!

— Малхой, мохой лоькхуш, йочанаша яшош л аьтта ­
чу оцу пенех х1ун хайра хир ду, т1еваха некъ а ца хил- 
ча? — элира некъахочо. — Чоко луьйсуш ю вайшиннан, 
тоххарехь шар мустделла хир долуш! Коьртан туьтанаш 
чохь хьоналла йиснехь, c a r la  даккха дезар ду!.. Нагахь 
вайшиъ дийна а волуш x lap a  некъ д1аберзахь...

Ш офер велавелира.
— Доттаг1а, хьо-м забарех  х1уьмалгаш а йолуш хил­

ла! — элира шоферо. — ЦГе х1ун ю хьан?!
— Ишттачу хьолехь а хьайга вистхила керах долуш 

волчу сан ц1е х1ун ю хьуна х1унда ца хаьа?! — Машина 
тохаелча шена к1елхьарчу хоийлех шина а куьйга таса- 
велира некъахо. — И 1аьржа Сарап н>кха сан ц1е! Са- 
рап! Ткъа хьан ц1е?!

__ Со Ш имад ву, — жоп делира шоферо, ор чу шер- 
шина машина вукху ar lop  хьовзо рулах ч1ог1а таса а
л у ш . —  Сарап тов...

Сарап ву, Сарап! — карзахе жоп делира некъа­
х о ч о  —  Цу т ^е’ хь0 <<ший а М ад» велахь, со кхо М ад

а В̂ .  Хьо-м хьайна лаахь  ткъа М ад а хила! — собарца 
жоп делира шоферо. — Аса хьуна сайна тиллина а, ле-
лош а йолу ц1е йийци.

___ Кхийти, — элира Сарапа. — И сайн ц!е бахьа-
нехь еш йолу забарш  к1ордорна боху аса.

И шиъ хала а, атта а д1акхечира х1ургон-вагоне. 
Машинара яьшканаш охьа а ехкина, юха новкъа велира. 
Гена дацара Масаргийн эвла кхача. Амма, кхул хьалха 
шоферна зеяланзачу меттехь машина хотто д1а а лаьц- 
на, ц1еххьашха йий а чкъург лаьттах яхара. Оцу балех 
вала ветталуш xlapa  шиъ хотташа-м муххале а вуьзи- 
ра, суьйранга а вахара. Эххар а тракторо такхнйна 
схьаяьккхира машина. Х1орш Масаргийн эвла бахара. 
Сарапа боххучу иза охьа а воссийна, Ш имад д1авахара. 
Гергарло ^ тасалуш къаьстира и шиъ вовшех.

Сарап сецира сийна басар хьаькхначу кевнна хьалх- 
хахь. P a r ly  к1елахула уьйт1а вуьгуш дара  и ков. Ч1о- 
r l a  мацвеллачу Сарапна кхехкийначу ж иж ган  тамехь, 
мерза хьожа еара. Шен багахь 1аь1на туй а ц1убдеш, 
сихха ков туьйхира цо. Ч1иркъе г1овг1анаш йовдийна 
ж1аьлеш кевне хьаьлхира.

—• Д1адовла, йовсеарш! — r lo p r la  аз дийкира кер- 
тахь. — Мила ву?

<—• Хьан вирдан ваша ву! г— жоп делира Сарапа.
— Хьо?! — ткъес тоьхча санна, сиха кех ара а ик- 

кхина зоьрталчу стага марахьарчийра Сарап.
' М арша вог1алда, ваша! — бохура х1усамдас. — 

Хьоме Сарап! Со лолда, ма воккхавеш ву со хьо схьа- 
кхаьчна! Д ал а  ша валий-кха хьо!

Вайна ма-хаъара ду-кха! — элира Сарапа. — 
ьо хьуо ма ву. Хьайца ший a a r lo  а йолуш. Ахьа-м 
инца а цхьацца х1уьмалгаш дагахь боху хир ду. Ам- 

с п  Ч Т ТаР 3 хилац' Гац1ин нускалш!.. Д ика  векхи хьо 
крп Т е> со г^еххьа набахтехь а валлий... Го суна 
Ткт!1311 ДРХ чекх хьан исбаьхьа уче... Ученан серло...

^ - Су ' к  техьа> накъост Маштохов Хаим?!
вай! _ у а ° аРш‘м «хин а яккхийнаш а йийца кхуьур ду 

курачу собарца жоп делира Хаима. — Ге юьзча



синкъераме хуьлу ойла. Меца стаг г1алатана а гена 
вац... Сел башха кечбина кхача бу... Схьал хьайн x I o h c ! 
М а исбаьхьа чамда а ю! Чу r lop  вай!

Чухула ков д1а а къовлуш, Хаим, Сарап а эцна, чу- 
вахара.

— Горлар вирдан ваша я1! — чухула б!аьрг кхар- 
стийра Сарапа. — Вон 1аш яц  кхес йолу борз! Амма 
шайт1анан ялсамане ма хуьлда хьан кхунах... Ахь ле- 
лош дерг дош ду ткъа. Ахьа со хьажийнарг-м кхин ку­
рорт яра...

— Ладог1ал, Сарап! .— Хайман 1ахарчух тера, 
баьццара, хаза б1аьргаш ц1еххьашха бодане а, буьрса а 
къегира, сийначу ц1еран суй шайна чохь иккхича санна.

—  Ладог1ал, Сарап! — собар кхачалуш д ара  цуь­
нан. — Туьха докКха кхаьллинчо хин къурд бан дог1у. 
Хьо набахте сан говро вадийна ца вигна. Айхьа тоьхна 
ка бахьанехь вахана. Ц а ваханехь, наха вийна цхьан- 
хьа кхоьссинчохь вахкавелла хир варий а хаац!.. Накха- 
ран мозий санна, хьийзара уыи хьуна гонаха, шайн- 
шайн декхарш д1адоьхуш. Сан бехк бу и б арам ал  т1ех- 
девлла декхарш д1атакха хьуна r lo  дарна!.. Ахьа д1а- 
лестийна нехан ахчанаш?!. Х1ан, хуьлуьйтур вай хьоьца 
со а цигахь, набахтехь, хилла хила везаш! Амма хьуна 
г1оле ярий хьайца со а цигахь хиллехь?! Яцара! Къола 
группо дина аьлла туху хан сов ер яра. Со цигахь цахи- 
ларх  хьайна пайда хуьлий хааро валийна хьо кхуза!.. 
Хьайн тайпана а, гергара а нах болчу х1унда ца вахана 
хьо?! Ц ар а  хьайна ах кепек лург цахилар хууш ца ва­
хана. Тохара а аса дира хьуна rlo. Х1инца хьуна rlo 
дан а вац  со воцург... Соьца тарлуш  ца хилча, д ац  хьан 
волийла!

— Ахь пачхьалкхана къолаш  соьга а дойтуш, гулди- 
на хьайн хьарам  даьхний, — шийлачу собарца жоп де­
лира Сарапа. — В аларан  киртиг х1оьттича, сайн кара- 
ра ахь яьккхинарг хьуна марах а тосуьйтуш, д1аваха ка- 
рахдер ду сан. Со веана сайниг хьоьгара даккха. Ца 
веана хьесталуш лай  хила!

— И за  бакъ хиларх теша со, — меллаш а вистхили- 
ра Хаим. — Яла карахдер долуш борз ю хьо. Дуккха а 
хенахь ас а лелийна и меца майралла . Амма эххар а 
кхийти со чаг1алкхаш лоьмаш а 1амош хиларх. Шена 
муьт1ахь хила хьекъале карийнчу чаг1алкхе лоьмо шех 
йисинарг йоуьйту. Хьо сонта ца хилахь, со саннарг хир 
хьох... Е ккъа  м айраллица меца гай идочулла хьекъалца

хьегар б1ег1ийла хета суна... Дийца зам а шорта 
зОВ__ олуш сихха г1аьттина Хаима жижиг-галнаш  хьал- 
Ю’ пехкира.’ — Зудий, бераш ц1ахь дац. Вай ваьш дика- 
Хо ларор ДУ- — Тайна шун х1оттийна ваьлча, Сарапе
б ? а ь р г  та1ийра Хаима.

Сих а ца луш, чам а боккхуш иоура « у  шимма.
__ Вайнехан хьаьг1аший, вовшех хьегарой моха

й о у ь й т у ш  меттиг нисло — тийна вистхилира Хаим. — 
К ъ о ь л л и н  балано вай 1аьвдина хиларх хьаьгнарш карор 
б у  н а х а л а х ь !  Некъийн халонаша лардала  1амийна вай...

I_ Дуьне чолхе мактаб  ю! — т1етайра Сарап. —
1 а ь р ж а ч у  балхара дуьйна некъ бан дезар ду. Техника 
х а л о  карайоьрзу йолчех хета суна со...

__ Кхузахь шекар доккху, ц1енойн г1ирсаш кечбеш
йолу заводаш йохку боху, •— билгалдира Хаима. — Б1е- 
г1ийла-м жижиган комбинатехь хила там бара... Цига 
балха нисвала r lo  дан аьтто хила там бара...

— Баркалла! — жоп делира Сарапа. — Вузарна, 
духарна, кисанна стаг шен лар  т1е веача, стаге маршал- 
ла хатта дог дог1у хГораннан а. Сурсатан промышлен- 
ностана машинаш ечу заводе rlop  со.

—  Х1унда? — ладуьйг1ира Хаима.
— Атта хир йолуш завод яц иза, — жоп делира 

Сарапа. — И ен йолу меттиг ги суна. Шен г1ишло д1а- 
х1отторера дуьйна шадерриге а 1амо аьтто хин болу 
меттиг ю иза.

— XIaa! П иш лош ъярхой  бу цигахь г1уллакх долий- 
нарш1 — элира Хаима. — Н агахь хьо сох дагавуьйлуш 
хилахь, хьол хаза  кечвелла стаг Нохчийн к1ажахь кхин 
ца каравайта т1елоцуш ву со. Сайн лерг карадилли- 
на а...

М арж а я1! Ахь лерган меттана со каравиллина 
меттиг йицъян карахдалахьара! — доккха садаьккхира 
Сарапа. — Къиза масала...
У Къиза забарш  йита! — шийла вистхилира 

аим. — Д1адахнарш хьеха ма де!.. Адамаш  довзанза 
за ХЬ0'т ^ тагеРа к1алд йолу меттиг, толлан багара гар- 
лач сег аз санна. к1алц1 олий схьа а оьций, т1ехьа к1ед-

У миира а тухий, цецваьлла валале стаг д1ахьажош! 
iivKifTTa шена кхеттачул т1аьхьа стагана дицло
капяп3 3 х,1Уьм алгаш... «П1ип1» ала ваьхьарг к1езиг 
ала ^уИщттачохь! И за а каравац  кхин цкъа и «п1ип1» 
хьарам ^ ИД,еЛа в а^ : <<:̂ Ковх1арш а хьашт дац, уьш 

делахь!» ...Хьекъал а доцуш атта керадеънарг

атта керара д1адолу. Хьекъалца лехнарг керахь лаьтта. 
Цунах беркат хуьлу...

—  Го суна! — т1евирзира Сарап. — Ахь тоххара бо- 
лийна доьзал бу кхуьуш... Ткъа со?..

— Хьо кхетам болуш велахь, ахь собар данза дер 
дац! — куьг тесира Хаима. — Х1уттутан бена Маьлхан- 
Аьзни яг1ац! Хьуна а дика бен кечбийр бу вай! П и ш - 
лош ъяран монтажни номер кхоъ йолчу урхаллин де- 
къехь балха д1атасаволуьйтур ву вай хьо! Цигахь ма ву 
вайн ц1арна а ц1е яхана волу Зарма!

— Д ика  ду боху цуьнан г1уллакх! — билгалдира 
Сарапа.

— Атта ца деана хьуна цуьнан г1уллакх иштта то- 
кхоне! — жоп делира Хаима. — Биографеш цхьатеро 
йог1уш ву хьой, и З^рмий.

— Муха? — ладуьйг1ира Сарапа. — Алал!..
— Д айш кахь  дуьйна а къелла «къикъ» баьхначех 

ма ву шуыииъ! — велавелира Хаим. — Суна шера да- 
гайог1у хьо школехь хилла хан-зама... Хьо кхечарел ле­
кха вара, ург1ал санна! Амма дег1ан ницкъ кхиъна ба- 
лаза  жимха вара... КДомалан гатанах йина йорах бе- 
дарш  а лелош... Нехан йоллу таро хьайн а хила йог1уш 
а лоьруш... И  сан тешам а, лаам  а марсабаьхна хьехам- 
ча хьо а ву-кха! — х1иллане къ аж арц а  билгалдира С а­
рапа.

— Сайн оцу хьехамна инкарло а, кериста а деш вац 
со! — баккъал  элира Хаима. — Оцу хьехамах айхьа 1а- 
мал ечохь ахь хьайгара дийлийтина г1алаташ ду бер- 
риге а цатамаш  бинарш... Х1инца дуьйна д1а дечу г1ул- 
лакхийн новкъахь г1алатех ларваларц а  лела хаар я 
цахаар  — иза хьан хьайн керахь ду... Хьо сел къона во­
лу хан яра  иза. Хаза, воккхавевеш дерг хьан даго йов- 
хонца т1еоьцу мур бара иза...

—  Цундела яккхийтина хир яра ас оцу г1ам-зуд- 
чуьнга сайна т1ера ц1ока! — сингаттамца дагадеара Са- 
рапна.

— Цу ешапах-м д ала  шен къинхетамца к1елхьара 
ваьккхира хьо, и ирс хьоьга набахтехула деанехь а! — 
велавелира Хаим.

—  И за  бакъ ду! — т1етайра Сарап. — Оцу аьттоно 
воккхавевеш ву со. й и т т а  олий ванничохь бедарш яша 
а йой латтош йолу ц1ийнан нана, уьш эххар а яхка а 
йой, д1акхуьссуш ерг вочу зударш лахь а наггахь бен 
нислуш яц! И сайх хьаьрчина саьрмик д1абаларо атта

дина суН-а дуьненан халонаш ловш хила!.. Д елахь  а ди- 
качу балхах 1ебаш хилац вай... Л аьа-кха  наггахь му- 
къана а чу нуй хьокхуш, юкъа-кара чай, бепиг а луш 
йолу беркате х1усамнана а, коьрта т1ехь тхов а нисба- 
лар...

—  Х1аъа, дуьненан белхан школа ахь дика чекхъ- 
яккхарна теша со и тайпа г1алат хьоьгара кхин дериг 
цахиларх...

Сарапан юьхь макхъелира, иза ц1еххьашха къанвел- 
ча санна гора. Хаимна хиира х1инца цунна дуккха а 
х1уманаш дагадаьхкина хилар а, кху сохьта цуьнга хет- 
тарш дан б1ег1ийла цахилар а... И шиъ вовшех цкъачун- 
на д1а-схьа къаьстира...

...Денош д1аоьхура...
Хаима ша Сарап балха д1анисвийр ву аьлла бина 

т1елацам кхочушбира. Архар станцехь г1ишлош ечу 
белхалойн коллективехь вара Сарап.

— Хьажахь! — цецваларца куьйгаш д1а-схьа тесира 
Сарапа. — Хьо хилла-кх и наха зурманца вуьйцуш волу 
Зарма!

— Со ву! — собарца даре дира Зарм ас. — И а к к х а ?
—  Н аха хьо сел дика вийцарна тоххарехь хьо тайна 

стаг хиларх тешна ву со! — жоп делира Сарапа. — 
Бакъду, хьо, д аж а л а  санна, дег1ехь зоьртал хир ву 
моьттура. Схьагарехь-м тхо санна къонаха хета суна 
хьо...

-— Цхьаьна белхаш беш ду вай, — собарца жоп де­
лира Зармас. — Д овза а ду кхуьур.

— Хьоьца йохье вала луур дара. Амма хууш ду хьо 
тоьларг хилар.

—  Хьо тола а тарло, — меллаш а жоп делира З а р ­
мас. — Къинхьегаман толам цхьана стеган шен стом 
хилла ца 1а вайн хьолехь. И за  цхьанна бекъна кхаьчна 
а ца хуьлу. Хьо хаза зоьртала, куц а долуш, могаш 
стаг ву. Хьайн хьуьнар хьоьга айалур ду.

Эххар белхан де чекх а даьлла, шаыи д1а доьлхучу 
хенахь юха а цхьаьнакхийтира Зармий, Сарап.

— Зарм а, вешан бовзам безаме берзийча х1ун дара  
техьа вай? — туька йолчухьа уьшур йира Сарапа.

— Б ар к ал л а ,  Сарап! — шийлла жоп делира З а р ­
мас. — Со оцу т1уналлех 1амал еш вац. Хьуна дика 
хуур ду хьайн варданан барам ах дерг. Амма цхьаъ хьу­
на д1ахаа луур ду суна: иза соьца цахиндерг хилар.

— Д яьйиса хьан! — велакъерира Сарап. — Хьо-м

дера воллу со сарап санна ч1аг1веш! 1аьржа сарап сан­
на! Д1аэца, цхьацца г1елех чим мукъана а бер вай! — 
Зарм е цигаьрка кховдийра цо.

— Узуш вац! — собарца жоп делира Зармас. — 
Баркалла!

'— М олуш вац, узуш вац! — цецвелира Сарап. — 
Оцу жунт бечех-м дац  вай?! Ткъей дейтта шо ду сан! 
Оццул хьан а хир ду, Зарм а. Са д1а а д алале  кешнашка 
г1ерташ стаг оцу сайн шерашкахь гина вац суна, хьо 
воцург! Дуьне даар  муха хир кхунах, ю къа-кара къурд 
беш и дог хелхадоккху т1уналла а ца хилча?!

— Ахь бохург хьуна шен цхьа маь1на долуш хила 
тарло, — масла1ате жоп делира Зармас. — Эхьах, зу- 
ламех маьрша хуьлда хьуна иза. М арш а голда! — мел- 
лаш а д1аволавелира Зарма...

—  Н екъ дика хуьлда! — ойланца цунна т1аьхьахьаь- 
ж ира Сарап. Шен белхан спецовка хийца ц1ехьа 
волавелира иза. Шен, Зармин амалийн башхонаш хууш 
воллушехь безам бахара цуьнан Зарме. Цуьнан г1ил- 
лакх  моттарг1ийн харцонах маьрш а дара. Б а к ъ  дара. 
Б акъдерг  бен г1иллакх хила тарлуш  цахилар Сарапна 
шена а хаьара. Н абахтера ша х1инцца веаний хуъушехь 
Зарм ас  а, массо а белхалоша а шена хамтал еш цахи­
лар гора Сарапна. Ш айга нийсса лоруш цара ша т1е- 
эцаран  ойланаш йора цо. Урдийн'Эвлан йистерчу ураме 
кхечира иза. М ашинаш, адамаш  к1езго долчухула воь- 
дура Сарап. Iaca а л'уьйзуш воьдучу воккхачу стагана 
хьалхахула едда т1ехтилира котамана т1аьхьа хьаьдда 
йоьду борг1ал. Ц1ен, к1айн, довха ло санна, заза  лепара 
бошмашкахь 1ежийн дитташ т1ехь. Н екъаца наха ехха 
дГайиначу керташна т1ехьахь могг1ара лаьттачу бош­
маш кахь хьийзачу накхаран мозийн г1овг1а цхьана эш- 
шарехь екара. Б1аьсте г1адъяхнера...

— Д е  дика хуьлда хьан! — г1иллакхе вистхилира 
Сарап воккхачу стаге.

— Д иканца вехалда, ж има къонаха! — шена хьалха 
лаьттах Iaca д1а а г1ортош, сецира воккха стаг. — 
М уьлха завод  ечарех ву хьо?

•— Завод  муьлха хир хаац, — жоп делира Сарапа. — 
П иш лойн  пенаш дуттучех ву-кха со.

— Пенаш, тхевнаш хилча заводаш  а хир ю! — эли­
ра воккхачу стага. — Масех ю уьш еш.

—  Хьо бакъ ву! — т1етайра Сарап. — Еш ю!

|— Иза дика ду, — бохура воккхачу с т а г а .— Ш екар 
а , жижиг а, ц1енош дан г1ирсаш а вайна алссам оьшу!

— Уьш дика х1умнаш ю!
— Муха яц?! — т1етайра воккха стаг. — ЦГе х1ун ю 

хьан?
— Сарап ю.
—  Ч1ог1а х1ума ю! — велавелира воккха стаг. — 

С арап тов!.. Н а ж  а ю г1еххьа ч1ог1ачех! — хьала а 
айъина, г1аж ч1огг1а лаьттах туьйхира до. — Н а ж а  к> 
сан ц1е!.. Ж ижиг, шекар дика ду... Цу т1е и кхекхий 
тодеш завод а ца юьллу техьа вайна?

— Цунах дерг хууш вац со! — жоп делира С ар а­
па. — Йиллича дика-м яра  иза а...

— Кхакха доккха х1ума ду! — билгалдира воккхачу 
стага. — Тохара паччахьан зам анахь цхьа ши жуьгти 
вара кхузахь кхекхашна силу деш. Д абаг1а а, япаркъ  а 
дора. Сов дика а, йовха а кетарш хуьлура цара кечдин- 
чу кхекхех! Ц арех йина кетар шена т1ехь ерг шек вала 
ца оьшура 1а шийла хиларх! Нисбелла жуьгтий бара, 
ламанан  ч1ожа х1оьттнна дохк санна, хьийкъина мажош  
а йолуш! Ц арачул  болх ледара ца беш хила йог1у х1ин- 
цалера завод а. Иштта кетарш арахеца йолийча дак- 
кхийдеш хир д ара  адамаш.

— Хьо бакъ  ву, Н аж а! — тГетайра Сарап. — 1а 
шелделча кетар йовха бакъахьа ю!

Иог1ий а ца хууш, т1екхечира царна юккъерчу де- 
г1ахь а, куц долуш а йолу йо1.

—  Д е  дика хуьлда шун! — олуш сецира и йо1.
— Д иканца ехалда хьо а! — шиммо а жоп делира 

йо1ана.
Сийна б1аьргаш а, 1аддарг1ин битамехь сеттина 

ц1оцкъамаш а, к1омалан басахь к1айн-хьаьрса месаш 
а, жимо батт а йолу и йо1 тамехь елакъеж ира.

•— Д ада! Ен йолчу заводан пайданаш буьйцуш дуй 
вай?

— Сан к1ентан йо1 ю xlapa! — кураллица хаийтира 
воккхачу стага. — Суна елла. Сан ю... — Т1аккха йо1е 
элира: — Х1унда дац? П айданаш  дуьйцийла йоццуш 
хир бу! Кхекхийн завод юьйцу адам аш на иза оьшуш 
хиларна!

>— й ил л и ча  дика хир дара! — ч1аг1дира Сарапа.
...ШоллагГчу дийнахь лаьттана бухахула йохкучу хи 

лелачу бирг1анийн, г1ирсийн коммуникацеш а хуьттуш, 
монтажни белхаш беш к1адвелла |]ЩГ1&ЙЭДаьнгарЯ1уьра

араваьккхира бригадиро. Ц1енчу х1аваэ ваьлча там хил- 
лачу Сарапа доккха садаьккхира. Цо накха буззуш 
чууьйзира ц1ена xlo.

— Сарап, хьо х1инца кхузара меттахвоккху, — ха- 
ийтира бригадиро. — Д1огара лекха ц1енош долчу во- 
хуьйту. Цигахь хьайн ерриге а корм аталла юьззина гу- 
чуяккха аьтто хир бу хьан.

— Мегар! Кхиам хуьлда вайн! — аьлла, Сарап оцу 
деш долчу ц1еношкахьа волавелира.

Аьчган-бетонан меженаш вовшех хуьттуш деш дара  
и ц1енош. Х1инцале д1ах1оттийнера царех кхузза т1е- 
к1ел дина долу дакъа. Х1инца йоьалг1ачу этаж ан  дакъа 
д1ах1отто долош дара.

Тайп-тайпанчу »  промышленностан предприятийн 
гишлош яран г1уллакхаш гина волу Сарап кхийтира з а ­
вод а, цуьнан коллективана еш йолу х1усамаш а, ерри­
ге г1ишлошна юккъера а, царна т1едог1у а некъаш а, 
садо1у беш а, спортсменийн майда а, хи 1алашдан 1ам 
а, клуб а цхьана комплексехь еш хиларх. Д ина г1улла- 
кхаш к1езиг ду. Амма дан хьалха лаьттарш  ган r lo  деш 
ду. Д укха шераш а, харж аш  а езар ю и г1уллакх кхо- 
чушдан... Х1инццалц схьа дохош, талхош схьадеана кху­
зара  1алам заводаш а тода деза... Куьйса а, екъа а л аьт ­
тачу меттигашкахь исбаьхьа бошмаш а, хьаннийн вар- 
шаш а, боьлакаш а г1овтто еза, тайп-тайпанчу диттийн 
месалчу баьццарчу холошца... Церан  баххьашкахь дак- 
кхийдеш декар ду бес-бесара олхазарш... Заводийн 
комплекс хьуьнан, бошмийн гонна юккъе йоьрзур ю, 
шен лепачу 1аьмнаш чохь ч1ерий а ловзуш. Ткъа куль- 
туран ц1ахь, клубехь хин йолу концерташ, кино, само­
деятельность... М асана ду уьш?!..

— Ойла еш вуй хьо? — селханлерчу воккхачу стеган 
йоь1ан аз хезира Сарапна.

— Ву, — жоп делира С арапа ,  хьалха деш л аьт ­
тачу ц1еношка, т1аккха йо1е б1аьрг а тоьхна. Ш а хьа- 
жийначу кхоччуш воллура ойланаш еш веана Сарап.

— Хьуна беламе тарделлехь а, ишта а дац  хьуна и 
кхекхий кечдаран, царех кетарш яран завод хила 
езар! — элира йо1а, Сарапца оцу ц1еношкахьа а йола- 
луш. — Цхьацца эвлаш кара нах производстве озор б а ­
ра оцу заводо а... Кхекхий кечдина ца 1аш, бокказаш, 
т1аьрсигаш, деттина айраш дийр дара... Цу т1е шавро, 
замш!.. Ц арех  х1ораннан шен-шен цех! Т1аккха произ­
водствен гГирсаш дика бевзаш, технологи а, хими а 1а-

мош болу специалисташ кхуьур бара. Ярташ г1аланех 
тарлуш хир яра...

—  Б аркалла ,  ахь бакъдерг дийци, — тодира С ар а­
па. ■— Воккхачу стага, хьан ден дас ма-дийццинехь 
хиира суна иза дика г1уллакх хилар...

— Амма иза вайн карахь  дац. Вай вешан белхан 
меттигашка кхечи! — олуш, йо1 башенни кранехьа яха- 
ра. Гонаха б1аьрг тоьхна ша валале и йо1 оцу ц1енойн 
буьххьехь гира Сарапна. Л ом а буьххье боьг1начу б1о- 
г1ам т1е хиъна аьрзу д агаеара  цунна, иштта шена и йо1 
гича. Йо1а куьйгаца уьшар йича крано ойъий яхьий 
меллаша кхоалг1ачу этаж  т1е юьллура ц1енойн меже, 
пенан экъа я ц1енкъан дакъа. Цо хаам  барца белхало- 
ша вовшех хуьттура оцу этаж е кхаьч-кхаьчна коьчалш. 
Белхалош на тоьара оцу йо1а куьг тесча, п1елг айъича, 
куьг охьа дахийтича. И за  йистхила оьшуш дацара .  Му- 
зыканташ на дирижеро бохург санна, хаьара царна шай- 
га йо1а уьш арца бохуш дерг. Иза белхалоша лоруш 
бригадир яра. И йо1 тергалъеш лаьттачу Сарапна мел­
лаш а белша т1е куьг диллира цхьамма. Сихха вуха- 
вирзинчу Сарапна шена хьоьхуш волу хьаьрса а, юьхь 
т1ехь т1едарчий долу а Иван гира.

—< К1ант, хьо йо1е хьаьжжначохь ма виси! ■— элира 
Ивана. — Вайшинна кхочу йолчех яц иза! Сатех санна, 
иллеш-туьйранаш кхунах дукха дацахь а, и «Барият» 
ц1е йолу илли эрна декаш дац  хьуна! Бригадир Барият 
ю иза! Хьайн коьртачуьра сонталла д1атаса! Кестта 
экзамен лаца дезар ду хьан. Ткъа х1инца х1окху 
г1ишлон хи лелийлаш вовшех таса дезар  ду вайшин- 
нан!

— Вайн корматалла ю-кх иза! — жоп делира С ар а ­
па, ша хьалха и тайпа г1уллакхаш дан 1ама г1ертар д а ­
та а лоьцуш. — М агаданехь а хьаьжира со ишттачу 
балхе...

— Д итал  иза! — куьг ластийра Ивана. — Вай за- 
барш ян мукъа дац.

— Хьо бакъ ву, Иван! — элира Сарапа. — Къорза 
кузаш санна, исбаьхьа пенаш а долуш дечу х1окху ц1е- 
нойн некъаш оьзда хила дог1у!

— Д ика ду хьуна уыи девзаш, — бохура Ивана, — 
ц1енош дина девлча гур ду хьуна уьш хаза  нехан сан­
на исбаьхьа! Хаза а, дика а бехар бу кхузахь белха- 
лой!..

...Дийнан болх бина волуш лаьттара Иван, Сарап.

ХГинцале а ц1енойн йоьалг1а этаж  а д1ах1оттийна бевл- 
лера белхалой.

— Хьажахьа! — цедвелира Сарап.
— Го, — собарца жоп делира Ивана.
XIopa этажехь ламеш, корийн раманаш, ученаш, 

балкоиаш, не1арш шайн-шайн меттигашка д1анисъеш 
болу белхалой а ларийра пенаш д1ах1итточел т1аьхьа 
ца биса.

— Со сайн бена воьду. М арш алла! — олуш, Сара- 
пах къаьстина Иван д1авахара.

— М арш а голда! — Сарап а ц1ехьа волавелира. Ма- 
сех г1улч яккхале оцу йо1е вистхуьлучу воккхачу сте­
ган Н аж ин аз а хезна, д1ахьаьжначу цунна гира цу 
шинца кхин ши зуда а. И шиъ белхан комбинезонаш 
юьйхина яра.

—  Д елахь  шу йхоъ цхьаьна ц1а rlo , Барият! — эли­
ра воккхачу стага. — Со парг1ат, дуьнене б1аьрг а ту- 
хуш вог1ур!

—  Д ика  ду, Д ада! — олуш, Барият а, цуьнца йолу 
ши зуда а д1айолаелира.

«Са-м гатдеш хилла воккхачу стеган даго шен к1ен- 
тан йо1ана», — дагад еара  Сарапна.

KEPT

Алексей Исаевичца и къамел хиллачул т1аьхьа м а ­
шинаш ечу заводе вухавахара Арса. Ш а кхечухьа бал­
ха вохуьйтуш хилар заводан директорна а, парткоман 
секретарна а хууш карийра цунна. Ш а-тайпа г1ийла ой- 
ла  йижира Арсин коьрте, ша генна новкъа волуш санна. 
Революции исторех йоьзна йолчу оцу заводан коллекти- 
ван доьзалах  ша хилар цуьнан дагах  доьлла дара .  Ш а 
дийна мел ву оцу коллективаца болх бан дагахь  вара 
иза. Ш а гена ца водахь а, хьомечу коллективах къаьсти­
на болх бан воьдуш вара.

—  Хьуна т1едиллинарг сийлахь декхар ду! — элира 
цуьнга машинаш ечу заводан директора. — Керла з а ­
вод кхоллар, кхиор, цигахь белхаш бан къоман белха­
лой, специалисташ кечбар, 1амор, вовшашца дика д1а- 
тарбар, т1аьхье кхио уьш марзбар — иза сийлахь-док- 
кха декхар ду х1инца вайн массеран а...

Заводан  директоран кабинетера ара а ваьлла, ехачу 
сени чухула вог1учу Арсина девзаш долу аз хезира:

— Арса Дудаевич, м арш алла хьуна! Д екъ ал а  хуьлда

хьан керла болх! — олуш сацийра иза ц1еххьашха дуь­
хьал кхеттачу дилхалахь волчу, хан тоьхначу стага.

— М арш алла хьуна а, Иван Петрович, вайн белхан 
з1енаш цкъа а ширлур яц, — жоп делира Арсас...

Шолг1ачу дийнахь шен керлачу балха ваха 1уьйран- 
на араваьллачу Арсина гира шайн х1усамашна хьалха 
лаьтташ йолчу машинан хьалхарчу куьзганех бехчалг 
хьоькхуш къона шофер.

— 1уьйре дика хуьлда хьан, Арса Дудаевич! — эли­
р а  цо, шена Арса гучуволлушехь.

1— Д иканца дукха вехалда! — жоп делира Арсас. — 
Некъ дика хуьлда вайн! — шоферо йиллинчу не1арах 
чу а волуш, цунна юххе охьахиира Арса.

Керла машина атта йоьдура керлачу новкъахь. Д у ­
кха хан ялале  Органан т1айх дехьакхерстира иза.

Промышленностан комплекс д1ах1отто чуерзийначу 
меттиган сурт сункаший, очакхаший д1алаьцна гора. 
Д ан  дезачу г1уллакхийн хьесап атта далур доцуш дара. 
Белхалошна чохь 1иэн деш долу ц1енош, шекар доккху- 
чу заводан зоьртала корпусаш, тайп-тайпанчу пред- 
приятийн г1ишлошна дуьтту пенаш, тодеш долу не- 
къаш  — уьш чолхе г1уллакхаш дара. Амма сурсатан 
промышленностана машинаш ян юьллучу заводан бал- 
хана бина зил а бацара.

...Заводан г1ишлош яран балхо дГалаьцначу Сарапа 
кхул хьалха шена йовзаза йолу ойла йора. Тийна ц1е- 
хьа воьдучу цунна девзаш  долу аз хезира:

— Х1ей г1ардаш! Хьо ларт1ехь мукъана а вуй? — 
Сарапан белша т1е куьг диллира Хаима, иза саца а 
веш. — Ж и н аш а шайгахьа ваьккхина-м вац хьо?

— Х1ун хилла? — набарх ваьлча санна, аьрта 
б1аьргаш хьажийра С арапа Хаиме.

—  Ас хьоьга хьахийна и шоллаг1а ц1енош дина 
девлла, — хаийтира Хаима.

— Ире долуш хуьлда, — меллаш а вистхилира С а­
рап. — Собарца Хаиме хьоьжучу цунна гора дуьххьа- 
ра юьйхина башха дика костюм, ткъа Хайман буйнахь 
керла можа портфель, х1иллане къеж а цуьнан баьцца- 
ра сирла б1аьргаш...

Шена санаш яха а, нахал таро йолуш ваха а шен 
аьтто бан ницкъ ца кхочуш хилла шен дай-наний дага- 
деара Сарапна. Ц арна хууш ца хилла я мах лело а, я 
пайда беш йолу корматалла шайн к1антана 1амо а. С а ­
рапа шен деган къайленан кГоргехь латтадора шена до-

21



в

цуш ца тору и г1улла'кхаш шега кара а ца дерзадойтуш 
д1адахана шен дай-наний ша бехке деш хилар. Хаим 
шел дика кхиийна лорура цо, шена иза къайллах  ца 
везаш а воллушехь... Юьртан бахаман къинхьегамехь 
хьанал даьхна шен дай-наний дуьненан зовкх хьегале 
д1адахана а, шайн йилбазалла дацаро  царна и г1ело 
латтийна хилар а лоьрура цо. Ткъа Хайман дай-наний, 
Хаима ша дийцарехь муххале а, дуьненан марзо хьегна 
хиларх теш ара Сарап...

Хайман 1ахарчух тера и баьццара сирла б1аьргаш 
к1едачу собарца хьоьжура Сарапе. Бехо мара а, ла- 
кхарчул дикка т1едаьлла к1елхьара балда а, хьалхахьо 
кхевдина стомма ч1ениг а йолу Хаим къинхетаме волчух 
тера хоьтуьйтург и цуьнан баьццара б1аьргаш бара.

С арапана гора Хаим, ша а санна, лекха, амма шечул 
шуьйра белшаш а йолуш...

— Х1инца хьан производствона герггахь ю сан xly- 
сам, — билгалдаьккхира Хаима. — Бакъду, хьо олхазар 
санна стаг ву... Вало, ас ялтех кхета аьтто бер хьан!

— Б аркалла! — т1етайра Сарап. — Хьо бакъ  ву. Цу 
т1е, айхьа яах1ума кечъян карах  долуш а ву хьо!.. Ду- 
кха хан ялале  Сарапний, шений хьалха яах1ума а х1от- 
тийна, вистхилира Хаим:

— Сан доттаг1а! Хьо гуш ву-кха кху меттигашна го­
нах долу хьал?

— Муха? — ладуьйг1ира Сарапа.
— Заводийн г1ишлойн комплексаш йина йовла гена 

ю, — билгалдира Хаима.
— И за  гуш ду, — тГетайра Сарап. — Т1аккха?
— Гонахарчу ярташ кахь бехачу нехан шовкъ ч1аг1ъ- 

елла шайний-шайний керла цГенош дарехь.
— Х1унда? — хаьттира Сарапа.
:— М асех бахьана ду оцу белхан, — собарца жоп де­

лира Хаима, хьеначу балдех кехатан к1еда салф етка а 
хьокхуш. — М асала, гонаха ялташ, стоьмаш, хас-стоь- 
маш, цанаш хьекъар... Ш айн-шайн керташкахь вайнаха 
кхиийначу помидораша, хохаша, саьрмасекхаша доккха 
беркат далар... А дамаш  иштта токхоне кхачар.

— И за  дика г1уллакх ма ду! — юкъа дош тесира 
Сарапа. — Вайнехан таро йолуш хила аьтто бац иза?!

— Аьттонаш-м дукха тайпанаш бу х1окху дуьне- 
нахь, — элира Хаима. — Ши борш, ж има вордий вов- 
шахтоха ницкъ боцуш шайн дай белла д1абевлла и пи- 
саш ю-кха х1инца исбаьхьачу автомобилаш т1ехь хех-

калуш кхерсташ... М асана пис кураяьккхи оцу аьттона- 
ша... Котаман x lap a  r lo r l  кхаллахьа! Цхьа т1ара му- 
къана а бассабехьа х1окху коньякан!

— Д ехалда  вай! — олуш, Сарапа коньякан рюмка 
яссийра.

— Кхузахь еш а, йина а йолчу заводаш ка ц1ерпош- 
тан некъан га хоттар а ма ду шен аг1онаш йолуш, — 
бохура Хаима. — С кладаш кахула диллина и га. Оцу 
некъан га ду аннех, ханнех, сторпалех, кибарчигех, ши- 
ферах, цементах, хьостамех йоьттинчу вагонаша д1а- 
лаьцна... И ш ттачу меттигехь йоррах нисло шена ц1а деш 
волчунна... оьшу-къоьжург... Д а а  хуучунна моз ду x lap a  
керла дуьне! Бакъду, лела ца хууш волчунна сингаттам 
а бу...

— Къолаш дитинчу стагана аьрхо ду курхалш кар- 
ладаха! — билгалдира Сарапа.

— Стаг сий долуш веш долу г1уллакх даиманна а 
хуьлу хала, — жоп делира Хаима. — Амма цкъа кога 
тГе хГоьттина валлалц  наггахь куьйгаш бехдеш йолу 
кеп а лаза  ялац...

—  М ар ж а  шен долахь долу ц1енош я1! — л ар ам аза  
иккхира С арапан бетах. — Бух мукъана боьттина бела- 
ра...

— Сих ма ло! — элира Хаима. — Ц1енош а ду 
хир!..

— Къола-къа дан а ца лаьара ,  —  ш абарш  дира С а­
рапа. — Ц къа ц1енош, «Волгий» сайн долайирзина яьл- 
ча цхьа а айп долуьйтур дацара...

— Хаза ойла ю хьан, Сарап.
— Б ар к ал л а ,  Хаим.
— Д укха адамаш  схьаг1ерта кхузахьа, — хаийтира 

Сарапа.
— Адамаш  1а1аран тулгГенаш т1ехь сийлалле кхо- 

чурш а бу нахалахь! — билгалдира Хаима. — Кхелхи- 
на схьаоьхуш ду маь1-маь11ера адамаш... Ц аралахь  
хьой, сой саннарш а хир бу... Т1улг буттурш, дечиган 
пхьераш, аьчган пхьераш, слесарш бу, — элира Хаи­
ма. — П ачхьалкхан г1ишлош ечохь цхьацца белхашкахь 
берш а, боцурш а бу нахана мехах ц1енош деш лелаш. 
КЛеззигчу деношкахь дуккха а ахчанаш а дохуш.

—  Ю къараллин балхана пе беттарш олу царех! — 
дагадаийтира Сарапа. — Атта бехаш а, бовш а берш 
олий.

— Иш ттанаш  а бу! — т1етайра Хаим. — Амма ш а­

башник а, къу а, цкъа мукъана, мотт laxap  а болуш, 
куьг маша деш долуш хила веза! Къу-идеалист писалла 
леш ву. Къу-практик шех эла хуьлуш ву! Меттиган го- 
нахарчу 1аламан хазалло, ц1еххьашха хиллачу тароно 
марсадаьккхина долчу асаралло хьерабаьхна и нах 
акхаройн битаме боьрзу. Иштта акха, сонта бовллал бен 
хьекъалш доцчех цхьаберш зуламаш  даро дерригенах а, 
маршонах а боху. В ажаберш , зударш на т1е а кхевдий, 
оцу зударийн верасаш а лазабо  я вер-ваккхаре долу.

—  Хьал лан а ма веза стаг! — элира Сарапа.
— Хьо дика кхета! — тодира Хаима. — Ахча лехча 

1алашдан а, ц1енна беркате хин йолу х1усамнана лаха 
хьекъал а, собар а деза. Масех йо1 ю ас хьуна билгал- 
йина... Х арж а т1аьхьо rlop... Ялон, йоссон меттиг ма 
еза! *

I— Байттам ал  я1! — куьг тесира Сарапа. — Шаерри- 
ге а г1айг1а-бала изза ю-кха! Х азанаш  го. Амал дац!.. 
Д агн а  т1емаш довлу. Б1аьстенан эш арш а лергаш хьоь- 
сту. Качбеллачу бовхачу мохо бошмашца туьйранийн 
ш абарш  до... Т1аккха оьг1азъоьху йоцчу таронна! Ткъа 
и Яха, со а санна, белхало хиларна, хьолан дуьхьа а 
доцуш, нислур дац ар а  техьа, олий, 1овдал ойла а 
хуьлу...

— М ичара, 1овдал! — воккхавеш хьалаиккхпра Х а­
им. — И за  дош ду! Кхана мукъачу сохьтехь со шу дол­
чу ван йиш йолуш ву. Хьой, сой л ар ам аза  т1ехволучуха 
т1е1отталур цунна. И за  ялош  х ар ж  ян ас r lo  дер! Т1аь- 
хьа ахь сан декхар схьалур!

— Б аркалла ,  — д аггара  куьг лецира Хайман дог 
дуткъаделлачу Сарапа.

— Сарап! — элира шоллаг1чу дийнахь садо1у минот 
йолалуш цунна т1евеанчу Хаима. — Ас хьох кхо-диъ 
дош д1акъадий оцу бецан меэ. Эхь-бехк долчу цо цхьа 
а жоп ца дели. Вало, х1инца айхьа т1а деттийта цуьнга! 
Ас новкъавоккху хьо! Ахчанна са ма гатде!

Яхий, Сарап къамел деш а дитина, д1анехьаваьллачу 
Хаимна, ша пенна т1ехьахь а воллушехь, кор x I o t t o  
йитинчу меттехула хезира:

— Дац! —  собарца а, г1иллакхе а дийкира Яхин 
аз. — Л а з а  бахьана дац.

—  Л аза-м  хьаха лозу. Дуй буур ас, — бохура С а­
рапа. — Со эккхарна кхоьруш миноташ а хуьлу. Во- 
гу со!

— Баккъал?

.— Баккъал!
— Хьажахьа! Х1ета забар  яц, — жоп делира 

Яхас. — Хьо лоьраш т1е вахаза ца валарна кхоьру со!
— Д ац  дуьненан лоьрийн сан цамгарна дарба! — 

даггара ч1аг1дира Сарапа. — Амма сатийсаман ало-м 
ю со х1аллаквеш!

— Яц со, Сарап, хьан цамгаран къайленах кхуь- 
уш! — куьг ластийра Яхас.

— Д ера, Яха, со-м «и бохуш» ма вара, — г1ийлла 
къежира Сарап.

—  Х1а-а-а! Хаима къадийнарггий?! — елаелира 
Яха. — Ас цо еш ерг забар  хиларе сатеснера... Со кхоь­
ру, Сарап, хьо кхечухьахула r la f ir la  база  вериг цахи- 
ларх!

— ДГатасахьа и кхерам! — дийхира Сарапа. — 
Вайшинна х1усаман г1айг1а г1еххьа бина бу... Ма хьа- 
ж аве со кхечухьа! й и л л а  хан, еара я оршот!

— Хьо ма забаре хилла! — хецна елаелира Яха. — 
Д иканна голда! — сихха дГаяхара иза.

— Ой, ду а, дац  а ма ца эли цо! — цецваьллачу С а­
рапа куьйгаш д1а-схьа тесира.

Циггахь Хаим пенан корехула сехьаиккхира:
— Д ера, Сарап, ахь, ч1ег1ардиго санна, шера мотт 

а ма лебира, захало  а ма дийцира, — билгалдира Хаи­
ма. — Амма вай дагалаьцначух захало  1аь1аш дац. 
X lnm m a д1а теллича, цо а таро ерг ма лоьху!..

—  Хьалха ахчанан туп, т1аккха захало?
— И зза ду-кха!
—  М арж а ахча я1! — эккхийтира Сарапа. — Р аб о ­

чий класс а яц-кха хьо доцчунна кхочуш!
— М ассара а лол бетта-кха, — г1ийлла вистхилира 

Хаим.
— Каетта! Ка! — куьг ластийра Сарапа.
...Денош д1аоьхура...
Белхалой даггара тасабеллера сурсатан промыш- 

ленностана машинаш ен йолчу заводан хьалхарчу кор- 
пусан г1ишло йина ялийта. Заводан  майда а, г1ирсаш а, 
коьчалш а ларъян  х1оттийра Рехимов Мамед. Т1аьхьо 
цунах центральни складан заведующи вира. Хехочун 
болх хала бара кхузахь. Меттиган йоккхалло, гонах 
йина керт сел сиха йохаро, лекха къух даларо  аьтто бо­
ра курхалчийн каетта... Ц ар а  идайора аьчган тахтанаш, 
хьостамий, аннаш, дечигаш... Аьчган тахта ядийна воь- 
дучу С арапна т1е1оттавелира Мамед. Собаре хила rlep-

тачу М амедан хьаьж  т1е хьацаран буьртигаш х1иттине- 
ра. Шен шуьйрачу хьаьжах йовлакх хьоькхура цо.

— Т1аккха, Мамед! — шийла а, г1ийла а вистхилира 
Сарап. — Хьо зевелла таллархо ву. Л а г  оьзчахьана волу 
хьо х1инца. Бун-бен йоцу миска хьуна хьалха лаьт- 
та-кх...

— Иштта-м дара  иза, Сарап! — М амед вистхила 
кхиале юкъа дош тесира Хаима. — X lapa  М амед а ма 
ву пачхьалкхан балхахь.

Юьхь1аьржоно макхвинчу Сарапан  ляьхьанчух тера 
б1аьргаш оьг1азе лепара.

•— Амма со теша шу вовшашца долчу г1иллакхах ду- 
хург цахиларх! — к1еда-мерза дерзийра Хаима. — Хий­
ла х1умнаш гина къонахий ма ду вай... Ой, гуш ма ду 
x lap a  к1ад а боцу]^ хилар! Шуьшинне а бехк цахилар 
а гуш ду. Оьздачу наха вовшашна цатам бан х1ума ма 
дац  хилларг!.. X lapa  Сарап шен докъазалла  г1уллакх 
доьхна лелаш ву. Къеллин балано стаг хьере во... Къин- 
хетаме хилахьа, Мамед! Д иканиг бен хьоьца лелор до- 
цуш ма ву x lapa  пекъар! Суна шуьшиъ гина вац! Шуь- 
шинна вовшийн а гина вац!.. Д1о къухалахь къайлехь 
1уьллуш бецан цхьа-ши ц1ов бу. Ц ул б1ег1ийла меттиг 
яц нах б1аьра а ца хьоьжуш х1ума кхалла! Юккъехь вас 
бакъахьа яц, Мамед, хьо г1иллакхе, б1ег1ийла стаг ву...

— И х1ун хабар ю?! — оьг1азаллица иккхира М ам е­
дан аз. — Цхьамма курхалш, вукхо защитникаллаш!..

I— Х1аъа! Х1ума кхалла еза! —  цо бохург ца хезаш 
санна, к1еда-мерза вистхилира Хаим. — Яьсса хилча 
моторо а ца бо ларт1ехь болх!.. Вало, Мамед!..

—  Х1а-а-а?! — оьг1азалло 1адийна М амед дош ала 
а ца луш висинера.

— Б акъахьа  ду! — шек а воцуш, шениг дуьйцура 
Хаима. — Цул т1аьхьа, Мамед, ахь хьайн болх бер. Кхо 
а шен некъ бер!.. Суна бехк ма билла! М укъа велахьара 
шуьца цхьа кад а мелла, т1е жиж иган  т1ус кхоллур 
яра! — Сарапе газета юккъехь даар-м алар  а кховдийна, 
Хаим сихха д1авахара.

— Мамед, зуда а, доьзал а боцуш цхьалха миска ву 
со! — г1ийла долийра легаш ка шед х1оьттина лаьттачу 
М амеде Сарапа. — X lapa  дааран-м аларан  пал сох къа- 
хетта кховдий соьга оцу дикачу стага... Ас-м ахь бох- 
хург дийр ду!.. Ц къа сайца х1ума кхаллар доьху ас!..

— Со цецваккха хала ду моьттура суна! — доккха 
садаьккхира М амеда. — Гина ву со курхалчаш! Амма

шу?! Тоийтал хабар! И аьчган тахта ги а йоллий, хьал- 
хаялал  суна, жулик!..

И дешнаш аьлла М амед валале маь1-маь11ехь маь- 
хьарий лилхира:

—  Ва-а! Мотор хьо!
—  М а вахийта! Х1ургон!
— Орца дала! Грузовик хьо!
— Ва, завт  хьо!
Иштта доьхна орца даккхаро хехо вохийра, цо ирх 

ерзийна топ кхоьссира.
— Хьо гуш-вевзаш ву! — Сарапе мохь туьйхира хе- 

хочо. — Тасий, вадий вала!..
И за сихха д1ахьаьдира орца доккхучухьа...
Цунна т1аьхьа а хьаьжна, Сарапа юм йира аьчган 

тахта а эцна. И за кертан 1уьргах араэккхаш ехь хехо- 
чунна г1оьнна белхалой хьаьлхира. Ш егара эчиг д1а а 
тосуш, Сарап ведда велира...

— Ой, вай иштта 1ахь-м оцу курхалчаш а ерриг з а ­
вод д1а а яьхьна дуьтур ду-вай! — элира орцах кхаьч- 
начу Зармас...

«...Сарап ас верна кхоьруш хир дара  Хаим орцах- 
валар, — туьдура хехочо М амеда. — Хаим наха лоруш 
къонаха ву. И за  маьттазчу курхаллех веша волу стаг 
вац. Ш ортта таро йолуш ву иза. С арапа а, кхечара а 
лелош долчух лаьцна дагаваьр  со цунах...»

Шайн урамехула ц1ехьа воьду М амед ц1еххьашха 
'т1е1оттавеллачу Хаима дехарца шайн чу вигира...

—  Б ар к ал л а  хьуна, кхуза варна! — бохура сакъе- 
раделлачу Хаима. — Зудий, бераш ц1ахь дац. Амма 
даар-м алар  кийчча ду! Ш еф-поварал тоьлашха ю вайн 
корматалла! — стоьл т1е силам хьаькхна шаршо тесира 
до. Сихха хьалха х1оттийра дика кечдина жижиг, бепиг.

—  Мамед, д ал а  лардолда вай лураллин балех! — 
къаьркъанан  кад  айъира Хаима, — Аьчган цуьрг бахьа- 
нехь ахь тоьхна нехан стаг вийча, нехан ч1ир хьаьрча 
хьох. Цу т1е, 1едало набахте а вуллу хьо. Балехь буьсу 
хьан доьзал!.. Ишттаниг дож а там бара хьоьгара, та- 
хана со т1е ца кхаьчнехь. Масла1атен вехалда хьо!

*— Хьо а вехалда маьрша! — жоп делира М амеда.
— А ссаламу 1олойкум! Б арт  цхьаъ хуьлда вайн! — 

чувеара Сарап.
И за  гучуволлушехь дохковелира М амед ша кхуза 

варна. Амма собар даза  вер вац  нехан х1усамехь.
— Амин! Охьахаа! — жоп делира цунна Хаима.

— Мамед, со хьуна хьалха бехке в у ! — злира С ар а­
па. — Шайт1ано 1ехийна дели соьгара и айп. Кхул т1аь- 
хьа ларлур ву со... Со бахьанехь кхин сингаттам хир 
бац хьуна.

-—• Д а л а  тевпикъ лолда хьуна и ният 1алашдан! — 
даггара вистхилира Хаим. —  Л а к к х е н н а  хаа ду... 
Х1инца вай садо1уш ду!..

— Тешам а болуш дика къонаха ву вайн Хаим, — 
ч1аг1дира Сарапа. — Кхо ч1ог1а бехкаш дохуш эхь хе- 
тийти суна. Сайн дуьхьа кхо хьехам бойла хаьа суна. 
Доккха х1ума ду иштта диканиг ала  стаг вайн хилар!..

Собарах ца воха халла  садетташ волчу М ам еда ойла 
йора: «кешша голда аш а суна еш йолу и агитаци!»

— Ма бовлда ^айн , к1ентий, вовшех тешам! — 
олуш, кад  мелира Сарапа.

— М а бовлда вайн, к1ентий, вовшех безам! — элира 
Хаима.

Къам елаш  цГеххьашха севцира. Ма-хуьллу болх беш 
яра кхаа стеган моччахалш...

...Хала а, атта а, ша вехна хилар нахана ца гайта 
г1ерташ, ц1а кхечира Мамед. Д иван  т1е охьа хиъначохь 
сихха наб кхийтира цунна. Эххар ша самаваьлча, тийна 
карийра цунна шайгахь. Д оьзалш  тоххарехь дуьйна на- 
барш еш бара. X lapa  самавалар  хааделла  х1усамнана 
гергаеара кхунна.

|— Нисло ишттаниг а, — цуьнан дог оьцуш йистхи- 
лира х1усамнана. — Бераш на хаа а ца делла. Ткъа хьоь- 
гара д аьлла  х1ума а дац.

— Хаьа. Ахь г1иллакхана боху, — меллаша жоп де­
лира М амеда. — Сайх тешна долу пачхьалкхан хьал 
1алашдан ларош цахилар ю йоккха ледарло... Ц къа  а 
вацара со малархойн х1уьмалгаш ларт1ехь лоруш. Ткъа 
х1инца ас динарг?.. Д ицлур дац...

Заводехь С арапах  шен б1аьрг кхетча генара цуьнга 
м арш алла хаттаран кепехь уьшар а дина, М амед шен 
балха вахара. Кхуьнга иштта генара уьшар а дина С а­
рап шен белхан метте вахара. Къийлалуш  хилира церан 
тГекаренан кеп...

Заводан  кертахула хехочун декхар кхочушдеш лела- 
чу М амедана ц1еххьашха т1е1оттавелира Арса Д у д а е ­
вич. Арсина сихха билгалделира М амедан юьхь ша-тай- 
па басаяьлла хилар. Сел сиха хиллачу оцу хийцамо 
цецваьккхира Арса. М ам едана цхьа г1айг1анаш 1еткъа- 
ран лар яра  иза. М арш алла а хоттуш шаьш вовшашка

в и с т х у ь л у ч у  минотехь а курхалчийн г1иллакхийн, 
х 1и л л а н и й н  хьокъехь ойла лаьттара М ам едана дагахь...

...Гонахарчу кертах даьхна 1уьргаш шортта ду. Х1о- 
ра лерг-б1аьрг лардан  хала ду.

— Гонах аьчган сара а боьзна нуьлцкъал ток хеца 
е з а р а !  — элира М амеда ша-шега олуш санна.

— Ток юьтур вай! — велакъежира Арса. — Керт 
сихха тоер. Кертара къух д1ахьокхур. Д елахь  а, уггаре 
а коьртаниг адам аш  кхетор ду. Керлачу кхетамца тонн 
еза адамийн амалш. Адамийн дегнех доьлла курхаллин 
х1уьмалгийн айпаш магийтар. Белхалойн кхетамой, хьа- 
нал хиларой д1адохур ду и эхь дерш. М еталлоконструк- 
цийн цехан, заводан хьалхарчу цехан пенаш д1ах1иттий- 
на девлла. Оцу цехо балор бу тайп-тайпана корматал- 
лаш йолу белхалой. Иш тта белхалойн коллектив ша 
д1ах1оьттина йоллушехь ч1ог1а хьуьнаре хир ю. Иштта- 
чу коллективна цхьаьна д1адохур ду вай кхузара эхье 
а, айпе а мел дерш.

—  Кхета со, — меллаш а жоп делира М амеда.
•— Ка еттарш-м хьаха бу! — билгалдира Арсас. — 

Ц ара г1айг1анаш а йойту. Амма вай довлац оьздангал- 
ла, говзаллаш, къинхьегам безар кхузарчу массарна а 
марздаза...

Заводан  керт тойора. Къаххаш д1ахьоькхура. Ада- 
машна шаыи кхуллу завод марзлуш яра. Оцу балхо 
x lopa денна а аздора, малдора сакхташ. 1960-<чу ша- 
рахь, ишттачу хьелашкахь, март беттан хьалхарчу дий- 
нахь вира М ам едах центральни складан заведующи...

Белхан де чекх а даьлла , ц1ехьа воьду Сарап т1е- 
кхечира некъан йистехь кхиъначу туьркан г1одах куьг 
а г1ортийна, корта а оллийна лаьттачу Хаимна. — Дот- 
таг1а, ахь стенан г1айг1анаш йо х1окху б1аьстенан суьй- 
ренца?! — хаьттира Сарапа.

— П а ш  г1аттийна латтар я керта т1ехь ши хьокха 
а лаьцна латтар кхид1а дахдан торуш зам а  яц x l a ­
pa! — жоп делира Хаима. — Цу юккъехула хьуна зуда 
ялоран г1айг1а а бу...

— П а б а л и  ерг вайга яг1ац, кетар ерг вай ялаяц! — 
элира С арапа. — И за  ду-кха дерриге а доьхнарг.

КЕРЛА ХАЛО...

М укъачу дийнахь сатоссушехь сам аваьлла  Сарап 
бовха-ховха мотт д1атаса карах  ца долуш 1уьллура...

«Дуьненан белхаш ца бовзарна хьегна со нахах. Айса 
юьхьарлаьцначу г1уллакхаша сайга зовкх хьоьгуьйтур 
ду моьттуш къахьегна. Амма ца моьтту стоьмаш белла 
суна оцу ирсан б1арлаг1ина т1аьхьавазаро. Х1ета со 
кхиъна ца хилла х1утасарний, беркат чудерзадарний 
юккъехь йолчу з1енийн къайленех. Хаимна пайда лучу 
гГуллакхо, базаро, дехьасехьа вахаро Сарапна пайда-м 
муххале а ца лора, мелхо а зе a, r la f lr la  а йохьура. 
Хаима къола дича а иза къайлехь дуьсу я бехк а боц- 
чунна коча доьду. Ас динарг суна зуламе долу. Цунде- 
л а  евзина суна набахте. Евзина цуьнан къизачу 1илман- 
ца. Хайман гергара нах цунна гена боццуш, гуллахь 
ц1енош а дина, баха хевшина. XIopa минотехь а вов- 
ш аш ка кад  кховдо, вовшашна r lo  атта дан аьтто бу 
церан. Иш тта вовшийн лулахь болчу царна атта ду на- 
хана шайх чекх са ца гайта а, караеана  x I o h c  Iopa ца 
йолуьйтуш ларъян  а. Никх санна юьзначу керташкахь 
кхуьу церан т1аьхье, дайший, наноший зийна некъ схьа 
а оьцуш. Н ах ийзало царех. Н аха лоьру уьш. Н аха атта 
зуда ло цаьрга маре. Ц аьрца гергарлонаш туьйсу. 
Ц аьрца долу «хьан-сан», г1иллакх лардеш  леладо. За- 
манан а, тайпа-тукхаман а аьттонаш бу Хаимна r lo  деш. 
Ткъа со сайн нахах а хийра ву. Ц арна го сан къелла. 
Девнехь соьгахьа бевр бу уьш нахаца йолу яхь бахьа- 
иехь. Амма х1орамма а сискал шен бага 1утту... Белха- 
лойх д1акхетарх болу аьтто ч1аг1бар, белхан корматал- 
л а  айъар, Зармаг1арах 1амар ду х1инца 1алашдан де- 
заш. Амма цхьа беркате х1усамнана лахар Зармехула 
хилча тешаме хир ду. Гуш ду Хаим шен г1уллакх д1а- 
кхехьа дика пхьар хилар. Амма цуьнан хьехаро т1аь- 
хьало хин йолу беркат суна ца ло. Д ар е  дан деза х1ин- 
цале сан амал хийцалуш хиларна...» Щ еххьаш ха т1ера 
к1еда юрг1а д1а а тесна, Сарап хьалаиккхира. И за 
юьхь-куьг а йилина, 1уьйренан шен кхача бохбан вуьй- 
лира... «Х1аъа! Дуьненан доьхна гГуллакхаш ас лол бет- 
тарх нислур дац. И за суна т1аьхьа хии. И за  хиъна а 
ваьлла волавелла хир ву Хаим деккъа шен г1уллакх 
дан. Со а г1иртина деккъа сайн г1уллакх дан. Амма со 
сонта хилла...» Кечвелла Сарап аравелира. И за  вола- 
велира З ар м а  вехачу меттигехьа. И за  Зармаг1еран xly- 
самаш йолчу аьттехьа кхаьчча, 'цунна дуьхьал кхий- 
тира Зармий, Мамед, цаьрца ши зуда а, жима 
Ано а.

— Д е  дика хуьлда шун, х1ай дезира адамаш! —

цкъа М амедан, т1аккха Зармин куьг лецира Сарапа. — 
Шу лаа, тара  дуй?

— Кху мукъачу дийнахь Турпалийн Н а л а  цирке 
доьлхуш ду тхо! — массеран а меттаиа жоп делира З а р ­
мин зудчо.

Сарапна д агадеара  оцу зудчун тайп-тайпана ц1ерш 
хилар. Ц арех уггаре а хьалха д агаеара  цунна «Дашо 
туьппалг». «Бож арел  хьалха дош юкъатийсар-м лан а 
мегар дара. Зуда  диканиг ю боху, бердах яхарг!»

■— Со а веача х1ун д ара  техьа? — меллаша вела­
къежира Сарап, Зармегахула шен «Дашо туьппалган» 
шиче захало  дийца аьтто бериг хиларе са а туьй- 
суш...

— Д укха б1ег1ийла хир ду! — массеран а меттана 
юха а жоп делира Зармин зудчо.

— Нохчийчохь зударийн бакъо божарш ка нисйина 
1аш яц, — билгалдира М амеда. — Лай, элий болчохь 
элийн хуьлуш йолу бакъо зударш ка а елла, бож арш ка 
лейшкахь хуьлу бакъо елла. Цунна муьт1ахь воцчо ше­
на кхин дуьне лаха деза!

— Со и 1илма дика хуучех хилийта г1ортаза девр 
дац  вай! — элира Сарапа.

— Д1а х1аллакьхила хьайна, — велавелира М а ­
мед. — ХГораннан а хьеравалар  шен-шен хот1ехь хуь­
лу!.. Бакъду, зудчо ц1ийнан дукъ шен яь1ни т1е эцна, цо 
букъ товжо маьрша х1усам латтийча, атта-м хуьлу 'дуь­
ненан аьрхалла ловш хила. Воккхаверан мур а ма нис- 
ло... 1уьйранна балха вахар, сарахь ц1а вар хилла ма 
ца 1а г1уллакх. М асала, Анон г1уллакх х1инццалц бе- 
рийн беш яра. Х1инца школа ю. Вайн завод а, цигахь 
беш болу белхаш a rape  сатесна ю x lapa .  Кхана гур ю 
кхунна и меттиг.

Кхин къамелаш  дан х1орш кхиале схьакхечира сий- 
на автобус. Д укха  хан ялале  х1орш Турпалийн Н а л а  
кхечира.

...Хьалхадуьйлу ж1аьлеш, буьрканех ловзу черчий, 
хехкалуш йолу говраш, майра-т1ахъаьлла береш, хьуь- 
наре пелхьонаш, башха забарш  г1иттош жухургаш, ке- 
ра1емина олхазарш , говза пондарчаш — шадерриге а 
циркехь гинарш хазахетарца т1еийцира жимачу Анос. 
Баккхийчеран а, кегийчеран а ч1ог1а сакъераделира 
циркехь.

«Дашо туьппалгана» хийтира Сарап шен х1усамдега 
ала х1ума долуш ву аьлла. Б ож арш ка къамелийн аьтто

балархьама, иза, зударш а, бераш а эцна, ц1ехьа йир- 
зира. М амед а цаьрца д1авахара...

Сарапа шен д агара  дийцира Зармина. Зармас, цунна 
жоп д алале  хьалха, ехха ойла йира.

Турпалийн г1алахь Чеховн ц1арахчу библиотекана 
хьалхахь йолчу бешахь ша къаьсттина долчу г1анта 
охьахиира Зармий, Сарап.

— Захалонна кж ъа воларх ларлуш  ву со, — долийра 
Зармас. — Хийла г1айг1анаш 1иткъина вайнахана, хий- 
ланна и захалонаш хьокъала доллучу кепехь нис ца да- 
ларна. Тахана ас хьуна цхьа меттиг магийча, кхана со 
цу т1ехь г1алатвалар гучудаьлча, со сел къизачу жоь- 
пана к1ел воьду. Вай-м дукха ахчанаш долуш нах дац. 
Ш ортта таронаш йолчу нахе а атта д1а а ца дерзалуш 
дерш коча оьгу. ,Т 1 ак к х а  со хьуна хьалха валлал 
юьхь1аьржа х1утту. Зудчун хьожа-мода кхетачех мел 
йолчу йо1ах, жерочух жоп д ал а  карахдериг — иза вайн 
заманахь я воккха турпал ву, я воккха 1овдал ву. Тур­
палийн г1алахь цкъа я шозза мелла-ехна ж им а зуда 
гина суна. Оьрсийн зударшна-м м ала  а, шен хеннахь 
сацийта а хаьа. Сан зудчун тайпанчу зударех х1инц- 
цалц схьа цхьа а ледара ца хилла. Ц арех  уггаре а сий- 
лахьниг, хьекъале ерг, оьзданиг, хазаниг ю и ахь къа- 
стийна Х1авра. К1ад ца луш иза хесто бахьанаш  ду. 
Цуьнан цкъа йоьхна х1усам массара а марнанас йохий- 
нарг лоьру. Х1аврин амалш  талла  воьлча ишттан бен 
хилар тарлуш а дац  олий хета. Х1етте а сан бехк 
л ар а  йиш хир яц хьан шайн захало хилар. Оцу за х а ­
лонна а, я кхин муьлххачу захалош на а со ю къара  хир 
вац.

З ар м ас  шега иштта къамел дича Сарапна дагадеара 
мацах шен хила тарлуш  хилла захало  Хаима шена эв- 
хьаза гай т1е п1елг хьийзорна дохар. Н агахь и захало 
хиллехьара ша, доьзал  а болуш, ирс а долуш, дуьне- 
нахь вехаш хир вара  бохург... Ткъа х1инца хааделла 
Хаима а шегара 'бехк боккху х1ума д1атесна хилар, 
ларлуш  хилар...

—  Кхета со! — доккха садаьккхира Сарапа. — Хьо 
бакъ ву. Суна а дикка х1уманаш дагадахкийти ахь... 
Х1ета цуьнга вистхила аьтто мукъана а бан беза ахь 
сан.

— И за  вайга далун дерг ду, — хадам боллуш жоп 
делира Зармас. — Амма шайн барт хилахь и барт бар 
а, бохор а шайн г1уллакх хилар хууш хир шу.

— Х1инца иштта бен хила тарлуш доцийла хаьа су­
на, — жоп делира Сарапа.

Шоллаг1чу дийнахь, белхан де долалуш, шен дена 
юххе а х1оьттина заводехула лелаш Ано гира С арап ­
на. Завод  еш болчу белхалошна, пхьерашна мел оьшург 
латточу складехь болх беш гора Анона шен да Мамед. 
Т1аккха йина йолуш лаьттачу хьалхарчу цехе яхара  и 
йо1 шен дена т1аьхьа а х1оьттина. Йо1ана гора сел ле­
кха пенаш, тхов к1ел оьллина ц1ерпоштан некъ. Оцу 
некъахула лелаш  йолу, ж има бутка санна, чохь йо1 
йолу кабина, оцу г1ирсо д1асхьа кхоьхьу аьчган, бола- 
тан сел еза х1уманаш. Х1аваэхула атта д1асхьа лелабо- 
ра йо1а шен карахь  йолчу механизмашца и беза, чолхе, 
баккхий, там аш ена г1ирсаш. Массо а меттигашкахь 
белхалой гора станокаш д1ах1иттош, машинийн, меха- 
низмийн меженаш вовшахтуьйсуш, уьш шайн-шайн бах- 
хаш т1ехь ч1аг1ъеш. Иоккха г1овг1а лаьттара  цехехь: 
моторийн екар, ж1аьвнийн татанаш , металлийн зевнаш...

1— З ар м а  мичахь ву? — шен ден лерехь хаьттира 
Анос.

— Д1огахь морзаха а буйнахь воллург ву-кха! — 
гайтира дас.

— Цунна хьалхара ваша М ам ад  вайна вевзарг 
ву! — билгалдира Анос. — Ц хьана элпо бен ца къастош 
ю, папа, шуыниннан ц1ераш.

— И за  бакъ ду! — т1етайра да.
Цехера араяьллачу Анона ц1еххьашха дуьхьалкхий- 

тира заводан директор.
— Х1а! М арш а йог1алда хьо, Ано! — велавелира Ар­

са Дудаевич. — М арш а йог1алда хьо, Месаш! Тхан з а ­
водан г1овг1ано кхера-м ца йина хьо?!

—  Вайн заводан г1овг1а а тамех хета суна! — со­
барца жоп делира Анос. — Кхузарчу зударийн белхаш- 
ка безам болуш ю со...

— Къамел осала дац! — реза хилира Арса. — Хьох 
дика инженер хир ю... Амма дика дешахь! Хан сиха 
йоьду. Селхана дац  хьо цхьа ж има кукла хилла?

>— Х1аъа, — меллаша йистхилира Ано. — Ма-хуьл- 
лу доыиур ду ас.

—  Д иканна голда вай! — олуш Арса цехе вахара.
— Голда! — жоп а делла, Ано шен деца цхьаьна з а ­

водан ков долчухьа йолаелира.
Шайн луларчу цхьана зудчух а тоьхна, М амеда ц1е- 

хьа хьажийра Ано. П а к к х а  вуха заводан керта веанчу

цунна гора денделла хаза кхуьуш дукха хан йоццущ 
шаьш дийг1ина бешан синтарш. «Исбаьхьа беш хир ю 
кхузахь кестта, — ойла йора цо. — Адамаш  а оьзда хир 
ду кхузара...»

Иштта ойла а еш воьдучу М амедана дуьхьалкхийти- 
ра Хаим а, цунна т1аьххье вог1у М ам ад  а.

— Х1ай майра бежалой! — доклад  еш санна, долий- 
ра  Хаима. — Х1ай аьрха буг1анаш! Х1ай кхесарш йолу 
берзалой! Оцу завкоман аьчгачу т1орказан дог1анаш 
л аа  ма ца делла шуьга! Х1инца вайн дуьххьарлерачу 
цехан болх д1аболош ца йинчу харж ах  х1ун дан дохку 
вай?! Хьеший бог1уш ма бу! Гайтийша царна вайн ко- 
маьршонан айма! М арсадаккхийш а и вайн г1уба тайпа 
г1иллакх!

— Сих ма ло, Хаим! — элира М амада. — Сиха да- 
хана хи х1ордах ца  кхетта олуш ду... Бехна нах гайта 
йиш яц вайн заводехь а, вай дехачу меттигашкахь а! 
Хьешашца зударий а хир бу... Эвхьазаллех л ар д ал а  де­
за. Цу т1е, профсоюзан ц1арах комаьрша волучул шен 
кисанца хила еза и «рент1ра» олуш йолу еса комаьр- 
ш о . . .

— И х1ун агитаци ю?! — куьйгаш д1асатесира Хаи­
ма. — Вайчунна са ма гатде! Вешан дохнах харж аш  ян 
меттигаш карор ю вайна! Котамаша харцахьай, ба- 
къахьай м1араш а хьоькхуш, мохо лоькхур ду кхана 
1уьрре вай делла дуьсу долу x lap a  пана дуьне! Сел 
хьалхе вуьйхи шуьшиъ! Ахча х1ун ю?! Тахана ду. К ха­
на дац. И басар йина кехатийн цуьргаш!.. П у л л а к х  дан 
вай нах дацахь оцу балхана пхиппа сом-х дам вайга та- 
салур!

— И за  ша ду! — т1етайра М ам ад  а, М амед а.
—  Амма вахо малар ма-хуьллу к1езиг хила деза! — 

билгалдира М ам ада. — Ц аьрца зударий а, мехкарий а 
хир ма бу!

— Х1аъа! Цаьрца вайн кхузара зударий а хила бо- 
rly ! — элира М амеда. — Ш ай-кай вай тосуш хилча цхьа 
лар ю иза...

—  Оцу юкъарчу ахчанах-м матар кхетийта дохку 
шу, — велавелира Хаим.

— Цунах дан а диканаш  карор ду! — ч1аг1дира М а­
мада. — Ш ортта ду r lo  дан деза адамаш. Х1инца вайх 
х1орамма а шен-шен киса орцахдаккхарх ду г1уллакх!

...Эххар схьакхечира хьеший.
Столовин йоккха чоь ма-хуьллу лерина кечйина,

34



тГеийцира уьш. Иоьзан а, мерзийн а зурманаш, пон- 
д а р ш , иллиалархойн аьзнаш ерриге а исбаьхьаллица хо- 
зу ь й т у ш  магнитофонийн ленташ а, аппаратураш  а яра. 
М у з ы к а н  искусство уггаре а баккхийчу говзанчашкара 
схьаэцна яра хьешашна бинчу синкъерамехь. Залай  
ц1енкъан шерачу аннаш т1е хьаькхначу ц1ечу басар 
т1ехь хелхарна шершара хьешех а, завод ярхойх а болу 
хелхарчаш. Кечбелла кегий зударий, мехкарий, к1ен- 
тий — нах вовшахъийнера шайн тамехь долу хьуьнарш 
гайтарца. З ар м а  а, М ахьма а юьстах лаьттара  хелхарш- 
ка хьоьжуш. Кест-кеста цу шинна гергаоьхуш, т1аккха 
мехкаршна гонах хьаьвзаш  С арап а вара.

— Доттаг1ий, муха хета шуна? — хаьттира Сарапа 
цу шинга.

—  X lapa  яций со кхоьру кеп-м! — велавелира 
Махьма. — Кхин ю...

— X lapa  вайца тарлун дерг ду! — т1етайра З а р ­
ма — «Собар!», «Соьга алийтал!» — бохучу ца даьлч- 
хьана.

— Иш тта гена дер дац! — элира Сарапа. — И вай­
на «хочу болу т1адам моза баххол а хир бац!

Лекхочу дег1ехь йолчу ХГаврех б1аьрг кхийтира Са- 
рапан и дешнаш  аьлла ша валале. Кеч хаза елла яра 
и куц долу зуда. Белхан комбинезон юьйхина хьалха а 
гинера иза Сарапана. Амма тховса цуьнан берцан буьр- 
тигийн сурташ т1е хьаьрсича санна болу мара, сел нийса 
а, жимо а, юткъа-кегий мер1уьргаш, мохо-малхо брон- 
зан бос тоьхна сирла беснеш, шуьйро хьаж, т1аь1ано- 
дашочу басахь лепа б1аьргаш, жимачу бетан стоммо- 
севсина 'балдаш, 1аьржо-дашо бос кхетта месало ц1оц- 
къамаш , б1аьргийн даьлла негГарш, иштта 1аьржа д а ­
шо бос кхетта хьийкъина ши к1ажар — и шадерриге а 
С арап  ц1еххьашха ша-тайпа 1адош хилира. Х1аврина 
гт1ехь стигалан басахь дезачу, дуткъачу к1адинах йина 
коч яра, шена т1ехула дихкина оццу кучан басахь шуьй- 
ра доьхка а долуш. Х1аврин г1одаюкъ тамехь юткъа 
гойтура цуьнан исбаьхьачу хормо. Ц къа Зарминий, Ма- 
мадний т1евоьдуш, т1аккха юьстаха волий ойла еш, се­
ра  дайна котам санна, са карара  даьллачух тера лелара 
Хаим.

Ш егара хьал нахала даларна а кхоьруш, Сарап 
Х1авра дагайоьхна вара... Шен баккхийбеш лепачу таь- 
1ана дашочу б1аьргашца Х1авра дуьнене хьежаро Сара- 
пан корта хьуьйзуьйтура... Исбаьхьа йо! йолалуш цуьнан

накха меттахъхьар, нуьцкъала горга хенаш тахкар, 
халла  хаалуш елакъаж ар , меттах ца хьадеш латточу 
балдийн маьПехь х1иллане ши тача а х1оттош... Х1авра 
иштта гуш безаман шовкъ т1ехъюьйлучу Сарапан 
юьхьах ц1е леттера. Хелхарехь я боларехь Х1аврас ког 
баккхар, иза йистхилар, цо халла  хаалуш мерах са- 
де1ар, цо б1аьргийн иег1арш тохар — и шадерриге а 
д ар а  Сарапан синхаамашна мерза зовкх хьегар луш. И 
шегара хьал бахьанехь дуьненахь массо а адамел ирсе 
ша хийтира Сарапна. Д оккхачу г1иллакхан, эхьан-бех- 
кан кирхьа лехира цуьнан даго шен эвхье къайлехь 1а- 
лашъяи.

Х1аврин шен некъ, шен ойла, шен сатийсам бара. 
Цуьнгарчу хьолан хьокъехь Сарапна х1умма а ца 
хаьара.

Сцена а йоцуш йолчу оцу зал а  чохь хьешашна тама- 
на концерт х1отрш ра къоначу белхалойн самодеятель- 
носто. Спортивни къегаш йолу хорма юьйхина, циркан 
артисташ санна, хьуьнаре а, тамаш ена т1ахъаьлла а б а ­
ра иобаьхьаллин самодеятельностан акробаташ — нис- 
белла мехкарий.

Баш ха концерт эххар чекхъелира...
З алай  баьрчехьарчу метте президиум а хаийна, 

ц1еххьашха собрани йолаелира. Президиуме ховшийна- 
чарна юккъера хьалаг1аьттира Арса Дудаевич.

— Н аха  хьалха собрани йо, — долийра цо. — Т1аь- 
хьа концерт х1оттайо. Ишттачу собране адам аш  дог1у 
концертан дуьхьа. Ткъа оха и тайпа собранеш ян а ца 
йо! Тхан собрании дуьхьа бог1у нах а, зударий а кон­
церте.

Адамаш  деладелира.
— Х1инцца бен вайн заводан дуьххьарлера цех йина 

йолучу а ца кхаьчна, — хаийтира директоро. — Заводан 
к1еззиг болу белхалой тахана дуьххьара балха х1уьттуш 
бу. Заводана  оынуш болу белхалой тахана дуьйна д1а 
сихха кечбан безаш бу. П и ш лош  ярехь билгал хилла 
вайн заводе баьхкинарш а бу говзаллаш 1амо дезачех. 
Бакъду, царалахь к1еззиг говзаллаш караерзийнарш а 
бу. М асала, Зарм а, Чадаев  М ахьма. И шиъ санна кхин 
масех. Болх д1а а болабале дуьйна гучуюьйлу дуьх­
хьарлера халонаш. Белхалош на чохь 1ен йина яьлла 
х1усамаш яц. Берийн беш, школа яц. Спортан г1ишло 
а, г1ирс а бац. Клуб яц. Партин обкоман, райкоман 
г1оьнца и шадерриге а г1уллакхаш дан вайн дезар ду,



кхузахь болх беш дерш! И за  вай хьомечу хьешех лечкъа 
а ца до. Вайна хаьа маш инаш  ечу заводан оьзда гвар- 
ди ваьшна r lo  деш хирг хилар. Б алхахь яхчаелла, 1а- 
марехь хьекъал 1а1ийна, леларехь оьздангаллица хазъ- 
елла коллектив ю иза! Керла кадраш  кхиорехь оцу 
коллективо ваьшна r lo  дийриг хиларх тешна ду вай! 
Вайн коллектив оцу сийлахьчу коллективна социалисти­
чески йохьалле йолуш хиларо гойту церан вайх лаьцна 
болу тешам эрна цахилар.

—  Нийса боху.
— Иштта ду!
— Кхиам хуьлда вайн! — аьзнаш дийкира хьешех 

цхьаболчийн.
— Б ар к ал л а  хуьлда шуна хьошалг1а дахкарна, шайн 

г1уллакхаш довзийтарна, тхуна хаза  хьехамаш барна! — 
дерзийтира Арса Дудаевича.

— Хьешашна баркалла аларан  декъа ваха суна а 
лаьа, — олуш, вистхилира партии райкоман секретарь 
Самид. — Вайна хууш ду Коммунистически партис, со­
ветски правительствос, накъост Леонид Ильич Б р е ж ­
неве даиманна а вайна r lo  деш хилар, ваьшна тергонца 
хьоьхуш хилар. Ц ундела шен меттиг д1алаьцна Нохч- 
Г1алг1айн республико вежараллин республикашлахь. 
Цунна къеггинчех цхьа башха масал ду х1инца д1а- 
x I o t t o u i  йолу Урдийн эвлана герггахь кхуллуш йолу 
промышленни комплекс, ерриге а вайн хьоме Сирла 
район. Итт-пхийтта ш арахь кхузахь керла йиъ шахьар 
д1ах1оьттина йолуш ю. Ц арех цхьаъ ю x lap a  Урдийн 
эвл лаьттинчохь кхиъна Архар станци. Кхузахь шека- 
ран завод, сурсатийн промышленностана машинаш еш 
хин йолу x la p a  «Пищемаш» завод, г1ишлойн г1ирсаш 
беш йолу завод, хиш дахкаран  г1ирсаш-коьчалш кечъеш 
йолу предприяти...

Сов тийна ладоьг1ура массара а цул т1аьхьа йист- 
хиллачу Х1аврин къамеле. М ашинаш ечу заводан кол- 
лективан ц1арах д ар а  цуьнан дош. К ъам елаш  чекхдевл- 
ча «Пищемашан» дукхаха болу белхалой сихха шайн- 
•шайн ц1ехьа баха новкъа бевлира. Хьешашца к1еззигчу 
ханна бисира кхузарчу заводан куьйгалхой а, тоьлашха 
болу белхалой а, Сарап санна, шуьнан декъа баханарш 
а... Зарм ас  С арапан лерехь забар  йира: —  Ш ай деллачо 
локху шок...

Шун тамехь x I o t t o  карахдаларна хестайора хьеша- 
ша шеф-повар Золотовская. М асех чаг1аран шишанна

т1ехь лампанийн серлонашкахь лепара варкъаца кечди- ] 
на кехаташ. Д оллу х1ума ц1ена, сирла, кепехь хиларо ; 
хазйинера стол. С арап  къайллах, ийза а луш, юьстаха 
лаьттара . Хьалха шена йовзаза йолу эхь-бехкан марзо 
йоьссинера цуьнга...

Д укха  хан ялале  Сарап дикка азвелла гора Зар м и ­
на. Слесаран говзалла шаръян г1ерташ т1евирззина 
къахьоьгуш вара иза. Балхахь  доху сахьташ чекхдевл- 
лачул т1аьхьа сов лерина хуьлура цуьнан кечвалар. 
Д енна луьйчуш волчу цо шен дег1 лардора чан, мода 
хьакхаяларх. Цо къа ч1ог1а хьегаро цуьнан алапа  ла- 
кхадоккхура. Ахча кхоо а, бедар эца а марзвелира иза.

З ар м ас  забарш  йора цуьнца: «Зуда езахь — кечва- 
ла 1ама!», «Ш ай-кай кхоо 1ама — дог лаьттачу кхочур 
ву хьо», «Тишачу инженерал кечвелла слесарь тоьлу». 
«Х1аъа! Хьо ву «1а ваха йиш йоцуш, печенех, мармела- 
дех, шекарах мор буьзначул т1аьхьа бен», — олуш, жоп 
лора С арапа Зармина. — Со хьох кхаьрдаш  ву, и кхар- 
дам  кхаьрдачунна коча бог1у олуш долу дела! Ж ижиг- 
галнаш  кечдеш, юьхь ц1ий а елла, пешана гонаха хьий- 
заш, бамба санна, сила йолу х1усамнана йолчо дуьйцу 
хабар  ду хьайниг! Ткъа ас, чу а кхаьчна, не1 йоьллу- 
шехь, г1ург1езаша санна, бухара дуьхьал саламаш  
кхуьйсуш, ц1ийзаш цаытцалгаш, чхьаьвригаш йоцург, 
х1ума яц суна сайн х1усамехь карош... М ар ж а  я1! Со а 
велира, хьо санна, йохйинчу сайн х1усаме лесташ!»
— Собар де ахьа! —  элира туьканара х1умнаш эцна 
араваьллачу Зар м ас  Сарапе. — Хьан коча а тосур ю вай 
цхьа rlaf tr la!

— Г1айг1а нахана йитахьа! — жоп делира С ар а ­
па. — Ире тасахьа сан коча!

— 1овдал-м хьаха вац! — велавелира Зарм а. — Ай- 
хьа хаьрж инарг цхьа а критика йоцуш чу юьтур яра 
ахь! — билгалдира Зармас. — Цундела долчул а хала 
ду оцу захалонна юкъаг1орта. Х1аврас пена т1ехула ирх 
кхерстачу хьоле хьо ваьккхича дицлур дара  хьуна тах а ­
на хьайна хетарг!

— И сайн х1усамнана ю бохург цхьана сохьтехь 
сайна девзича, т1аккха со ирх оьллича а сайл ирсе адам 
лорур дацара  ас маьлхан дуьненахь!..

Зарм а, вист ца хуьлуш, меллаш а воьдура ойлане 
ваьллачу Сарапца силам хьаькхначу новкъахь...

— Захало  хилча, ирс а, к1ел дисча д окъ азалла  а 
ловш ю-кха. — Ш а-шега санна, ш абарш  дира Зармас.

Иштта вист ца хуьлуш воьдура цуьнца Сарап а...
Эххар а, доккха са а даьккхнна, вистхилира Сарап:
— Ладог1ал! Хезий хьуна т1ейог1учу суьйренан 

аьзнаш? Эшарш? Татанаш? Хьаналчу балхахь к1адвел- 
л а, заводо вайна еллачу х1усаме вог1уш ву со. Амма 
х1ун ДУ а ца хууш, кхоьруш... Зам ан аш ц а хийцало и 
эшарш. Суьйренан екаро со техкош санна хеташ а хуь- 
лура... М аьршачу диван т1ехь сада1а аг1орвалар мар- 
зонца зовкх хьегар хетара. Юха а г1оттий араволура, 
ховхачу х1авао ларвеш хьош санна. Стигалан хьомечу 
четаран геналлехь жовх1арех седарчий лепар воккхаве- 
ван ду моьттура. Дуьненан шорто, гене, къайле, туьй- 
ра... Юьхь хьоьстучу суьйренан мохо кхоьхьу бошмийн 
хаза хьожанаш... Хезара адамийн зевне аьзнаш, син- 
къераме беларш. М аьршачу дуьненан дикалло дог ше- 
га эцна дара... Х1етте а ц1еххьашха карлайовлура д1а- 
даханчу г1алатийн, сакхтийн даь1нех ойланаш... Сайн 
бехкенна ас 1еткъийтина балаиаш... Айса сайна ечу 
кхиэлехь сайгахьа йолу меттигаш каро а лаьара...  И ш т­
та синтем карабора, керлачу некъаца гечдар каро ба- 
хьанаш лоьхура. Амма х1инца собар доьжна... Буьйлина 
пха санна дуладелла дог. Байна синтем...

Цхьа а вист ца хуьлуш, к1еззиг болар дГадаьхьира 
шина накъосто.

— Воха мегар дац! — эххар вистхилира Зарм а. — 
Ш егахь хилла вонийн мохь д1атаса карахдаьлларг  ирса 
т1е ца кхача йиш яц! Дуьненан аьрхаллина дуьрста 
йолла ларийнарг тоьлла къонаха ву... Хьан ойлано, су­
на хетарехь, хьо ирсана гергахьа вуьгу... Хьан ирс х1ин- 
ца хьан карахь  ду...

Шен д агар а  ма-дарра Зарм ега  далхо лиира Сарапна. 
Амма иза вист ца хуьлуш сецира, ц1еххьашха к1ай а 
луш. И за къовлавелира, шен д агара  Iopa даларн а а 
кхоьруш...

— Б ал х ар а  воллушехь дика лийчан, исбаьхьа кеч- 
валан карахдолуш ву хьо, — билгалдира Зармас. — 
Х1инца вайга Турпалийн г1ала кхайкхина. Тхан цигахь 
чай а мелла, новкъаваьр вайшиъ. — Б аркалла ,  З а р ­
ма! — жоп делира Сарапа. — Цига кхайкхина тоьлашха 
болчу белхалошка. Со оцу дарж ехь лар а  вахьац со, шу 
г1иллакхана сайга кхайкхинехь а.

— Эшш! Цхьана аьттан шерал а качвели хьо-м! — 
куьг тесира Зармас. — Хьо дестечо вина-м вац?

—  Д ика  ду х1ета! — т1евирзира Сарап. — Ц къа

39



■сайн х1усаме а вахана, араваьр  со!.. Автобус лаьттачохь 
гур вайна.

...Политически серлонан ц1ийнехь гулбеллера ярташ- 
кара, станицашкара, г1аланаш кара къинхьегамхойн ве- 
калш. Хан тоьхиа къонахий а, кегий нах а... Сарап а, 
Зарм а  а охьахиира пенна юххехьа, уьтталг1ачу мог1а- 
рехь хьалхарий, шоллаг1ий номерш йолчу г1анташ т1е.

Л а к  хьакхаро къегош гора микрофонца кечйина три­
буна. Президиумехь болчарна, сийна исхар т1етесна, 
х1оттийна еха стол а яра, иштта микрофон шена т1ехь 
йолуш. Оцу стоьл т1е куьйгаш а дехкина Iapa  дилха- 
лахь волу хан тоьхна стаг. Цунна юххехь Iapa  исбаьхьа 
къона зуда.

— Ой, и инженер Х1авра яц иза?! — Сарапна муын- 
ка йира З ар м ас . ,

— Ю дера иза-м! — хаьллачу эшарца, оьг1азе жоп 
делира Сарапа, халла хезаш. — И хьан стун йиша!..

— Сан стун йиша иза хиларо дохо х1умма а дац. — 
велакъежира Зарм а. — П у л л а к х  туданехьа а, сюдане- 
хьа а дерг бен дош дац. П у л л а к х  д1а а, схьа а хила 
деза!.. Ткъа Х1аврица дерг туданехьа-м дара, амма сю- 
данехьа дерг ледаро-о хетало-кх...

— Накъостий! — микрофонехула тамех дийкира 
Х1аврин зевне аз. Сирлачу районан къинхьегамхошна 
лаарна  реза хилла профессор Сидоров Петр Иванович 
лазеран  з1аьнарийн хьокъехь лекци еша! Д ош  ло вай 
профессорна!

— Техника а, 1илма а кхиаро йолийна кхиамашца 
йоьду технически революци, — долийра профессоро. — 
М аш арна а, Д аймохк т1амах ларбарна а лазеро луш 
йолу таронаш йийцина вер а вац. Ткъа и тайпа дий- 
царш леррина кечбина специалисташ бен ца кхеташ а 
хир дара.

Вешан заводийн производствехь лаккхара дикалла 
йолуш машинаш, г1ирсаш, материалаш  арахецарна цо 
луш болчу пайданех аьр вай. Технологически чолхечу 
процессашна т1ехь тидам латтор д1ахьо лазеро, дустар- 
ца, озарца, д агардарца нийса хьесапаш а деш...

Профессоро шен маь1нин к1оргенца йийцира опти­
чески квантови генераторш...

...Ладог1а адамийн дог дог1учу кепехь дуьйцура цо 
и техннкан керла г1уллакхаш...

Л азеран  з1аьнарийн лелар, екъаялар , ярж ар , гулъ- 
ялар, мокхазан т1улг хьовха, жовх1аран ч1иж а, уьрсо

к1алд санна, цара атта цастар, з1аьнарш генна д1а1ат- 
къа нуьцкъала хилар тамехь дуьйцура профессоро... Л а- 
доьг1учех цхьаболчара кехатийн цуьргаш т1ехь тайп- 
тайпана хеттарш кхоьхьуьйтура цуьнга. Вела а къежаш, 
жоьпаш дала  волавелира иза. — Цхьана накъосто хоьт- 
ту, — жоп лора цо, — лазерни з1аьнарех г1уллакх деш 
йолу тапча муха йо.

Зал  чохь берш белабелира.
—  Накъостий, шу делахь а, оцу хаттархочуьнга ас 

олу, собрани чекх яьлча сайна т1евола! — элира про­
фессоро. — Тхойшиъ тхаьш волуш бен юьйцу х1ума яц 
и керла тапча...

—  Вайшинга ялун йолу пхьегГа яц  иза! — Сарапан 
лерехь шабарш дира Зармас...

Цул т1аьхьа масех де даьлча библиотекехь цунна 
т1е1оттавеллачу Сарапа элира:

— Сан хьовха, хьан а ю моьтту суна дуккха а х1ум- 
наш еша езаш!

— Говзалла к1езигниг ледира-тиша куй лелонза вер 
воцуш зам а ю x lapa! — велавелира Зарма.

— Цундела г1ерта со хьох тарвала! — жоп делира 
Сарапа. — Цу белхан кхин цхьа бахьана а ду. — Х1ил- 
лане велакъежира Зарма.

>— Цунна даре до ас! — элира Сарапа.
— Амма социальни галморзахаллаш  ю хьоьца! 

...Мух-мухха а волчу белхалоче инженер йолу зуда ца 
йог1уш хиларца тарлуш ма ву хьо! й и ч а  хуьлу дир- 
ша! — велавелира Зарм а. г— Сох тера лела, стаг хир ву 
хьох. Писех тера лелий — х1аллакьхир ву хьо!.. Даш о- 
чу куьйго г1айракх т1ехь хьаьжк1а кхиийна...

— Б ак ъ  ду, — т1етайра Сарап. — Д ай  сонта ца 
хилла...

— Ц арел  кхетаме хуьлуш воллу хьо! — забарш  йора 
Зармас. — Д а а р  паччахьан, вахар элан долуш хир ма 
ву хьо, иштта алапаш  эцахь! ...Кенах долуш долу йовсар 
санна, х1инцале а таме вог1уш лаьтта хьо!

— Д елан  дуьхьа, Зарм а, и тайпа долчех ма вуста- 
лахь со, нагахь со хьан х1усамненап нуц хуьлуш д е ­
лахь а...

— Ас-м ахь боххург эр ду ,— масла1ате веара З а р ­
ма. — Амма, схьагарехь, ненан вешин х1усамехь к1нра 
даьккхича санна, x lopa мае а шар а елла го-кха хьо!..

— Х1авре сатийсина со вала воллуш хилар дата а 
ца дог1у хьуна-м! — доккха еадаьккхира Сарапа.

— Ой, хьо кхетаме вог1ур ма ву! — велавелира З а р ­
ма. — Эххар эр ду ахь: «Стигаларчу г1арг1улел карахь 
долу лекъ тоьлу!.. И лазерни тапча хилча а ца яккхалун 
ерг а ма нисло мехкаршлахь, къоначу зударшлахь...

— И за-м вайн кхузарчу пхьалг1ахь ца ялург яра! — 
куьг ластийра Сарапа.

С арап а, З ар м а  а, д1анехьа а ваьлла, цхьацца стоь- 
ла юххе г1анташ т1е хиира. Д укха  хан ялале  шаьш доь- 
шучу ж урналаш  т1е ойланаш а йирзина, кхидерш диц- 
делира царна...

Д укха  хан ялале  Сарапна шена юххерчу г1анта 
хиъна адам тарделира. Д 1ахьаьж ча хиира цунна иза 
Хаим хилар. Цунна дагадеара: «И хьан баьццара, бера- 
чех тера б1аьргаш гучунна моьттур ду хьо масмалик 
ду! Амма ма ирча хин яй хьан дог-ойлин 1аьржа къай- 
ле...»

— Шен нисъелла аг1онаш йолуш ю x lap a  вайн сур- 
сатан промышленностана машинаш ян Архар станцина 
лулахь еш йолу завод, — Сарапан лерехь ш абарш ца до- 
лийра Хаима. — 44сбаьхьа мехкарий а, къона зударий 
а бу кхузахь. Ткъа уьш хаза а бу... Ц аралахь  хазанаш  
къесторан конкурс йолийча х1ораммо а шений-шений 
хьалхара меттиг ийзор яра... Ткъа и къастам бан де до- 
цуш жюри 'к1елъюьсур яра... М еллаш а б1аьца йина, З а р ­
ма шайна т1евалийра Сарапа...

—  Дийцал, Зарм а! — элира Хаима. — Хьуна х1ун 
хета оцу конкурсах?! Я цо йоькъу йолчу хьалхарчуй, 
шоллаг1чуй, кхоалг1ачуй меттигех?

1— И д ар ж аш  доькъучу даьлча, ас уггаре а хьалха 
болар толлу, — хаийтира Зармас. — Н агахь йо1 ша 
тахка езачул цхьа миллиметр совнаха я к1езиг тахкахь, 
цунна кхаьчначу хазаллин б арам ах  ши балл лахйо. 
Вайи маттахь аьлча, цунна т1ехь долу кхачамбацарш  
мискъалан шина заррате  кхочу. Иистхуьлуш шен озехь 
б1аьстенан хьозанан, 1адхьокхучу пондаран, композитор 
Ш траус вадийначу артисткин аьзнаш Ахьмад Сулейма- 
новн байтехь лала  а дина, марз а дина схьахозуьйтуш 
хила еза хаза  йо1!..

И  г1уллакх мискъалан зарратал  сов я оыиуш хи- 
лахь, йоь1ан хазаллин мах цхьа балл лахбо Зарм ас. 
Йоь1ан аз исбаьхьа декар маь1не ду. Аз мекха кхеттачу 
тормазах тера ц1ийзар дикачех ларац. Иштта даккхий- 
чех лору йо1 елакъаж ар . Ц1ечу поллано баржийна ши 
т1ам санна, севсина а, ховха а балдаш  халла бен ца

х а а л у ш , меттахъхьар тамехь лору... Е л ак ъ аж ар ан  ба­
рам хила беза лакхара а, лахара  а шишша дерг юьззи- 
на а, царна дехьий, сехьий йолу цхьацца церг кхоалг1а- 
чу барамехь а гучуйоккхуш. Ц арел  дехьий, сехьий йолу 
цергаш гучу ца йовлуш хьуламехь йиса еза. Елакъеж аш  
б1аьргаш ж имма буткъабала беза. Х1иллане а, кхета- 
ме а ц1е лепар, ц1еххьашха иккхина, д1адан деза... Ам­
ма б1аьргийн исбаьхьаллин хьокъехь долу Зармин 1ил- 
ма сел чолхе хиларна, оцу хьокъехь кхин дийца иэшац. 
Доцца аьлча, вайн заводехь хазаллин x I o h c  1аь1на. Оцу 
х1онсах лара  хууш кху сохьта цхьа Зарм а  бен вац...

—  Вайн мехкарш лахь бу т1ех хазанаш, сов хазанаш, 
хазанаш, г1еххьа хазанаш, ю къанаккъара  хазанаш, ам ­
ма кхин лахарчу механаш бац.

•— Ц хьаъ  мукъана а ирчаниг х1унда яц?! — хаьттира 
Хаима.

— Ирчаллий, x lap a  меттиггий цхьаьнайог1уш яц! — 
жоп делира Зармас...

Библиотекан зал  а, жимо цхьа ц1а а вовшех хоьтти- 
на дара, цу шинна юккъера цхьа не1 йиллина яра. Оцу 
не1арна юххехьа 1ачу Зармаг1арна халла  хезара дехьа 
чохь мехкарш а меллаша къамел дар...

— В алалай , Света, сан дела я1! — зевне аз хеза­
ра. — Х ьаж ахьа Сарапе!

— Ха-ха-ха...
— Хи-хи-хи!
— Ой, и захало-м хилча а мегар ма дара!
t— Вайна ког шаршо меттиг-хир ярий!
— Сонтаяьллачу борг1алан хье д1аэца беза!
—  В ала веанарг ваккха веза!..
Иш тта дехьа чохь мехкарша, бела а боьлуш, Сарап- 

ца ян кечъеш йолу забарш  а цостуш, царна хьалха д1а- 
х1оьттира Зарм а.

— И а к к х а? !  — к1айвеллачу Зарм ас  оьг1азаллин аз 
халла хазийтира царна. — Х1инца, къонахий Iexa а 
беш, шайна синкъерам лохуш деца шу?!

— Ой, оха шайн бешара стоьмаш лечкъош тГекхаьч- 
ча санна ма хоьтту ахь?! — елакъеж ира мехкарех к1айн 
духар дуьйхинарг.

—  Тхан бешах-м ц1е йилли елара аша! — шийлла 
жоп делира Зармас. — Амма, кхечу къаьмнийн мех- 
каршна санна, забар ян а, шен зилал т1ех ца ялийта а 
хууш делара  шу!

— Тхоьгара х1ун даьлла  хьуна?! — оьг1азаллица

1аьржа бГаьргаш а лепош, юкъа дош тесира сийна ду- 
хар долчу лекхочу йо1а.

— Кху сохьта шуьгара д аьлларг  гуш вац со, — жоп 
делира Зармас. — Амма ишттачу забарш кара  йолало 
эвхьазалла . Ткъа чаг1ар а муьйлуш, иштта забар  йинчу 
мехкарш а цхьа к1ира хьалха динарг хууш деца шу?..

<■— И  ша ду! — элира хьаьрса к1ажарш а, сийна 
б1аьргаш а болчо. — Тхо ишттачех дац.

— Ц къ а  эвхьаза  забар  ешшехь хуьлу вайнехан мех- 
карех цхьаберш ларт1ера бовлар! — элира Зармас.

—  Тхуна са ма гатде ахь, воккха стаг! — элира 
к1айн духар долчо. — Шен доьзална команда дича 
тоьур долуш зам а ю xlapa! Дуьло, мехкарий! Кху биб- 
лиотекехь шира матара  бамба ваыиха хилале мелла а 
б1ег1ийла йолчу метте rlop  вай...

Бела а боьлуш, и мехкарий Зарм ина юххехула ара- 
бевлира.

— Йин ахь агитаци? — велавелира Сарап.
— Горлер дуьне я1! — деган лазам ан  Kloprepa аз 

делира Зармин. — М а эхьан хьаьркаш  кхетта яьрж и и 
цивилизаци вайнехан «горянкашлахь!»...

— И за  вайга толур долуш дац! — жоп делира С ар а­
па. — XIopa къоме а ишттачу лазам аш ц а  деъна боху и 
йоза-дешаран г1уллакх...

—  И йоза-дешар х1ун ю хиъна а бовлале минист- 
рийн дарж е кхочуш а, мега долчу адам аш на д1овш дет- 
таш а берш бу и халанаш! — билгалдира Зармас...

— Х1ун бен ду мухха велча а?! — куьг ластийра 
Сарапа. — Ц къа в ал аза  вер ма вац!..

Библиотекера ара а ваьлла, вовшашка вист а ца 
хуьлуш, ц1ехьа волавелира Зармий, Сарап, Хаим.

— Д иканца голда! — сецира Зарм а. — Чуг1ой вай?
|— Б аркалла .  Т1аккхахула! — жоп делира Хаима.
— М арш а 1алда! — элира Зарм е  Сарапа.

ЦЕХЕХЬ А, ГОНАХ А...

Даш очу кирхьана т1ехьара ша гучубалале 1уьйренан 
дашочу малхо малхбале аг1онан стигал а, башлаьмнийн 
к1айн муц1арш а ал з1аьнаршца тамехь хьаьстира. 
Хьалххе сам аваьлла Сарап, шена гина г1енаш дагалоь- 
цуш, дуьненан белхан ойланаш еш, ц1енкъа юккъе 
х1оьттина лаьттара. С амах а, г1енах а шена х1уьттучу 
суртийн маьТнех кхиа г1ертара иза...

С а р а п  эххар балха ваха аравелира. Аног1еран кет1а- 

х у л а  т1,ехволуш зудчун аз хезара цунна.
Оццу хенахь сама а яьлла, б1аьргаш а биллина, к1е- 

да-бовха мотт д1атаса ца лууш 1уьллучу Анона а хеза­
ра йиллинчу не1арехула схьа кертахь гГуллакхаш деш 
йолчу ненан аз:

— Цюцеш, дукха яхарш! Беркате шу хиларш! Я алаш  
юззалц! Адамаш  цецдохуш доккха хайра хуьлда шух!..

Къорза коч а юьйхина, шайна юккъехь лаьттачу къе- 
начу зудчо хьестарца шайна хьалха туьйсучу даарх  
синкъерамца, сихъелла з1акарш еттара х1ума яа  
г1евттинчу котамаш а. Яккхийеран аьзнаш лелхара це­
ран...

— Д укха ехалда! — жоп лора церан аьзнашна Анон 
нанас, уьш шега луьйш санна.

Расха-къорза борг1ал яра оцу котамийн ардангана 
гонаха меллаш а йорг1а хьоькхуш:

— Токхо ю! Токхо ю! Токхур-то-о-кх! Пне ма хила! 
Токх хила!..

Иштта шен кура хьехарш а деш, ю къа-кара даарх  
з1ок тухура борг1ало. И за  куран, майран борг1ал хи- 
ларна тоьш алла дина х1инцале кху куьпарчу ерриге а 
котамаш а а, цхьа мог1а борг1алаша а.

—  Эла-эпсар! Д ика  къонаха-м вара хьо, — бохура 
борг1але Анон нанас, — делахь а, оцу С арапера беламе 
куралла схьа ма эцалахь!..

Иштта котамаший, нанассий г1аттийна Ано араели- 
ра. Учарчу юьхь йиларан  г1ирсах пайда а оьцуш, сихха 
юьхь-куьг дилира цо.

Аног1еран кет1ахь сецира кет1арчу урамехула д1а- 
сахехкалучу автомобилех цхьаъ. T ie  гата а тоьхна яра 
и машина. Куьцехь а, т1ахъаьлла а волу къонаха охьа- 
воьссира оцу машинара. Лекха-лоха воцуш, г1еххьачу 
дег1ахь вара иза. Мокхачу гатанан китель, сийначу диа- 
гоналан галифе, исбаьхьа яйн эткаш яра цуьнан. Ткъа 
коьртахь сийначу бостонан лаба  йолу куй бара. Уьй- 
т1ахь котамийн тоба а, Анон нана а гора цунна диллин- 
чу кевнехула. Анона гира шен да М амед хьешана т1е- 
воьдуш. Сихха шен дена юххе иккхира Ано. — 1уьйре 
дика хуьлда шун! — велакъеж ира хьаша, дай, йо1 шена 
т1екхочуш. М аш инара схьаийцира цо сурташца кечйина 
исбаьхьа книжка.

— Д иканца вехалда. М арш а а вог1алда! — куьг ле- 
цира М амеда хьалххе веанчу хьешан. — М ашинан тхов

шортта чан йиллина го. Хетарехь, геннара дог1уш хуь­
лу куц ду шу...

— Х1аъа! — даре  дира хьешо. — Селхана лаьмнаш- 
кара  Гуьмсехула охьадаьхкира... ТТаккха Теркал дехьа 
а дахара .  Сахилале аьтто хили дикка наб ян...

— Иштта халонашца ду шу партии райкомийн се- 
кретарийн бепиг! — велакъежира Мамед. — М асана ду 
уьш, дог г1елоно лаццалц  д1акхехьа коча эгнарш?

— Х1аъа! Л оьраш ка ладег1ахь-м к1елдуьсур ду 
вай! — велавелира хьаша. Т1аккха жимачу Анона т1е- 
вирзира иза. — Х1а, Ано! Д1аэца! X lapa  хаза  книжка 
еана ас хьуна!

— Баркалла! — д1аийцира Анос и совг1ат. —- И ш т­
та книжка езаш а яра со.

—  Н агахь дика доыиуш хьо ца хилахь, кхин яхьар 
яц! — элира хьешо. — Д ика дешахь кхин а хаз-хаза 
книгаш латтор ю*ас хьуна!

— Со сайн ма-хуьллу хьожур ю! — жоп делира 
Анос. — Кхин цкъа а баркалла  хьуна!

Анога а, цуьнан нене а марш алла а делла, шеца М а ­
мед а эцна, заводе вахара партии райкоман секретарь. 
Н ах балха бахкале хьалха д1акхечира уьш заводе.

— Хьо тохара веанчул т1аьхьа, металлоконструк- 
цийн цех йина ялар бен, кхин хийцамаш к1езиг хилла 
моьтту суна, — хаийтира хьешана Самидна.

—  Х1аъа! — жоп делира Самида. — Цу т1е, цехан 
машинаш, станокаш, механизмийн г1ирсаш луьстта 
схьакхехьа болийна. Сагатдан минот ца карон йолчу 
кхаьчна. И за  хааделла, лиира тахана кхуза кхача... Т а ­
хана райкоме а, масех совхозе а кхачаре сатесна а ву...

— Цу т1е, заводо шен производство д1айоло мур 
х1оьтти, — билгалдира М амеда. — Сел сиха говза бел­
халой кечбар тГедоьжна!..

Иш тта къамелаш  деш x lap a  шиъ заводана хьалхахь 
сецначу минотехь ц1еххьашха т1екхечира кхарна заво­
дан директор Арса Дудаевич.

— М арш а вог1алда, Самид! — вистхилира Арса. — 
К1еззиг денош хьо ваза  долуш хилар а новкъа хеташ бу 
тхан белхалой!

— Ц аьрга  сайна критика дукха ца яйта г1уртур ву 
со! — велакъежира Самид.

М амед шен складе вахара. Арсий, Самиддий йина 
яьллачу цехехула волавелира. Самидна гора г1араваьл- 
ла  слесарь-котельщик, инструментальщик Зарм а. «Хий-

ла х1у*анаш гина а, халонаш а къар ца йина а борз ю 
xlapa оьзда адам. Д аш о куьйгаш», — ойла йора Са-

Д ^ дика хуьлда хьан, Зарма! — г1овг1а к1еззиг 
лахъелча вистхилира Самид.

.— Д иканца дукха вехалда! — жоп делира Зарм ас .— 
Хан яьлла вай газа. Сарахь д1авог1ур хьо вайн цига!..

■— Т1аккхахула! — жоп делира Самида. — Б а р ­
калла!

Зармин чукхеттачу беснеш т1ехь бесо даьккхинарг 
шина ленан сурт тарделира Самидна...

— Цхьа доцца г1ан гинера суна! — велавелира 
Зарма.

—  Муха?! — ладуьйг1ира Самида.
|— Исбаьхьа, ц1ена яра заводан ков-керт! — куьг 

хьовзийра Зармас, х1аваэхь го а тосуьйтуш. — Аьнгали 
санна! Нисъелла машинаш-автоматаш шайн-шайн мет- 
тигашкахь ч1аг1йина. Цу т1е, заводана го баьккхина а, 
кертахь йолчу майданаш ка а луьстта доьг1на стоьмийн 
дитташ, шайн генаш дашочу стоьмаша саттийна! Иштта 
аьнгали санна некъаш! Клуб, спортзал, спортмайда!..

— И хьан г1ан белхалойн лаам  санна ду! — тидира 
Самида. — Ткъа белхалойн лаам  закон ду! И хьуна ги- 
нарш вай деш а, дийр долуш а дерш ду!.. Бакъду, кхуза 
нислур бу 1амо безарш, кхио безарш, тобан безарш. 
Белхан хорма юхарх хилац белхало. Са, дог, кхетам, 
лаам, ойла — шаерриге а амалш  вовшех ийна а, хал- 
къан ирс лехна а хилар ду белхалочух белхало веш 
дерг! И за  атта дац.

— Кхета со, — жоп делира Зарм ас. — Вай кхузахь 
хьеший дац!

Вай вешан ц1ахь ду. Вай дерригенан а дай ду!.. Цун- 
дела кхоьру дастамчу адамех яьлла цамгар кхуза кха- 
чарна...

...Заводехула тидамаш а бина, белхалойн хьашташ- 
ка ла а дег1на, Самид д1аваха новкъаволлучохь т1е1от- 
тавелира Арсина. Заводан  директорам юьхье хьаьжначу 
цунна гира б1аьргийн гонаха х1иттина 1индаг1аш, кхоь- 
лина х1азарш... Дуккха а ойланаш йойтуш яний Арсига 
кхузахь... Ван тарлучух стаг вар, стаг хила ца туьгург 
юьстахваккхар хила там бу директорна 1еткъарг... Ткъа 
декхар ма ду хГораннах а стаг вар...
, Арсин хьаьж  т1е дийшинчу тачанаш а, коьртан къоь- 
ж алло, юьхьан бесалло гойтура халонаш а, г1айг1анаш

а оцу стага лайна хилар... Собаре, кхетаме, сема, к1ад- 
валар  довзаза  вара x lap a  дукха хан йоццуш... Замано- 
чул хьалха къанвеш лаьтта вайнахах цхьаболчара ши- 
раллех бухайисина хьу д1а ца тосуш хиларо...

— Ас декъалдо шу заводан хьалхара цех йина ялар- 
ца! — велакъежира Самид. — С кладаш  а тхов к1ел 
йирзина. Щ ерпош тан керла га а заводан складех хоьт- 
тина даьлла...

—  Баркалла! — тийна жоп делира Арсас. — Амма 
дан дезарш  дукха ду-кх!..

«М асана хуьлу стеган дагахь, мел гергарчуьнга а ца 
дуьйцуш дерш, — ойла йора Самида. — О забезамах 
лар вал а  а дац  атта... Тайп-тайпана гергара нах болчун- 
на атта дац  цкъа а нийсонах гал ца волуш д1аваха... 
П арте л ар ам аза  нисбеллачех вац хьо, Арса... Иоккхачу 
Галашонехьа бечу новкъахь къийсаман некъан тулг1е- 
наша г1еххьа техкийна борз ю... Д аймехкан Сийлахьчу 
т1амехь фашисташна йиттинчех ву хьо. Н е м а н  хьаш- 
таш на оынурш кхуллучу промышленностана дерриге а 
хьуьнар, корматалла, ницкъ д1абеллачех ву хьо... Х1е- 
тахь хийла кхерстар т1едоьжнера... Хьежна хьо х1етахь 
къаьхьачу дийне!.. Ягийна ярташ, г1аланаш, аьтта за- 
водаш, фабрикаш , х1аллакьйина бошмаш, ягийна хьан- 
наш, дагийна ялташ, т1е-к1ел диттина ц1ерпоштан не- 
къаш... Ирча аьгна латта... Ц а  бевзачу б1аьхойн, зуда- 
рийн, берийн 'кешнаш... М асана гина хьуна, х1ай со- 
ветийн стаг? Хийла набарх вуьйлучу хьуна, баланийн 
сурташа лазош?! Бомбанийн, яккхийчу тоьпийн, мино- 
метийн къекъар! Пулеметийн, автоматийн екар?!.. И ш а­
дерриге а ловш, оьзда турпал хилла чекхваьллачу ахь 
муха ловр дара  хьарам, боьха адамаш?! Оцу халонийн 
къизалло аьгна дог, чевнаш йина долу дог хийлачу ла- 
зам аш на садиттина ду! Цо муха ловр бу зуламхой? 
Хьарам нах?»...

=—■ Завод  кхоьллина кестта девр ду, — меллаша, ша- 
шега санна вистхилира Арса, Самидан ойла а цостуш.— 
М аьрш а ирс а карош кхуьур бу къона белхалой.

— Хьо бакъ ву! — т1етайра Самид. — Х1инцца 
кхуллуш йолу вайнехан белхалойн класс шен социальни 
кхиам дукхабезаш  а, шен декхарийн сийлахь маь1на 
девзаш  а хила лаар  ду дагахь...

Арсас, луьйш-олуш, заводера вухаверзийна Самид 
цуьнца юха а заводехула волавелира...

Самидний, Арсиний т1аьхьа а хГоьттина, ша маши-

наш ечу заводехь 1амош йолу вайнехан йо1 а ялош, 
цеха чу йог1учу Х1аврех б1аьрг кхийтира Сарапан... 
Уьш хьалха т1екхаьчнарг пхьалг1а яра. Механически 
варзап, пресс, нуьйжа, боккха морзаха, материалаш...

Х1авра а йитина, шена зудчун r la f lr la  бан дезаш  вол- 
чу Сарапна дерриге а дуьне ц1еххьашха дицделира. 
Шега иза йог1ург цахилар хууш волу Сарап, хьекъалах 
тилча санна, т1евирзира цунна. Амма цунна т1е а ваха­
на, вистхила карахдер доцуш вара Сарап. Х1авра дер­
риге а дуьненан м арзаллел  генна тоьлла а, хазалла  ял- 
ла йоллуш а хетара цунна. Цуьнга хьаьж ча Сарапна 
хетара иза маьлхан з1аьнарех кхоьллина сел сирла нур 
Д У -

— X lapa  чоьхьара склад ю, — бохура цо 1амош йол­
чу йо1е. — Кечйинчу машинийн меженийн склад... «Цех 
заготовок» олу кхунах. Аьчгачу некъа т1ехь механиче­
ски г1удалкхаш... еза х1уманаш д1асалелош. И меже- 
наш чохь йолу яьшканаш...

— Прессийн мог1а! — т1етуьйхира йо1а.
Кху шиммо и къамелаш  дечу хенахь кхарел хьал­

харчу Самида Арсига бохура:
— П и р саш  леррина зен беза. Шайн-шайн меттигаш- 

кахь баххаш т1ехь къовла беза... И г1уллакх кестта 
чекхдериг хилар гуш ду! М аш инаш ечу заводо вайна 
кечбина белхалой луш хилар тамехь ду... Ш овзткъа 
къона, говза белхало дика x I o h c  ю ...

Д укха хан ялале  Арсас Самид новкъаваьккхира. 
Цул т1аьхьа дукха хан ялале, шеца йолу йо1 а эцна, 
Х1авра Турпалийн г1ала д1аяхара... Сарапна хийтира 
шеи дог а, хье а цо д1абаьхьча санна...

«Оцу цахиндолчуьнга сатийсаран балех ваккхалахь 
со, сан дела!» — ойла йора Сарапа.

...Де суьйранга лестира. Белхалой шайн-шайн ц1е- 
хьа баха новкъабввлира... Туьканна хьалхха цхьана 
ца вевзаш волчу стага, дуьхьал а ваьлла, С арап  са- 
цийра.

— Къонаха! Х1ун оьшу хьуна соьгара?! — буьрсачу 
шелонца хаьттира цуьнга Сарапа.

— «На троих» оьцучу къаьркъанна дог1ург хьайгара 
схьа а лой, вадий гучуьра д1авала! — Сарапе куьг 
кховдийра безам боцчу писо.

— Ой, и сайгара дог1у кхоллаг1а д акъ а  д1аделча а 
со кедан декъа ца вуьтуш а ву-тсха хьо?! — велавелира 
Сарап.

— Стенах йоьлу хьо, яшийна чаг1алкх! — оьг1азва- 
хара и мара ц1ийбелларг.

— Хабар йита! — Сарапна т1е куьг кховдийра оцу 
кхааннах лекхачо. — Нахарташ схьатасий вала!

Сел эвхьаза, сий доцуш болчу малархоша ц1еххьаш- 
ха оыТазвахийтира Сарап.

— Д1айовла, йовсарш, шайга ши дарц деттийтале!
— Х1ун дина? Х1уи дина?! — буй айъира лекхачо. — 

Ой, и сох хьаьрчина пхьа и тайпа хабар йийцича хьаьр- 
чина ма бу! И хабар ахь йийцарна пхи сом г1уда хьаьр- 
чи хьох!

— Пхи сом схьа а тасий, ^адий вала! — элира мара 
ц1ечо. — Коьртана маршо ю хьуна!..

— Кхин д1а дан а дац-кха! — куьйгаш д1асатесира 
мара ц1ечо. — Хьоьга кхийдориг масла1ат ду! Я корта, 
я шай-кай! Хьайна луъург охьайилла!

Лекхачо кисана куьг 1оьттира, Сарапа иза, ц1ех- 
хьашха катоьхна пхьарс т1ёхьа а саттош, охьавожийра. 
Шоллаг1чо Сарапна ластийна урс белхалойх цхьамма, 
пхьаьрсах ка а тоьхна, лаьтта охьадожийтира. Ц1ех- 
хьашха масех жима стаг кхечира хулиганашна ор- 
цах.

— Стаг мелла хиларх вуьсуш вац вийча! — ц1евзи- 
ра царех цхьа векъаниг.

— Кхеран урсаш схьало! — бохура шоллаг1чо.
— Х1орш милиции кера болхахь тхан ч1ир д1ахье- 

йина ю! — шоллаг1а а ц1евзира векъаниг.
— Сацийтал г1овг1а! — буьрсса т1евеара царна 

Махьма.
1— Дехначу аш хулиганалла лелорна а, уьрсаш- 

ца кхарна кхерам тийсарна а дог1ург милицис 
дийр ду.

— Хабар хабар ду! Урсаш схьало! — элира лекхачо.
Ши урс а, вехна ши хулиган а белхалоша милице

д1авелира.
Уьш а эцна, ши милиционер д1авахча, царна орцах 

баьхкинчех к1озарш йолчуьнга собарца вистхилира 
Махьма:

— Ладог1ал, х1ай к1озарш! Кхузахь кхул т1аьхьа 
аша а, оцу шун хулиганаша а г1овг1а яхь, к1озарш бух- 
йохур ю шун! Яхийта!

Уккалш а таЬшна, д1абахара и к1озарш ерг а, цуь­
нан накъостий а...

Сарап а, Махьма а меллаша ц1ехьа волавелира. Цу

шинга маршалла а хоттуш, тГехвелира ц1ехьа воьдуш 
волу Салман.

— Ша-тайпа беса го и Салман, — иза дехьаваьлча 
билгалдира Сарапа.

.— Хьо бакъ ву, — т1етайра Махьма. — Беса а, эг1аз 
а ву. Вайн махкана къиза фашисташ т1елеттачу шарахь 
бала хьегначу кегийчу берех висина кхиънарг ма ву иза. 
Т1амо шен зил, шен хьу йитина ишттачарна т1ехь. Цуь­
нан ворх1алг1а шо хилла т1ом болалуш. Цхьайтта шо 
бен ца хилла т1ом чекхболуш... Мел инзаре бала гайти- 
на дийна бисинчарна оцу шераша... Дийца а ницкъ ца 
кхочуш долу зуламаш... Ц1арца, хица, д1аьвшаца, ма­
сана яра фашистийн ирчаллийн билгалонаш? Вайн пар- 
тис, халкъо денвеш, чимашлара айъина к1елхьарваьк- 
кхинарг ву-кха иза!.. Иза хьовха, вай шадерриге а!.. 
Говза строгальщик-фрезеровщик, масех говзалла 1амий- 
на а, даггара кегирхой х1инца ша 1амош а волу Рамзан 
вайн доьзалах вукха! — дерзийтира Селимпашас. — 
Вайн кегийрхой 1ама хьакъ бу машинан чолхечу меже- 
нан маха тоххал йолу меттиг гаи, 1ораяккха хууш! Тур- 
малца а б1аьрго халла лоцу меттиг а шен 1алашоне ер- 
зош буткъа болх бан хууш!..

Эххар ша Махьмех д1акъаьстича а ч1ог1а ойланаш 
еш воьдура Сарап...

...Шайн ц1енна хьалха ша кхоччушехь ц1ена, х1инц- 
ца дуьххьара т1еюьйхина костюм а йолуш дуьхьал кхий- 
тира цунна Хаим.

— Ой, хьо ма ч1ог1а хьоьжу! — цецвелира Хаим.
— Х1инца а хьан керла духар...
— Ой, нехан когашкара девлла-м дац вай! — куьй- 

гаш д1асатосуш велавелира Хаим. — Костюм а хила, 
чуверза бен а хила кхоьллина ма ду вай! — Дуьне 1ов- 
далниш ша бууш, кхеташ болчаьрга ша дууьйтуш ду!..

ЗАВОДАН КЕРТАХЬ

Машинаш ечу заводехь тайп-тайпана говзаллаш 
1амийна комсомольцаш х1инцале шайн болх д1аболийна 
бара сурсатан промышленностана машинаш ечу заво­
дехь. Шина декъе бекъабелла вовшашца йохье бевлира 
уьш, производствехь а, юкъарчу белхашкахь а керла то- 
ламаш бахар 1алашо йолуш. Шайн юкъараллин бал­
хахь хьалхара декхар лерира цара заводан кертахь май- 
да ц1анъяр, массо а меттехь дика порядок х1оттор.

Цхьана мукъачу дийнахь белхан хорманехь баьхкина, 
сихха хоьржура цара шайний-шайний белаш, баьхьа- 
наш, девзигаш, нехаш д1акхе<ьа экханаш. И коьчалш 
сихха йийкъира царна жигархочо, зоьрталчу спортсмено 
Адама. Н акк ха  забаршца, г1овг1анца, беларшца шай­
ний-шайний билгалйинчу меттигашка д1асахьаьлхира 
уьш. Церан зевне аьзнаш декар хьул а деш, евлира бе- 
лийн, аьчгийн, т1улгийн зевне г1овг1анаш. Маь1-маь11ехь 
экханаш т1ехь нехаш юьстах д1аидош, оьрнаш д1аду- 
къуш чутуьйсуш гора атаеллачу кибарчигийн гаьргаш, 
цуьргаш. Уьш кхаьч-кхаьчначохь ц1а«лора, шарлора, 
сункаш, очакхаш д1айовра. Даггара а, т1етаь11ина а ца­
ра белхаш барна зама, д1айо.?ий а >ца хууш, делкъанга 
лестира, дукхахболчу комсомольцийн спецовкийн бак- 
къаш хьацаро т1адийна гора. Завоцана юххехула т1ех- 
волуш волчу Сарапна хезира и кегийрхойн болх кхех- 
каран г1овг1а.

— Ой, мукъа де ма ду! — элира цо хехочуьн- 
га. — И къинхьегаман аьзнаш ма ду оцу кертахь ле­
карш?!

— Комсомольцаш бу заводехь порядок х1оттош, — 
жоп делира хехочо.

— Порядок тоххарехь кхузахь х1оттийна ма ю! — 
элира Сарапа.

— И цхьа порядок ю! — оьг1азаллица жоп делира 
хехочо. — Xlapa порядок и важа порядок тоеш ю! Къо- 
наха, хьо суна политграмота хьеха-м ца веа тахана 
кхуза?! — хаьттира хехочо Сарапан х1иллане велакъе- 
жар шен дешнаш нийса ца дог1уш хиларна т1едоьг1на 
а тарделла. — Со хьан докладашка ладег1а ца висина! 
Политзаняте оьхуш а, порядок ерг, йоцург къасто 1а- 
мийна а ву... И ша ду. Амма дуьне чолхе ду. Нахалахь 
хьо 1ехош верг а, со 1ехош верг а хир ву... Шен бозбу- 
анчаллех вай кхуьуьйтур а доцуш!..

Цецваьлла ла а доьг1на, Сарап ойлане вахана д1а- 
тийра. Жимма 1ийна шабарш дира цо:

— Хьо 1ехош верг а, со 1ехош верг а...
— Ву-кха, — иштта меллаша вистхилира хехо, 

ола еш д1аволавеллачу Сарапна т1аьхьа а хьоь-
жуш.

«Со 1ехош, — ша-шега шабарш дора Сарапа. — Нах 
хьовха, со суо а ву... Хулигано чов ярх я верах со бел- 
халоша к1елхьарваьккхи. Гуш ду, сан безам цу т1ехь 
хьаьнгахьа бу. Со айса-сайна ницкъ а беш, слесаран

болх 1амо г1ерташ ву. Амма сан пГелгаша пондарчин 
пГелгаша пондаран пиллигашца санна ца бо коьчалш- 
ца болх. Я цкъа а бийр а бац. Зармин, Сахьабан, Махь- 
мин, Санун, Мархин, дуккха а уьш санначийн п1елгаша 
болх пондарчин п1елгаша санна бо! Царна шайн ирс 
карийна. Цу т1е, со шайн дарже ваккха ларамазачуха 
тайп-тайпана кепашкахь суна rlo  а деш, соьга ас ца 
доккху долу алапа а оьцуьйту цара. Шаьш саннарг сох 
хилча тоам а беш, шайн лаамехь суна хьалхара гГулла- 
кхаш до. Пусар а ца лоьху. Мелхо а шайн rlo  сох а 
къайлехь латто г1ерта. Сайх ца хин верг хир ву а мут- 
туьйтуш, ас уьш 1ехабо. Шайна моттарехь, цара со Геха- 
во, сох ирс долуш, шаьш ирс лоруш дерг лоьхуш, гов- 
за, хьуьнаре стаг ван!.. ТГаккха шибосса хуьлу сан 
цаьрца йолун, церан соьца йолун юкъаметтигаш! Ши 
дог эцна цхьа стаг лелавала мега. Хаим а санна. Амма 
иза даиманна а шек, вон г1енаш гуш, ша-шен маьттаза 
хеташ хир ву. П а ш  г1аттийна лаьттарг хилла со лелар 
ву, я со цхьана arlop вер ву бохург ду къасто дезаш! И 
дискусси Хаимца яза ер яц! Чолхе дуьне! Чолхе синош... 
Хехо, т1ехьаьжна, г1аз санна сонта хета. Амма шех 
цхьа хГуьмалгаш йохкуш ву... Къедош дерг, к1езиг де- 
лахь а, дагахь кхин дуккха а хилар гойтуш ду... Ша-тай- 
па сох цхьаберш боьлу а хир бу! Ой, со вела х1унда ца 
мега царех?! Хьовсур вай забарш ян а, ваыи ирс долуш 
хета боллу некъ къасто а!..»

Сарап сихха волавелла хехо волчу вахара.
— Оцу кегийрхошна r lo  ас а дан мегар дацара те- 

хьа?! Дика гГуллакх ма ду цара деш дерг! — элира Са­
рапа.

— Вайн белхалойх царна rlo дан веанчунна не1 йил- 
лина ю! — жоп делира хехочо. — Амма хьо оцу балха- 
на араваьллачух тера вац! — Сарапан костюмана т1е 
п1елг хьажийра цо.

— Складчикан г1оьнца хорма хуьйцур ю ас! — ха- 
ийтира Сарапа.

— И ша ду, — хехочо завода чувахийтира Сарап. 
Ша заводан керта кхоччушехь, могашчу жимачу стеган 
rloprlo  аз хезира цунна:

— Пхийтта минотехь сада1а!
Сарапна гора к1адбелла а, хьацарш дийлина а ке- 

гийрхой. Шайгара белаш, баьхьанаш, экханаш, шада- 
наш охьа а йохкуш, 1индаг1ехь даржийначу шогачу га- 
тан т1е охьаоьгура уьш.

1— Вай, сан лозу букъ! — элира г1ода«жъ юткъачу 
Светас.

— Сан куьйгийн пхенаш хедаш дохку! — бохура ис- 
баьхьачу Х1аврас.

— Сан пхьаьрсаш къажделла моьтту суна! — т1е- 
веара Валерий. — Со виталаш. Д1адоьлхуш д1адолла 
дахьа кийчча дакъа хир ду шуна!

И дешнаш а хезаш т1евеана Адам забаре велакъе­
жира: — КДентий! Мехкарий! — массарна а хозуьйтуш 
ч1ог1а вистхилира иза. — Хиин шуна керт-ков ц1ена 
латтор пушт-пушт цахилар? Доха ма доха! Балхо адам 
дахчадо! Маззакъ дулуьйту!

—• Хьо «бульдозеро» санна къа^ьега воьлларг хьаха 
ву д1айолла шен кусок а ца карош вовр! — элира Ва- 
лерийс.

— П а р а  ма вала, Валерий! — элира Гиланис. — 
Сатоьхначу салтичух бен ма ца хуьлу дика эпсар! Кха­
на а, лама а юх-юха xlapa болх бича, вуьйр ву хьо а 
кхунах! Белхан ирс, юьхьанца, ношбалаза сийна хьач 
бу, шех воьлча >— моз ду!..

— Ой, даим нораш хьекха-м ца кхоьллина вай?! — 
;ц1евзира Валерий. — Кхин а ма бу тамехь бел- 
хаш!

— Бакълоь Гилани! — элира ша т1екхоччушехь Ли- 
дас. — Новкъахь 1уьллуш карош ерг яц ирс! Иза бок- 
кхачу къинхьегамо кхуллуш стом бу.

— Суьйранна институтехь доыиуш, 1илма 1амо хала 
ду моьттура суна! — билгалдира Светас. — Амма ат- 
та-м еттинчу кибарчигийн нехех йоьттина экха д1аидо а 
ца хиллера!

— Делахь а дуьйр ду! — елаелира Лида. — XIopa 
«хиамах доьлла ду даккхийдер! Социалистически 
йохьаллин ч1епалган дакъа хьалха лаьттачу кеда а 
доьжна, цо тоьхначу цинцаша хьоькх йинчу дуьххьар- 
лерчу дарин куче б1аьрг беттарх хастам хиларх лардол- 
да вай...

— Лардийр ду, экха юззуш т1улгаш, йоьхна кибар- 
чигаш д1акхехьахь, — элира Адама.

— Повтта! — дийкира Лидин аз.
Хьалалилхина кегийрхой г1овг1анца забарш еш,

кхиссалуш, ловзуш, шайн-шайн меттигашка д!асабир- 
зира.

— Горлер к1ентий я1! — юкъатилира царна Са­
рап. — Ирс я! шун а, шун дайн, нанойн а!..

ЛАДЕГ1АР...

Керла басар шена т1ехь дакъаделлачу баьццарчу 
г1антахь ойла еш Iapa Сарап. Цунна хьалхахула бай 
баьлла майда тийна хетара. Ткъа майданал дехьахь 
тайп-тайпана машинаш хехкаяларо кхехкош болу некъ 
юькъачу тулг1ех тарбелла гора. Шен къайле ша-шех а 
лечкъош х1инццалц собар дина Сарап х1инца оцу къай- 
лено шен кара верзийра... Xlapa индустрии сурт х1етахь 
гена дара хГинца Архар станци хилла д1ах1оьттинчу 
Урдийн эвлана. Амма дерриге а дуьненал деза-доккха 
дара х1етахь Сарапна Урдийн эвлан хин йистехь суьй- 
ренца Яхица къамел дан шен аьтто нисбалар. Ирс хила 
герга хийтира Сарапна цхьана сарахь ша хин йистехь 
йо1е шен дагара дуьйцуш волчу минотехь. Амма ц1ех- 
хьашха кхуьнан, Яхин хабар а цостуш, т1евеара Хаим. 
Цо ша-тайпа эвхьазаллица, гай т1е буру хьовзадаран 
битамехь, п1елг хьовзийра Сарапан гай т1е. Вехначу 
Хайман и эвхьаза забар ца товш а, оьг1аз яхана а йолу 
Яха, кхаьрга кхин йистхилар доцуш, сихха д1аяхара. 
Хаймана оьг1азвахар сел т1ехдаларна вахьийна Сарап, 
вистхила а де доцуш, 1адийна лаьттара. Ша еш йолу 
ч1иркъе забарш д1акхоьхьуш вара Хаим, Сарапна хе- 
тарг цхьана а тидаме а ца лоруш. Х1етахь дуй биира 
Сарапа уггаре а 1азапе хин долчу кепехь Хаимна бе- 
кхам бан. «Сайна т1е п1елг хьажо бахьана ца хирриг 
вуьйр ву ас хьо, <— ч1аг1дира х1етахь Сарапа. — Амма 
со 1аббалц жим-жимма воруш, ч1ара санна, вара а во- 
руш». Хаим ша вийна хиларан дарже а вуьллуш, д1а- 
къаьстира Сарап цунах, т1ехуленан г1иллакх дегаза д1а 
а кхоьхьуш... Хаима деш долчу xlopa къоланехь a, xlo- 
ра зуламехь a, xlopa базарахь а жигараллица дакъало- 
цура Сарапа. Хаим х1аллакван беш болу шен кечам 
кхачорна кхоьрура Сарап. Аьрха а, жигара а, доьнал- 
лехь а волчу Сарапна шен rlopa т1едахийта меттигаш 
карайора. Амма и шен 1алашо кхочушъяр т1аьхьатуьт- 
тура цо.

— Ассаламу 1олойкум! — девзаш долу аз дийкира 
Сарапна т1ехьахь.

— Ва 1олойкум салам! — юханехьа а хьожуш, ший- 
ла-къиза велакъежира Сарап.

Цкъа а шена кхул хьалха ганза долу лепар къедира 
Хаимна Сарапан б1аьргашкахь. Цецваьлла хьоьжура 
Хаим цуьнан юьхье.

«Ой, и билгало, ц1ергахь ша санна, ешна д1а ма 
ели! — ойла йора Хаима. — Хьовсур вай и билгало ми- 
чара яьлла...»

Шайн къамелехь екъа-чаьмазалла гора Хаимна. Ба- 
гахь цхьаъ, дагахь кхин дара шиннан а...

«Кхуьнан аьтто хьалххехь дуьйна а гучубуьйлура,— 
ойла йора Сарапа. Цунна дагатесира ша набахте а кха- 
чале къоначу Хайман аьттонаш хила болабалар... Х1е- 
тахь Сарап хууш вацара шен Хаимца йолчу ч1иро хийла 
шерашкахь иштта хьу Ialop йолуш хилар... Х1етахь Хай­
ман х1усам жимо елахь а, нехачул г1оле яра... Пхи шо 
кхаьчначу Хайман йо1ана г1утакхаш чохь кега-м-ерса 
совг1аташ а эцна хьошалг1а вахара Сарап... И совг1а- 
таш шена юххе а дехкина, зоьрталчу диван т1ехь arlop 
яьллачохь наб озийра Хайман йо1ана Жовх1арна... И 
йо1 кхиъна, х1инцале маре а яхана, доьзал а болийна 
ехаш ю... Со х1инца а доьзал боцуш ву... Х1етахь 
Хаима гай т1е п1елг хьовзор Яха сох къахкор хилла 
ца 1а...

Къамел дика д1а ца доьдуш а, вовшех къаста ца 
х1уттуш а и шиъ воллучу минотехь т1екхечира царна 
Арса Дудаевич. Т1аккха шай-шай д1аваха лууш хилира 
Сарап, Хаим. Амма, къамел тасадаларна, д1акъаста 
б1ег1ийла меттиг х1отталц цу шимма собар дора.

— Керлачу статьяхь сайна тосаделларг кхоччуш 
довза лууш хили со, — ша техникин бала болуш хилар 
директорна хаийтархьама, техникин керла журнал Ар- 
сига д1акховдийра Хаима.

— Х1а! — Арсас хьахийра цунах лаьцна. — Ешна 
вай xlapa статья, доцца аьлча, кхуьнан чулацамо боху 
кханенан заводийн говзаллаш тахханехь кхолла езаш 
хиларх... Нефтах къаьстачу парафинийн белокех дааран 
хьашташ дарал пайдехь дерг карийна оцу г1уллакхана... 
Термодинамикан инженерии 1илманах дозуш ду техника 
производствехь айъаран декхарш... 1аламан къайленаш 
дукха ю. Амма кхин а чолхе ду адам...

-— Х1аъа! — тГевирзира оцу дешнашна Сарап. — 
Адамийн дегнашна чу хьажа тарлуш хилча хийла ин- 
заренаш гур дара...

— Чуг1ой вай тхан цига? — хаьттира Арсас.
'— Баркалла! Т1аккхахула! — жоп делира Сарапий, 

Хаимий цхьаьний.
Арса д1авахара. Хаим, Сарап вуха новкъа волаве- 

лира.

— Сарап, хьан жинаша кхин х1ун боху?! — ц1ех- 
хьашха хаьттира Хаима.

— Хьолт1ам кхаллан бен бага ца г1атто дагахь ву 
со, — меллаша жоп делира Сарапа.

— Делахь а доттаг1чун доттаг1чуьнга ала хила ма 
деза! — куьг тесира Хаима.

— Ахь мел бохург а бакъ ду! — шийлла жоп дели­
ра Сарапа.

— Сарап, — собарца а, шийла а долийра Хаима. — 
Хьо сайн доттаг1а а хиларна, хьан кхиам хиларе сатес- 
на ву со. И Х1аврица болу хьан безам нуьцкъала бу. 
Бакъахьа а нисбелла, йо1 хьох ешаш елахь. Иза реза 
караяхь там-текъам, ловзар д1адерзо т1е а лоцу ас. И 
ша ду. Амма хьуна х1инца моьтту хир ду, оцу йоь1ан 
сатийсам сайчух тера бац. Хьуна моьтту, иза а, нах а 
атта карадог1учу ахчанна к1елхевшина бац... Цара 
юьйцу хабарш шаьш долчул дика гайта г1ерташ ю. 
Кхаьънаш оьцуш гучу а ваьлла, и хьуна а вевзаш волу 
хьаькам д1аваккхар х1инцца газета т1ехь дийши вай- 
шимма! Цо докладаш еш хезна ду вай! Дег1е зуз до- 
уьйтуш хестадора Советски 1едал. Вай тешара цуьнан 
дешнех. Ткъа иза вайна «т1ехула пашол!» концерт а 
х1иттош, цхьа куьг пачхьалкхан, важа куьг ша векхаш 
болчу боьхачу нехан кисанашкахь дохдеш воллуш хил­
ла! Иза 1ораваьккхина, шел лакхарчарна к1езиг дала 
г1ортарна. И саннарш и болх говза бан а 1амо! Х1ан, 
х1оттор цхьана ницкъо коммунизм! Боккха чада а хаьр- 
жина, т1ете1ар-кха вайшиъ! Вайн х1ун дов? Латтийта- 
хьа тайша даьхний, гай т1е шиньон лестош! Боккхачу 
тидамца ладуьйг1и ас хьан нисъеллачу лекцега. Ахь 
боху, и айхьа бишиг тоьхначех ца хила хьо ударник хи­
ла кийча ву. Бакъ боху. Амма т1аккха а хилалур вуй 
хьох турпал? Айхьа ма гайти ахь цуьнан куьйгаш сан­
на хьайн куьйгаш цкъа а леларг цахилар! Цуьнан, 
хьайн ойланаш галморзах юьйлуш хилар. Амма хьуна 
царех хила лаац. Зармаг1арех ца хила вина хьо веш- 
шехь! Царех а, вукхарех а ца хилча юй хьан ваха мет­
тиг?! Ойла е! Хьайба-м дац хьо? Хулиганаш, Зармаг1ар 
хилла 1аш ма яц вайн юкъараллехь социальни груп- 
паш. Юй техьа хьо шех хила, шеца хила хьакъ йолуш 
группа?! Космонавт хьох хир вац. Хьаькам а хьох хир 
вац, кхоан иокусствона писаша шаьш 1амор тарлуш де­
лахь а. 1илманча хилар а вайна генахь ду. Кхин х1ун ю 
группа?! Ой, дуьне мел ду массанхьа а хин йолу и оьзда

бандитийн группа ю-кха! — къамелаш а деш, Хайман 
х1усаме кхечира и шиъ.

■— Вуьшта а малъелла сан ойла мохо санна лестайо 
ахь, Хаим, — элира Сарапа. — Писел лакхарчу дарже 
ахь со айъар...

— Аса ца айъина! — юкъа дош кхоьссира Хаима. — 
Иза хьан законни социальни меттиг ю!

—■ Бар,калла! — жоп делира Сарапа. — Оцу балхо 
г1еххьа тедо сан дог. Хьаькамашлахь долу айпаш газе- 
ташкахула а, вуьшта гинчаьргахула а г1еххьа хааделла 
ву со. Амма Зармаг1ар а ц1окий, чокой шина некъехь 
лелош бу аьлча, теша хала ду суна!

— Схьал хьайн куьг! — шЯйна юккъехь лаьттачу 
стоьл т1ехула шен куьг д1акховдийра Хаима. — Схьал, 
хьо къовсавала стаг велахь?!

■—• Xlapa ду! — майрра, къовллуш Хайман куьг ле- 
цира Сарапа.

— Оцу Зармаг1еран дешнаш, дегнаш башх-башха 
хилар хено а, ас а ч1аг1динчу дийнахь, и шеконаш а 
йитина, соьца ван т1елецин ахь?!

— Нагахь уьш дог, мотт цхьаъ долуш карабахь, соь­
ца а, цаьрца а нийса ван ахь т1елацахь! — жоп делира 
Сарапа.

— Барт хили! — элира Хаима.
— Хили! — доккха садаьккхира Сарапа...
...Денош сихха д1аоьхура. Кегийрхойн группаш му-

къачу дийнахь заводан керт-ков тоеш болуш юха а нис- 
велира заводе Сарап.

Иза 1а ца лора мехкарий къайллах тергал база. Ли- 
дас, Рамидий вовшашка дешнаш кхуьссуш хезира Са­
рапна.

— Ахь иштта бахахь а, Лидочка, тхешан отецана 
бен-берса хеташ к1ант ву со! Стеран тхьоз санна! Ченаш 
кего бохуш кхаьбна вацара со! Хьаькаман даржана бо- 
хуш кхиийна вара.

— Хьайн десара юха а вола ма лолахь! — куьг ла­
стийра Адама. — Хьо цкъа волавелча...

— Суна саца ца хаьа ала-м ца г1ерта хьо? — юкъа 
дош тесира Рамида. — И дитал, бульдозер! Тасал 
м1араш оцу акхачу дечигана т1ехула дуьйлин'чу мер- 
зех!

|— К1адбелларш бита к1еззиг сада1а! — куьг ластий­
ра Адама. — Тоьар!

— Стенна кхоайо ахь и къохкан цуьрг?! 1ахийтахьа! 
Щовзийтахьа! — бохура Рамида. — Гойтур вай дуьнен- 
на вешан догГмашкахь масех вагон электроэнерги хи­
лар!

— Klyp эккхийта х1ета, «т1ахъаьлла пацан!» — 
олуш, Адама гитара лакха болабо, Рамид, «хоссалой 
юкъа а эккхий, ветталуш хелха вуьйлу.

— Рамид! — мохь туьйхира эххар Валерийс. — 
КДадвала хууш вуй хьо ван а?!

— Дера, Валерка, — вела а къежаш, хелхар а са- 
цийна, жоп делира Рамида. — Хьан ненан жима ваша 
хууш ма вац «к1адвалар» бохучу дешан маь1на. Кхечу 
пачхьалкхера деана хир ду иза. Суна иза гочдан хаац! 
«Цкъа жимха ваьлча, шозза пенсионер ваккха!» — бо- 
хург хила а тарло. Пенсионер ца хиларна къоначу 
стагах ерг зен а мегар! Тхан хьоме доттаг1а Сарап! 
Гайтахьа хьайн элдар дег1ан ансам'блан корма- 
талла!

I— Со мукъа ма вац! — велакъеж'ира Сарап.
— П уллакхаш  мел луу кхочушде, амма тхуна къена 

хабарш карла ма даха! — элира Рамида.
— Ма кхера! Со хьехамаш бан ца веана! — хаийти- 

ра Сарапа. — Пиллакх-м...
— Хаьа, ши ворда йоттал хьоьгахь хилар! — дош 

юкъатесира Рамида.
— Г1иллакх-м вайна мел хьехарх сов дер дац! — 

юкъа дош тесира Светас.
■— П иллакх  вовшийн лардеш, вовшашна хьанал хи­

лар ду, — элира Сарапа. — Вовшашца эвхьаза цадий- 
лар ду.

Хорма а, мотт а, васт а хаза хила деза керлачу ада- 
ман...

— И ширан, керлан г1иллакхаш вовшех къестор му­
ха 1амо деза? — хаьттира Адама.

— Ш'ирачу г1иллакхех а ма ду д1атаса дезарш а, 
Даиманна 1алашдан дезарш а, — жоп делира Сара­
па. — Воккхачуьнгахь товш дац кегийрхошца эвхьаза 
вийлар. Кегийрхошкахь товш дац воккхачун дешнаш 
кегдар. — Щеххьашха Адамна тГевирзира Сарап: 
А дам  еца хьан ц1е? Хьо хьенан ву?

■— Нана бено ю сан, — жоп делира Адама. — Да 
чарто ву.

«1овдал ламарой тунталш ю ян-м» шен дагахь а дол- 
лушехь, элира Сарапа:

— Нана оьздачех ю! Да-м хьаха хилла хьан урд де- 
хачуьра, сту берстинчуьра.

— Хьуна вевзаш вара кхеран да? — ц1еххьашха Са- 
рапе хаьттира Лидас.

— А как же? — куьйгаш д1аса а тосуш, хаттаран 
маь1нех кхетта ша валале эккхийтира Сарапа, кегийр- 
хошца ма-хуьллу юкъаметтиг тонн а, ч1аг1ъяи а дагахь 
лол бетташ волчу. — Вевзара хьаха! Дера вара иза ди­
ка къонаха!

— Иза-м х1инца а волуш ву, — меллаша хаийтира 
Адама.

— Волуш ву?! — цецволуш, воьхна Сарап сихха 
меттавог1у. — Ой, дера ву! Му*са вац?!.. Дера, Адам, и 
хьан да волчу хийла листана к1ант ма ву со! Ву хьа­
ха! — ларамаза шен лерганчу мекхех ка хьаькхира Са­
рапа. — Дуй хьуна, ша ма-дарра лом дара-кха! Лом 
ду-кха! Лом ду!..

— Цуьнан ц1е-м Лом-1ела ю! — билгалдира Ада­
ма. — Лом-1ела.

— Ой, ас а ма боху изза 1ела... лом! — куьг тесира 
Сарапа. — Лом-1ела! Лом-1ела!..

Сарапан аз хийцалуш декаро а, цуьнгара кега-мер- 
са г1алаташ лелхаро а белабала дог даийтира кегийр- 
хойн. Амма цара собар дора. Вовшашка а хьоьжуш, бе- 
лакъежарш а бара.

*— Ио1, хьо хьенан яра? — Свете хаьттира Сарапа, 
Адам вовзарца лилхинарш дайъа дагахь.

— Бабин ю! — Светин меттана жоп делира елакъе- 
жачу Лидас.

— Мича Бабин?! — хаа лиира Сарапна.
— Жоьра-Бабин! — юха а жоп делира Лидас.
— Ой, хир яц! — цецвелира Сарап, амма сихха мет- 

тавеара. — Хьажахьа, хьажахьа дуьненан балхе! — вок- 
кхавеш ша хиларан сурт х1оттийра цо. — Иза-м хьаха 
ю суна вуно бехке! Дика стаг ю! Хьо цуьнан йо1 хилча, 
хьан тидам бан декхарийлахь ву со. Оыншург схьа ала 
деза!

Сарапа и дешнаш аьлча, кегийрхойх цхьаболчаьрга- 
ра бертаза белабаларан аьзнаш лилхира.

— Х1орш вайн йижарех, вежарех хир бу! — тайп- 
тайпанчу къаьмнех болчу кегийрхошна т1е п1елг хьа- 
жийра цо.

— Х1инцале ткъех къомах адамаш ду вайн заво- 
дехь! — хаийтира Адама.

._ Вай шадерриге а цхьа доьзал бу! — элира Сара-
п а  — Массо а къаьмнех болчаьрца вошаллин барт а, 
доттаг1алла а хила деза!

— Балха! — дийкира Адаман аз.
Садо1у миноташ чекх а евлла, уьш юха а шайн бал­

ха хГиттира.
Д1ахьаьлхина боьлхучу а, баханчу а кегийрхошна 

ойланца т1аьхьахьоьжучу Сарапна т1екхечира Махьма.
— ХГорш ма башха зезагаш ду! — мехкаршна т1аь- 

хьа «уьг а тосуш, велавелира иза. — Хьан к1ез-мезиг 
сатуьйсийла а ю дуьненан ирсе! Амма со хан тоьхна 
борз ю! Ткъе пхиъ шо мукъа а со къоно велхьара, «де­
ра хаац суна-м», — бохуш, хьалха ког хьоькхуьйтур ба­
ра царех цхьаьнга. П уллакх туданехьа а, суданехьа а 
лело хан д1аиккхича, пайда бац!.. Схьахетарехь, хьо 
царех цхьа лекъ кара1амо маша бузуш лелачух тера 
хета!

— Х1усамнана йоцу х1усам ц1е яьлла чан хола бу!— 
элира Сарапа. — Цундела д1а а, схьа а йорг1а хьекхар 
сан коча а деа! Кхуза сатийссал аьрха-м вац со. Амма 
шун г1оьнца цхьа пал вовшахтоха хьожур ву-кха! Х1о- 
ранна шен-шен хуьлу-кха цамгар.

— Хуьлу-кха! — т1етайра Махьма. — Сайгара дог1у 
орца ишттачу балхана со кхоор доцуш ву! Диканна гол­
да! — д1авахара Чадаев. Сарап цунна тГаьхьа вистхил- 
ла валале Рамид вухакхечира.

— Букъарш, хьо х1ун йицйина веа? — хаьттира 
цуьнга Сарапа.

— Батя, хьо ца гуш яьккхина хан х1аллакьхилла 
яьлла! — жоп делира Рамида. — К1еззиг мукъана хьоь- 
га б1аьрг а тоха, хьан аз хазарца сайн лергийн миска- 
нашка зовкх а хьегийта вухаваза 1а ца вели!

Рамидан xlopa даше сема ладоьг1уш волу Сарап 
х1инца тийшира и к1ант шен даг чу хьажа хьажийна хи­
ларх.

|— Дера, Букъарш, суна а ма хета, хьох б1аьрг кхет- 
ташехь, «а<пп1а!» олий, — п1елг лаккха айъира Сара­
па. — Алям-п1улям! Завхоз Гулям!

— Изза гуляем ду-кха, Батя, д1ахьовзийча а, схьа- 
хьовзийча а! — бохура Рамида. — Вай вовшех даккхий- 
дер! Хьох тешна аьр ас, со гича, «хах» олий маслаГате 
,вог1у стаг, ша мел эрг1адваьлла хиларх! Хьанна хаьа, 
ловзар даза вай ца довлуш меттиг х1оьттича, сихха 
«бабулеш» оьшург хилар?.. Цу балхана цхьана говзал-

лица т1еваха везара... Стаг шаерриге а шенна кхалла 
воьлча, гена ца волуьйту. Жимма кхаьллинарг х1орал- 
ла велла. Сов йоккха кхаьллинарг легашка х1оьттина 
велла! Xlopa г1уллакх шен хьесапца лело деза. И Гил- 
ма 1амор тГаьхьа а ца туьттуш, г1уллакхана т1евирзича, 
дуьне ша вайна т1едоьрзур дара-кха, дерригенах а ку­
рорт а хилла!

— Хьоьга безам хиларний, и ахь къедочу х1уьмал- 
гаша оьг1аз эхитарний юккъехь ву со! — собарца жоп 
делира Сарапа. — И хила тарлуш долу ловзар хьахо лу­
ур дара суна, забарш а йоцуш, и шега хьахо тешам берг 
нисвелча. Сарап лерана хьаьжира Рамидан б1аьргаш- 
ка. К1ант, шек а воцуш, собар»вара.

— Захало доллошехь, хьо кхетар ву моьтту суна 
хиндолчух а, цахиндолчух а, — жоп делира Рамида. — 
Цу т1е, хьоьца забарш ян х1уттур вац со.

— Кхин дерг-м, ахь х1уъа дийцарх, суна новкъарло 
ялош хир дацара! — велавелира Сарап.

Вовшашка шийла хьоьжура и шиъ...
...Тамехь дина ц1енош алссам ду «Пхьидийн кГотар» 

ц1е йолчу эвлахь. Шира эвл керла заза доккхуш ю, кер­
ла хазалла кхиош ю. Кхузахь т1улган некъ буьллуш то- 
дина урамаш ц1ена латтош го. Зоьртала-лекха акхтар- 
гаш лаьтта эвла йистерчу сирлачу шовданна гонаха. 
Шуьйрра дГасадаьржина уьш даиманна а шабарш деш 
ду олхазарийн ардангаца. Акхтаргийн 1индаг1ехь 1уьл- 
лу боккха масех т1улг. Наха т1ехуьйшуш шарбина ца­
рех xlopa а.

Оцу меттигана гена доццуш, ша къаьсттина, к1айн 
лохо ц1а лаьтта, т1е шифер а тоьхна. Хаза басар хьаькх- 
начу жимачу ученан дукхах долу куьзганан бГаьргаш 
доьхна.

Тата ца деш, меллаша, к1еда шершина машина 
яхара оцу керта, хьийкъина къух а хьоьшуш. Лекхочу 
дег1ахь, буруш санна хьийзина 1аьржа мекхаш а долуш, 
ткъе пхийтта шо хир долуш «ъонаха веара машинна 
дуьхьал учара дуьйна кет1а боьдучу готтачу новкъа- 
хула.

— Ассалам 1алайкум, тхан хьоме Туртекха! — ма­
шинара схьа аз хезира цунна.

— Ва 1алайкум салам, Хаим! Охьадисса! — маши- 
нан не1 йиллира цо.

— Соьца-м, тахана мукъа де а нисделла, Сарап а 
ма веана! — хаийтира Хаима, охьа а вуссуш.

— Баркалла xlapa валорна хьуна а, варна кхунна
а ! __элира Туртекхас. — Иза башха дика ду! Марша
вог1алда, Сарап! Чу rlop вай!

Ши хьаша а эцна, Туртекха чувахара.
— Шофер воцуш даьхки шу? — хаьттира х1усамдас.
— Со ма ву шофер а, летчик а! — жоп делира 

Хаима.
•— Охьаховшал, парг1атдовлал! —  г1анташ т1е уь­

шар йира Туртекхас; хьеший г1анташ т1е хев- 
шира.

Щенкъан ц1ен басар хьаькхна аннаш ц1ена а, т1е 
куз тесна а дара. Вайнехан маьнга бара аннех х1усам- 
дас ша бина, шена т1ехь т1е-к1ел биллина кхо г1айба а 
болуш. Маьнга боцчу аг1орхьа пенах кор дара, дуьхьал 
бой а оьллина, оцу корана хьалха х1отийна еак1ов стол 
тГе силам хьаькхна шаршо тесна яра. Совнаха х1ума- 
наш йоцчу чохь ц1ена дара.

>— Хьан х1усамехь ц1ена а, могаш xlo а ду! — элира 
Хаима. — Амма xlapa порядок къонахчун куьйго лат- 
тош хилар хаало. Х1усамнана кху чохь оынуш хилар 
шеко йоцуш ду-кха! Х1окху довхачу дийнахь кху чохь 
шийла а, тийна а хиларна хьешийн дохделлачу дог1- 
машна там хилла хилар а шеко йоцуш ду.

*— Баркалла, Хаим! — жоп делира Туртекхас, вела 
а къежна. — И кху чохь хила езарг хьуна дагаяр хьо 
сел гергара хилар дуй хаьа суна. Хьо санна дикачех ца 
хилча, ахь Сарап вайн мискачу ц1ен т1е валор воцийла 
а хаьа суна.

■— Дийцал, Туртекха, хьайн командировкин хьо­
къехь.

— Ой, ва Хаим, ахь со-м хьайн доттаг1а волчу са- 
къера доьлху аьлла ма валийра! — юкъа дош тесира 
Сарапа. — Х1инца юьйцург х1ун командировка ю?!.. Со 
кхеташ вац!..

— Цхьаъ к1ел дисча кхин долош хуьлу. Х1инцца кхе- 
тар ву хьо. Ладог1а! — жоп делира Хаима. — Баккъал 
даьхкина вай сакъера! Хуур ду хьуна сакъерадала я 
г1айг1а ян бахьана хуьлуш хилар...

Х1инца и хьан тур хаза нехан санна тоькхуьйтур 
вай! Х1ун оьшу иза такхийта?! Ахча! Ахча ду оыиург! 
И хьан Мисар болатан коьчал текхийта дохку вай! Чо- 
ко меца а, киса мохо лоькхуш а, ц1ока тиша а хилча 
такхац и зилбукъар!.. Цаьпцалгаша вовшашка саламаш 
а кхуьйсуш йолчу х1усамехь ваха аьрхо ду оьздачу ста­

гана! Вай хьан riaftrla  а бер!.. -— Хьан 1аь ма д1атий- 
на! — элира Хаима Сарапе.

— Байттамал я1! — меллаша, амма даггара вистхи­
лира Сарап. Ойла а йина, юха а элира цо. — Хала а, 
генахь а ду-кха и ирс... Цкъа к1еззиг садо1ур вай...

— Делахь цкъа чай мер вай! — элира Туртекхас.
— Х1ан-х1а, — жоп делира Хаима. — Ший а вуьзна 

ву. Цкъа а кхаллалур йоцуш.
— Жимма arlop девр вай! — маьнгане б1аьрг туьй- 

хира Сарапа.
— Вайн маьнга-м дера бу дийнна полк йижжал 

шуьйра! — олуш, Хаимний, Сарапний ихьацца г1айба 
биллира Туртекхас. — Гоь яржайой?* Шаршош тосий?!

— Мачаш, х1умнаш д1а а ца йохуш, куза т1ехь д1а- 
тевжар! — жоп делира Хаима.

Ши хьаша, мачаш д1а а яьхна, вовшашна юккъехь 
есса меттиг а юьтуш, маьнги т1ехь arlop велира, шайн 
пиджакаш г1антийн г1овланех а оьхкина.

— Вайна хьошалла дан карахь нахарт йоцуш лела 
моьтту суна, — меллаша шабарш дира Сарапа, шен 
Хаимца йолу ч1ир дага а лоьцуш...

— Гуш ду, •— жоп делира Хаима. — Декхарша са- 
дукъдина. Вайна оьшур волуш стаг ву. Майра ву. Шен 
са мичахь доллу а ца хууш...

— И ду дош — билгалдира Сарапа, шен ойла къай- 
лехь а латтош.

Вижжинчохь и шиъ д1атийра.
Хьеший меттахъхьале т1ейог1уш яра аьхкенан йовха 

суьйре. Шен х1усамехь зуда оынуш хиларан ойла а еш, 
шен доттаг1чуьнца Хьаьдизца дагара а дуьйцуш, дечи- 
ган пондарх п1елг а туьйсуш, шовданна йистерчу бок- 
кхачу шерачу т1улга т1ехь хиъна Iapa Туртекха. Хьаь- 
дизе пондар д1а а кховдош, элира цо:

— ДоттагГа Хьаьдиз! Пийла ву-кха шун миска Тур­
текха! Д1аэцал xlapa акха дечиг! Дог оьцуьйтуш xlapa 
дечиг екаехьа! Лерг хьостуш мукъам тасахьа! Дохк 
санна, дагна т1етаь1на ойланаш яйехьа!

Меллаша пондар схьа а эцна, лерг а хьийзош, Хьаь- 
диза пондаре к1еззиг зав-зив дайтира. Т1аккха ша 
т1аьхьара а олуш, йиш лекхира:

Малх схьакхеташ дуьне ду хьо.
Малх д1абузуш дуьне ду хьо.
Дера дац хьо маьлхан дуьне
Сайн Зазеха со хьегоза!..

Латта хьеша бахьана дуй?
Дегайовхо дуьненахь юй?
Заза йоцу маьлхан дуьне
Туртекхина хьарам дина!

И ца езаш мел верг лолда.
Вай доцург, и езарг лолда!
Зазин 1ожаллина велла
Вай ца дезаш мел верг 1илла!

— Войт, со валарг я1! — шен гоьл т1е куьг туьйхи- 
ра Туртекхас. Еза а ца езаш-м вай а дац! й о  дела, х1ун 
де аса?!

— Заза еа — со виси. Ца еа — со вели. Х1ай стига- 
лан ох1ла! Хиллий техьа иштта нуьцкъала безам?!. Ой, 
йог1уш яц xlapa?!

— Ю!
Ший а хьала а гГоттий, шайна т1ера бедар а тойой, 

д1ах1утту. Х1орш къийлабалар гуш, къайллах ела а къе- 
жаш, Заза  схьакхочу.

— Суьйре дика хуьлда шун! —- аьлла, шен к1удал 
юза йолаелира иза.

— Диканца ехалда!
— Дукха ехалда!
— Марша а йог1алда хьо, сийлахь-еза Заза! — жоп 

делира Туртекхас шозлаг1а а. — Малх, бутт, седарчий 
хьан дуьхьа кхоьллина-кха!..

— Хьажахьа! Юха а и вайн даккхий хабарш! — 
елакъежира Заза.

— Со лолда хьан, ма алалахь и г1ийла ойла йойту- 
дерг! — элира Туртекхас. — Кхин т1е балин мухь баз- 
лахь лан де доцуш ву хьуна со!.. Стигалор, лаьттор... 
Вац со ЧГишкахь шед ластийча дин Улас-Керте туьйсуш 
волу к1ант!.. Амма х1окху 1аьржачу лаьттахь ахь са- 
теснарг хьуна хуьлуьйтур долуш къонаха-м ву!

— Дера, Заза, кхуьнга еача бакъахьа ма ду хьо! — 
захало тодан юкъа дош тесира Хьаьдиза.

t— Х1ун дер ткъа? — елакъежира Заза. — Къамел 
шен лар т1ехь ду! Суна хьашт хилла х1ума хилийта т1е- 
лоцу-кха ахь?! Я суна тардели иштта?!..

— Ой, «тардели» бохург х1ун ду?! — карзахвелира 
Туртекха. — И шеко къадор муха ловр?!. Аьлла даьл- 
ла! Хилла даьлла!

— Хабарна говза хилла хьо, Туртекха! — елаелира 
Заза.

К1еззиг д1айоьдучу Зазина ойланца т1аьхьахьоьжущ 
а лаьттина, Туртекха вистхилира:

— Бехке хьеший бу со волчохь.
Хьаьдиз, Туртекхий вовшех къаьстина, шайн-шайн 

ц1ехьа волавелира.
Хайман хЬиллано rlo  дира цунний, Сарапний шовда- 

нехь дийцинчу захалонах кхиа. Шина хьешана, шаьш 
цигахь хилча санна, шадерриге а хиира, жим-жимма ле- 
веш Туртекха ле а вина. Церан карахделира Туртекхин 
ирсан бала кхаьчна шаьш хиларх иза тешо. Заза ца- 
ешаш хилар гучудаларо кхиболу сингаттамаш д1атет- 
тира.

— Захало муьлххарг а ду харжаш ярх дозуш, — 
меллаша билгалдаьккхира Сарапа.

— Базаран корматалло аьтто бо ахча Ialo... — мел­
лаша къадийра Хаима. — Ишттачех цхьаъ нисвелча.

— Жирге болх бу иза, — жоп делира Туртекхас.
— Дера цхьа лол ца биттича гуллуш ма дац ахча,— 

элира Хаима. — Баккхий кхерамаш а ловш, халла 
гулдо наха и ахча... Оцу балхана сатоха карахдаьлларг 
къеллин сийсазаллех волу.

— Базар лелийний, нахана хьалхара ваьцний гулдеш 
долу ахча суна ца доьг1на, — ч1аг1дира Туртекхас. — 
Меттиг нисъелча и цхьа-ши тапчин к1урам лаха а ме- 
гар дара... Йиллинарг иштта йоккха шай-кай а хилча... 
Цкъа вахана и шун шайнаш яйъина ас, — даре дира 
Туртекхас. — Дина чекхдаьлла х1ума а доцуш. Со хьа­
рам воций шуна а хууш хилийта шуьца цхьаьна бен 
кхин ког боккхур бац...

Туртекха тароне ойла йолуш а, амма шайна веза 
г1оьнча хила ца туьгуш а карийна, ши хьаша ц1ехьа 
ваха новкъа велира. Хайман, Сарапан дог-ойланийн 
галморзахалла марсаюьйлуш хаалора цу шиннан вов- 
шашца долчу къамелехь.

— Йитал и моттарг1анаш! — буьрса вистхилира со- 
бар доьхна волу Сарап. — Дуккха а дерш хии суна 
хьох!.. Автомобилаш 1аь1на, т1етт1а совъюьйлуш а 
лаьтта! Ткъа атта карош яц церан меженаш... Уьш ара- 
хоьцуш цхьа къайлах артель кхолла г1ерташ хилла 
хьо!

— Ой, цхьа къинхьегам боцуш т1ак-мак-м дера хир 
яц! — жоп делира Хаима. — Ткъа суна йоллу са хьуна 
а хир ма яра цунах!

— Массарна а гуш балхахь а долуш ,— ша-шега

санна ойла юьйцура Хаима — мукъачу хенахь вешан 
Нуллакх а деш...

— Зарма а, и саннарш а вешан пхьалг1е а озош, — 
цо дуьйцучух тардеш т1аьхьара элира Сарапа.

— Уьш а ма бу геш йолуш! — жоп делира Хаима. 
Цо машина Сарапан х1усамана герггахь сацийра. Са­
рап охьавоьссира машинара. Хаим ц1ехьа вахара... Цуь­
нан машинна т1аьхьа а хьоьжуш лаьттачу Сарапна да- 
гадеара шаьш беран хенара довлучу хенахь шена хьал­
ха нисвеллачу Хаима мехкаршна гуччохь, буру хьовзош 
санна, шена гай т1е п1елг хьовзор. Ишттаниг к1ант 
аьшнаш веш ду... И ч1ир екхар мича кепехь бакъахьа 
хир дара техьа?..

...Буьйса д1аяхара. Хьалххе яьлла а, сихха г1адъяха- 
на а йолчу б1аьстенан маьршачу дашочу 1уьйренан мал- 
хо шен аьхначу зГаьнаршца ховха хьаьстира Органан 
тог1е. Архар-станцехь тийначу урамийн йистошца д1а- 
яхъеллачу керташ т1е а юьйлуш, курра кхойкхура бес- 
бесара, нисъелла н1аьнеш... Сурсатан промышленноста- 
на машинаш ечу Архарски заводан г1ишлойн тхев- 
нашца ловзура 1уьйренан з1аьнарш... Дуьненна бе- 
лалуш айъабеллачу малхо корпуоийн пенаш серладе- 
хира...

Муттане баьццарчу г1ашца шабарш деш, халла хаа­
луш техкачу синтаршца ловзура х1инцале беркатечу 
маьлхан и аьхна з1аьнарш... Дукха хан ялале адамаш 
балха эха дуьйладелира. Т1етт1а совъюьйлура болабел- 
лачу белхан г1овг1а. Т1аккха а чу малх кхетаза яра за­
водан директоран йоккха кабинет. Оцу кабинетан диъ 
кор малхбалехьа ду. Кхуьуш синтарш ду оцу корашна 
арахьахула дийг1ина...

Къоламаш, календарь, ц1еначу кехатийн туп, блок- 
дот, масех керла газета ду оцу директоран стоьл т1ехь. 
Белхан кехаташ юккъехь долу можа папка а 1уьллу ди- 
,ректорна хьалха. Бай цо луьйзучу когаша тата ца дора. 
Телефон йийкира. Сихха т1е а вахана, трубка лере леци- 
ра цо.

— Ладуг1уш ву! Маршалла хуьлда!.. Х1а-а-а! Б ар­
калла, Вячеслав Демьянович!.. Ма кхаъ бу иза тхуна! 
Сов дика хир ду! Вола сан десара!.. Дехарш ца деш тхо 
муха 1алур ду оьшурш шортта хилча?! — Арса телефо- 
нехула къамел дина воллушехь, не1 а йиллина, чувеара 
Хаим.

— Мегар дуй?!

— Мегар ду, — меллаша жоп делира Арсас.
Алсамо мара болу шен ховха юьхь серла а яьккхина,

баьццара 1ахаран б1аьргаш къежа а беш, директор вод- 
чухьа воьдура Хаим...

Ткъес санна сиха ойла кхерстира Арсин коьртехь: 
«Масех де бен дац машинаш вовшахтийсархойн брига- 
дан бригадир кху Хаимах вина. Ткъа xlapa х1инцале а 
шен доцчу г1уллакхашна юкъаг1ерта волавелла... Заво­
дан бала кхаьчна лела я шен хьалавалар кечдеш ле- 
ла?.. Сел сиха карахдели кхуьнан ерриге а заводан мас- 
со а 1уьрг-б1аьрг ган! Xlopa белхалочун ц1е хиъна ве­
ли. Специалисташца гергарлонаш тийса сихвелла. Архар 
станце кху заводана йоуьйтуцех мел, маса, х1ун, муьл- 
хачу сохьтехь кхочу хаа а, лара а кхуьуш ву... Х1ун ол- 
хазар ду техьа xlapa Хаим»?

Иштта ойла ян кхиира Арса и Хаим шен стоьлана 
хьалха кхача кхиале...

Хаима а йора шен ойла: «Xlapa кестта шен ц1ехьа 
г1он волу стаг сихха валахьара со шех тарвиний, шена 
юххе озийний! Хьоьжуш 1ан йиш яц! Цу т1е, иза сингат- 
таме а ду...

— Охьахаа! — куьйгаэшарехь шена дуьхьала х1от- 
тийна г1ант гайтира цунна Арсас.

Баркалла! — олуш, охьахиира Хаим, директорна 
дуьхьал а вирзина.

— Со ладуг1уш ву! — пурба делира Арсас къамел 
доло.

— Со цхьа айп долуш ву, — долийра Хаима. — Б ал­
хана сагатдар лазаме уьйъуш... Эххар а лахъяла а тар- 
ло и сан цамгар...

— Т1аккха? — собарца хаьттира Арсас.
— Гуш-хууш верг хьо велахь а, хьан ворда дика 

д1аяхийта лаар совдаьллачех хьалхарниг со ву... Иза 
бакъдерг ду... Амма xlopa стаг а шен-шен Нуллакх ди­
ка д1акхоьхьуш хиларо аьтто бо йоккха ворда д1акхе- 
хьарехь!..

— Иза а дикачех ойла ю, — собарца билгалдира 
Арсас. — Бакъду, оцу философски софистикехь ж1аьла 
хьовха, атталла к1еза а кхаллаза ву со. Соьга къамел 
деш верг дуьххьала шен дагара схьаалаза вер вац! Х1ун 
ду и ворда д1аяхийта соьгара дог1ург?!

— Масана ву хьаькам? — элира Хаима, Арсин 
къайллахчу 1оттарх ша ца кхетча санна. — Масална аьр 
вай. Москвара ван а ма тарло... Гуьнахь а доцчу вайга

бехк баккхахь цатам хилаза буьсур ма бац... Юкъамет- 
тигаш дика хилча наб атта а, мерза кхета-кха...

Щеххьашха ша цецвалар д1ахьулдан а г1ерташ, 
леррина Хаиме хьоьжура Арса...'

— Хьо директор ву, — собарца элира Хаима, дирек­
торан 1оттарх ша ца кхеташ санна, — со хьан белхалойх 
цхьаъ бен вац... Шайн хьаькамна цатам ца хилийта 
ц1ерга лелха кийчча болчех ву со... Хьаькам кхиам бо- 
луш хилча белхалой баккхийбеш хуьлу!.. Ахь билгал- 
йинначу кепехь, сайна гонах белхалой а г1овттийна, за ­
водан керт-ков куьзга санна тойина, къагийна д1ах1от- 
тор яра ас, тхайн бригада оцу балхахь массаьрца а 
йохье а йоккхуш!..

— Хьо дикачу ойланца веана, — билгалдира Ар­
сас. — Бакъду, цехехь, мичча бахьанехь йисинехь а, 
аьчган-бетонан экъанаш йисина ц1евкъех д1а а ийна. 
Уьш д1аяха доьлча цехера машинаш, механизмаш бал- 
хах юкъах а йохуш, совцо дезар ду. Производствен 1а- 
лашонашна г1уллакх деш болу г1ирсаш совцоро план 
к1ел йитарна кхерам бу... Завод хаза а, б1аьрла а гай- 
тар товш делахь а, х1инца б1ег1ийла йоцуш ду... Б ар­
калла, ахь и хаам барна... Кхин д1а хьем ца бер ас 
хьуна...

— Дика ду. Бакъахьа ду! — дог а ца догг1ушехь ве- 
лакъажа г1оьртира Хаим. — Дегабаам баран хорша а 
кийрахь г1аьттира иза. Оьг1азалла а сецош, аравелира, 
сингаттамца ойла а еш...

«Арса шен амал йолуш хилла, — бохура Хаима ша- 
шега. — Дика ду ас цуьнца и къамел дина. Цуьнан 
юьхье хьаьжча хиира иза х1иллане хилар. Цунна Хаим 
бежана санна сонта веза хир ву... Шен болх а беш, да- 
гадеанарг собранехь а хьахош... Хаима гойтур хьуна 
ишта а, вуьшта а!.. Х1аъа! Лохур бу, карор бу Хаймана 
•хьан даг чу боьду некъ!»

«Ой, ц1е хала хьо белхан! — шен ойла йора кабине- 
техь ша висинчу Арсас. — Москвара и хьаькам вог1уш 
хилар сел сиха муха хии техьа цунна?! Ша цкъа схьа- 
кховдийнарг т1еэцахь-м цо шадерриге а шега д1аоьцур 
ма ду! Диканна цо уьш айъиний хиъча хала дацара. 
Ловр дара. Амма иза дерриге а шена пайде ийзош хуь- 
лучех тера хета!.. Цуьнца къамел доцца хила деза. По­
рядок хилийта ваыи хьалхадовла деза!.. Ишттачу г1ул- 
лакхашна дагавийла Хаим Маштохов ца хоржур вай!»

Арсас стоьл т1ера электрически гаргол бекийра. Сих-

ха чуеара лекха а, куц долуш а, тамехь йо1. Цуьнан мо- 
жачу ч1ижех тера баккхий б1аьргаш исбаьхьа лепара... 
Директоре ла а доьг1уш, тийна сецира иза...

— Схьакхайкхал, Марина, вайн конструкторе! — 
меллаша вистхилира Арса.

— Бехк ма билла, Арса Дудаевич, — элира йо1а, — 
муьлхачуьнга?

— Кериев Хасига! — билгалдира Арсас.
— Х1окху сохьта! — олуш, дийкира йоь1ан зевне, ха­

за аз.
Тата доцуш, х1авао айъина хьош санна, араелира 

иза.
«Маштохов Хаим марштухург хила там бара, — ой­

ла йора Арсас. — Массарна а*г1ехула дехьа лаккха 
кхоссавала дагалаьцна хуьлу куц ду барзо!.. Кхин ву 
къона инженер-конструктор. Иза шен г1уллакхан да а, 
пхьар а ву... Совнаха хабарш йийца мукъа а воцуш... 
Хан д1аэхаре хьаьжжина, базлуш дГаоьхур бу заманан 
белхаш... Пенаш д1ахТитторний, тхевнаш тахкарний 
т1ехь тидам латто хала дацара... Йина яьллачу г1иш- 
лош чохь машинаш д1ах1иттор а иштта хала дацара... 
Хала ду адамийн амалш тонн»...

Меллаша еллаеллачу не1аро Арса шен ойланах ваьк- 
кхира. Чувеара лохо, амма доьналлехь, т1ахъаьлла, 
г1еххьачу дегГехь волу жима стаг...

— Де дика хуьлда, Арса Дудаевич! — шерачу собар­
ца дийкира цуьнан аз... Кхевдина юьхьаг гомо хеталуш 
болу цуьнан мара симметри сел к1еззиг талхош ца хил­
ча иштта товш хетар бацара. Цуьнан юьхь тамехь хоь- 
туьйтуш дара кхечуьнгахь ца товш хета там берг...

Жуг1ура кхетаме б1аргаш 1аьржочу басехь гора, 
къайленехь латточу забаре ойланна айкх ца бовла со- 
баре а те1аш... Царна т1ехула тийнера шуьйро-1аьржа 
ц1оцкъамаш. Шуьйро белшаш а йолуш, дуре аьлла вол­
чу цо дагавоуьйтура иллешкахь вийцина Бабатин Бе- 
таш.

— Диканца вехалда! — вела а къежаш, маршалла 
схьаийцира цуьнгара Арсас. — Охьахаар доьху, — шен 
стоьлана хьалха лаьттачу г1анта т1е куьйга уьшар 
йира цо.

«Шен даг т1ера охьавоьжнарг аталур волуш доккха 
хир ду кху к1ентан дог! Амма муьлхха а г1уллакх шех 
тешо мегар долуш дика к1ант ву!» — дагадеара Арсина 
шен накъост инженер гуш.

— Баркалла! — собарца охьахиира инженер-кон­
структор. — Со ладуг1уш ву-кха!

— Вайн главкан начальник ву кхуза вог1уш, — ха­
ийтира Арсас.

— Л аа  вог1ий! — меллаша хаьттира конструктор 
Хасис.

— Хаац, — доцца жоп делира Арсас. Жимма ойла 
а йина, элира:

— Хьалхара цех машинаш арахоьцучу хьоле кхаьч- 
на. Шоллаг1а цех а оццу хьоле кхочуш лаьтта. Произ- 
водствона новкъарло а ца еш, цехашкахь жимма поря­
док х1отталур яцара техьа?!

— Даза  йиш йоцург-м ду иза! — т1етайра Хаси. —• 
Хьуна дика хуур ду, муха-х1ун дан хьакъ ду.

— Ахархойх доьлла дерг эзар шерашкахь даьхна 
вайн хьалхенашкахь, — ойла а еш, ша-шега санна, мел­
лаша хьахийра Арсас. — И хьу д1а а йоккхуш, белха­
лойн класс сихха кхио хала ду вайнахана... Белхалойн 
керлачу классе кхача ма беза церан кхетам. Вайн спе­
циалисташ, технически интеллигенташ хилаза ца бовлу 
оцу боламна хьалха! Цу т1е, оцу халачу, амма сийлахь- 
чу белхан маьГне меттигаш д1алеца езаш бу вайн ке- 
гийрхой. Архарски промышленни комплекс кхоллар 
башх-башха т1еэцна ма ду тайп-тайпанчу адамаша!

Шайн бежанаш, эсий дажо меттигаш гаттъяр я д1а- 
яхар халахетарш а бу... Олхазарийн, пхьидийн концер- 
ташка ла а доьг1уш, варшашкахь тийна 1ийнарш а бу 
заводийн г1овг1анаш новкъа хеташ... Юкъа-кара куьйга- 
на ц1ена боцурш а нисло...

1— Уьш а долуш ду-кха, — т1етайра Хаси. — Глав­
кан начальник а вог1у-кха?

— Borly! — жоп делира Арсас. — Белхан куьйгаш 
ца тоаро сингаттам бинначу муьрехь... Заводехь шара- 
маш барна адамаш ма оьшу! Комсомольцаший, жигар- 
хоший шайн ницкъ кхочу лол биттина заводан керташ- 
кахула... Цехашкахула... Арахьарчу стагана гур дац 
хьалха хилларг. Дан дезарг гур ду вуно атта...

— Иштта-м дера ду! — т1евирзира Хаси.
— Дуьне дуккха а стагана 1еткъаш ду, — элира Ха- 

сига Арсас. — Вахчавеллачунна а заманан йохалла 
бГаьргашна хьалхахь эппазнаш хЬитта дуьйлало. Дог а 
дулу шен лазамашка ладег1а... Собар а малло... Корта 
а г1елло... Доцца аьлча, къанваларан билгалонаш йо- 
rly-iKxa... Шайн кхоьлинчу кхоаца...

— Бакъду, хьуна хьеха г1ертийла яц сан, — жоп 
делира Хасис. — Хьо суначул генна дукха гина ву. 
Балхо г1елвина миноташ а хуьлуш хир ю... Амма вайх 
х1ораннан а декхар ду мелла а к1адвелларг айъар, 
сингаттам хиллачун г1айг1ане ойла д1аяккхар. Вовшийн 
г1оьнчий ма ду вай xlopa г1уллакхехь!

— Хьо бакъ ву! — т1етайра Арса. — Иштта бен кхин 
муха хир?.. Ткъа и хьаша вале вай дан хьакь долчун ахь 
ойлаян лаьара суна.

— Кхета со! — жоп делира Хасис. — Ас шина-кхаа 
сохьтехь ойла а йина, сайна хетарг хьуна т1е деъча му­
ха хир дара техьа?!

— Ма бакъахьа хир дара иза! — реза хилира 
Арса.

Хаси шен ойла ян дГавахара...
...Миччахь х1уъа а хилла латтарх Сарап вацара ке- 

гийрхошца тасаделла шен «хьан-сан» дГатосур долуш... 
Цуьнца цхьаьна шен ша-тайпа «доттаг1а» волу Хаим 
шайн цехехь бригадир х1оттийна там хилла а вара иза. 
Ша къайлехь латтош йолу ч1ир иэца аьтто хилча заво- 
дехь шена гуччохь волу Хаим ден да волчу хьажор ат- 
то хила там бу аьлла хетара Сарапана. Цу т1е, и г1ул- 
лакх ша къайлехь а вуьсуш бен дийр доцуш а вара Са­
рап. Ма-хуьллу нахана а гуччохь ша даиманна цуьнан 
г1уллакх деш ву моттийтар ч1аг1деш вара Сарап. Бакъ­
ду, мехкаршна т1ехьийзар нахана а ша доггах леладо 
моттарх ларлуш вацара иза. Оцу кепо аьтто бора цуь­
нан Хаим а, кхиберш а шек ца хилийта... Щеххьашха 
дагадеара цунна шен цхьацца къайленаш хууш а, ше­
на хьалхара набахтеш гезъеш лелла а хиларна Хаима 
шен бекхамах кхоьруш ша «д1аваккха» тарлуш хилар... 
И ойла хилира Сарап х1инца дуьйна д1а Хаимах лар- 
валар ч1аг1деш. «1аз-1аз я1! Со а, жуликашца х1умма а 
доцуш болу белхалой а бухкуш, са йоккхах ерг шена а 
оьцуш, г1уллакх 1орадаьлча кхечийн кочахь а дуьтуш 
лела дагахь ю борз!.. Хьовсур вай!..»

— Денна совдолуш алапа а долуш волу со моьтту 
дай цунна а, массарна а к1ай нускал дало шовкъ яро 
г1аттийна ву, — шен ойланаш йора Сарапа. — Дуьне 
я1! Шен т1аьхье йоцуш д1алисталуш дац дуьненан г1ул- 
лакхаш...

...Малх, шен ц1естан бос г1ишлойн тхевнийн т1ехуле- 
нашца а лепош, д1абуза лахлуш бара. Тайп-тайпана 
автомобилаш д1а а, схьа а хехкалора керлачу, шерачу

новкъахь. Суьйренца кечбелла бог1учу кегийчу нахана 
т1е1оттавелира Сарап.

— Хьовсал доттаг1чуьнга! — велавелира Рамид.
— Шен аьрха къоналла халла сецош вог1у! — эли­

ра Адама.
— Х1аъа х1ета! — велавелира Сарап. — Шен хен- 

нахь лустлуш ду седарчий! Вайн сахьт ду xlapa!..
...Сийлахьчу къинхьегамах дуьззина д1аоьхура де- 

нош...
Суьйре...
— Вовшашца забарш еш, синкъераме буьйлуш, 

юьзира белхалоша клуб. Т1аккха лоха а, жима а йолчу 
сцени т1ехь лаьттачу ехачу стоьлана д1анехьахула гучу- 
елира хьалха Турпалийн г1алара Х1авра, т1аккха ши 
стаг, ши зудий. Президиумана х1оттийна йолчу оцу стоьл 
т1е шен хаза куьйгаш а дохкуш, охьахиира Х1авра, 
т1аккха цунна юххе ши зуда а, ши стаг а. Сарапна 
хьалха шена гинчул екъано, юткъйелло хийтира Х1авра. 
К1айчу аьнгалех йича санна, ц1ена, сирла, тамехь, ис­
баьхьа яра иза. Массеран а б1аьргаш цуьнгахьа хьуьй- 
сура.

Мацца а парткоман секретаро лекци еша шена дош 
делча, иза, кехаташ а эцна, трибуни хьалха х1оьттира. 
Трибуни т1ехь йолчу микрофонехула массарна а шера 
хезаш дийкира цуьнан зевне аз. Х1аврас дечу къамелехь 
заводан белхалошна сурташ х1уьттура машинийн, г1иш- 
лойн, некъийн, ялтийн, бошмийн, дохнан. Вайн мехкан 
дромышленносто а, юьртбахамо а луш йолчу шаерриге 
а продукцийн дикалла лакхаяккхарехьа дерзийна Ком­
мунистически партис кхочушдеш долчу сов даккхийчу 
г1уллакхех дегнаш ойъуш дуьйцура цо. Цуьнца цхьаьна 
дуьйцура хьалха х1иттош долчу сийлахь-даккхийчу де- 
кхарех.

Х1авра лекци ешна а ялале цхьа жунт хаттарийн ке­
хаташ 1аь1ира цунна хьалхахь. Хаттарш тайп-тайпана 
дара. Лекции чулацамал юьстах долу хаттарш а дара. 
Xlapa Х1аврий, кхул жимах йолу «Х1аврий» цхьатера 
хиларх тамаша беш волу Сарап т1ехьарчу пенна юххе 
хиънера. Кхунна т1ехьахь пен боцург х1ума ца хиларна 
рхуьнан к1есарк1аг гойла дацара. Цундела кхо сцени 
т1е хьежош болу б1аьргаш «конкретно» хьаьнга хьуьйсу 
хаа атта дацара. И хууш волчу Сарапа меллаша шен 
портфелара жима турмал схьаяьккхира. Иза г1ертара 
турмалехула Х1аврин исбаьхьаллин xlopa хьаьрк ган.

Х1етте а хиира кхуниа юххехь 1ачу Хаимна xlapa 
хьаьнга хьоьжу.

— Сатоьхнарг... — шабарш дира Хаима.
— Салти ву! — иштта цуьнан лерехь шабаршца 

,жоп делира Сарапа. — Хьо а ларвер цо...
— Хьайниг вон корматалла яц, — элира Хаима.
— Хьуна тайнарг бен хуьлийла яц сан специаль­

ность...
— Иза хууш ву, — даре дира Хаима. — Со паччахь 

хилахь, хьо хазнача ву...
— Баркалла. Шина доттаг1чух цхьаьна зовкх хьега 

,ши ваша хилийтар делан болх бу, — жоп делира Са­
рапа. — Цу шиннах цхьаъ зовкх, в а ^ а  бала хьоьгуш вар 
а хастам хиларан кхиэл ю-кха...

Х1аврин лекци чекхъяьлча, адамаша т1араш детташ 
клуб екайора. И r loe r la  д1атуьйшшехь, Х1авра жоь- 
паш дала йолаелира. Шен лекции чулацамах хьакха- 
луш долчу хаттаршна жоьпаш а делла, Х1аврас 
элира:

— Масех хаттар ду космос караерзоран говзаллех 
лаьцна, советски адамийн кхетам лакхаболуш хиларх, 
вайнехан керла белхалойн класс кхоллаяларх, вайн хал- 
,къан дахарехь социальни баккхий хийцамаш хиларх 
лаьцна. Дукха ду 1илмано деш дерш 1алам талларехь. 
Адаман дог-ойланийн хазна, и ша-тайпа психологически 
дуьне, могуш хилар, адам къинхьегам дукхабезаш хи­
лар, хьанал адамаш дезаш адам хилар — и хьелаш ду 
вайн денойн ирсана а, вайн т1аьхьенийн ирсана а до­
цуш ца торуш дерш...

Дерриге а хеттаршна говза жоьпаш делла а яьлла, 
Х1авра сирла елакъежна д1атийча, парткоман секрета­
ре заводан коллективан ц1арах лекторна даггара бар­
калла элира. И баркалла ч1аг1деш белхалоша дехха 
т1араш диттира.

Клубера арабевллачу накъостех д1акъаьстина воь- 
дучу Сарапна шена т1аьхьакхуьуш хезира зудчун туф- 
ленийн к1ажийн тата... Вухахьаьжначу цунна Лида ев- 
зира.

— Хьо ю xlapa, Лида? — вистхилира Сарап. — 
Ма бакъ а, пайдехь а ду лекторо вайна дийци- 
нарг!

— Хьо бакъ ву! — т1етайра Лида. — Кхетаме мел 
волчунна гуш ду производствон ницкъашна цо луш долу 
,маь1на...

ЦЕХЕХУЛА...

«Шина-кхаа дийнахь цехехь х1оккхул хийцамаш бан 
карахдаьлла аьлча тешар вац диъ де хьалха xlapa 
цех шен б1аьрга гинарг бен, — бохура цехехула б1аьрг 
тухуш волавеллачу Арсин даго. — Таме ялийна инзаре 
ц1евкъа, бечуьра производствон болх саца а ца беш. 
Лекха тхов а лаьтта кхозлаг1а а шен ч1ог1алла зийна. 
Еза аьчган коьчалш атта а, каде а д1асакхоьхьуш ю 
тховх боьзначу аьчгачу некъаца лела айъаран нуьцкъа- 
ла кран. Кранан урхаллин будки чохь оцу чолхечу ме- 
ханизман урх лелош йолу вайнехан къона зуда Айеани 
xlopa денна шен говзалла шаръян а, лерина болх бан а 
къарлуш яц. Диц ца ло цо алар: «Вайнехан масане 
йо1ана буьллу бай ас а кху сайн кранехула ирсе некъ». 
Д1ен ирсах тешар а, ирс шен «ъинхьегамца шена кхол- 
лар а, ша халкъан йо1 хила хьакъ хилар диц ца дар а 
ду Айсанис Х1авра санначу накъостийн лекцех, докла- 
дех, масалех схьаэцнарг. Иштта адамера адаме кхо- 
чуш, адамийн кхетамийн, дегнийн дуьне хуьлуш кхуьу 
Коммунистически идеологии болх... Айсанига а, кхечаьр- 
га а и тешам луш, хийла вайнехан йо1ана, зудчунна ла- 
кхене некъ буьллур бу заводо, кхуьнан коллективо...» 
Лаккхара технически говзаллаш караерзонза а юьсуш, 
шен кхоллараллин белхан некъ х1оккхузахь, Архарски 
«Пищемашехь» чекхболуш хетаро йойтура тайп-тайпа- 
ца г1ийла ойланаш Арсига. Иза къанваларх я 1ожаллех 
кхерар дацара. Иза дан хьакъ волчех ша кхочушдан ца 
кхиънарш бахьанехь болу дагахьбаллам бара...» Эххар 
аьчган тахта декош ж1ов тоьхна даьлла аз лере кхаьчна 
Арса шен ойланех самавелира... Гена воццуш шена 
рсьалхахь Зарма гира цунна. Даиманна а собаре а, син- 
къерамна еш йолу кеп меженашка ларамаза санна д1а- 
дхоьхьуьйтуш а хета Зарма производствон болх забарш- 
да  беш ву мотталур дара. Цуьнан оцу белхан суртах и 
дурш боьлла бара. Тахана Арсина хийтира иза цхьа 
,карзахалла лан г1ерташ санна, вулавелла...

Xlapa цех еш а, машинаш шайн баххаш т1ехь 
ч1аг1ъеш а, зуьйш а хийла хьуьнарш гучудаха карах- 
.даьлла ву Зарма. Белхан сихалло наб йоцуш де-буьнса 
даккхар т1едожийна мур коьрте а, куьйгашка а кхачам 
боллуш г1уллакх дойтуш д1акхехьа карахдолура цуь­
нан. Иштта ша де-буьйса даккхар а, шен к1адвелла хи­
лар а цхьанне а хаа ца долуьйтуш д1акхехьа карахдолу-

ра цуьнан. Заводан а, белхалойн а г1уллакхаш даиман- 
на, самах а, г1енах а дагахь лаьттачу Арсина гора и бел- 
халочун амал. И амал хийцаелча санна хеталора таха­
на Зармин сурт. Боккхачу яйн нег1аран меже хуттуш 

цуьнан хила беза барам телхина кароро новкъарло 
дина а волу Зарма, морзахца таса а велла, цхьа зоьр- 
тал винт хьовзо г1ерташ воллура. Цу т1е, цуьнан юьхьа 
т1ехь х1умма а дацара х1инццалц хиллачу к1еда-мер- 
заллех, векхаваларх, парг1ат хиларх, забаре велакъе- 
жарх дисина. Сингаттаман 1аьржа 1индаг1а дижинера 
Зармин б1аьргашна гонаха. Арсас ойла йора х1окху сел 
сихачу муьрехь Зармига сада1ийта ^езаран. Бакъду, 
иштта ч1ог1а ницкъ т1ебахийтина заводан хьашташна 
г1уллакхаш деш цхьа Зарма хилла ца Iapa кху муь­
рехь. Зармина д1анехьа машинан меженаш вовшахтуьй- 
суш вулавелла гора Раман. Цуьнан юьхьа т1ехь берцан 
буьртигийн битамехь долу хьацаран т1адамаш леиара. 
Ткъе ихиъ шо бен кхачаза волу Раман тахана шена 
г1еметтах1оьттинчу къонахчун битамехь гаро а цецваьк- 
кхира Арса. Цо тидам бора к1еззигчу заманахь шен хе- 
иал дикка воккха хетаран битаме и к1ант вирзина хи- 
ларан. Д1анехьа механизмийн меженаш вовшаххуьттуш 
бригадир Хаим Маштохов воллура, кхечара а санна, ма- 
хуьллу болх беш. Цо болх жигараллица бора. Х1етте а 
хийтира Арсина и Хаим шен болх гахьара бохучу ойла- 
но, ша-тайпа «гайтаран», «къедоран», г1уллакх долчул 
б1аьрла хетийтаран лаамо лелош санна. «Я со доцург а 
цунна т1ехь ган лууш ву техьа?! — ойла йора Арсас. — 
Куьйгалхочун бакъо ма яц шен безам хиларе я цахила- 
ре тидийта адамах долчун мах х1оттор. Ша динарг на­
хана ган лаар айпе ца хила а тарло... Иштта-м ду. Ам­
ма цхьанна а гайта а ца г1ерташ Хасин кхаа-деа дий­
нахь адамаш г1овтторца заводан кертахь а, цехехь а 
дан карахдаьлларг?!. Производственни а, заводехь по­
рядок х1отторан а декъехь долчу адамаша кхаа дийнахь 
,кхочушдина аьлча, цхьа а тешар вацара и г1уллакх да- 
ле а, шолг1а тахана а заводан керт-ков а, цех а ца ги- 
нарг. Шен доьналло мел сиха кхиам баккхарх, «ас xlapa 
ди», — аьлла, цкъа а директорна т1е веана вац Хаси. 
Иза лакхарчу оьздангаллин да хиларан сийлахьчу дар- 
,же кхаьчна, оццул ша ханна къона а воллушехь. Эрна 
да  аьлла дайша: «Доллушехь ира долу к1охцал!»... 
Белхалошна юккъехь тийна а, собарца а волчу цунах 
ша-шах санна дегнаш ира-кара хГиттар дуьйлура ада-

щашиа. Пиллакхе а, кхетаме а, тамехь а иза дуьххьал 
д1а шега хьажар тоьура белхалочунна ша дан дезарг 
хаа. Адамех сел ийна а, белхалойн дог дика хууш а, 
дахана хаза г1иллакхаш марздеш а шен къона инженер- 
конструктор хиларх воккхавеш вара Арса.

«Нохчийн нахах сайл хьалхарчу нахана доьг1на ца 
хилларг ду соьга кхаьчнарг, — ойла йора Арсас. — 
Ткъа сан чкъуре а кхача тарлуш ца хилларг ду хГинца 
Хасига а, и санначаьрга а кхаьчнарг. Цуьнан аьтто бу 
щен лекхачу сатийсамийн 1алашоне кхача. Къона ву. 
Хьекъале ву... Со хьоьгу техьа цунах?! Амма хьаг1 а 
йоцуш. Къанвелла да хьоьгуш ма ца хуьлу шен дикачу 
к1ентан хьуьнарех. Царех воккхавеш хуьлу».

Арсин ойланаш а цостуш, гудок йийкира. Халла хе- 
зара иза цехан г1овг1анехь. Щеххьашха лахъелира, 
т1аккха д1аелира цехехь г1овг1а. Х1ума яа боьлхура 
белхалой. Дукхах берш столовехьа буьйлабелира. Ткъа 
Зарма шайн бедарш чуухку шкафаш йолчу вахара. Шен 
бедарш чохь йолчу шкафан дог1а даьккхира цо. Оцу 
чуьра схьаийцира яах1ума чохь йолу т1оьрмиг. Пена 
юххехь лаьттачу дехачу г1анта т1е охьахиира иза, шена 
юххе и т1оьрмиг а буьллуш. Хьалха цу чуьра схьаэцна 
газета даржийна шена юххе г1анта т1е а диллима, вела­
къежира иза: «Х1ун ю техьа Маьлхан-Аьзнес тахана су­
на елларг?» — аьлла. Т1оьрмигара схьаэцна, хьалха 
йиллира цо к1еда-к1айчу баьпган кийсиг, жижиган т1ус, 
масех кхехкийна xloa, наьрс, кхо помидор, масех «хор, 
1аж. И даар дара ша-ша ц1енчу кехатан дакъошна юкъа 
хьерчийна. «Ц1ений, оьздий-м k h k x h  сайниг!» — олуш, 
юха а велакъежира Зарма. Яа волавелира. Tie мала 
йоьттира сир диллинчу куршки чу термосара йовха шу- 
ра. Чам тайна къурд бира цо шурин. Xlapa денош т1е- 
кхаччалц балха ваха араволуш дааран т1оьрмиг ша 
Зармига луш «Маьлхан-Аьзнес» дуьйцура ша цу чух1ун 
йиллина. Ткъа х1окху деношкахь Зарма буьйса юккъе 
Йоьддуш ц1а вог1ура, сатасале юха балха д1авоьдура, 
Цундела ца кхуьура х1усамнана и хаамаш бан. Цо хила 
беззачу метте дааран т1оьрмиг буьллура. Ша балха 
воьдуш, иза схьа а оьций, доьзалш сама а ца бохуш 
Зарма дГавоьдура. «Маьлхан-Аьзни» аьлла ц1е туьйра- 
Нера схьаэцна Зармас ша тиллинера шен зудчунна. Ам- 
Ма ша цхьа Зарма воцург и цуьнам .къайле хууш ваца­
ра. Уггаре а тамашена ду шен и ц1е йоккхуш «Маьл- 
хан-Аьзнина» шена а хезна цахилар. И ц1е шен деган

къайленехь бен хаайолуьйтуш вацара Зарма. Зармин, 
«Маьлхан-Аьзнин» юкъа-кара дов-шов эккхара. Собар­
ца Зарма шен берийн нана кхето г1ертаро, цо дош ч1о- 
,г1а цааларо дов к1аддора, «xlapa хьуний», «xlapa су- 
ний» бохучу ца долуьйтуш. Амма оцу шен х1усамненан 
дог-ойла бакъахьа ерза цатигаро, цуьнан, шен ирсан 
маь1нех кхетар башх-башха хиларо Зармин деган 
к1оргехь 1ийжам латтабора. Ша харц а, зуда бакъ а ла- 
ра бахьанаш лоьхуш ойланаш еш хуьлура. Амма, цун­
на мел лаарх, и тайпа бахьана карош дацара. Исбаьхьа, 
къегаш, арахьарчу паччахьех цхьанна йохка кечйинчех 
«Волга» хилийта шена суьйренца д1асаяха, б1аьрла 
ц1енош, куьпарчу бахархойн дерТриге а ц1еношна т1еху- 
ла  генна д1а лепаш, царех терра г1ирсаш, гараж, кер- 
ла кузаш, стол-г1ант, Парижера деана — уьш ерриге а 
лулахой хьегош гайта хилийтар т1едожадора. Ткъа д1а- 
йиллина дешин-мешин х1онс-м, нахе б1аьргаш боьттуьй- 
тучохь йоцуш, къайлехь а магийта реза хуьлура. Зудчо 
ца дуьйцура, и лехамаш шена мичара марзбелла. Тайп- 
тайпанчу кепашкахь Зармига г1ийла ойланаш йойтуш 
а, иза балхочул ч1ог1а г1елвеш а дара и дов-шов. Ишт­
тачу хьолах х1умма а ца хууш волчу Арсас ойла йора, 
Зармига садаГийтар муха а, мича хенахь а тарлур дара 
техьа, бохуш. Шен г1елвалар Арсас тергалдечу хенахь 
Зармас дагалоьцура тахана сарахь ц1а вахча ша зуд- 
чуьнга ден долу къамел.

Оццу хенахь ша Арса тергал а ца вечуха балхах та- 
савелла воллура Хаим, къайлах директоре а хьоьжуш: 
«Тамехь юсаяла хууш ю хьо, хан тоьхна борг1ал! — ой­
ла йора Хаима. — Цхьацца бахьанашца гонахара rlop- 
тораш кег а елла, Хаимна т1етовжаза вер вац хьо кест- 
та... Т1аккха хала хир дац, хьоьга а хоьттуш, белхалош- 
ца маша боза... Ватталхьана!»...
, Циггахь Зармина т1екхочуш Ж амлайл а гина, церан 
къамел доладалале сихха т1евахара Хаим, ша «ца кхе- 
таш» долу цхьа схемин сиз а эцна.

— Балхара воллушехь, шина-кхаа сохьтана тахана 
а балхахь хьевалаза валац вайшиъ, — хаийтира Жам- 
лайлас.

— Транспортеран айп долу меттиг...
— Кхета со! — цуьнан дош цостуш жоп делира Зар- 

/мас. — И болх вайшимма атто бийр бу нахачул. Баппи 
вайгахь йолуш ю. Кхо сахьт, диъ сахьт — это чипуха!

Оцу дешнашка ла а доьг1на, сихха шен схеми т1ера

сизаш Жамлайле а гайтина, царех цо цхьа-ши дош 
зьлча, сихха баркалла а аьлла, шен метте юха д1а- 
х1оьттира Хаим. Белхан де чекхдоллушехь, сихха душ 
чохь лийчина, бедарш хийцина, заводера аравелира 
иза. Заводан кевнна герггахь такси парг1атйолуш т1е- 
нисвелира Хаим. Оцу такси т1ера дукха миноташ йов- 
лале воьссира Хаим 3армаг1еран лулла. Иза шена дуь­
хьал араяьллачу зудчуьнца чувахара. — Хьо ма дика

- реа, Хаим. Л аа  вуй?! — хаьттира зудчо, хьаша куза т1е 
х1оттийначу к1едачу г1анта охьахуъушехь.

>— Сингаттаме х1ума дац! — жоп делира Хаима. — 
Схьакхайкхахьа луларчу пхьеран зудче. Минотехь бен 
хьейолуьйтур яц ала. Амма со сихха д1аваха дезаш ву. 

£ * — Кхета. Сайца схьаялор! — сихха араелира Занет.
— Х1ей, мастеран зуда! — керта т1ехула дехьа а 

хьоьжуш, кхайкхира иза Зармин зудчуьнга.
■— Х1ун боху ахь, Занет? — олуш, бедарш юьттуш 

дашийна шен куьйгаш хьалхауллургах а хьоькхуш, ко- 
,чо сеттина, керта юххехьа йолаелира Зармин зуда.

— Цхьана минотана х1инцца тхайга яр доьху ас! —
- ,элира Занета. — Сов дукха пайдехь хабар ду вайна!..

Лергашна хазаза хьехам бу тайна!
|— Иштта делахь-м, — аьлла, шена хьалха кхозу 

хьалхауллуг схьаяьккхина, уьйт1ахь йоьзначу т1ийриг 
т1е а тесна, Зармин зуда шайн кех ара ураме тилира, и 
шен коча болар диц а дина. Занетг1еран кевнна сихха 
.чоьхьаелира иза. Церан кузаша хаэдинчу цГа чохь к1е- 
дачу г1антахь 1аш зоьртала а, куьцехь а, дика кечвелла 
а стаг гира цунна. Лулахо цецъелира цуьнан 1ахарчух 
тера хазачу б1аьргех...

— Марша вог1улда, хьаша! — олуш, к1еда-мерза 
йист а хилла, не1арехь сецира Зармин зуда.

■— М аршалла хуьлда, — rloprlo, тийна дийкира хье- 
шан аз. — Ший а охьахаар доьху ас.

Зармин зуда а, Занет а цхьацца г1анта охьахиира.
«Зармина ган езара со х1окху стагаца иштта ирахь 

1аш», — дагадеара Зармин зудчунна. Амма цо хезаш 
элира:

*— Могуш-парг1ат деца шу, хьаша?
— Могуш ду. Баркалла! Шу а деца могуш?
— Баркалла. Дика дохку.
— Сели, x lapa тхан шича ву, — хаийтира Занета. 

.Кхуьнгахула шун а, сайн а г1уллакх тодаларе са а тес-
_ на, ас валийна xlapa хьох дага а довла, къамел а дайта.

Бакъду, ва'йн барт хилахь а, ца хилахь а, кхузахь вай 
кхаамма йина кхеташо цхьана а сина хаа йиш яц. Тхох 
болчу тешамна юкъара со ю. Хьох тешаш со хиларна 
яьхьна со xlapa г1уллакх доло.

— Ас хьашт доллу дуй боу и къайле ларъян! — жоп 
делира Селис. — Со ладуг1уш ю-кха!..

— Сели, со шуна орцах веана! — хаийтира хьешо.
— Х1ун хилла?! — цецъяьлла а, йоьхна а хаьттира 

Селис.
— Ц1арах йогуш лаьтта шун хазна кЛелхьаръяккха!
— Бехк ца биллар доьху! — элира Селис. — И лик- 

безан нохчийн порска хууш яц со. Со кхетош алахьа!
>— Гихь т1улгаш кхехьна а ,  доьзална наппаг1а лат- 

тор ду стеган декхар! — Хайман меттана долийра Зане­
та. Сан стаг гой шуна?! Х1инца иза Москва вахана не­
хан йоцчу тайпана йолу «ворда» эца! Муха вара иза со 
йоьдуш? Галин гатанан хечина силам хьаькхначу гата- 
нан голаш, айлий йоьллина! Музейхь гайта а йоцу 
не1аран мачаш а юьйхина цхьа мунда яра. Наха цунах 
бела к1орда а дина, тергал а ца еш йитина з1оьмалг! 
Xlapa тхан ц1енош, керт-ков нехачул тоьлла ду. Ялх 
ц1а тхаьшшинна тоьур долу дела, техникумехь волчу 
тхайн к1антана Турпалин г1алахь эцна ков-керт а долу 
дела тоийтина г1ишлош ю xlopui. Тхан «Волга» а, кхи- 
ерг а хьо гуш ю. Лаахь, курорт, лаахь, Париж тхан ю!..

Ткъа хЬшццалц мега долчу йовсарна шена т1аьхьа 
«г1алх» ала а эхь хеташ лелла и пекъар, и сан стаг, 
д1инца инженераш хьовха, хьаькамаш а шех дага а 
буьйлуш стаг хили. Тохара мукъа ца 1ен валийра ас 
иза сайна, ишттанехьа а карийна. Ткъа х1инца ас иза 
айса а къонаха лору. Ткъа цо маршалла хаьттнча, 
стагана х1инца шега воккхачу хьаькамо маршалла хаьт- 
тича санна хета, и новкъахула воьдуш шайн кет1ахь 
.вистхуьлуш сецначунна, ден а велла, шайн ден да кеш- 
нашкара ц1а веана моьтту. Х1унда?! Иза таро йолуш 
волу дела! Х1унда? Ас иза таро йолуш вина дела! Ас 
цунах къонаха вина дела! Шен майрачух мехкан тхьам- 
,да веш ерг зуда ю! Шен майрачух пис еш ерг а зуда ю. 
Ткъа писах Таймин Биболат веш ерг дикачу зударш- 
лахь наггахь бен хилац. Пеххьа къен хилча а нахана 
,стаг а хеташ волчу Зармех и хила вог1ург ца веш йолчу 
.хьох тамаша бина ялац со! Ахь боху иза хьераваьлла. 
Волуш хуьлу. Лор хьо ма ю! Ахь тове! Ахь хьекъаланда 
,ве хьайн майрачух. Цунах милла а ван доккха къахьега

а ца деза! Хьох къа а хеташ, хьайн къона исбаьхьалла 
къеллехь ахь йойъуш кхоам а хеташ, хьан берех дог а 
,лозуш ду ас хьоьга къамелаш дар. Х1инца Хаиме кхай- 
,кхина со. Xlapa шуна а, тхуна а дан rlo  а долуш, дала 
дьекъал а долуш стаг ву. Амма хьайна орцах ас xlapa 
валорна ахь кхунна тешнабехк бан бахьана а ца го су- 
,на... Тешнабехк бу-кхи иза ахь Зармига хьо нехан хье- 
хамца г1аьттина аьлча. Хьайн хье хила ма беза хьан!.. 
v ■— Ма дийцахьа, Занет, тоьур! — йоккхачу г1айг1ан- 
,ца ц1евзира Сели. — Уьш 1еткъар т1ехдаларна кийра 
эккхаш боллу сан! Хийла башийна сан мелчу б1аьрхиша 
г1айба, буьйсанийн к1оргенашца г1ийла елхарна! И ахь. 
мел аьлларг а, цул совнаха а хууш ю со! Вац-кха сан 
майра самавала туьгуш! Цуьнан дагах мокхаз хилла. 
Лергех т1улг хилла. Хьекъал коьртера дедда!

— Хьайн г1алат а лахал ахь! — элира Занета. — 
Писех ветталур воцуш х1инца сан стаг хилар беррнге а 
вайнахана хууш ду!..

— Писех Зарма а ветталур вац! — эккхийтира Се­
лис.

— Хьо бакъ ю, Сели! — ц1еххьашха юкъа дош а 
.тесна, ший а зуда сацийра Хаима. — Зарма оьзда а, 
хьанал а стаг ву. Шен дог ц1ена хиларна, иза наха ше- 
га аьллачух тешаш ву. Ша ц1ена хиларна, нах а ша 
санна бу моьтту. Амма цунна гонаха берш бу иза шайл 
дика вехаш хиларна кхоьруш. Хьаг1аш йолуш. Зармин 
а, цуьнан доьзалан а хьал-де тодаларна кхоьруш. И ши- 
ра, декъаза цамгар, шел тоьлла мел волчух хьегар, 
цуьнца хьаг1 хилар, къайлах мостаг1алла лелор д о д а ­
ла гена ду.

Гоьл т1е ког баьккхина 1ачу Хайман пхийтта туьма 
мах болу исбаьхьа туфлеш гора Селина. Зоьрталчу де- 
г1ана говзачу пхьераша йина костюм товш яра цуьнгахь. 
Кремпленан костюм маха боккхуш ца йича санна хета- 
лора, цунна т1ехь адамо куьг тохаран лар хаалуш яца- 
ра. Цуьнан васт а, кечвалар а иза таро йолуш хиларна 
тоьшалла деш дара. Чилланан к1адинан к1айн коч, 
къорза галстук яра цуьнан кечвалар къагош. Шовзткъе 
итт туьма мах болу бухаройн холхазан куй лепара цуь­
нан кхетамечу коьртахь. Маштохов Хаимна дика хаьара 
дайнахана, къаьсттина вайнехан зударшна, таро йолчу 
-стага дуьйцург дош хеташ хилар. Таро хиларан билга­
ло дика кечвалар ю.

— Сели, xlapa сан йиша масийттаза а кхайкхина

соьга. Хьоьга вистхила ваг1ахьара бохуш. — Жимма ла 
а доьг1иа, хаийтира Хаима. — Со мукъа а вацара. Ткъа 
шегара ца лоьху орца кховдо нахе вахана меттиг суна 
,юьйцу а ца хезна. Массо а воллу шен-шен г1уллакхна 
шукъана а ларо г1ерташ. Xlapa тхан йиша хьуна ор- 
цахъяьлла. Ладог1ар я цадог1ар — и хьан лаам бу. Ас 
сайна хуург эр ду...

— Баркалла. Со ладуг1уш ю хьуна! — жоп делира 
Селис.

— Цхьаъ ду аса хьох лачкъор доцуш, — элира Хаи­
ма. Ма моьтталда хьуна ас шаьш хьал долуш дийр ду, 
сайна хуьлуш пайда а боцуш.

— Ой, иза ша-шах хууш ма ду* — т1етайра Сели.
— Хьан майра Зарма воллучохь болх беш ву со 

а! — бохура Хаима. — Дика а, говза а стаг иза хилар 
шеко йоцуш ду. Амма со ваьхьар вац цуьнга хьайна 
пайда бе, ас rlo дер ала. Эшахь и rlo  дан сайн таро а 
йоллушехь. Х1унда ваьхьар вац? Цо, ваха а вахана, 
ала ца деззачу сайна д1аэр долу дела! Шен балхах 
юкъах а ца волуш, мукъачу сахьташкахь цхьана к1ира- 
нах цо болх бахь, цунна шенна кхочуш дерг б1е туьма 
ду... Къайллах тоян езаш цхьа машина ю. И болх бина 
.ваьллачул тГаьхьа ас цунна х1оразза а иштта х1ума 
йоккхийлаш нисдийр ду. Оьшу г1ирс а, коьчалш а, теша- 
ме болх бан меттиг а цуьнга лоьхуьйтур яц. И тайпа 
.белхан г1уллакх хьан майрачуьнга ахьчул говза дуьй- 
цу дерг карор вац. Нагахь шайн барт хилахь, х1окху За- 
нете схьакъадор ахьа. Барт ца хилахь, хьуна со а, я 
суна хьо а ца гина...

— Ишта а, вуьшта а ца гина! — ч1аг1дира Селис. — 
Иза яц сагатден arlo. Вуьшта...

— Бехк ма билла, со юкъаэккхарна, — Хаима це- 
стира цуьнан дош. — Кхин 1ен мукъа вац со. Нагахь 
барт хилахь, цхьа шо далале х1окху ЗанетгГарел кхуз- 
за сов хьал долуш хьо ца хилахь, сан юьхь т1е туйнаш 
тухур ахь! И ч1аг1деш баа хьашт доллу дуй бу сан! — 
Хаим хьалаг1аьттира. — Марша голда! — сихха ара а 
ваьлла, д1авахара иза.

— Марша голда! Со т1аьхьа а ялац! — элира, уча- 
ра цунна т1аьхьа а хьаьжна, Занета.

— Марша голда! — элира Селис.
Хаим юха а ца хьожуш, юханехьа куьг а ластийна, 

д1авахара...
...Зарма а, Ж амлайл а шайна кхин т1е еана и зада-

ни кхочуш а йина, душ чохь луьйчуш волчу хенахь буьй- 
са йоьллера. Дикка хан яьлча ц1а кхаьчначу Зармина 
бераш набарш еш карийра. Ткъа зуда яра ша йижин- 
чохь сауьйзуш, къурдаш а деш, йоьлхуш 1уьллуш.

К1адвелла ц1авеанчу Зармин дог 1овжийра цуьнан 
,сел г1елъелла елхаро.

— Ой, хьо оццул елххал бахьана хилча, иккхинарг 
доккха х1ума хила ма деза! — олуш, к1еда-мерза вист­
хилира цуьнга Зарма.

Саийзар, елхаран къурдаш дар бен, Селис олуш 
х1умма а дацара. Дуккха а Зармас к1еда-мерза дехарш 
динчул т1аьхьа Сели халла, г1ийла йистхилира.

— Хьоме сайниг, х1ай декъаза миска! — юха а 
йоьлхура. Амма, елхар сеца а деш, дуьйцура. — Со-м 
,йийра ахь. Х1инца и бераш ахь, нехан берех хьегош, 
г1ийла дуьнене хьежориг хилар дагахь лаьтташ, сайга- 
ра хьал дицдина эккхаш доллучу даго!..

— Ма яла хьо дакъаза, ма эрна ницкъ бо ахь хьай- 
ца! — даггарчу къинхетамца жоп делира Зармас. — 
Сан берашна даан, малан эшац. Х1инцца кхуьур бу. 
Д1аын шайн дола далла хир бу. Со дийна мел ву ас 
хьуна а, царна а х1ума оыиуьйтур дац. Xlapa лаппаг1а 
решин берашна юьтур вай. Кестта лур йолуш квартира 
а ю... Т1аккха х1усаман порядок лело хьуна а атта 
.хир ду...

— Екха а ца йоллу! — шийлачу 1овжамца йистхилн- 
ра Сели. — Х1инца, кхетаме варан меттана, со оцу к1а- 
ри чу кхосса а воллийца хьо! Цу чохь, са а дукъаделла, 
,со а, бераш а делча, атта-м лелар вара хьо!.. Сели яц 
.хьуна оцу яьшки чохь садукъден дерг!.. Хьаха ца воллу 
,xlopa берана, шен-шена кечдина пхиппа ц1а а долуш, 
,г1ишло ян-м! Хьаха ца воллу шен х1усамнанна ши б1е 
туьма мах болу кетар эца-м! Машина эца-м!.. Тамаша 
,бу шен доьзалца сел къиза адам хилар!

— Со къиза вац! — олуш, жоп делира Зармас. — Со 
.белхало ву. И х1уманаш вовшахъетта ахча суна мичахь 
каро деза?

— И ахча ду хьан дашочу куьйгашца! —• элира Се­
лис. — Ма кхоадехьа уьш тхуна!

— Ой, айса оьцу алапа хьоьга д1а ма ло ас!
— Делан дуьхьа, ма йийцалахь соьга араволуш хин 

стаканий, автобусний бен йоцу и нахарташ! — меттахь 
хьала а хууш, куьг ластийра Селис. — Ма лолахь соьга 
и саг1ийна тассал а йоцу кепекаш! Иштта т1ех а ет-

,таш-м муххале а!.. Ахь аса бохучуьнга ладоыТча, де 
.дийне далале ас и Исмайлан Дуда вицвеш къонаха 
.вийр вара хьох!

— Ой, дакъаза хьо ма яларг, хьо х1ун деш 1а, иштта 
доккха ирс хьайгахь доллушехь, цунах тхоьга дакъа а 
л а  луш! — хаьттира Зармас. — И санначех стаг сайх а 
диларе сатуьйсуш къона къанвели-кх со!

— Ас дийций хьуна?! — собарца хаьттира Селис.
, — Дийца дера х1инцца-м! — элира Зармас.

— Со дийцина яллалцла а дог1а, юкъа дош а ма кхосса.
— Т1ит1 д1а эр дац! — т1елецира Зармас. Аллане 

а! — Амма, хьо дийцина яьлча, жоп луш, ас хьайга до- 
r la p e  терра ла ахь соьга а дог1а дёза!

— Реза ю!
— Ладуг1уш ву.
Селис доккхачу х1илланца а, ша дуьйцуш долчу 

г1уллакхах дерг дика хаарца а къамел дарх цецваьлла 
ладоьг1ура Зармас. Цуьнца цхьаьна Селин карахделира 
Хаима а, Занета а, я кхечо а шеца цхьа а къамелаш ца 
дина моттийта. Иштта шен дагара ша-тайпа шовкъаца 
шен х1усамнанас дийцаро 1адийнера Зарма. Иза кхий- 
тира хьал дезаран цамгар шен зудчунна г1айг1а-ба- 
лин ун хилла 1еткъарх. Къахийтира цунна шен берийн 
йенах. Ойла йора иза лаза а <ца еш, цуьнан психики- 
,на дарба даран некъан. Зармина хиира шен дешнаш 
бен кхин молханаш цахилар оцу тамашена ирчачу цам- 
гарна. Цо ойла йора иштта дешнаш хержа г1ерташ, ам­
ма карзахалло новкъарло йора уьш каро. Цу тГе, ша 
дика оратор а ца лорура Зармас.

—• Сели, шен х1усамнана дуьненахь мел йолчу зуд- 
чул дика яха лууш ву массо а стаг, — собарца, мелла­
ша долийра Зармас. — Шен зуда нехан зударел дика 
кечъелла хила ца луург хир а вац дуьненахь. Нахаца 
.яхь массеран а ю. Яхь ша ду. Хьаг1 кхин ю. Дикачу яха- 
ре шеи зудчо сатийсарх куралла йо х1орамма, там хуьлу 
хГоранна. Оцу т1е доьг1на аьлча, ц1ена, исбаьхьа дол- 
.чуьнга ахь сатийсар со кхеташ ду. Амма уггаре а йоккха 
хазна адам ша ду. Адамо шена ирсана гулдеш долу 
даьхний ц1еначу некъаца а, ц1еначу куьйгашца а гулди- 
на хила ма деза. Ишттачу некъаца а доцуш гулдеш до­
лу даьхний пачхьалкхана, халкъана къола деш бен хила 
некъ бац. Спекуляци а ю къола. Х1ан, юьллур ас, ма­
кала, ахь ма-бохху и къайлах частни пхьалг1а. Цигахь 
хин болу г1ирс, коьчалш пачхьалкхан лачкъийнарш бен

^ила йиш а ма яц. Цигахь болх беш верг, цкъа делахь, 
къу ву. Уггаре а сий доцчех. Шолг1а делахь, спекулянт 
ву оцу пачхьалкхан материалех базарш еш, кхозлаг1а 
делахь, луьра ву, гуча а ваьлла и шен г1уллакх лело 
бакъо йоцуш.
, Цхьа а диет ца хуьлуш, жимма хан елира.

— Ойла ел ахь! Сох мила ван г1ерта хьо?! — Юха а 
^вистхилира Зарма.

— Къелла къикъ а бохуш, малик хилар хьашт дац 
суна! — шийлла жоп делира зудчо. — Хьо х1инца со а 
хьера йоккхуш воллу! Мила ву хьаькамашлахь а, наха- 
лахь а сийлахьниг?! Ахча дерг ву! Газеташ т1ехь доыну 
вай кхаьънаш бахьанехь хьенех я минех хьаькамаллех 
вохийна бохуш. Дукха хан ялале и газето кхайкхийнарш 
го вайна кхин а дикачу меттигашкахь. Х1унда?! Уьш оь- 
шуш болу дела! Уьш газеташа кхайкхабаро боху: «оь- 
цурш-лурш, шайн болх бе, амма гуча а ца довлуш!» 
Хьох, сох малик хиларх х1уттур ю хьан и дуьненан ний- 
сонан ялсамане! Кху къинойн дуьненахь каеттарш бу 
сийлахь, къинош динарш 'бу сийлахь. Суна а лаьа нах 
санна хила!

— Цхьаъ, шиъ йовсар хиларх адамаш аьшнаш ма 
де! — собарца жоп делира Зармас. — Суна хаац, и ирча 
ун хьуна мичара, хьанах даьлла. И хьарам некъаш беш 
болу нах дахчадалаза долчу лергаш чу дитта говза хуь­
лу сутараллин марзо ч1аг1ъеш долу д1овш... Кхана кху­
за тхан хьаькам вог1у. Со мукъа хир вац... Х1инца му- 
къачу дийнахь ас цхьана метте юьгур ю хьо. Цигахь 
хьуна дагахь а ца хилларг хуур ду хьуна.

Иштта дешнаш Зармас аьлча, Сели д1атийра. Амма 
Зармас и дешнаш элира ша ваха дага лаьцна меттиг а 
йоццушехь, я ша ала кечдина х1ума а доццушехь, и дов 
к1арг ца деш xlapa буьйса чекхъялийтархьама. Са а 
даь1на, ойла ян дагахь вара иза кхин т1е ша Селига дан 
дезачу къамелан...

Шолг1ачу дийнахь цехехь болх керлачу жигараллица 
кхехкачу хенахь Арса шен пхьаьрсахчу сахьте хьаьжи- 
ра. Кхо сахьт даьллера делкъал т1аьхьа. Вела а къежаш 
шега а хьаьжна, Арса цехера араволуш, къона инженер- 
конструктор кхийтира цо цехан а, ерриге а заводан а 
тидам шега кховдийна хиларх.

Заводан кевнехь лаьттачу т1е гата тоьхначу таь1ано- 
баьццарчу машина хиира Арса. Машина, новкъа а яьл­
ла, Турпалийн гТалехьа хахкаелира.

Селхана дуьйна Зармий, директоррий вовшийн газа 
вара. Цундела ца кхиира заводан директор Зармин 
г1елваларан бахьанийн к1оргаллех кхета а, цуьнга са- 
да1ийтаран г1уллакх хьахо а. Хьаша т1еэца везаро Ар­
сина иза цкъачунна дицдира.

«Тховса мукъана а садо1ийла хир яц техьа», — аьл­
ла дагахь а долуш ц1а воьдуш вара Зарма белхан де 
чекхдаьлча.

Эххар шайн х1усамна гергахьа кхечира иза. Ц1ех- 
хьашха б1аьрг кхийтира Зармин шен стун шича а, цуь­
нан доттаг1а Ч1иркъа а шайн кех чу воьдуш. Цу шиннех 
б1аьрг кхетташехь, сецира Зарма. ^Ханна шел кегийчу 
оцу нахана не1арехь л атта а, церан лаамаш кхочушбан а 
дог дог1ур долуш вацара к1адвелла вог1у Зарма. Цхьа­
на дийнан болх хилла а ца Iapa х1инца xlapa к1адви- 
нарг. Оцу стун шичана Хагожна а, цуьнца чулесташ 
болчарна а дог доцуш велакъежаза цавалар вуьшта а 
д1ордийна вара Зарма. К/ьаьсттина дукха луьйш волу 
Ч1иркъа цуьнца а волуш, и дегаза велакъежар тховса 
шен коча дужуш гаро долчунна т1е а кхолийра Зармина 
дуьне. Уьш а болуш х1инца Селис дийца долон дерг а 
дара rlafirla  йойтуш. И хьашт доцург дийцина ца 1еш, 
Селис бен болу т1ехбеттамаш а оьхура дага: «Элашна 
санна, х1иттадо наха шайн стунцахошна шаннаш! Хьо 
сайчарна к1иран коьртехь цхьа-ши къаркъанан т1а- 
дам а, йиъ-ихиъ кила жижиган цуьрг а кхоош хила вол­
лу!..» Зарма кхоьрура, собар кхача а делла, шегара 
г1иллакх доцург даларна. «Со санна тарвала г1ерташ, 
собаран къурдаш деш, бала хьоьгург зударийн питане 
бага воьддушехь ерриге а Нохчийчухула кхайкхош чекх- 
воккху». Массо а пха а, к1озйохург а юьйлина болх ба- 
рал совнаха, иштта дог эт1ош волу ша ц1еххьашха лахь, 
шен берашка кхочу йолчу халонийн rlaftrla  яра цуьнан 
дагахь. Пондарш лоькхуш, г1овг1анца д1анехьарчу ура- 
мехула нускал эцна боьлхурш гира Зармина. Масех ма- 
шинахь бара уьш. Пондарийн хаза аьзнаш ойланаш 
йойтуш дара. Исбаьхьачу эшаро, халонаш йиц а еш, да- 
гатесира цунна дуьххьарлера шен безам а, оцу безамах 
воккхаверан сахьташкахь ша хьегна зовкх а. Д1адахан- 
чийн г1ан а доцуш, и мерза ирсан зовкх х1инца ша хьоь- 
гуш санна хийтира цунна. Цуьнца цхьаьна бохура даго 
xlapa дуьне хаза а, сирла а, даиманна а лаьтта дерг а 
ду. Ишттачу дуьненахь сатийсам кхочуш хир бу. Ишт- 
танехьа ма дац дуьне сел тамехьчу эшаршца декар.

Д4штта баккхийбеш кегийрхой д1анехьа синкъераме гул- 
балар. Т1ехула сийна стигал. Малхбузехьа те1а малх 
'лахлуш белакъежар, лепар, халла хаалучу мелчу мохо 
йохъелла юьхь хьестар, дуьненан дерриге а хайра хила 
хьакъ ма ду дуьненца.

— Ва стаг, ахь х1ун до? — ц1еххьашха шена герг- 
гахь декаш Селин ах аз хезира цунна. — П енахь сом 
карийча санна, гажа а гежна?!.

Ц1еххьашха 1ехочу дагалецамех сама а волуш, шайн 
,уьйт1ахь гира Зармина Хагож, Ч1иркъий, цу шинца 
лаьтташ шен зуда Селий. Б1арлаг1ийн мерза дуьне д1а 
.а дахана, дегазчу невцаллин, оьшукъоьжучийн, девнийн- 
шевнийн дуьненахь висира Зарма...

— Хьуна х1умма а ган а гой? — ХагожгГарна кур- 
ра т1е п1елг хьажийра Селис.

— Марша дог1алда шу! — халла даьккхира г1ийла 
аз Зармас шен боьхначу кийрара. — Зуда, х1орш го су­
па. Цу т1е, бага к1езиг а етташ, ч1епалгаш сихан, ж и­
жиг каден доттун ерг магийна х1усамнана. Со берама- 
ла а ца хьекхош, ахь хьайн декхар кхочушде!

Зармас «Маьлхан-Аьзни» лерахь а, наха шайн д а ­
гахь Селин хазаллин хадийна мах «юкъанаккъара» 
аьлла бу... Ткъа х1инца, шен майрачо а критика йича, 
цуьнан юьхь т1ехь ц1еххьашха х1иттинчу сийнан, мо- 
кхан хьоькхнаша чаьмза яккхира иза. Цуьнан оьг1азал- 
ла хааеллачу Зармас, доккха са а даьккхина, ша учарчу 
яьшки т1ехьахь дГадиллина къаьркъанан ши шиша 
.схьаийцира. Цицигчух тера Хагожан, ченала тесначу 
туйнах тера Ч1иркъин б1аьргаш баккхийбеш къежарца 
лепара.

— Xlapa 1аз-1азан хи долуш ду-кха! — элира З а р ­
мас. — Зуда, даар хьоьгахь ду-кха!.. Хьеший, чудуьйла!

—• Ассалам 1алайкум, дог майра Зарма! — олуш, час 
дечуха шен йист тиллачу чолачу куйне куьг айъира 
Ч1иркъас. — Хьо дика к1ант хилар наха ч1аг1дина хан, 
х1инцале к1айн маж а яьлла, тхьамданашна юххера 
меттиг дГалаьцна ю!

— Хьан бехк бац иза! — т1етайра Хагож. — И бехк, 
Зарма, хьуна т1е татта дагадеанарг 1уьллалда велла!..

«Хьажал оьпарчийн ц1ийзаре, оцу докъана т1ехь ма- 
ларх б1аьрг кхетча! — дага деара Зармина. — И ал- 
кашкийн хабарш а юьйцуш амал дайъина сан кху ча- 
г1алкхаша...»

Мерах шок а тоьхна, карзахе д1асаиккхина, хьешийн

г1уллакхана тохаелира Зармин зуда. Оцу хьолехь иза 
,гича, ц1еххьашха дагадеара Зармина аьхкенан кхехкаш 
долу де. Ишттачу дийнахь некъан йистехь к1охцалийн 
кондаршлара ц1еххьашха, шок а тоьхна, корта а айъи- 
на, схьахьаьдда лаьхьа...

— Жижиган даар а хьелур дац! — элира Селис, по- 
мидорийн, наьрсийн, хохийн берам а, к1едачу кхалларан 
цастарш а шен шичаний, цуьнан доттаг1чунний хьалхар­
чу стоьл т1е а дуьллуш. Зармас стунцахошна кедаш 
боьттира.

— Жижигца къовсур долуш бу xlapa берам! — ре- 
за хилира Хагож, шена боьттина кад сихха буйна а 
лоцуш.

— Беркат я1! — олуш, шен кад^айъира Ч1иркъас а.
— Яах1ума хьейолуьйтур яц! — олуш, араелира 

Сели.
«Хьажал д1овш мала шовкъ еана сихвеллачу шин- 

га», — дагадеара Зармина.
|—< Невцарийн Нуллакхаш а, г1иллакхаш а башх- 

башха ду дуьненахь! — элира Ч1иркъас. — Зарма, нуц 
ву аьлла доцуш, вайн даггара гергара стаг ву. Кхуьнан 
доьзална а, х1усамна а, кхунна шена а т1ера мер вай! 
Дехалда вай! — мелира Ч1иркъас.

'— Кху х1усаман беркат т1ера! I— кад айъира Хагожа.
— Вайн оьзда нуц хьем боцуш хьал долуш хиларна т1ера!

— Аьхна хуьлда! — элира Ч1иркъас.
Хагожа а мелира...
Шен гергарчу малархошна оьш-оынург т1екхоьхьуш, 

чуй-арий лелхаш Сели а йолуш, шина хьешана г1еххьа 
кеп хилира.

— К1ентий! Х1инца porlepa кад малале суна цхьа- 
ши дош ала луур ду, — долийра Хагожа. — Кхузахь 
вай дийца ца оьшуш, тхо ворх1е а дехь дуьйна яа сис- 
кал а, юха коч-хеча а йолуш даьхна нах ду. Х1инца а 
нахах таро ерш санна дехаш а ду. Оцу хьокъехь дуьй- 
цуш ца хилахь а аьр ас. Зармех тхайн нуц оха вина x la ­
pa оьздачу нехан а, ша бакъахьара стаг а хиларна. 
Кхуьнца и гергарло дина тхо дохко а ца девлла. Шен 
.стагана дика болх мел хили а сов бац! Зармина хиллачу 
дикачу белхан дакъа вайна а ду.

— Бакъ дерриг ду-кха иза! — т1етайра Ч1иркъа.
— Тхан йоЬйишин тхуна бала бац аьлча иза харц 

ду, — элира Хагожа. — Кхо тхоьга шен къа-бала а 
ялхайо. Ткъа кхин хьаьнга ялхор ю кхо иза? ХГинца,

ЗарМа, кхо хьоьга хьахийна и пайде боьду некъ. Иштта 
аьтто дуьненахь мел волчу стага а шега сатуьссург бу. 
Со тешна оцу ноекъахь хьан сий а, хьал а доккха хирг 
хиларх! Зарма, хьан ахча хьуна шен хьесап дан хуучул 
сов долалда! Ас доьхуш дерг ду и х1инца нисделла г1ул- 
лакх, аьтто, некъ сихха схьалацар!

— Баркалла, Хагож! — жоп делира Зармас. — Ахь 
мел аьлларг суна дика болх лууш аьлла ду. Делахь а, 
бехк ца биллар доьху...

— Собар дел, Зарма! — Зармин дош а цостуш, 
юкъаиккхира Ч1иркъа. — Хьан куьйгаш дашо ду!

— Xlopa адаман куьйгаш а ма ду дашо! — элира 
Зармас. — Нагахь адам дуьззина адам делахь!

>— Хила-м хьаха дезара! — куьг тесира Хагожа. — 
Амма и шайн дешин хилар даром-шаром направо-нале- 
ibo д1а а ца кхуьссуш, шен г1уллакх дан корта болчу 
стеган куьйгаш дай вай хестош дерш-м! Хьекъалах ти- 
лаза мел верг шен г1уллакхан хьалхе яьккхина хила 
веза! Шен г1уллакх далуш верг ма веза 1едална а! Шен 
г1уллакх деш волчух нах дагабуьйлу. Цуьнан сий до.

— Билггал бакъдерг ду-кха иза! — тодира Ч1ир- 
къас. — Куй тиша болчо дуьйцург дош хетарг лаха ха­
ла ду!

—  Мел лехча а, нахана ца хуьлуш болу аьто ша т1е- 
бог1уш лаьтта хьуна! — бохура Хагожа. — Ишттаниг 
цкъа т1ехтилийтича, велла д1аваллалц байттамало дог 
1ийжадо!

|— Бехк ма биллалаш шайга хаттарх, сан стунца- 
хой! i— ша цавашар хьул а деш, велакъежира Зарма. — 
Селис соьга цхьа чалх хьеха-м йира... Со дика ца кхий- 
тира... Ма-дарра х1ун ду, мила ду хууш делара...

—■ Цхьамог1а вайнаха и «Волганаш» эцна, — элира 
Хагожа. — Денна и машинаш з1енан б1ог1амех я само- 
свалех етташ, отуш 'бу. И тайпа машинаш тоечарна шай- 
кайнийн татолаш т1ехецало... Бан болх шортта хуьлуьй- 
туш меттиг а ю...

>— Шуна а, кхин тайпа г1уллакхаш дечарна а цхьа 
шен маь1ана а долуш болх хила там бу иза, — жоп де­
лира Зармас. — Цундела сайн бакъо ца лору ас оцу 
хьокъехь иштий, вуынтий бахар... Амма цхьа х1умадиц- 
делла-кх шуна, сан хьоме стунцахой. Со белхало хилар...

— Эш-ш! Ма боккха болх а бу хьо белхало хилар! — 
куьг ластийра Хагожа. — Белхало-м тхан эвлара Пхьу- 
к1еза а ву!

89



— Гой хьуна, Хагож! — сабарца долийра Зармас. — 
Хьо геннара хийра стаг хилча ас хьоьга иштта далхор 
а дацара. Советски белхало оцу х1уманийн стаг ма вац.

I— Ой, хьайна ма-луъу хилахьа! — куьйгаш шуьйрра 
д1асатесира Хагожа. — Хьайна луъу керла г1иллакхаш 
айъа! Керла дахар! Керла кхетам! Давай, давай!

•— Оцу г1уллакхах шун, сан кхетар башх-башха 
ду, — жоп делира Зармас. — Советски стаг, ткъа совет­
ски белхало муххале а, иза партии г1уллакхах, идейх 
воьлларг ву. Цунах к1орггера дуьйна тешаш верг ву. 
Иза къинхьегаман стаг ву. Шен декхарна хьанал ву. 
Аттачу пайданашка кхийдар хийра ду цунна.

— Хьовсал 1овдале! — олунТ, аьрха чуиккхира Се­
ли. — Нехан декъаларойн зударш шишша б 1с туьма- 
иийн кетарш а юьйхина, пхвппа б1е туьманийн жовх1арш 
а оьхкина, «Волгаш» хоьхкуш лела! Ткъа со?! Ала а 
эхь ду! C ar la  доьхучийн берел беркъа ду тхан бераш! 
Xlapa къеллий, писаллий тхо дайа араваьлла стаг ву! 
Массо а адамаш кхунах доьлуш эхь хеташ яла йоллу 
со! Бераш дацахьара, ас минот йоккхур яцара х1окху 
тунталехь! — ц1еххьашха елха йолаелира Сели.

•— Миска тхан йиша! — 1ийжаме элира Ширкъас. — 
Бехк а-м дера бац хьан йилхича а, елча а!

— Ой, мокхазан т1улг а эккхал вухъхьа ма вели xla- 
ра-м! — куьйгаш д1асатесира Хагожа. — Ц1е хала хьо 
белхан!

— Х1ан, д1адовла! — куьг а ластош, г1аьттира Ч1ир- 
къа.

— Зарма, кхетар ву хьо! — дарвелла хьалаг1аьтти- 
ра Хагож. — Амма т1аьхьа ма хуьлда хьан иза!

Оьг1азвахаро 1адийна, собар дан г1ерташ лаьттара 
Зарма, вист а ца хуьлуш. Сел кГадвелла а, ойла йоьхна 
а сада1а ц1а веанчу цунна йоьгГнарг йоккхачу г1айг1а- 
нан ирча буьйса хилира. Делахь а дийзира 1уьйранна 
балха ваха. ПеметтахГоьттина, куц долуш, лекха стаг 
гира цунна цехехь директорца лаьтташ. Цуьнан к1айн 
юьхь ц1ен бос бетталуш а, сирла а яра. Сийно лепа 
б1аьргаш мекха йоцуш а, диканиг лууш а хетара. Гич- 
чошкара наггахь чо къежбелла хьаьрса месаш йоцца 
утергина а, ехк хьаькхна шарйина а гора. «И Москвара 
веанарг хила там бара xlapa сел дика кечвелла стаг»,— 
дагадеара Зармина. Циггахь, ларамаза санна, хьаша а 
хьажавелира Зарме. Тахана беса а, кхоьлина а гора 
беснеш чукхетта йолу Зармин юьхь. Лекха-лоха воцуш,

векъано, амма доьналлехь волу иза хьалхачул хийца- 
велла гора. Цу т1е, д1аяханчу буьйсано хьегийнчу г1ай- 
г1ано Зарма меца лелачух тера хетийтира хьешана.

•— Вячеслав Демьянович, xlapa ву и ас хьуна вийци- 
на тхан Зарма! — элира хьеше Арсас.

Диреторна а, хьешана а ша к1адвелла а, ойла йоьх- 
на а хилар шен юьхьа т1ехь хааделла аьлла хийтира 
Зармина. К1еззиг шега аьллачу дешнашкахь, доццачу 
къамелехь Зармина хааделира хьаша сурсатан промыш- 
ленностана машинаш яран г1уллакхаш а, заводийн хье- 
лаш а дика девзаш хилар. Хьешо гайтира х1окху заво­
дан кхечу г1аланашца тийсаелла з1енаш сов дика хууш 
ша хилар. Дика хьегна а, доьзалехь машар лаьттина а, 
тамехь кечвелла а волу xlapa стаг т1ехуларчу суртехь 
а интеллигент ву. Маттана шера а, технически г1улла- 
кхаш к1орггера девзаш а хиларна атта ду цунна воьдуш 
лаьттачохь белхалошна а, инженерашна а пайдехь долу 
хьехарш дан. Ойла йора Зармас: «Доьзалш а, зуда а 
хир ю кхуьнан. Балхахь шен ирс нисделлачу стагана 
зуда а кхетаме ерг карийча, цунна хала дац дуьне даа. 
Кьоначу зудчуьнца къайлехь сийлахь-доккха зовкх хье- 
га, ц1ена марзо шен зовкхехь 1аткъийта, шен дег1ан еин- 
хаамийн сатийсамаш кхочушбан хийла къахьоьгу ада- 
мо. Оцу безаман стоьмо кхуллу 1аламехь тамашениг. 
Кхуллу керла адам. Дахар ло адаман сина. Оцу г1ул- 
лакхан маь1на хууш болчу зударшна луур дац иштта 
сийлахьчу некъаца шаьш дуьнен т1е дохуш долчу берех 
вон нах хила. И уггаре а мерза зовкх хьегар хилла ца 
1а. Керлачу чкъурана, керлачу т1аьхьенна хьалха дай- 
наной декхарийлахь хилла ца 1аш, царна т1ехь жоьпал- 
ла ду. Ткъа сутара, бГаьрмециг, къолаш деш, аттачу 
пайданашка кхийдаш кхоьллина доьзал юкъараллина 
зенехь йолчу цамгарца хила тарло. Цундела халахета и 
саннарг хаза а, цунах кхета а ца лууш зуда нисъялар... 
Оцу безамехь волчу лаккхарчу хьешаца ша доцца къа­
мел дечу хенахь, ткъес санна, и ойла а кхерстира шен 
балхах доцца а, нийса а, хаарца а жоьпаш луш волчу 
Зармин коьртехь.

Зармина там беш, заводан т1ехиндерг дика хирг хи­
лар билгалдеш, хаза дешнаш а аьлла, иза шен болх беш 
а витина, хьаша директорца цхьаьна д1анехьа волаве- 
лира.

Лекхо а, векъана а, юьхьа т1ехь бесо а жима стаг 
тергалвеш сецира Вячеслав Демьянович. Цунна шенна

хеззарг, цуьнан лерехь вистхилира Арса: — Xlapa ву 
Раман Сулимов!

Хьешана дагадеара Раманах шена хезнарг: «Сиха 
кхиъна. Дуьххьарлерчу г1улчашкахь говзаллица билгал- 
ваьлла. Кхетаме белхало, къона фрезеровщик-строгаль­
щик. Жима стаг Раман Доккуевич Сулимов. Шечул сов- 
наха кхин масех говзалла караерзош ву йоккхачу жи- 
гараллица. Завод а, шен г1уллакх а дош хеташ ву».

— Кхеташ ду, — шабарш дира хьешо, ойланца Р а ­
мане а хьоьжуш. Цунна гора исбаьхьаллин шаронца, 
шен xlopa меже тамехь меттахъхьерца, гарехь воккха- 
веран ойланца болх беш волу к1ант. — Шен меттиг ка- 
рийначех ву. Иза 1936-чу шарахь ййна. Х1ета, Даймех- 
кан т1ом болалуш, иза диъ-пхиъ шо кхаьчна хилла. 
Балгаш, бецаш юуш, шело, мацалла хьоьгуш, ирчачу 
т1еман инзаре юьхь гуш, халонехь кхиъначу берех ву 
Раман. Оцу халонийн лар ю цуьнан юьхь т1ехь шен хьу 
йитинарг, дуккха а и санначийн яххьашна т1ехь а сан­
на... Ц1еран шерех чекхдаьлла деана бер... х1инца тур- 
палхо шех хуьлуш ду.

— Терго елаш цуьнан! <— ша-тайпа к1едаллица Ар­
син лерехь элира главкан начальнико.

Машинаш вовшахтуьйсуш болчу слесарийн бригада- 
на герго сецира хьаша а, Арса а. Х1инцале кхиънера 
Маштохов Хаим главкан начальникана ша вовзийта а, 
балхахь б1аьрла вала г1ерта а. Молуш йолчу продук- 
цех: стоьмийн муттанех, минеральни хих, пивох, иштта 
кхийолчу т1уналлех а шишанаш дузуш йолу дуьххьар- 
лера чолхе машина вовшахтасаран болх беш ша деш 
долу куьйгалла оркестрехь дирижёро бечу балхах Taj)- 
дан карахдаьллера Хайман. Оцу исбаьхьаллин битаме 
шен болх айъа карахдаларой, к1еда-кхетамечу г1илла- 
кхой, стаг тоьшуьйтуш болчу 1ахаран баьццарчу, ц1ена- 
чу б1аьргаший главкан начальникана г1еххьа бозбуан- 
чалла динера, Хаиме цуьнан безам а бохуьйтуш. «Xlapa 
тайпа нах, xlapa тайпа сирла нах производствона аьх- 
на а, белхалошна къинхьегаман марзо к1орггера йовзий- 
та карахдолуш а хуьлу...» — ойла йора цунах хьешо. 
Главкан начальникана хиира заводан директоро а Ха­
им дика белхало лоруш хилар. Хаимах техник-технолог 
дар хьахийна хилар а хааделира хьешана. Вячеслав 
Демьянович дуьхьал ца хилира бригадир Хаим жимма 
хьалхататтарна. Хайман участкана д1анехьа девлча, 
хьешан б1аьрг кхийтира д1анехьара схьавог1учу т1ахь-

аьллачу жимачу стагах. Иза шена гучуволлушехь к1е- 
да-мерза велакъежира Вячеслав Демьянович. И къона 
инженер-конструктор х1окху заводе веана дукха хан ца- 
хилар а, ша-тайпа кхетаме, к1адвалар х1ун ду ца хууш 
иза хилар а хууш дара хьешана. Цуьнца жим-т1ам къа­
мел дойла а хиллера. Бахьана а ца хууш дара хьешана 
ша оцу жимачу стагана гергахьа ийзар. Иза ган, цуьнга 
•вистхила лаар дара мичара даьлла ца хууш. Совнаха 
дешнаш доцуш, доцца а, шера а, кхеташ а, стогаллин 
,хьу кхетта а дара оцу жимачу стеган къамел. Сирла, 
кхетаме юьхь, х1илланан къедар сецош лепа таь1ана 
жуг1ура б1аьргаш, къамелехь собар хилар — шадерриге 
а дара оцу къоначу конструкторе безам бохуьйтуш.

Арса белхалойн г1уллакхе хьоьжжучу минотехь хьа­
ша цунна дуьхьал волавелира.

— Хаси Тарамович, к1ез-мезиг луьйш-олуш меттиг 
йича х1ун дара техьа? — г1иллакхе хаьттира хьешо.

1— Вячеслав Демьянович, хьоьга ладог1а лууш а, 
кийчча а ду тхо! — жоп делира къоначу конструкторо.

— Делахь, заводан кертал арахьа девр вай, — элира 
хьешо. — Г1овг1а к1езиг а хир...

Цехера ара а ваьлла, урамехьа волавелира пхьаьрса 
к1ел можа папка лаьцна волу хьаша а, цунна аьрро 
аг1орхьа вог1у Хаси а.

Заводан корпус а, г1ишлош а басарш хьаькхна, кер­
тахь ян тору ц1ано йина, лозунташца кечйина, г1еххьа 
тамехь лаьттара. Заводана гонахара меттигаш а нехех 
ц1анйинера. Хьешана ца хаьара кхузахь хьалха хилла 
чалх а, и шарамаш мел хала бина а. Цу т1е, цехехь ста- 
нокаш, мотораш, механизмаш д1ах1иттор мича халонаш- 
да  хилла а ца хаьара цунна. Главкан начальникана го­
ра х1инца сихха даза ца девн дерш. Ткъа уьш к1езиг а 
,ца хиллера.

— Цхьа тамашена х1ума хоттур ас хьоьга, сан къо­
на доттаг1а! — элира хьешо.

!— Хатта! —• сема ладоьг1ура конструкторо.
— Х1ун ду хьо xIoKxy заводе валийнарг?!
Цецваьлла хьеше хьаьжначу Хасин б1аьргашкахь

забаран, х1илланан ц1е эккхаш хийтира.
— Ой! — тамехь велакъежира конструктор. — Ж и­

мачу стагана тоъал дозалла ма ду дийнначу заводан 
конструктор хилар..!

Хьаша велавелира, цо забар йой а хиъна.
— Х1аъа! — элира главкан начальнике. — Цхьа-

йолчу забаро а хоуьйту стагана шен болх дош хетащ 
хилар.

— Сайн болх хила ма-безза ца хиларна кхоьру 
со, — даре дира Хасис. — Сайгара дог1ург дан-м rlep- 
та...

— Шадерриге а хетий хьуна кху заводан лар- 
т1ехь? — Юха а хаьттира хьешо.

— Ца хета! — собарца жоп делира конструкторо. — 
Завод йина яла гена ю. Вуно яккхий литейни а, модель- 
ни а цехаш хила еза заводан проекто гайтарехь. И це- 
хаш еш хилча, Нохч-Г1алг1айчохь хьовха, гонахарчу 
республикийн заводашна а лалийна металлаш кепадет- 
таран белхан кхачо ялур ю х1«кху заводе. Хетарехь, 
иштта 1алашо а йолуш ян йолийна хир ю xlapa. Амма 
цу г1уллакхна яккхий харжаш еза. Дуккха а белхалой 
беза. Цунах доьзна столовеш, туьканаш, культуран ц1а, 
берийн яслеш, берийн бошмаш, школаш, спортан ком­
плекс, адамийн дахаран тайп-тайпана хьашгаш кхочуш- 
деш йолу предприятеш, иштта д1а кхин а г1уллакхаш ду 
кхочушдан дезаш. Амма кхузахь и г1уллакхаш сов к1е- 
зигчу барамехь меттахъхьедеш а, промышленностан 
комплексехь 1аь1начу а, т1е ал-самдуьйлу долчу а ада­
мийн хьашташ кхочушдарца ларор доцуш а хилар х1ин- 
цале гуш ду. Оцу дерригено а ойла йойту тхан заводехь 
хьовха, гонахарчу заводашкахь а, Архарехь а, массо а 
,маь11ехь а дан дезаш хьалхах1уьттучу г1уллакхийн. 
Тхан заводехь дан хьакъ дерг ахь ма-дарра хьийхи 
тхуна.

— Оха х1ун дича бакъахьа хета хьуна? — хаьттира 
хьешо.

— Аша дан дезарг шуна шайна дика хуур ду, — 
жоп делира конструкторо. — Суна аша дан дезачех хе­
та Архарски «Пищемашна» хоьцу ахча, материалами 
совъялийтар. Кхечу заводаша тхуна яла хьакъ йолу ма- 
шинийн меженаш, т1аьхьа ца тоьттуьйтуш, схьакхачий- 
тар, тхуна говза специалисташ алсамбахарехь rlo дар... 
И дерриге а ахча шен 1алашонна харж йина чекхдак- 
кхар, заводана мел лучу г1ирсех, материалех, заводан 
шен ницкъех буьззина пайда эцар, социалистически 
йохьалла керлачу т1ег1ане айъяр, белхалойн хаарш 
к1аргдар, керла вайнехан белхалойн класс а, технически 
интеллигенци а кхолларна мел оьшург деш болх бан 
,к1ад ца луш хилар, оцу дерригенна а берриге а ницкъаш 
тГеберзийна xlapa ян йолийна завод, шен йоккхаллин

ницкъе кхочуьйтуш, айъар. Иштта ду, суна хетарехь, 
.тхан а, шун а коьрта декхарш. И шадерриге а г1улла- 
кхаш хьем боцуш дан дезаш а ду. Завод х1инцца шен 
дуьххьарлера продукци арахеда йолаелла. К1езиг елахь 

. а, заводехь белхалойн коллектив ю. Белхалойн доьзалш 
а бу даан, малан дезаш. Белхалойн алапашка хьаьжжи- 
на бен хила йиш яд церан дахаран хьал. Алапийн ба­
рам совбала йиш яц заводо беш болчу пайде хьаьжжи- 
на бен. Шен перспективни планашкахь тхан заводо бан 
хьакъ болу пайданаш беш иза хилийтарна rlo  ду тхуна 
шуьгара оьшург.

Оцу тайппана жимачу стага шен дагахь дерг ма- 
дарра схьаалар, цо тамана хабар д1аса ца хьийзор товш 
хийтира хьешана.

Заводан тайп-тайпанчу хьаштех, белхалойн г1улла- 
кхех, кханенан декхарех дуьйцуш xlapa шиъ воьдуш, 
хьешо тергалдира заводан кертана даьккхина 1уьрг —■ 
т1ехула валавалийта яьккхина киртиг. Оцу айпашца го­
ра заводан ков а ледара. Ткъа пропуск йоцуш чу ца ва- 
ийтаран г1уллакх а дара ч1аг1дан дезаш. Хьалха хилла 
йоьхна кеп яцахь а, и кхачамбацарш минотана а лая 
амал доцуш лерира главкан начальнике.

Сурсатан промышленностана машинаш ечу Архар- 
ски заводан хьаьрмера д1анехьавелира и шиъ. Про- 
мышленностан предприятии зоьртала г1ирсаш гора 
гонаха. Цхьа а вист а ца хуьлуш, ойлаваш еш воьдура 
и шиъ.

— Кхузара керла заводаш шайн производствон 
гГирсашца ширлур йолуш хета керла говзаллаш шайга 
кхачале, — эххар а вистхилира къона конструктор. — 
Хьалхо хьоьжуш, кханенан ойла еш ца йина заводийн 
г1«шлош а, ца х1иттийна оцу г1ишлош чу керлачу тех- 
никан т1аьххьарчу кхиамаша кхоьллина машинаш. 
П ирсаш  ширлуш белахь а, цаьрца даккхий г1уллакхаш 
кхочушдар тхайн хьакъ хилар хаьа тхуна. Тхан заводан 
йина яьлларг цхьа цех ю. Иза а, вайн заманан технике 
йиллича, зоьрталочу пхьалг1ех тера хета...

"  , — Х1аъа. Ахь ойла йина хилла, — билгалдаьккхира 
Вячеслав Демьяновича. — Лаамашний, таронашний юк- 
'Къехь хуьлуш ю галморзахаллаш. Амма шун заводан 
сийлахь истори кестта д1айолалург хиларх теша со. Шун 
заводан хинболчу кхиамийн сурт х1уьтту. Хала-м хир 
ду. Эххар шу шаьш а даккхийдеш хиндолу башха г1ул- 
лакхаш дийр ду аша х1окху шайн заводехь.

— Теша тхо! — даре дира Хасис. — Иштта бен хила 
йиш а яц...

Архарски промышленностан комплексан урамехь 
главкан начальник а, къона конструктор а иштта къа- 
мелаш деш волавелла лелачу хенахь жима Ано Турпа­
лийн г1алахь Х1авраг1аьргахь хьошалг1ахь яра. Ц1ахь 
шен болх беш к1еззиг мур нисбелла, х1усамехь йолу 
Х1авра оцу жимачу йо1аща воккхачу инженерна санна 
долуш яра муьлхха а хабар... Щеззиг къамел а дина, 
Х1авра шен белхан стоьл т1ехь чертежна т1ейирзича, 
диван т1ехь 1а Ано шен книжка а йоьшуш д1атийра.

Х1аврина хьалхарчу белхан стоьл# т1ехь зорба йитти- 
на а, куьйга яздина а дуккха а кехаташ 1охкура, шайн- 
шайн жунташ а йина. Ткъа стоьла юххехь 1уьллура ло­
гарифмически линейка, счет, арифмометр.

Ойланца хьесапашна т1ейирзинера Х1авра. Я'Здеш, 
яздинарш тодеш, хьесапаш деш...

Не1арехь гаргол бекаро Х1авра шен балхах юкъахъ- 
яьккхира. Ано а, книжки юккъе куьг а диллина, ладоь- 
г1уш сецира. Сеничохь хан тоьхна йолчу оьрсийн зуд­
чун аз хезира Анона:

— Де дика хуьлда хьан, Х1авра Алиевна! — боху­
ра цо.

— Диканца ехалда, Мария Петровна! Доьху чу- 
яр! — олуш, иза а ялош, Х1авра юхаеара.

— Жима хьаша еана? — Анога хьаьжира йоккха 
стаг. — Марша йог1алда, йо1!

— Маршалла хуьлда! — олуш, Ано гГиллакхе хьа- 
лаг1аьттира. — Тетя Хавра, со дехьа йоьду...

— Мегар, — елакъежира Х1авра.
Ано дехьачу яхара. Амма, юккъера не1арш йиллина 

хиларна, цунна шера хезара дехьахь шина зудчо деш 
долу къамел.

*— Мария Петровна, лаахь диван т1е, лаахь г1анта 
хаар доьху! — элира Х1аврас.

— Баркалла, х1окху г1анта хуур со, хьуна дуь­
хьал йирзина, oxl! — олуш, Мария Петровна охьахии- 
ра. — Xlaepa Алиевна, ас дукха зама йойъур яц хьан!

— Хан-зама кхоор яц ас хьан г1уллакхана! — жоп 
делира Х1аврас.

— Х1аъ, халкъо эрна алац «халкъан г1уллакхча» 
бохург, — билгалдира йоккхачу стага, — дуьйцур ас...

— Х1ун ду хилларг? — хаьттира Х1аврас.
— Со, пенсионер йоллушехь, хехочун болх беш ю! —

долийра йоккхачу стага. — Къинхьегамхо ю даиманна 
а. Со цхьа ц1а долчу квартирехь ю. Сан х1усаман цхьа 
хьостам хийцаза ткъе пхиъ шо д1адели. Хи лела бирг1а- 
наш мекхано яарна, чохь уьшал а х1оттийна, хи д1а а 
къевлина, хи доцуш йитина со. Доккхачу кхаа ц1ийнан 
квартира йолуш лулахой бу сан. Кухни ю. Ванна ю. 
Маосо бирг1а к1айн никельца лепаш ю церан. Х1етте а 
шар-шарахь, мах боцуш, пачхьалкхан чоьтах еш ремон- 
таш а ю царна. Церан чохь полк атаке йоьдуш санна де- 
каш «ура!» ду. Сан чохь сан ц1ийзар ду. Мичахь ю 
нийсо?!.

— Шайн ц1енойн урхаллин начальникан ц1ей, теле­
фон йийцахьа суна!

I— Шиъ. Ткъа. Цхьайтта... Айжан Лукумович...
Х1а<врас шайн телефонан аппаратана т1ера терахьийн 

го масийттаза хьовзийча, чохь дика хезара з1енан ву- 
кха юьххьера аз:

— Щенойн урхалла!
— Айжан Лукумович веца хьо? — хаьттира XIав- 

рас.
— Со ву! — кура жоп делира Айжана. — Хьаьнца 

къамел дан сий кхечи соьга? — хаьттира цо.
—• Республикан Лакхарчу Советан депутат Х1авра 

Алиевна ю со...
— Ю тов! Сов ч1ог1а воккхавеш ву со хьан аз хе- 

заш, — к1еда-мерза дуьйцура Айжана. — Х1ун г1ул- 
лакх хир дара техьа хьуна тамана сан дан ницкъ кхочур 
болуш?!

— Иванова Мария Петровнин квартирана ремонт яр 
доьху ас! — элира Х1аврас. — Иза дуккха а къахьегна 
а, х1инца а болх беш а ю... Пенсионерка а ма ю иза! 
Муха тарлур ду ишттачийн терго ца ян?!

— Кхета со, — к1еда вистхилира Айжан. — Мотт 
биттина хир бу кхо суна?!

— Ой, и бохург х1ун ду?! — цецъелира Х1авра.
— Иза-м х1умма а доцург дара. Цхьадолчу адамийн 

цамгар ю, — элира Айжана. — И дац хьесапе... Кху 
сохьта тхан цхьа а тайпа бирг1а а, куьйгаш дила х1от- 
то раковина а, кхийолу материал а йоцуш ю... Янне а 
таро яц... Т1едог1учу шарахь юха а дагадаийтахьа 
суна...

— Ой, щуьнан лулахошна ремонташ ян-м ма карий- 
на шуна оьшуш мел ерг а! — оьг1азъяхара Х1авра.

-— Дера соьгахула а доцуш, аьтто ма хили церан. —

.Хьесталучу к1едаллица жоп делира Айжана. — Со хьаь- 
ким вац-кха... Стигалара седа боккхурш а ма хуьлу... 
Вайна ца доыТнарш доцуш ду-кха...

— Ахь х1ун дуьйцу?! — цецъяьлла хаьттира Х1ав- 
рас. — Хьо забар еш ву?

— Ма бехьа эрна дегабаам! — жоп делира Айжа­
на. — Хьуна хьалхара лолда со, хьоьца забар ян ваь­
хьар велахь! Сол лакхара ма бу маосо а тхан систе- 
мехь... Цара цхьанхьара материалаш а, белхалой а хи- 
лийтича, цхьа лол бетта ницкъ кхача там бара...

Х1авра мел сихъелча а, собарх ца вухуш, Айжана 
хаийтира оцу Иванова Мария Петровнина шегара л а ­
дам хирг цахилар. »

—  Т1аккха, Х1авра Алиевна?! — г1айг1ане елакъе­
жира хьаша. — Муха хета хьуна? Хьайга а иштта дуьй- 
цучо соьга кхин а дика кхетош олий хаьий хьуна?!

Иист а ца хуьлуш, трубка схьа а эцна, Х1аврас кхе- 
чухьа телефон туьйхира.

— Де дика хуьлда, Тамара!
— Диканца ехалда, Х1авра Алиевна!.. Владимир Ни­

колаевиче йистхила лаьий хьуна?
— Тарлахь.
*— Муха ца тарло? — телефонан гаргол г1ийлла бий- 

кира.
— Со ладуг1уш ву! — хезира стеган собаре аз.
I— Маршалла, Владимир Николаевич!
— XIa-a! XIaepa Алиевна! Маршалла ду хьоьга! 

Ахьа кхиамаш бохуш даккхийдеш ду тхо! Кура ма яла- 
лахь!

— Баркалла! Оцу 1ехадаларх ларлур вай!
— Сингаттам болуш меттиг-м яц?
— Хьоьга цхьа дехар ду.
— Ницкъ кхочург хала дац.
— Щенойн урхаллин начальник Айжан Лукумович 

вевзий хьуна?
— Ой, муха ца вевза Айжан Лукумович?! — цец а 

волуш, и стаг хьахош а воккхавеш жоп делира Влади­
мира. — Вайн ц1енойн урхаллин системехь уггаре а тоь- 
лашха волу белхало ма ву иза! Хийлазза а делла цунна 
совг1аташ! Сийлаллин грамоташ! Цунна rlo  дан-м хьа­
ха ву со даиманна кийчча! Т1аккха, х1ун ду цунна соь- 
гара оьшург?!

i— Владимир Николаевич! Иштта дика юй техьа 
цуьнца юкъаметтиг кхечу куьйгалхойн а?!

I— Ю! Массеран а ю! — чагГдира Владимир Нико­
лаевича. — Лакхарчех цхьаболчийн къаьсттина... Сай- 
чул* а дика... Массанхьахула а шен з1енаш йолуш ву 
иза! Массарна а ша везийта кхиъна ваьлла!

■—• М аржа я1! — деган лазамца йистхилира Х1ав- 
ра. — Со а елара цунах и тайпа дика ойла хила йиш 
«олуш!..

— Ой, и бохург х1ун ду?! — цецвелира Владимир 
Николаевич. — Оцу стагах ахь аьлларг суна хетачунна 
аьттехьа а дац! — 1аьвшшина жоп делира XIaopac.

— Хьуна ишта хеташ сов халахета суна! — rlaflrla- 
не билгалдира Владимир Николаевича. — Ас цхьа хье- 
хар дийр дара хьуна...

\ . \— Бехк ма биллалахь! — цуьнан дош цестира 
ХГаврас. — Сан дехар ду Иванова Мария Петровнин 
квартирана ремонт яйта rlo  дар!..

— Пенсехь йоллушехь, хехо а ю иза!.. — жоп дели­
ра Владимир Николаевича. — Цунна rlo  дийр ду.

— Ас баркалла олу хьуна, Владимир Николае­
вич! — меллаша йистхилира Х1авра. — И шун Айжан 
Лукумович хьаькамашца дика ву! Мог1арерчу адамаш- 
ца вон ву!.. Делахь а, со тийши накъост Иванована rlo  
дийриг хиларх!

— Оцу т1ехь барт хили, Х1авра Алиевна!
— Баркалла! Марша голда!
—■ Марша голда! — Х1аврас трубка шен метта охьа- 

йиллира. Т1аккха кехат яздира.
— Xlapa кехат а эций, горсовете rlo. Владимир Ни­

колаевиче xlapa д1ало! — элира Х1аврас. — Хьан квар­
тирана ремонт йийр ю хьуна!

— Баркалла, бехк ма биллалахь! — элира Мария 
Петровнас. — Адамаш дукха леста хьуна т1е. Иштта 
1иттало-кха... Хьо депутат хилла а ца 1аш, тхан тхайн 
ю... Баркалла!

— Баркалла хазачу дашна!..
— Диканна голда! — не1арх араяллалц цунна т1аь- 

хьаелира Х1авра.
Х1авра юха шен метта охьахууш, чу а еана, цунна 

хьалха х1оьттира цецъяьлла шуьйрра б1аьргаш билли- 
на Ано.

— Иштта нах а хуьлу-'кха, — элира Х1аврас мел­
лаша.

Х1авра йолчохь дуккха а шена ца хууш хилларш ги­
на, хезна, царех ойла яр дахьаш Архаре юхаеара жима

Ано... Бутт чекхболу денош гергаг1ертарна, болх сих- 
беллера. Белхалошна дхьаьна специалисташ а бара оцу 
сихаллин юлаяларо шен тулг1ене озийна. Адамашца ва­
ра х1инца Хаси, оьшшучохь белхалойх муьлххачунна а 
сихха rlo а деш.

Заводам директор Арса Дудаевич гора цехехь цхьац­
ца белхалошна юххехь соьцуш, собарца хьоьхуш я гой- 
туш дан дезарг. Амма вацара иза дош ч1ог1а олуш а, я 
буьйр деш а. Пуллакх галдаьлла, и лар т1е дало ца ху­
уш, хьем хилла воллучу къоначу белхалочунна, вист а 
ца хуьлуш, Арсас, пхьаьрсан гола а 1оьттина и жима 
стаг д1ах«лийтира. Жимачу стагера винт хьовзон мор- 
зах схьаийцира спецовка юьйх'йна волчу Хасис. Стано- 
кан жима айп сихха д1а а даьккхина, белхалочуьнга мор- 
зах юха д1а а белла, уынарца дан дезарг а хьехна, иза 
дГанехьа волавелира...

йина яьллачу цехан хьокъехь къамел тасаделира 
главкан начальникам конструкторан. Хасис хаийтира и 
цех а шена йина яьлла ца хеташ хиларан хьокъехь.

•— Х1унда?! — ладуьйг1ира хьешо.
— Аьчган пхьалг1а цехехь ю, — элира къоначу кон­

структоро. — Ткъа «за ша къаьсттина хила хьакъ ю. Цо 
xlo талхадо, белхалойн могашаллина зен до. Кхечу 
участкех д1акъастийна а йоцуш, цеха чохь ю басаршхье- 
кхаран участок а, газосваркин участок а. Сварщикаш 
чохь 1алашбалла йоцуш ца тору кабинаш а яц. Газех, 
лалош долчу металлех, хьоькхучу басарех дуьйлуш дол­
чу д1овшо талхош долу х1аваъ белхалоша шайн пехаш- 
ка уьйзу цеха чохь саде1арща... Тхан белхаш д1абуьйла- 
беллачу юьххьерчу муьрехь дуьйна г1уллакхана яккхий 
новкъарлонаш еш ду и айпаш. Уьш дГадахар тхайн 
хьуьнаршца хила дезар хаьа тхуна. Амма завод кога 
яхаза а, оцу белхашна харж ян йиш йоцуш а хиларна 
хьемаш хуьлу оцу декъехь.

Конструктор иштта жоп делла ваьлча, главкан на­
чальник к1еззиг хенахь вист ца хуьлуш 1ийра. Хьешана 
дика хаьара и айпаш шайн аппаратан специалисташа 
,шен хеннахь тидам ца барна хилар... Xlerre а эххар 
хьешо юха а хаьттира:

— К1еззиг кхечу декъера схьалаьцна ала а лаьара... 
Адам а, юкъаралла а олу вай, — меллаша бохура цо.— 
Со гомхо кхета оцу дешан маь1нех... Шун адамаш к1е- 
зиг а девза суна. Кху меттигерчу хьолехь масала карор 
дарий техьа оцу маь!нех кхета аьтто беш?!

— Тхан заводехь вовшахкхета йолаелла коллектив 
дикачу адамех хилар шеко йоцуш ду, — жоп делира 
къоначу конструкторо. — Амма, цхьа а доьзал хилац 
цхьаъ мукъане а айпениг воцуш, олуш ду халкъан ки- 
ца. Шира кица иштта делахь а, айпениг воцу коллектив 
jo кхолла луург. Белхалойн а, заводан куьйгаллин а ой­
ла а, г1уллакх а цхьаьна дика дог1у оцу некъехь. Хууш 
ма-дарра, таханенан промышленностан предприятийн 
куьйгалхойх дукха бу шайн некъ белхало хиларера д1а- 
болийнарш. Амма, шаьш муьлххачу а чине айъарах, 
д1атасац цара шайн корматалла. Слесарь, токарь, дечи-' 
ган пхьар, монтажник, моторист хуьлий чекхволу царех 
муьлхха а. Ишттачех ву тхан Арса Дудаевич а. Къона­
чу специалисташа, институташ чекх а йохуш, промыш- 
ленносте баьхкинчара и г1иллакх схьаоьцу шайл хьал­
харчу чкъурера. Оцу г1иллакхо аьтто бо xlopa белхало 
а, юкъаралла а лаам а, 1алашо а цхьаъ йолуш кхиар- 
на. Социальна аг1онаш ца юьйцу. Уьш евзаш ю.

— Ахь дийцарехь, слесарь а хилла виса воллу-кха 
хьо, хьайх инженер-конструктор вича а? — жимма ойла 
а йина, билгалдира главкан начальнике, вела а къе- 
жаш. — Хьажахьа!..

— Иза бакъ ду, — собарца даре дира Хасис. — Со 
муьлххачу дарже кхачарх, со белхало хилла вуьсур ву.

Цецваьлла хьаьжира хьаша конструкторан собаречу 
юьхье. «Атта лакхе езаш верг даиманна а гена хуьлу 
ишттачу ойланна. Xlapa оцу ойланан да ву, цундела ву 
хьуьнаре а, к1адлур воцуш а...» — ойла йора хьешо.

|— Кхета со, — эххар вистхилира главкан началь­
ник. — Арсех а ахь дика эли, к1езиг аьллехь а.

-— Хьо бакъ ву! — даре дира Хасис. — Дуккха а ка­
рор дара цунах лаьцна ала. Чолхе долчу г1уллакхех 
атта а, кхетош а дийца хууш хилар ду цо карадерзийна. 
Директоран г1уллакх хаа ма-деззара цунна хаьа моьт­
ту суна. Xlopa механизм, xlopa машина, белхан xlopa 
коьчал инженерана санна евзина ца 1аш, церан ша-тай- 
па са доллу меттигаш хаало Арсина. Цу т1е, ледара 
мастер хуьйцуш, цуьнан метта хьуьнаре верг тоттуш, и 
г1уллакх д1авоккхуш волчу мастерна а лазам ца беш до 
директоро. Боккхачу къинхетамца лахарчу балха ваьк- 
кхинарг г1айг1анах ларво.

...Иштта къамелаш деш, цехана хьалхарчу къоначу 
бешахь лаьттачу г1анта охьалахшелира хьаший, Хасий. 
Кху шинна юххехула т1ехваьлла, д1анехьа воьдучу Су-

лимов Раманах б1аьрг кхийтира Вячеслав Демьянови- 
чан. Иза велакъежира. Къоначу Раманца шозза-кхузза 
къамел дойла нийсъеллера хьешан. Раман къамел ин- 
теллигентан хот1ехь, технически дешнаш юкъа туьйсущ 
деш хилар жимма беран амалех теро хетара цунна. Ам­
ма вайнехан белхалойн класс юьхьанца берочух тера 
мотт буьйцуш елахь а, исторически хьелаша кхиаза юь- 
тур яц.~

Главкан начальнико тидамаш барца а, белхалошций, 
специалисташций къамелаш дарца а заводан г1уллакх 
1амор юкъах а доккхуш, белхан де чекхделира.

...Йоккха душ йолчу чувахара Раман. Душна хьал­
харчу чохь могг1ара лаьтташ шкафаад яра, белхалойн 
бедарш чохь йолуш. Шен шкафан дог1а а даьккхина, 
т1ера дГаяьхна бедарш ц1еначех къастош д1аоьхкира цо 
шкаф чу, ц1еначу бедарех хьакха ца лурриг. Душ чу ва­
хара. Щузамех санна хиш мраморан экъашна т1едетташ 
чохь йоккха г1овг1а лаьттара. Раманан к1адделлачу де- 
г1ана там беш деттара душо, серий санна, хиш. Вехха, 
сабанах, горгамах пайда а оьцуш, лийчаро метта да- 
лийнчу дег1а ц1ена бедарш а юьйхина, аравелира Ра­
ман.

Урамехь шена дуьхьал йог1учу йо1ах б1аьрг кхетча, 
дог айъалуш тохаделира Раманан. Цунна евзира ша са- 
туьйсуш йолу Тайса. Xlapa цуьнга вистхила вуллушехь 
т1екхаьчначу Занета кхеран къамел цестира:

—  Хьуна дуьхьал йог1уш ма ю со! Хьан деца 
яларг! — олуш, Тайса марайоьллира Занета. Паккха, 
йо1 шен марара д1а а хецна, Раманна т1ейирзира иза: — 
Жима стаг, хьо мила ву хууш яц со. Амма схьагарехь, 
хьо цхьана оьздачу нехан хила там болуш ву. Hole 
вистхила а, шен г1уллакх хьахо а мегаш ду. Нагахь 
т1уллакх делахь. Бакъду, оьздачу наха захалонаш ура- 
машкахь, базаршкахь дийцац. Оьздачу х1усамехь дуьй- 
цу. Хьо тхан йо1е вистхила лууш велахь, тхан адрес 
ду! — олуш, и адрес ма-дарра д1адийцира Рамане За ­
пета. — Тхо х1инца ц1ехьа доьлху. Цхьана сохьтехь д1а- 
ван мегар ду хьо... Яло, Таий! — аьлла, Тайса а эцна 
Занет д1аяхара.

Эххар Раман ЗанетгГеран керта кхечира. Иза rlex- 
хьа цецвоккхуш дара и нисделла ков-керт, вайнахах уг- 
гаре а таро йолвдйн хуьлуш долу. Куьэганан раманаш 
х1иттийна йоккха уче яра, линолеум тоьхначу ц1енкъахь 
исбаьхьа куз а бара баржийна. Дуьхьал еанчу Занета

поккхачу ц1а чу вигира Раман. Лепачу исбаьхьачу стоь­
лана юххе х1оттийначу к1едачу г1анта хаийра Занета 
къийлалуш волу Раман. Хьешана гора ц1енкъа бар- 
жийна боккха, мехала куз. Стол-г1ант оцу куза т1е 
х1оттийна дара. Пенаца лаьттачу сервантийн аьнга- 
лийн б1аьргех чекх варкъ диллина еза пхьег1аш ле- 
пара.

— Са ма гатде, жима къонаха! — элира Занета. — 
Со х1инцца къажбан т1арг1а а бахьаоп, и_лекъ а далош 
схьайог1у!

Занет араяьлча, чухула б1аьрг а тоьхна, Раманна 
дагадеара: «Иштта г1ирс а дика бу хилча. Амма вайн 
дуккха а когаш бетта дезар ду иштта пал вовшахкхе- 
тале!».

Дукха хан ялале, Тайса а ялош, Занет юхаеара.
Лаахь а, ца лаахь а Раман шен г1уллакх дийцаза ца 

велира.
1— Со х1усамнана оьшуш ву-кха, — доцца хаийтира 

Рамана. — Бакъду, со белхало ву. Цхьа къегина хьал- 
таро йоцуш ву со.

— Лом м1арех девза, чаг1алкх Iaxapax евза, зуда 
х1усамах евза! — элира Занета. — Иштта ду вайн дайн 
■кица. Ахь къамел доллошехь хии суна хьо захалонаш 
юьйцуш лелла стаг цахилар! Хьо санна, вича хин вол- 
чун г1айг1а бар сайн декхар лоруш ю со. Мего йолу 
х1усамнана нийсъелча хьуна вахан, лелан, дуьне даан 
аьтто болуш хирг хилар хаа башха доккха хьекъал а 
эшац. Xlapa Тайса, барх1 класс чекх а яьккхина, бедарш 
модехь тоьгучу меттехь говзаллица билгал а хилла, ша 
,а, шен ц1ийнан да а кхаба шен карах а дер долуш, 
тоьллачех йо1 ю. Клубашкахула а, я кхиболчу синкъе- 
рамийн ченалахула а лелла яц xlapa. Массо а вочух 
ларъелла, ч1урам санна, ц1ена ю. Шуьшиъ таханаллац 
а вовшийн мелла а девзаш хилла. Ткъа хЬинца...

Х1инца...
И «х1инца» боху дош Занета аллалц Раман шена 

хьалхарчу стоьл т1е ши б1аьрг х1оттийна, зударшна 
дуьхьал д1а ца хьожуш 1аш вара. Занета «х1инца» ол- 
лушехь, Тайсе хьаьжира иза. Малхо б1аьрса д1аэцча 
санна, тамашена хийтира цунна цкъа а шена ца гинчу 
тайпана Тайса гича. Дег1е зуз деара. Букъа т1ехула 
зингатийн туьйлиг кхерсташ санна хетара. Догуш долу 
дог ша-тайпа ч1ог1а детталора. Дашо т1амарша лепош 
къорзачу чилланан к1адинан г1абали яра цунна т1ехь,

дашочу туьйдаргашна дехьий, сехьий накхойн мраморан 
гортачу шина тГулган айъаелла ши бухьмуцДар бедарх 
чекхъэккха йоллуш санна. Дашо доьхка дихкина г1ода- 
юкъ юткъа яра кхул хьалха Раманна цхьана а йоь1ан 
ца гинчу тайпана. ЕЛаьргаш, церан исбаьхьа лепар, гор- 
га-ехо юьхь... И цуьнан хазалла лаьтта т1ехь йоцчу ла- 
кхенехь гора Раманна. Цо, и шена ма-тиннехь, ша 1а- 
дийна а воллушехь, б1аьргаш аг1орхьа хьовоийра. Де 
дацара, эхь а хетара цуьнга хьажа.

Дуьне а, адамаш а девзина йолчу Занета к1антехь 
долу хьал а хууш дора шен къамел...

— Амал, г1ад дайъина наха, захалонаш т1екхоьхьуш. 
Шайн хьолах, дохнах б1обулуш 0Ъг1урш а бу. Хьаька- 
мийн г1уллакхех дегайовхо йолуш оьхурш а бу. Тхо 
йо1 юхкуш дац, олий, дохнан дай бухакъехкош, хьаькам 
тахана ву, кхана вац, олий, лакхарниш д1акъехкош дох­
ку тхо. Амма тхуна хаьа, тхайниг а цхьана ц1ен т1е яха- 
за ер йоцийла. Амма тхан кхуьнан дех-ненах дагадовла 
дезар ду. Хьо хьайн нахах дагавала. Захало забар яц. 
Тхо тхайн йо1 мича йоьду а, хьаьнца гергарло тасало а 
хууш бен х1окху ц1ен т1ера ког баьккхина а арайолуьй- 
тур йолуш дац.

— Нийсаниг ду-кха иза, — халла шабарш дира шена 
хьалхарчу стоьл т1е ши б1аьрг боьг1на 1ачу Рамана.

Цхьа а вист ца хуьлуш тийна 1аш к1еззиг хан елира.
—■ Хьайн делахь, ахь кхин а къамел дан мегар ду, — 

элира Занета. — Нагахь хьо а, тхо а дагадовллалц со- 
бар дан лууш хьо велахь... Иза а мегар...

—■ Шадерриге а ахь ма-бохху ду-кха! — халла вист­
хилира Раман.

— Мегар ду, — т1етайра Занет. — Хин дай ахь ма- 
бохху!.. Хьовсур вай... Кхин хьо хьевалийтар бакъахьа 
ца хета суна... Кху чуьрниг а ву кестта схьакхочур, —* 
аьлла, г1иллакхехь араваьккхира Занета Раман.

Ке т1е кхаччалц Раман новкъа а ваьккхина, юхаеан- 
чу Занета элира хазачу йо1е:

—  Вари, Таий, соьга ца хоттуш оцу к1антаца >изий- 
®ажий ма дийцалахь! Ас резинан чимчарг1а дер цунах! 
Т1аккха атта хир ду хьуна цунах таро ерг ван, цуьнан 
коьшкала хаа. Зарма боху и доплатный агитатор ца 
хилча а болх бан стаг хир вара оцу к1антах... И к1ант а, 
Зарма а цхьаьна нисвелча, аьлча х1уттур бара!

— Ва деца, ахь х1ун дуьйцу! Со ма ца кхета? — 
хаьттира Тайсае.

— Х1инца хьо кхета хьашт дац, — жоп делира За­
нета. — Кхано хьо, децина хьалха а х1уьттуш, ахчанийн 
кепаш ягаръян, аьчган шкафаш чу таръян йолаелча, 
хуур ДУ хьуна децас хьайн г1айг1а беш хиллий!..

ОЦЦУ МУЬРЕХЬ...

Ойла ечу Зармас шен буьйнара циркуль беш болчу 
боккхачу яйна кечъечу къамкъарга т1е охьайиллира. 
«В-69» аьлла ц1е тиллина оцу зоьрталчу пхьегГина, ча- 
rlap дечу предприятина еш ю и белхан коьчал. Ши метр, 
кхузткъа сантиметр стомма а, пхи метр, ткъе исс санти­
метр лекха а, ши эзар, пхи б1е килограмм беза а бу и 
яй. Схьаяхкийтина йолчу чертежаш т1ехь ма-гайттара 
бинашшехь, и дуьххьарлера х1окху заводо арахоьцуш 
/болу яй айпе хили. Зарма ву и айп карийнарг а, иза 
сихха д1адаккха некъ лоьхуш верг а...

Арса, Зармина ойла ян а, и г1уллакх дан а маршо а 
йитина, аьчган тахтанаш тодечухьа велира. Заводехь 
долчу хьелашкахь заводана х1инццехь машинаш ара- 
хецаран план яла йог1уш шена цахетар хьахийра 
главкан начальнике Арсас. Завод шен декхар кхочуш- 
даре сихха айъа хала дара. Оцу халонех уьдура бахча- 
балаза болу белхалой. Оцу халонаша лестош болу бел­
халой самабаха, царна завод айъаран маь1на довзийта 
кхетаман болх беш яра партийна а, комсомольски а ор- 
ганизацеш...

— Болх декъала хуьлда хьан, Зарма! — т1евеара 
цунна Ладаев Мухьмад.

— Диканца вехалда! — жоп делира Зармас.
К1еззиг вистхуьллушехь кхийтира Ладаев Зармин

балхах. Х1инца Зармас беш 'болу болх Хайман хьехам- 
ца беш бу моьттучу Ладаевс элира:

—  Кхетаме стаг ву и Хаим. Дика дагадеана цунна 
и г1уллакх...

■— Цунна? — шийло хаьттира Зармас.
— И айп ша лахар а, тодан хьуна хьехар а хьехош 

хезира суна цо директоре а, кхечаьрга а...
— Уьш-м инженераша атта къастон долу х1уьмал- 

гаш дара! — куьг ластира Зармас. — Коьртаниг г1ул- 
лакх дар ду.

— Ду-кха! — т1етайра Ладаев, ткъа и айп карада- 
рал, иза д1адаккха аьтто кечбарал совнаха, и боккха 
яй бина балийтаран хан цхьаъ ах яцъеш йолчу говзал-

лин схема а кхоьлли ша бохуш, чертежаш директоре а, 
коьртачу инженере а оьхьуш Хаим шена гар Ладаевс 
хьаха ца деш дитира.

Х1етте а Ладаевс шега къадийначо Зармига дега- 
баам байтира. «Массо a arlop дуьне нисделлачу оцу 
стагана х1унда оьшу техьа сан къинхьегаман стом а ше­
на берзо г1ертар?» — ойла хилира Зармин, дог 1овжош.

Зармина а, Ладаевна а ца хууш дара оцу г1уллакхан 
хьокъехь Хайман директорца хьовха, главкан начальни- 
каца а дехха къамелаш. Къаьсттина къегина дийцира 
цо ша кхоьллинчу схемехь «В-694» яйш арахецаро лун 
болчу пайданийн хьокъехь. Церан хин йолу башхаллаш 
юьйцура, юкъа-кара математика?!, физикан, химин фор- 
мулаш а, дешнаш а кхуьссуш. Иза г1ертара и яй хьов­
ха, и санна болу берриге а гГирсаш арахецаран г1улла- 
кхех, машинех, механизмех, меттигех мел дерг дика 
девзаш ша хиларх главкан начальник а, заводан куьй- 
галла а тешо...

— Шек д1а ма вала хьо, накъост Ладаев Мухьмад, 
сан доттаг1а! — лаамза велавала а г1ерташ, элира Зар­
мас. — Собар ду-кха вайна оьшург. Балхахь хьовха, 
ц1ахь а!

— Дера, Зарма, хьо бакъ ма ву! — велакъежира 
Мухьмад. — Собар ца хилча, сема кхета кийчча ма кг 
вайшиннан ворда!

—• Изза ду-кха! — т1етайра Зарма. — Ткъа «В-694»-х 
дерг аьлча, цуьнан схема-проект нийса х1оттийна хилла. 
Амма хьесапан декъехь к1еззиг г1алат дисина хилла. 
Ткъа цуьнан зенан барам заводан балхана дуьххьарлер- 
чу муьрехь дуьйна 1еткъар бара... Цундела уьйзира спе- 
циалисташа вай а оцу белхан декъа. Мухьмад, хьой, сой 
вац ваьшшиннан ц1е яккхийта г1аьттина. Амма нехан 
къинхьегамах шена байракх ян г1ертарг гена rlyp вац. 
Цуьнан ворданан сема кхетаза юьсур яц. Вайн завод ди­
ка а, боьхачу нахах ц1анйина а хир ю.

— Хиндерг ду иза! — реза хилира Мухьмад.
— Накъостий, шуьга Москвара хьаша кхойкху! — 

къоначу йоь1ан аз хезира цу шинна. — Белхан де чакх- 
дели.

...Гуттар а санна, кечвелла, куц долу Вячеслав 
Демьянович ирах1оьттира ша директоран кабинете гул- 
бинчу белхалошкий, специалисташкий вистхила:

— Хьоме накъостий! Доттаг1ий! — собарца долийра 
главкан начальнико .— Т1екхечи х1инца со д1авоьду

■ с а х ь т а ш .  Сайна гинарш, хетарш ас шуна дийцина. Хало- 
наш сихха д1аяхан, г1уллакх тодан хьуьнаре адамаш 
кхузахь хилар гуш ду. Дуьненан жоьжахатенах буха- 
диснарш х1инца а кхачоза хиларх «инферно» олу. Вайн 
дланета т1ехь, лаьтта т1ехь миллиардаш шерашкахь 
лаьттина и 1азап. Оцу шерашкахь доладелла дийнаташа 
шайх тоьлашханаш къесторан некъ. Миллионаш, эзар- 
наш миллионаш шераш дезна оцу лазамен къесторна. 
Амма оцу шираллин бухехь тоьлашханаш къестор 
б1аьрзаллица д1ахьош хилла. Оцу новкъахь миллиар­
даш дийнаташ х1аллакьхуьлуш схьадеана дахар. Къи- 
заллин 1азапехь хуьлуш и х1аллакьхиларш а долуш. 
Оцу балхо хьовсийна дийнаташ 1аламах ма-хуьллу 
маьршадовларе. Оццу балхо адаман синхаамаш ирбала- 
ран новкъа берзийна. Нервни болх, дог-ойла, лаам са- 
монца а, дика-вон 1аьткъаш а бина. Ишттачу балхо 
алсам ца даккха тарлуш ца хилла дахаран новкъахь ба- 
ланаш, 1азапаш 1еткъар. К1елхьарволийла йоцчу оцу 
баккхийчу баланаша цхьатерра а, аьрта а дийнаташ 1а- 
1ош хилла, х1орд лаьттинчохь хуьлу г1ум санна. Х1ун 
ю а ца хууш хиллачу х1ордан дийнаташкара кхетам а 
болуш адаман организм кхоьллина ялале багар ца лун 
болу дукха хийцамаш хилла. Миллиардаш шераш д1а- 
ихна. Мацца а, адамах адам хилла даьлча, иза шина 1а- 
запе дирзина: цкъа делахь, лазош дег1 долуш, шолг1а 
делахь, г1айг1анца дог-ойла йолуш. Хьалха адамна мот- 
таделла хилла адамийн юкъараллех дедда ша 1аламе 
дирзича г1айг1анех, баланех ша хьалхадер ду. Оцу 1с- 

хадаларх схьадаьлла ду ялсаманен хьокъехь долу туьй- 
ра. Суна сайна хийлазза хезна Гилманчо, яздархочо 
Иван Ефремове оцу къизачу исторех лаьцна дуьйцуш... 
Оцу баланех хьалхадала г1ерташ адамо шегара дуьй- 
луьйтуш хиллачу бодане г1алаташа кхин т1е а ч1аг1ъеш 
хилла хало, ч1аг1деш хилла и 1азап. Мацца а, нуьцкъа- 
ла паччахьаш, дийнна мехкаш схьа а лоьцуш, шайн 1е- 
далш х1иттош, ч1аг1деш буьйлабелча, адамийн юкъа- 
раллехь а яьржира и дуьненан жоьжахате. И бТаьрзене- 
къаш 1азапаш дебош схьадог1ура мацца а коммунисти­
чески идейш кхиъалц. Карл Маркса аллалц: «Доцуш да- 
харера маршонан, парг1атонан дуьнена довла тарлуш 
дац юкъараллин д1ах1оттам хийцаран некъаца бен!» 
Оцу керлачу новкъа вай дог1у шовзткъа шо сов бен 
зама яц... Ткъа миллиардаш шерашкахь дийнаташкахь 
кхиъначу акхачу синхаамаша шайна меттигаш лоьхур

ю адамийн ойланийн боданечу маь1агашкахь. Цу т1е, 
генарчу капиталистийн пачхьалкхийн акха, реакционна 
.лагерь а ма ю шен ма-хуьллу хьекъалш тилоран д1овш 
массо а некъашкахула схьадетташ. Стаг, адам сийсаз 
а деш, ша лакхавала г1ертар, къола, базар, ямартлонца 
са лехар, шел лахарчарна ницкъ бар — и шадерриге а 
а ду дуьненан жоьжахатенах бухадисина д1овш. И 
д1овш кхоччуш д1адоккхур ду коммунистически юкъа- 
раллин ирсо. И юкъаралла д1ах1отторехь дакъалацар ду 
xlapa шун завод тояр, айар, кхузахь меттигерчу адамех 
белхалойн класс кхиор. Иштта исторически Kloprra 
маь1на долуш шун болх хиларан хьокъехь ала лии су­
на со д1авоьдучу сохьтехь. Ойу оьздачу шун къинхье- 
.гамехь кхиам хуьлда!

Массара а лерана ладуьйг1ира главкан начальникан 
къамеле.

Массара а баркалла элира хьешана иштта къамел 
дарна. Хьешо а элира баркалла шена хаза хьошалла 
дарна.

—• Сан доттаг1а Зарма! Хьуна х1ун хийти? — ц1ех- 
хьашха хаьттира хьешо.

— Оцу къамело, суна там барал еовнаха, соьга 
йоккха ойла йойту, — жоп делира Зармас. — Хетарехь, 
ас а, накъосташа а шен ойла дуккха а ен дерг ду иза.

—  Иза сан къамел хилла 1аш ма дац, — хаийтира 
главкан начальнико. — Истори т1ера меттигаш ю. Ткъа 
истори юкъара 1илма ду.

Тамехь новкъаваьккхира и оьзда хьаша заводан кол­
лективе.

1961 шо...
Архарски «Пищемаш» заводан директоран кабине- 

техь.
—* Батаев Жама, юха а хьовсур вай хьан кехаташ- 

ка... 1937-чу шарахь вина... — Ойла йора Арсас жимачу 
стеган дахаран некъан... Пиллакхечу жимачу стеган 
к1айн-ц1ен бос бетталуш йолу юьхь безамехь гора.

— Ас декъалво хьо заводан белхало эцарца! — эли­
ра Арсас жимачу стаге.

Иштта хилира Жамех механо-сборочни цехан сле­
сарь. Машинаш вовшахтийсаран болх д1аболийра цо.

—  Марша вог1алда, жима къонаха! — вистхилира 
цуьнга Зарма.

— Маршалла хуьлда, накъост Зарма! — жоп дели­
ра Жамас.

— Ой, хьо-м сан ц1е а хууш веана хилла тхоьца xla­
pa бала хьега! — велавелира Зарма. Цо Жамина ма­
сех накъост вовзийтира. — Ткъа xlapa ву Раман Сули­
мов. Хьовсур ду шуыниннаш йохьалле а!.. Гучувалар 
а дика хета суна хьан, Жама!

— Х1унда? — хаьттира Жамас.
— Цкъа делахь, курхалчо шегахь портфель к1езиг 

гонгу, шех дегабаам ца байта. Шолг1а делахь, портфе- 
ло аьтто бо мичча хенахь а кхалла х1ума герггахь кара- 
яйта, — жоп делира Зармас. — Ткъа кху чохь книгаш 
лело атта хилар ас хьеха а ца до.

Бакъ хилира Жама шен портфелехь книгаш, черте­
жами, йозанан г1ирс лело марзвалар. Иоккхачу шовкъа- 
ца т1евирзира иза технически литературана. Книгийн 
кехаташ тата ца деш херца 1емира цунна, шайн xlyca- 
мехь бийшина набарш ечех ша бахьанехь цхьа а сама 
,ца ваккхархьама. Машинаш яран производствон г1улла- 
кхаш дуьйцу а, физикан а, чертежни белхан а книгаш 
дукха хьолахь, ешна а ца 1аш, лоррий, собарца 1ама- 
йора Жамас. Шена ца хуург ийза а ца луш накъосташка 
хоттуш а, шена хуург, лечкъа ца деш, д1аолуш а вара 
Жама шега ладог1а луучуьнга. Оцу тайппана йолу цуь­
нан юкъаметтиг товш хетара Зармина. Цхьа х1ума да­
ра Жамас цхьаьнгга а ца дуьйцуш а, цхьаъ ша йоцчуьн- 
га къадор доцуш а. И къадо ца х1уттуш хийла садит- 
тинчул т1аьхьа эххар а вахара иза шен къайленан ла­
зам эцна.

Шена дикка к1иранашкахь нисделла совнаха мукъа 
де оцу 1алашонца д1адахьа вуьйлира Жама. Тийначу 
.эвлан школера шен урокаш чекх а евлла, ц1а яха ара- 
яьллачу Айзина дуьхьал кхийтира Жама, ларамаза 
санна.

—  Марша вог1алда, — тамехь хезира цунна йоь1ан 
зевне, башха аз.

—  Маршалла хуьлда! — жоп деллачу Жамина вай­
нехан дуккха а мехкарех муьлхха а бохург санна схьа- 
лаьцча гуш йолу ехо-горга юьхь гира. Амма к1айллех 
■ц1ен бос ийна йолу Айзин юьхь шен исбаьхьалла башха 
,йолуш яра. Къаъсттина товш бара цуьнан жима, нийса 
мара, шен кегий-горга мер1уьргаш а йолуш. Жимачу 
бетан стоммо, могуш ц1ен балдаш ц1ечу жимачу пол- 
лано даржийна т1емаш дагадохкуьйтуш гора. ХГилла- 
не-за'баре хеталуш болу 1аьржа бГаьргаш белакъежара 
шуьйра д1аса т1емаш тесначу 1аьржачу ц1оцкъамаш

.к1елахь. Шайн 1аьржа хилар сел къагарна сийналлица 
лепара Айзин хьийкъина 1аьржа к1ажарш. Лекхо куц 
долуш йолчу цуьнан юткъа г1одаюкъ, горго нуьцкъала 
хенаш, дехо хеталуш к1айн лаг, деха п1елгаш долу ха­
за куьйгаш — шадерриге а дара йоь1ан исбаьхьалла 
тоеш.

Эххар а, шаьш могаш-маршо хаьттина девллачул 
т1аьхьа, елакъежира иза:

— Дийцал, Жама, х1ун ду, мила ду?!.
Жамас дийцира шен дийца дерг.
Иштта дийцарш юха а хилира церан... Эххар а барт 

а, ловзар а хилира.
Ткъа денош д1аоьхура... *
Эххар а Айзина хааделира шен х1усамда буьйсанаш- 

кахь хин къурд бан самавуьйлуш цахилар. Цхьана бу- 
са, сама а ваьлла, еккъа стоьл т1е серло етта лампа а 
латийна яздеш, доьшуш Жама 1аш, цуина т1ехьашха 
т1ех1оьттира Айза.

— Дийцал х1инца, х1ун ду, мила ду? — хаьттира цо.
— Стенан хьокъехь? — олуш, велавелира Жама, и 

хаттар хьалха шега цо дина меттиг дага а еана.
— И х1ун ду, сел ч1ог1а ахь сох лечкъош дерг?!
— Цхьаъ дара, — даре дира Жамас.
— Х1инца дуьйций ахь? — ладуьйг1ира Айзас.
>— Дийца-м хала дацара ш а, бераллин цамгар яца- 

хьара, — элира Жамас. — Цу т1е, и дийцар сов сингат- 
таме, ладог1а дог ца дог1учу битамехь а хир ду.

— Сатухур ас! — жоп делира Айзас.
>— Цкъа делахь, тхайн заводан производствон г1ул- 

лакхаш дика девзаш хила, суьйренан институтехь деша 
кечам беш ву со, — хаийтира Жамас. — Болх а беш 
деша атта хир доций а хууш. Шоллаг1а делахь, 1аьм- 
нийн хиш д1овшах ц1андаран г1уллакх 1амо а воллу... 
Вайн кхузахь 1аьмнаш дуккха а ду... Царалахь уггаре 
а г1арабаьлларг Итум-Кхаьллана герггахь берг бу.

Т1аккха тайп-тайпана химически реакцеш ярца и 
,хиш ц1андаран кеп йийцира Жамас.

— 1аьмнех ийна д1овш т1уьна ду, хих тера ду. 
Мышьяк ду иза, — дуьйцура Жамас. — Щастий, цинк- 
кий вовшех эдича латунь хиларе терра, хьокъала йол- 
лучу тайпана кхечу элементех эйича и мышьяк-д1овш, 
шех т1улташ а хилла, хи буха юьжур ю, цкъа а кхин 
хина зен а дийр доцуш...

Иштта хиш бехдинчу д1овшех т1улгаш дар, оцу тайп-

лана 1аьмнийн хиш ц1андар Айза кхеттачу тайпана 
дийца карахделира Жамин.

— Суна хетарехь, и Нуллакх... — элира Айзас.
—< Иштта-м ду. И тайпа белхаш 1илманчаша кхечу- 

хьа беш а бу, — т1евирзира Жама. — Ткъа вайн кху­
захь специалисташ меттахъхьебан г1оьртича соьга кхин 
а хеттарш дийр ду. Оцу хоьтту долчех дерг хаа г1ерташ 
кхин а сан дикка къахьега дезар ду...

>— Къахьега-м дезар ду, суна и сингаттам а лат- 
.тош, — йилгалдира Айзас. — Болх а беш дешар а мел 
хала ду... Ткъа вайна х1ун оьшу? Дац оьшуш х1ума. 
Даан-малан ду, духар ду, оьзда х1усам ю. Ирс ду... 
Х1етте а кхета со хьан ойланах, къинхьегамах... Вайн 
1алашонах а...

Иштта къамел а дина, шен метта еана Айза, гГайби 
т1е ихьарс а биллина, тевжина 1уьллура, ах дег1а т1е 
к1айн шаршо а тесна. Могуш щ1ен бос богу 'беснеш, де- 
хо а, шера а гуш долу хаза лаг, торга пхьаре, горго бел- 
шаш, царна т1ехецаелла 1аьржа месаш...

Тамашена хаза гора иза Жамина.
-— Зударийн хуьлуш йолу аьрха амал йиц ма 

елахь! — елакъежира Айза. — Ша 1алаш ца йича, зуд- 
чуьнгара ларамаза к1он дош эккха тарло.

—■ Хьоьгара ишттаниг дер дац, — баккъал жоп де­
лира Жамае...

...Еара сирла 1уьйре. Хуьлий а ца хууш хилира дел- 
,къан хан. Столовера а, 'буфетера а ара а буьйлуш, буьз- 
на 'белхалой, шишша-кхоккха цхьаьнакхетта, маь1- 
маьНехь къамелаш деш 'бара. Столовера дуьйна цхьа 
,къовсам бохьуш вог1у Мухьмад Ладаев а, Сарап а за­
водан керта веара. Циггахь Жама а гина, Ладаев цуьн- 
.га вистхилира:
I —• Жама, ладог1ал кхо бохучуьнга!

—  Т1аккха? —  олуш, цу шинна юххехь сецира 
Жама.

— Жама, хьанна а хуур ма ду кхара дуьйцург лар 
т1ехь цахилар. — Собарца билгалдира Сарапа. — Пех- 
хьа 1илма а, специальность а йолуш волчу Хаима яьк- 
кхина говзалла шайн доттаг1чунна шенна йита :г1ерта 
,х1орш. Ткъа де а гуьнахь а доцуш волу Зарма Хаима 
доен белхан, шен х1онсан декъа ваийтича а тоац кхар- 
на! Ой, эхь хета ма дезара Хаимах! Зармин доьзал хи­
ларна цо ша ма язъяйтина шена йог1у сом-ком Зармина.

'—• Ш а дина х1ума доцуш волчу Хайман оцу белхан

декъахь ша ву моттийта карахдаларх цецваьлла со! >— 
злира Ладаев Мухьмада. —  Xlapa х1ун ду?..

— Накъостий, вай кхузахь хабарш дийцарх къастам 
хир боцуш г1уллакх ду иза! — жоп делира Жамас. — 
Специалисташна дика хуур ду. Вай собар дан деза.

— Хьо 'бакъ ву, Жама! — реза хилира Сарап. — 
Ахьий, асий озабезамаш барна т1едоьт1на хила йиш ма 
яц иштаниг. Хуучара къаста а дина, х1етте а ца йог1у 
шай-кай Зармина а язйина, 'чекхдаьлла г1уллакх дара 
иза, х1орш хабарш а ца юьйцуш, тийнна 1ад1ахьара! 
Ахь ма-бохху, иза вайн г1уллакх ма дац! Вайн г1ул- 
лакх — ваьшка аьллачу ж1ов тохар. Морзаха хьовзор. 
Ткъа и чаг1аран йоккха пхьег1а тЪечохь Зарме xlopa 
ж1ов тохийтинарг Хаим ву! «ХГоккхуза! Эццита!» — 
бохуш. Вайгахь харц эладитанаш товш дац!..

Юха а олу: и г1уллакх вайга къасталур дац, — жоп 
делира Жамас. — Нагахь оцу хьокъехь хабар я арз да- 
лахь, иза а талла хьакъ болчара толлур ду. Амма, Са­
рап, цхьаъ ала лаьа суна хьоьга. Хьой, сой санна волу 
белхало хилла 1аш вац Зарма. Шен йоцу кепек оьцур 
йолуш вац. Ша ца динарг дина эр долуш вац...

— Марша вог1алда, Самид! Хьо лаа вуй? — хаьт­
тира Махьмас.

— Шу ган веана! — велакъежира Самид. <— К1ира 
сов даьлла вай вовшийн таза...

— Партин райкоман секретаран болх чолхе хилар 
а тхо долчохь хууш ду, — элира Махьмас. —  Район 
йоккха ю. Xlapa йоцург а дуккха а заводаш ю. Юьртба- 
хам бу. Х1етте а тхайн тидам аша к1езиг бо ала йиш яц 
тхан!

К1еззиг белхалошца къамел а дина, Самид директо­
ран кабинете вахара.

Велавелла, векхавелла тГеийцира иза Арсас. Сами­
да ша дукха хан йоццуш заводехь хиллачул т1аьхьа 
,кхузахь хиллачу хийцамех х1инцале шена хааделларг 
дийцича, Арсин сакъераделира. Арсина б1ег1ийла ца 
хийтира Зармин белхан декъа Хаим вахана боху г1ул- 
лакх Партин райкоман секретаре хьахор. Иза жиргечех, 
дийца а ца луучех дара.

Белхан де чекхдалале луларчу заводе а вахана ву- 
хаван а кхиира Самид. Белхан де чекхдоллушехь сурса- 
тан 'промышленностана машинаш ечу Архарски заводан 
клубе гулбелира оцу заводера белхалой. Заводан хьо- 
лах, Галашонех а, партис хьалха х!оттийначу керлачу

декхарех а боккхачу кхетамца дийцира царяа Самида. 
Д о хьахийра белхалойн доьзалех, хьаштех, дайн-берийн 
.безамех, керла доьзалш кхиоран декхарех.

И къамел чекхдаьллачул т1аьхьа дешнаш вовшашка 
к1езиг а олуш, ойланаш яккхийнаш а еш, шайн-шайн 
,ц1ехьа боьлхура белхалой... Машина йолаелла йоьдду- 
чохь Самида ойла йора: «Москвара Бакух а, Грознера 
Ведана а доьлху некъаш пачхьалкхо ша дехкина довл- 
луш лаьтта. Оцу коьртачу некъашкара ярташка д1а ге- 
наш тийса аьтто хир бу х1инцца когаяха йоьллачу кол- 
хозийн, совхозийн... Ткъа х1инццалц коьрта т1ехь тхов 
боцурш дукха бара районехь. Церан г1айг1а хьалхабак- 
кханза ца болура. Ткъа хГинца цхьана метта т1ехохкур 
jo ерриге а совхозаш, колхозаш шайн-шайн меттигаш* 
кахь некъаш дахкарна, тодарна, т1улг, жаг1а, асфальт 
т1еозийта rlo а деш... Xlapa ду 1961-г1а шо. Кхул т1аь- 
хьа ши шо далале районехь некъаш хир ду, мел йочанаш 
хиларх шек а ца довлуш дерш».

«Маьлхан-Ирзе» д1акхоччуш дуьхьалваьллачу стага 
.кхеран машина сацийра.

— Ассалам 1олойкум, марша дог1улда шу!
— Ва 1алайкум салам! — жоп делира Самида а, 

Алима а.
— Хьо тхайн хьаькам вуйла хиъна саций ас, — ха­

ийтира хьаьрчано-эг1аза дег1 долуш волчу воккхачу 
етата. — Бехк цабиллар доьху. Сихха хьоьга хьахонза 
да долуш доккха г1уллакх ду сан!

—  Т1аккха? — ладуьйг1ира Самида.
, I— И цхьа керла къегана машина яр-кха эцаза ца 
Долуш! — хаийтира воккхачу стага.

—  Иштта таро йолуш ву хьо? — хаьттира Самида.
—■ Ахь иза мича arlop хоьтту хаац суна! — шийлачу

собарца вистхилира воккха стаг. — Цундела хаац, айса 
дегабаам бан беза я ца беза.

— Доттаг1а, и сан дешнаш айхьа дегабаам ца беччу 
.тайпаиа тидалахь! — тамехь велакъежира Самид. — 
Х1ун ду хьан и машина оьцуш галдаьлларг?

— Кхин галдаьлла х1ума а дац, — жоп делира вок­
кхачу стага, — суна и машина Райпотребсоюзо ца йох- 
кар доцург. Цу тГе, х1инца таро хилла велахь а, со ми- 
чара ваьлла хууш ву со. Стерчийн ворда нисъелча, бак- 
кхий а беш, вордано ха тоьхча, «я аллах1 !» — бохуш, 
старо «кхахь» аьлча, «бехалда» олуш леллачу дайн 
к1ант ву со! Оцу тхан чохь йолчунна хааделла шен кхи-

но к1ентан к1антана и чехка лела машина эцар. Х1инда 
тхайн к1ентан к1антана цул къегина машина ца эцахь, 
со дуьне диъна вели-кха!..
, '— Дера и машина хьен-хьеннан а эца чот ма яц, —■ 
собарца жоп делира Самида, вела ца вала а г1ерташ. — 
Д 1инца иза ца хилча оццул гена долуш ду-кха г1ул- 
лакх?..

—  Ду-кха! —■ жоп делира къонахчо. — Дуьне а, 
.эхарт а дицдина суна цо!.. Дала шена везачу стагана и 
тайпа зуда нисйо бохуш, баккхийчу нахах цхьаболчара 
.суна тамана цхьацца лол а бетта. Чордо лол-м дера бу 
иза...

— Ой, х1унда юллу техьа кхоьллинчо иштта г1айг1а 
шена везачун коча?! — хаьттира Самида. — Мелхо а 
зезачуьнгахьа озабезам беш ца хуьлу?

— Озабезам бар ду боху иза! — жоп делира воккха­
чу стага. — Дуьненан бала лайна хиларна эхартан ба- 
лех хьалха а воккхуш. Иштта 1азапна кхоьллина хир 
ду-кха xlapa къинойн пана дуьне!

1— Хьан ц1е х1ун ю? — эххар а хаьттира цуьнга пар- 
тин райкоман секретаро.

— Буг1аев Лом-1ела ю-кха сан ц1ей, фамилий, — 
жоп делира воккхачу стага.

—• Балхахь мила ву шун? — юха а хаьттира Са­
мида.

— Балхахь-м тхан г1аж таккхол мел верг а ву! — 
,жоп делира воккхачу стага. — Амма хьаьжк1аш дика 
кхиорна хьолт1ам санна йолу медаль елларг-м со ву.

Tie верта кхоьллина волу и стаг ц1еххьашха дага­
деара Самидна. Совг1ат оьцучу дийнахь иза дика кеч- 
велла а, кхечу битамехь хеташ а вара.

— Х1а-а! Бехк цабиллар доьху! Вевзи! Х1инца верта 
ма ду хьоьгахь! — элира Самида. —  Бахьана х1ун ду 
райпос дуьйцуш?

—• Иза дийцича, со мотт тоьхнарг хуьлу, — жоп де­
лира ЛомЧелас. — Ца дийцича машине даха дог дац!

— «Мотт бетта» боху и дастам ц1е хьуна ца тиллийта 
т1елеци ас х1инца ахь сайга бакъ дерг дийцарх! — эли­
ра Самида. — Ткъа и беттарх х1инццалц ларвелларг 
л1инца а ларлур ву!

— Баркалла. Теша со! — жоп делира ЛомЧелас. — 
Хаим бохуш цхьа къонаха ву...

— Т1аккха?
— Х1индойн чайнех суна масех пачка а яхьаш, масех

лимон а яхьаш хьошалг1а веара «за, — хаийтира Лом- 
1елас. — Хабар сел хаза долуш волчу цо хьовзийра сан 
,корта... Хьалха иштта гергарло а хьедина, цо хаийтира, 
дхьана бехкечу нахана хьалхахь ша юьхь1аьржах1уттуш 
меттиг а 1оттаелла, и машина оцу аг1орхьа хьовзийна 
)3ьлла. Цуьнца сискал яар а, и сайн х1усамехь нисвалар 
,а дагахь долчу сан карах ца делира цуьнца звхьазвала... 
,Ройпохь з1е ю цуьнан, ша заводехь велахь а...

— Кхийти со! Жуликаш я1! — элира Самида. — 
Ххийти! Хьо мотт беттарг а хир вац. Хьуна хьайн маши- 
жа д1а а хир ю! Кхана 1уьйранна исс сахьт даьлча со 
,волчу Райкоме вог1ур хьо!

I— Баркалла! — даггара вистхилира воккха стаг.
>— Некъ дика хуьлда!
— Маршаллица дехалда!
Машина меллаша д1айолаелира.

i  —  Иаккха! — велавелира шофер. — Ларлур хьо ат- 
та а, катухуш а яха г1ерта берзалой к1езиг ю аларх! 
Буьйцуш лаьтташехь гучубуьйлу харжамашкахь соьга- 
хьа куьйгаш уьйъу 'берш!.. Цхьа-ши декъаза борз каро 
а тарло, хьо санна, даим марха кхобуш лелачех йолу! 
.«Xlapa хьуний, xlapa суний!» бохург бен дош дац!

— Дера ю и берзалой кестта кхачон ерш! — жоп де­
лира Самида. — Сел атта Iexa ма лолахь!

КЕРЛА 1УБЙРЕ

1уьйренан з1аьнарш корана дуьхьал оьллинчу баьц- 
царчу дарин шина кирхьанна юккъехула дутткъа нуьран 
.сиз хилла кхеттера Жамин ц1а чу. Халла хезаш мелла- 
;ша са а доь1уш шена юххехь 1уьллу Айза самаяларна 
«хоьруш, ког байбина хьала а г1аьттина, Жамас буьй- 
санна латош йолу г1ийла сийна лампа д1аяйъира, кора- 
)на дуьхьал оьллина дарин ши кирхьа ваьштауьйзира. 
.Т1аккха, тата ца деш, вахана ванни чохь лийчира иза. 
Дег1ах месала гата хьаькхира. Т1аккха цергаш йилира. 
Дайделла дег1 а долуш, вухавеара иза. Самаялаза йол­
чу Айзина юххе аг1орвелира. Айзас шен бовха пхьарс 
/биллира цунна т1е. Мукъачу дийнан екхна-маьршачу 
1уьйранна дехха 1иллира и шиъ дижина. Эххар а Жами­
на юха а мерза наб кхийтира. Цунна ца хиира шена юх- 
Дера Айза хьалаг1оттуш а, ванни чу йоьдуш а... Лийчи- 
на, коьртах ехк хьаькхна, чухулара шен бедарш а хий- 
цина, т1ехула къорза халат а юьйхина куьзгана хьаьж-

на Айза ша-шена елакъежира. Котахь к1архаш а болущ 
иза юха чуйог1уш, цо ког вуно бай баккхахь а, самаве- 
дира Жама.

— Тоьур ю наб! — Айзас оллушехь, кхоссавелла 
ц1енкъа ирах1оьттира Жама.

...Кухничохь лепачу к1айчу жимачу стоьл т1ехь бовх- 
ха лаьттара 1уьйренан кхача. Оцу стоьлана дехьий, се­
хьий охьахиира и шиъ.

Айзас х1ума юуш иза берах тера хетара Жамина. 
Цунна Айзех «ъахетара. Даиманна а иза 1алашъеш ша 
хила везарх тешна вара.

Вовшех доккха а деш, xlapa шиъ х1ума йиъначул 
т1аьхьа чохь цхьацца гГуллакхаш^деш долчу хенахь За- 
нетг1еран к1ант веара Жамей, Айзей шен дай-наний 
чукхойкху аьлла. Пиллакхе могуш-парг1ат а хаьттина, 
ша деана г1уллакх хьахийна ваьлча, кхин хьем бо- 
цуш д1авахара и хаза кечвелла а, кхетаме а волу 
жимха.

Жамин портфелахь конфетийн т1утакх а, цхьацца 
к1ез-<мезиг х1ума а эцна xlapa шиъ ЗанетгГаьрга даха- 
ра. И шиъ цхьаьна дика товш дара, сийначу басахь йол- 
чу крем'пленан костюмаш а, 1аьржа лакови туфлеш а 
юьйхина. Б1аьстенан декхна сирла де нисделлера х1ин- 
.ца xlapa мукьаниг.

Селасат санна, къорза лепаш кечъелла Занет дуь­
хьал еара цу шинна, и шиъ кел чоьхьа доллушехь.

Занетг1еран кечдинчу ц1еношка xlapa шиъ дирзинчу 
хенахь, шун x I o t t o  сихъелла, шен къорзачу духарна т1е- 
хула хьалхауллург оьллина хьийза Занет а, иштта цуь­
нан майра Бахтар а рогг1ана кхаьрца къамелаш деш 
дара. Кхаллар, салаташ, 1айгаш, м1аранаш стоьл т1е 
ехкина Занет йоллушехь, кхиболу кхача x I otto  иза 
кхиале, хьеший баьхкира. Оцу хьолехь зударш чохь а 
битина, божарий шашлыкаш яан, малан Ч 1ишка баха 
дезаш хилира. Царех къаста б1ег1ийла доцуш нисдели- 
ра и гГуллакх Жамина.

Дукха хан ялале шина машинахь вахана xlapa ит- 
тех стаг ЧГишкана т1ех а ваьлла, Доча-Борзе кхачале 
хьуьнан йистехь, бухдуьйлу шовда доллучохь, хьаьтта- 
рал долчу ирзехь сецира. Аьчган гажарш д1а а тоьхна, 
царна т1е болатан ч1у а биллина кечбинчу кхерча ц1е 
латийра аренан шаннаш х1итторан пхьеро. Оцу говзан- 
чел г1оле и г1уллакхаш хуучара собарца, лерана куьй­
гаш дилира. Жимачу бочки чохь хьалххе кечйина уьста-

116



г1ан жижиган кийсигаш аьчган ч1ораш т1е йохка йолий- 
ра. Жижиган буьз-буьзна ч1у ц1ергарчу аьчган г1ирса 
т1е а буьллуш, хаза хьожа йог1уш йолу шашлык ятта 
йолийра. Хьуьнан 1индаг1ехь, бай т1ехь, шовданан 
йистехь охьахевшира ткъе итт шарера шовзткъе итт ша­
ре кхаччалц хенаш йолу къонахий.

—  К1ентий! — элира Бахтара. — Дуьххьара боьт- 
твнчу кедаца х1орамадо а шай-шай сан доттаг1чунна 
Жамина вовзуьйтур ву, вайн гуттар а хьалхалерчу дай- 
ша вовшийн бовзуьйтуш хилла хиларе терра. Иза Евро­
пера даьлла г1иллакх ду моьттурш а бу. Баркалла аьр 
дарна вешан дайн г1иллакх т1еэцарна! Дош хьуна ду, 
тхох воккха Тохтар!

|— Баркалла, Бахтар! — долийра Тохтара. — Аьр- 
кха, pari т1ейоьжча!..

Лепаш дашо бос болу куй куро arlop а саттийна, 
чилланан 'к1адийнан к1айн-можо лепачу кителан лакха- 
ра нуьйдарчий д1а а яьхна, чухулара лавсанан коч а 
гойтуш 1аш волу Тохтар заготовкин г1уллакхийн хьаь- 
камах тера хила г1ертара.

Куро йовхарш яран битамехь аз а тодеш, вистхили­
ра Тохтар:

—  Аьр, — к1еда, г1иллакхе дийкира цуьнан стомма 
аз. К1еззиг аг1орхьа корта те1ош велакъежира иза. 
Дош алале шен юьхьаца сурт х1оттийра х1ума т1ейог1у- 
.чу а, куьйгаллин а балхахь ша хилар къедош. Душе де­
заш а, дууш а ву ша бохура цо оцу къедамашца. Амма 
кегаделла акха ц1оцкъамаш а, т1ера чо тилла б1аьргийн 
нег1арш а, юьхьан мокхо-таьГна бос а тергалбича, дага- 
.тосура иза даста-м а, къиза а, саьхьар а болчу малар- 
хойх хилар. Иза тергалвеш волу Жама цецвелира цо 
ц1еххьашха шен кхпн цхьа arlo а гайтича. Велахь а, 
дацахь а ша комаьрша а, дика а къонаха хиларан сурт 
х1иттадора Тохтара.

•— Цхьа хан яра со техникан говзаллаш хаарх 
хьаьгна а, дешарца и 1амо воьлла а! — бохура цо, Жа- 
мига а хьоьжуш. — Дуьненан халонаша вайна коча 
бехкина баланаш биц а лой, садо1у ас xlapa Жама сан- 
нарш гича. Вайн хьуьнаре, къона т1аьхье гича. Кхеран 
оьзда ойланаш! Кхеран къинхьегаман а, 1амаран а жи- 
гаралла!.. Жама, вехалда хьо а, хьо саннарш a, xlapa 
<к1ентий а!.. Сан ц1е Тохтар ю!.. Пурмин Тохтар!.. З а ­
готовитель а ву со, дуй хьуна!.. Шун могашаллина 
Tlepa!

, Тохтара, шен кад а мелла, т1аккха г1адвахана, б1аьр- 
гаш а хьаббина, чам боккхуш шашлык яа йолийра...

— Доттаг1ий, ладог1ал! — элира Бахтара. — Вешан 
х1окху меттиган тхьамда Тохтар хоржу вай! Реза дуй 
шу?!

|— Муха дац?!
— Тохтар хьакъ ву тхьамда!
— Ву!
Бертахь т1еийцира Тохтарх тхьамда вар.
— Баркалла, к1ентий! — велакъежира Тохтар. — 1у 

воцу бажа бу тхьамда воцу к1ентий! Низам доцу ада­
маш акхаройн арданг ю!.. Дош лоэвай ша вовзийта дог 
майрачу Махьмина.

— Баркалла! — кад айъира Махьмас. — Бехк, гуь- 
цахь а доцуш, сан машина а, цхьацца х1уьмалгаш а, 
сан маьхчан к1ант жима хиларе терра, цуьнгара д1а- 
яьхна. Ловр дуй и саннарг цхьана а стага? Ас, законни 
некъаца r l a f l r l a  а бина, эцна «Победа» ю хьаькама д1а- 
яккхийтина. И г1уллакх масех батте дели, суна зенаш а 
деш. Зен ди нар-г х1окху Жамин маьхча ву! Бе а бехк 
боцу стаг а ву оцу г1уллакхна бехке ван хьийзош. Вай 
,цхьана шуьнехь ду. Доттаг1ий а ду. Х1окху Жамин 
.маьхчица ч1ир ца лело реза ву со, x I o k x o  суна p a r i  

йоцуш эца машина а нисъеш, и г1уллакх бахьанехь бех- 
ван билгалваьккхииа стаг ца хьехош а вуьтуьйтуш, и 
сан эрна яйна шайнаш шайн маьхче схьа а токхуьйтуш 
,г1уллакх дахь. Дича зе а, дича зулам а дуьсуш хилча, 
х1ун дир дара кху дуьненах? Ямартло ю-кха суна 
йинарг!

— Масла1ат бакъахьа ду!
—  Зен доцуш ма ца хуьлу машар!
■— Ч1ир хьашт яц!
—̂ Ца моьттург ма ду когашна кГелахь!
—< Ладог1а! Ас аьр ши дош! — массо а д1а а тоьй- 

туш, вистхилира Туртекха:
1— Къонахий! Щентий! Со нахана юккъе к1езиг хий- 

,шина стат ву, — долийра Туртекхас. — Цундела со ишт- 
тачохь ала дош нехачул к1езиг долуш ву. Кхузахь 
Махьмас цхьана ямартхочунна 1оттар еш къамел а ди­
ра, цул т1аьхьа цхьацца дешнаш а кхийсира. Амма и 
бехке ван хьийзош волчун ц1е а ца яьккхи. Ч 1ир хьееш 
хилча, шадерриге а, керан юккъехь санна, билгал а до­
луш хила деза!

•— Шадерриге а билгал ду! — эккхийтира Махь-

118



мае. — Оцу стеган ц1е ас хьуна йоккхур ю, Туртекха! 
Цу т1е, иза xlapa Жама воллучу заводехь болх беш ву. 
Кхунна ас иза дуьхьал х1оттор ву.

— Ахь х1ун олу, Жама? — хаьттира Тохтара.
— Эр ду ас а, — собарца жоп делира Жамас. — Со, 

сайга Бахтар шуьне кхайкхича, суо ч1ир хьеян валош 
хилар дагахь долуш вацара. Кхуза со валор шен цхьа 
1алашо а йолуш хилла. Бакъду, со сайн шичой, маьхчой, 
де доьхча, д1атосур болуш вац. Цара сох а, ас царех а 
жоп луш меттигаш а 1иттаяла там бу. Амма х1инцца 
Д1ахьмас аьлларг суна хезна а, х1ун ду хууш а дац. Со 
г1ертар вац 1едало д1аяьхна х1уманаш юхаерзо, уьш 
хьенна хилча а! Махьма, и ахь дуьйцуш долу хабар 
шен адресе хьажо деза. Соьца и тайпа хабарш йийца 
цхьа а некъ бац хьуна!

v— Ой, сан даьхний а дайъина?! — оьг1азаллица 
ц1евзира Махьма. — Ой, и бохург х1ун ду?!.

— Хичаш, г1овг1ий хьайнна йита! — собарца жоп 
делира Жамас. — Иза хьуна хезнарг ду. Кхин хьоьца 
хабар дац!

1 . I— Ой, аса и шахалеш!.. — олуш, урс а даьккхина, 
чукхоссавелира Махьма.

Щеххьашха катоьхна Махьмин пхьарс а 1овдуш, иза 
сацийра Туртекхас. Тохтара Махьмера урс д1аийцира.

— Ладог1ал, Махьма! Хьо вехна велахь а! — собар­
ца вистхилира Тохтар. — Махьма, хьан сий а дина, хьо 
а, тхо а лерина х1окху Бахтара а, оха а х1оттийна шун 
аьшнаш ди ахь! Бехк-гуьнахь доцчу стагана коча а 
кхосеавели хьо! Оха бехк боцчу стагана т1е хьайга п1елг 
а 1уттуьйтург цахилар дицди ахь! Оцу шадерригенах а 
жоп оха кхана доьхур ду хьоьга!..

Цхьана машинахь ловзарга даха новкъаделира Х1ав- 
рий, Айзий, Жамий.

— Яртнйн, г1аланийн, поселкийн юкъаралла толлуш 
мила ву? — юккъехула хаьттира Жамас Х1авре.

— Дуккха а хила тарло, — жоп делира Х1аврас. — 
Иза х1унда хоьтту ахь!

— Сайна цхьацца х1уманаш дагаоьху дела! — элира 
Жамас. — Масала, эвлахь вехаш цхьа эзар цхьа б1е 
стаг ву. Царех ткъа стаг йохка-эцар лелош ву. Ткъа ху­
лиган ву. Гергарчийн хоржах юуш ткъа пис ю. Нахах 
векхаш, начальникашний, къинхьегамхошний юккъехь 
захалонаш лелош итт ву.

— Адамера цамгаран айпаш д1аоьцуш лела схема- 
мунда х1инда а кхоллаза ю 1илманчаша, — хаийтира 
Х1аврас. — Адамийн собар кхачош долчу к1адваларх 
йозуш ю карзахаллаш. И карзахаллаш шега д1аоьцур ю 
до. Т1аккха буса маьрша наб еш а, к1ад а бодчунна мо- 
ханаш ца кхоьхьуш а хир ду адам...

— Кхин х1ун ду цуьнан билгалонех? — хаьттира Ай- 
заз.

— Xlopa адаман нервни клеткаш, собаран некъан 
сел кегий цуьргаш — биотокаш — ган аьтто бен йолу 
говзаллаш х1инца а кхоллаза ю... Бккъачу яьссаллех 
кхоьллича санна, мела дохк санн^, сел экам х1ума хир 
ю и схема-мунда. Яздечу кехат т1ера шекъа д1аоьцу 
«промокашка» санна, адамийн цамгарш д1аоьцург хир 
ю цунах...

•— Ой, иза-м кхоьллича а, гайта мегар йоцуш хуьлу 
куц ма ду! — билгалдира Жамас.

—  Цхьа а х1ума дац иштанехьа хуьлуш! — жоп де­
лира Х1аврае. Хуьлучу xlopa диканна дуьхьал шегара 
бог1у къинхьегаман мах д1абала беза адамо. Шен би­
тамехь я шенна аьлла иза кхоьллина адам бен тергал- 
дийр дац цо!.. Леррина цунна хаьржинчу адамна а цо 
деш долу дарба дуьззина маьрша хилийтаран некъ бу 
х1инца а кароза.

Машинахь аьхначу техкоран мерзачу набаро Айзин 
б1аьргийн нег1арш боданечу 1аддар1г1ийн битамехь дий- 
шийра, исбаьхьа б1аьргаш д1а а хьулбеш. Шаьш 
юьхьарлаьцначу меттиге д1акхочуш, виетхиллачу Жамас 
самаяьккхира Айза.

...Диканехь а, вонехь а цхьаьна хила марзлуш бара 
«Пищемаш» заводера тайп-тайпанчу къаьмнех болу 
белхалой. Вовшийн тезеташка уьш эхар, чурт дог1ан, 
велларг д1аволлан заводан коллективо а, завкомо a rlo 
дар, масана ду уьш. Иштта дикачу гГиллакхех хили вов­
шийн ловзаршкахь тайп-тайпанчу къаьмнех болчу бел- 
халоша синкъераме дакъаладар а. Иштта синкъераме 
,бахар хилира рог1ерчу мукъачу дийнахь заводан дуккха 
а белхалойн. Жама а, Айза а оцу г1уллакхан декъахь ца 
хила тарлуш дацара. Хан тоьхна а, дуьненан гГулла- 
дхаш дика девзаш а йолчу Селсатан к1антана Лабазов 
Абзона зуда ялор дара ловзаран бахьана. Абзо заводе 
балха веана к1езиг хан елахь а, накъосташа шайн хаза 
г1иллакх церан керта а даьхьира.

(— Ловзар ледара хилча чаьмза хуьлу, — элира

Xlaepaic Айзе. — Цундела ловзарга ца йоьдуш' 1едал да­
ра сан. XIapa-м боккъал а дерг ду.

— Кхузахь исбаьхьа кечбелла мехкарий а, нах а 
0у! — тодира Айзас.

Мехкарийн пхьаьрсаш дашо сахьташий, х1азар- 
щий лепадора. Тайп-тайпана дашо з1енаш, медальонаш, 
туьтеш къегара, дезачу дарийн исбаьхьачу бедаршца 
цхьаьна. Оцу хьоло ловзар тамехь лепадора. Аьчга«-бе- 
тонан экъанаш ехкина йоккха уьйт1е ц1ена а, шера а 
яра. Уьйт1е чуерзош некъаца дина parly лекха а, шен 
к1ело изза бетонан экъанаш ехкина шарйина а дара. 
Леррина ловзарний, хелхаршний кечдича санна дара 
керт-ков. Ткъа раг1уна дуьхьал дерзинна ц1енош шен 
аьтто а, аьрро а ши arlo, уьйт1е юккъехь а юьтуш, ра- 
г1ун шина маьПе кхочуш дара, «П» элпан битамехь. 
Ков parly к1елахула уьйт1а вог1ийла йолуш дара. Parly 
а, цГенош а схьалаьцча царех еа.к1ов rlan хуьлура, Хаи- 
ман бахамах терра. Дика кхуьуш йолу беш ц1еношна 
т1ехьахь яра.

Рат1ун 1индат1ехула могг1ара х1иттийначу г1анташ 
т1ехь хан тоьхна нах а, дуккха а кегий нах а бара. Ра- 
г1уна дуьхьал дерзийначу ц1енойн куьзганан учена 
хьалхахула хГиттийначу г1анташ тГехь мехкарий бара. 
Нахана хьалха а, мехкаршна хьалха а шуьйрра май- 
да —  шера уьйт1е лаьттара. Нахана баьрчехьа веа ста­
гана хьалха х1оттийна стол яра. Царех кхоъ — пондар- 
■ча, воьалг1аниг — вотанча вара. Масех йо1 а яра кжъа- 
кара пондар лакхарехь дакъалоцуш.

—• Жамин зуда хаза ю-кха! — элира Зармас Махь- 
мин лерехь.

/— Дуьйцийла йоццуш! — тГетайра Махьма.
*— И д1огара йо1 Айзел ирча яц! — элира Зар­

мас.
— Б1аьргаш, хаза мара, батт... куц... Тамашена ха­

за ю! — тГетайра Махьма.
Иштта къамел деш ши къонаха 1ачу хенахь хелха- 

яккха юкъаяьккхира и йо1.
— И юткъа гГодаюкъ!
— И куц!
— Исбаьхьа куьйгаш!
— Мел тамехь айъи!
йоь1а'Н исбаьхьалла лакхара хилар ч1аг1дира цара. 

Оцу йо1аца Жама хелхавоккхуш йо1а цунах б1аьрг 
тоьхча Х1аврас, Айзех пхьаьрсан гола а 1уттуш, эли-

pa: — йо1! Хьан бозбуанчаллех дош хир дац! Иза 
«занят» ву!

— Ву! — елаелира Айза.
Кхечу нахаца цхьаьна х1ума кхалла ото чу вигира 

Жама. Тохтар, Туртекхий оцу чохь карийча, ч!ог1а цец- 
велира Жама. Цара вовшашка могаш-парг1ат хотту- 
шехь, йоккхачу подносахь кхехкийна котамаш а яхьащ 
хаза кечвелла Махьма чувеара:

I— Барт цхьаъ хуьлда вайн! — олуш, шегара шун 
йоккхачу горгачу стоьл т1е охьадиллира Махьмас. Сих­
ха дехьачу а вахана, кхин цхьа шун а дахьаш вухавеара 
иза. Кегийчу наха rlo дира цунна массарна а маларан 
кедаш ботта. *

Махьма, тохарлерчух тера а воцуш, сов к1еда-мерза, 
г1иллакхе вара.

|— Тохтар! — олуш, вистхилира иза. — Со юьхь1аьр- 
жа ч1ог1а х1оттарна вистхила хала ду суна. Ас доьху 
хьоьга сайна орцахвалар а, гечдар лахар а!

—  Доттаг1ий! Цхьанна а пурба дац шуна хьалаг1ат- 
та, сой, Махьмий воцчунна! — олуш, хьала г1аьттира 
Тохтар. Иштта, воыТча санна, ирахь лаьттара Махь­
ма а.

—  Жама! Xlapa нах тешаш а болуш, тхо тахана 
хьуна хьесталуш ду-кха! Тхоьца цхьаьна бу хьоьгара 
гечдар лехна тхан нах а! Вахочу маларо ша хьекъалх 
тилорна Махьмас цатам бира хьуна. И шегара даьлла 
г1алат сов ч1ог1а 1аткъарна, тахана, дуй а бууш, малар 
дити кхо! Долу-кха стагера г1алат. Даьллачу г1алатна 
даре деш стаг к1ел сецча, къинхетам беш 1едал ду вай­
нехан! Х1окху х1усаме керла ирс, керла нус йоьссинчу 
дийнахь Махьмина къинт1ера валар доьху хьоьга!

— Гечдар доьху! — г1ийла вистхилира Махьма.
— Жама, дала деза дехар!
— Геч дан деза!
— Масла1ат оьзда ду!
— Машар хаза бу!
—• И дехар дели ас! — жоп делира Жамас. — Кхул 

т1аьхьа ца дог1ург сайга дуьйцург цахиларах а тешаш!
— Баркалла!
’— Вехалда дукха!
>— Ирс хуьлда!
— Кхул т1аьхьа соьгара хьуна цатам болу дош ца 

хазийта дуй боу ас!
—  Баркалла! И д1адели! — куьг ластийра Тохта-

__Дицдан деза хила а ца хилча санна! Х1инца ве­
шан сакъоьрур вай!

Ло санна, к1айн коч, кхокханан басахь галстук, оццу 
басахь кремшленан костюм, 1аьржа лакови туфлешюьй- 
хина волу Махьма тахана дипломатех тера вара. Иза 
■сел к1еда-мерза велахь а, цуьнан бертаза тохалучу 
61аьргашкахь а, лакхара балда наггахь дегорехь а, хал­
ла хаалуш ирча хьажарехь а тидамечу адамана тосалур 
дара акха сингаттам къедар, ирча къизалла, дастам пи- 
салла, декъаза саьхьаралла...

Иохка-эцараллин дукхачу кепаший, х1илланаший, 
самонаший ша-тайпа бодане некъаш дан 1амийначех 
цхьаъ ву и Махьма...

...Ловзаргара цхьаболу белхалой а, специалисташ а, 
делкъал т1аьхьа марненан, несан 1одика а йина, шайн- 
шайн ц1ехьа бирзира.

...Денош д1аоьхура. Цхьана сарахь х1усамнаний, шай 
чудирзича къамел дан лиира Зармина.

—  Охьахаал, прокурор! — аьлла, шена дуьхьал стоь­
лана дехьа arlop охьахаийтира цо шен х1усамнана.

—< Х1ун боху ахь, стаг! Х1инца мукъана а хьоналлех 
цинц ца кхетта техьа оцу хьан мохо лоькхучу туьтан 
чу?! — хаьттира зудчо.

— Зуда, барт ийгГинчу х1усамдел, х1усамненал де­
къаза х1ума хир дац, — долийра Зармас.

—  Иза а хууш ду со хьо кхето г1ертар! — юкъа сих­
ха дош тесира зудчо. — Берийн дуьхьа мукъана...

—  Зуда, со ч1ог1а сатесна ву хьо кхетаме яре! — 
собарца долийра Зармас. — Нахах эхь хета суна. Со 
сий доцчу, хьарамчу новкъа хьовзо г1ертарца берашна а 
сингаттам латтабо ахь. Со а, хьо а оцу эрчоне дирзича, 
бераш талхарна кхерам хир бара...

Доккхачу собарца Зармас дехха къамел дира. Зуд­
чо юкъа дешнаш туьйсуш новкъарлонаш йинехь а, 
Зарма ша дагалаьцнарг хала а, атта а аьлла ве- 
лира.

— Стаг, и хьан деса хабарш к1ордийна суна! — кар- 
захъелира х1уеамнана. — Вала д1ах1оттаяй берашний, 
суний машина! Тоьар лулахойн машинаша суна т1е че- 
наш еттар! «Жашт» аьлла царна т1е хоттан, 1оман дарц 
а тухуш, мохе шок тухуьйтуш т1ехъэккхалц д1адаьлла 
кхетачуьра суна набаран суй! Хьоьга йог1у ког баккха 
реза хиллачу секундехь елла елара со!

— Ой, ойла е! — къамел дан г1оьртира Зарма. Ам-

ма, белхар долийначу х1усамнанас кхин дийца а ца 
витина, иза г1айг1а'нца ара мохе велира..

Зармин rlaftrla к1ез-мезиг хааеллачу Жамас шол- 
г1ачу дийнахь цуьнга хаьттира:

— Бехк ма билла, Зарма. Хьо цицигаша хьекхийча 
санна ма ву!

— Тамаш а бац, — жоп делира Зармас. — Наб 
йоцуш текхи ас и балин буьйса. Куьзгана хьаьжча сай­
на а гин сайн б1аьргийн 1аржделла гонаш.

— Юхъхьа яьлла? — ларлуш хаьттира Жамас.
>— Ч1ог1а! — даре дира Зармас.
—  Г1айг1анаш дукха ма е! — элира Жамас. —  Ша 

лар т1е йог1ур ю. Сой, Айзий а дог1ур ларамаза санна... 
Х1инца балха х1уьттур вай!..

Кху шинга маршалла хоттуш юххехула тГехвелира 
Арса Дудаевич. Цуьнан б1аьргийн гонаш а гора, Зарми- 
наш санна, 1аржделла. Амма кхарна хаьара цуьнан, 
Зармин г1айг1анаш башхонаш йолуш хилар. Зарма наха 
саьхьара яьккхина шен зуда кхето карах ца долуш ва­
ра. Ткъа заводан директор производствон кхачамбацар- 
ша ницкъ беш вара. Йина яьлла лоруш йолчу заводан 
маьЬмаьПехь тайп-тайпана айпаш гучудуьйлура. Уьш 
сихха д1адахар xlopa сохьтехь а юх-юха хьалха х1уьт- 
тура.

Х1инца юха а дагадеара Арсина Зармига сада1ийта 
дезаш хиларан хьокъехь. Цуьнан а, шен белхан а ойла­
наш а еш, специалисташна цхьацца гайтамаш а луш 
воьдучу цунна шена сийсарлера буьйса юха гуш санна 
хийтира. Иза юьстахъхьа кГеззиг сецира, даккхий яйш 
д1ах1итто кечйинчу меттиге а хьоьжуш... Набарш ечу 
шен доьзалийн саде1арш хезаш хетара цунна. Буьйса 
к1ар:гъеллачу хенахь дерригенан а хьесапаш теллина а 
]ваьлла, схемаш, чертежаш д1а а теттина, ладоыГча, 
хиира цунна герггарчу деношкахь заводан шена х1от- 
тийна машинаш арахецаран план кхочушъян аьтто 
хирг цахилар. Оцу хьолан масех бахьна дара. Царех 
дукхах дерш х1окху заводан куьйгаллин, коллективан 
гуьнахь доцурш дара. Кхарна баийта хьакъ болу, амма 
•баийтаза болу г1ирсаш, материалаш кхаьрга лахалур 
йолчех яцара. Цу т1е, хьалха датахь а ца хилла долу 
ц1еххьашха гучудийлинарш а дара шайна сихха хар- 
жаш яр лоьхуш.

Хецавелла оцу меттигера цехе вахара Арса. Зармин 
лерехь хаьттира цо:

— Х1ун хета хьуна?!
— Ларор ву со-м...
__Вайн заводан балхах бохий ас-м...
— Дика хьуна хуур ду, — жоп делира Зармас. — 

Вайга далун дерш а, вайга ваьшка дан ца лун дерш а 
ду. Кху сохьта х1оьттинчу хьолехь... И дуьххьара ара- 
хецна шишанаш дуьлу автомат-м дика нисъели вайн!..

I— XIаъ, сохьтехь кхо эзар шиша дуьлуш. — Ойла 
йора Арсас: «Кадраш кхиор... Цехан куьйгалла а ду 
ч1аг1дан дезаш...»
Д1анехьа а, схьанехьа а вуьйлу директор гучу Зар­
мас а шен болх беччохь ойла йора: «Машинаш вовшах- 
тасаран бригадан бригадир хилла волчу Маштохов Хаи­
мах д1адаханчу шеран декабрехь техник-технолог вира. 
Х1инца иза машинаш вовшахтасаран г1уллакхан мастер 
ч1аг1'вина. Оццул яккхий догйовхонаш оцу стагах хила- 
ран бахьанаш мичара девлла? Хууш ма дара иза оьзда 
боцчу некъаца сан белхан декъа вар а...»

Иштта ойла еш волчу Зармина хаьара иштта хаттар 
дича шех догдер дуйла. «Ша х1от-х1оттийначохь тоха- 
велла болх беш ву Маштохов», — эр дара директоро.

Зарма а, и саннарш а ч1ог1а реза хилира инженер- 
конструктор хилла волчу Хасех цехан начальник варна.

Хаси Тарамовича xlopa стаг шен-шен метта бакъон- 
ца д1анисвийр ву! — билгалдира Зармас...

Иаьхьо хааделира Зармина Хаим шайн цехан на­
чальник хила г1ортар а, иза и меттиг ца луш вухатат- 
тар а. Цех сихха тояла юьйлира. Лекхачу тхевнна к1е- 
лахь кхозучу аьчгачу некъаца лела кран лелош йолчу, 
мохо мае санна, ядо а там болуш хетачу ховха-жимачу 
нохчийн йо1а дог айъадаларца беш гора шен чолхе 
болх. Атта д1асакхоьхьура цо яккхий аьчган механиз- 
маш, меженаш.

Мастер Хаим а вара ша-тайпа айъамца болх беш.
— Салам, мастер! — цуьнца забар яза 1ан ца вели- 

ра и волчу нисвелла Сарап. — Х1инца виц ма велахь 
хьайн миска ваша! Амма тохарлерчу курортах лар а 
веш...

—  Ша лоьххучу кхочу-кха стаг, — собарца жоп де­
лира Хаима.

—  Кхочу хир ву, — т1етайра Сарап. — Шениг виц 
.ца вича кийчча хьадалча а караво...

—  Амма шен верасан гихь 1ен хаа дезаш зама ю 
xlapa! — элира Хаима.

— Иза а бакъ ду, — тГетайра Сарап. — Ша ор Чу 
ца тасийта само йоцург бердах воьду...

— Сакъерало хьоьца забарш еш, — элира Хаима. 
Сан ц1ийнан не1 вешина йиллина ю. Некъ дика хуьлда!

—  Марша 1алда! — д1анехьа волучу Хаимна т1аь- 
хьа хьаьжира Сарап. «Гур вайна. Кхочий техьа хьо хьуо 
г1ертачу?» — ойла йора цо Хайман хьокъехь. — «Т1еху- 
ленан г1иллакх массаьрца а лело-м воккха пхьар хили 
хьох...»

Ша болх беччохь Жама а вара ойла еш: «Оцу Занет- 
ний, Бахтарний соьгарий, Айзерий х1ун оьшу техьа?! 
Иза ду хьалха хаа дезаш дерг. Шолг1а, оцу Зармин зуд- 
мун саьхьаралла хьерайохурш муьЛуш бу т1ехьа?! Я 
х1ун бахьанаш ду техьа?! Тахана дуьйна д1а и ши г1ул- 
лакх толлур ас!»

ЦЕХАН НАЧАЛЬНИК

Сарахь белхан стоьл т1ехь к1еззиг шен чертежни 
болх а бина, ойла еш тийра Жама.

— Жама, цатам-м ца иккхина балхахь? — хаьттира 
Айзас.

— Болх дукха бу, — хаийтира Жамас. — Цехан кер­
лачу начальнико доккхачу хьекъалца цхьацца дан де­
зарш х1иттадо хьалха, сан 1емаш-кхиарна а. цехана а 
пайдехь долу. Иштта уьйъу цо сан накъостий а. Цунде- 
ла xlopa денна а билггал долу г1уллакхаш дина гучу- 
дуьйлу...

— Дика ду-кха! — тодира Айзас. — Воккхаве ве­
за! Иза-м дац г1айг1анаш ян бахьана!

— Кхин цхьаъ ду!
■— Дийца тарлуш дуй?
—• Зармин зудчун хьокъехь вай хьахийнарг, — жоп 

делира Жамас.
<—• Школера йог1уш иза шайн кет1ахь а карийна, ахь 

аьлларг дага а деана, оцу Зармин «Маьлхан-Аьзнега» 
йистхила г1оьртира со, — хаийтира Айзас. — Амма цо 
шен пулемет т1е1анийра: «хьо, эрна алапаш а оьцуш, 
школехь сетташ леларх, со ю бала хьоьгург! Сан яц не­
хан йолу машина а...» Дийцина вер а вац цо т1екхоьхки- 
иарг. Вуьшта а к1адъелла йолу со, цунах к1елхьаръ- 
яларх ца тешаш, ц1а хьаьдира.

■— Хьалххе х1оттийна цхьа план а йолуш, собарций, 
х!илланций бен дан ца деза цуьнга къамел, — элира



Жамас. — Ц° Зарме боху: нахана мехах белхаш а беш, 
*ехан машинаш а тоеш даккха ахча. Хаа деза, пхьал- 
_1а а, материалаш а мичара хир ю боху цо. Нагахь 
къайллах и тайпа меттиг Зармин зудчуьнга кхийдош 
стаг велахь, иза т1аккха гучувала веза...

—■ Молодец, сайниг! — реза хилира Айза. — Хьан 
корта лар т1ехь бу! Ахь и аьлча дагадеа суна. Занет-х 
яций техьа и зуда марсайохуш ерг?! Шен кузех, к1адий- 
нийн кийсигех, датон, дашон х1уьмалгех со а хьего rlep- 
таш ма яра иза!..

I— Ой, Зарма вухат1оьртича и пхьалг1а соьга йил- 
лийта дагахь хила там бара Занетг1ар? — велавелира 
Дама.

— Ой, муьлххачу некъех а хьожа а ца йог1уш бол- 
черан иштта проект а хила ма тарло! — елаелира Ай­
за. — И шадерриге а лоруш х1оттор вай план. Со кест- 
та оцу балхе ладог1а йолалур ю. Хьох уьш ларлур бу. 
Х1инца сан аьтто хила там бу Ражаматехула а, Занете- 
хула а тидам бан...

Жамина а, Айзина а дика хаьара г1уллакх билггал 
девзина даллалц оцу хьокъехь х1умма а хьахо мегарг 
цахилар. Акхачу эладитнаша сихха цхьа кегаре бина 
шадерриге а къайладохуьйтур дара. Ишттачу эладита- 
нах кхоьруш къийлало Зарма, шена тосаделларг а хьа­
хо ца х1уттуш.

Иштта барт а бина, Айзий, Жамий парг1атдолучу хе­
нахь не1арехь электричествон горгал бийкира.

Сихха не1аре вахана Жама шеца Хаси а волуш вуха 
чувеара.

Могаш-парг1ат хаьттина, Хасий, Жамий охьахиъна- 
чул т1аьхьа дукха хан ялале Айзас царна хьалха билли- 
ра суьйренан кхача. Сих а ца луш, меллаша къамел до­
лийра цехан начальнике:

— Дикка денош ду директоро, специалистех дага а 
вуьйлуш, производствон план кхочушъяран некъ лоь- 
ху, — бохура Хасис. — Хьоьца а, Зармица а, кхечаьрца а 
хилла цуьнан оцу хьокъехь къамелаш. Оцу белхан хьо­
къехь тайп-тайпана иттаннаш хетарш а 1аь1на. Ахь а, 
Зармас а дагадаийтинарш а билгалдина. Башх-башха 
некъаш а х1иттийна. Амма куьйгалхойх а, инженерно­
технически белхалойх а дуккханна а хетарш вовшех 
къастамаш болуш ду. Оцу дерригенах а литтина тоь- 
лашха дерг схьа а къастийна, цунах б1ег1ийла болу 
цхьа некъ х!оттор долийна ас. Директор а реза ву ишт-

таниг долорна. Ас сайна хетачу некъан йоцца план х1от- 
тийна. И план цехехь тоьлашха болчу белхалошца йий- 
царе ер вай. Юкъарчу хьекъалца а, х1ораммо зийначух 
шайда эцарца а къинхьегаман эвсаралла сихха айъар 
т1едоьжна вайна. Xlapa ю сан ойлин йоцца билгало, — 
олуш, кисанара схьадаь’ккхина масех зорба тоьхна лист 
цехан начальнико Жамига д1аделира, кхано хьожур 
хьо, олуш.

Жамас и кехаташ шен белхан стоьл т1е дехкира.
—  Ойланаш йойла ду! — т1етайра «за. — Шен про- 

ектехь ма-гайттара завод еш хилча шен лар хир яра 
производствон белхан а! Цехехь бан безаш хийцамаш 
гучубийр бу, хГинццехь схьакхийдош план елахь а... Ла- 
лийна металлаш кепа деттаран г1уллакх, и литейни as 
формовочни а цехаш яр шуьйрра меттиг д1алаьцна ду 
проектехь. Амма оцу декъехь дина х1инца а х1ума 
дац...

— Иштта-м ду, — жоп делира Хасис. — Амма уггаре 
а хьалха заводо машинаш дика а, плано боххучу бара- 
мехь а яр ду хГинццехь дуьйна д1а кхочуш дан дезаш.

—  Иштта а ду! — т1евирзира Жама. — Даза ца 
даьндерг ду.

КЛеззиг хан елира, цхьа а вист ца хуьлуш, чай молуш 
1аш. Эххар а даьсса стака хедара а х1оттийна, Хаси 
вистхилира:

— Керла г1иллакхаш а, ойланаш а коллективехь 
ч1аг1ъяр а ду вай дицдан йиш йоцуш, — элира цехан на­
чальнико. — И саьхьараллий, ахархойн-цхьалхахойн 
психологий д1аялаза нах бу кхузарчу меттигашкахь а. 
Масех масал ду, Жама, суна хааделла. Къелло жимчохь 
Гийжийна йолу пис, дерригенах а хьегнарг шена цхьана 
базаршца я кхечу некъаца х1ума кара еача ч1ог1а та- 
сало хьал гулдарх. Шена евзинчу къелло 1амийна иза 
мох, дарц, шело, йовхо, некъийн халонаш дика лан. Иза 
даиманна хьегна сийлаллех. Иза ша ахчанах оьцур ду 
боху цо. Ишттачех г1уллакхехь нисбелларш хуьлу ха­
ла. Сихха ирх г1ерта уьш. Шайн тайпанех шайна rlop- 
тораш ян хаьа царна. Стаго стаг вацор ца могуьйтуш 
хиларна цара адамех пайда бакха тайп-тайпана некъаш 
а, кепаш а лоьху! Оцу цамгарх ларбеш къона белхалой 
кхиор ду вайн декхарех цхьаъ. Ас иза дийци хьуна аванс 
луш! — велавелира цехан начальник. — Ишттаниг хьай­
на хааделча ахь суна дуьйцург хилийта!

— Аванс схьа а ийци! —  велавелира Жама. — Де-

кхар д1адала виц а лур вац! Дуккха а ойланаш йойту 
ахь соьга, Хаси, хьо оццул ханна жима а воллушехь...»

— Дика ду ахь со Айза араяьллачу хенахь хастий- 
на! — элира цехан начальнико. — Хьанна хаьара со 
кураволий а? Амма хьо-м воккха а ву ханна!.. Ханна 
вайл жима хилла Асланбек Шерипов.

СТАММИЙ АЙРАШ ДЕРШ...

...Суьйранна балхара ц1а вог1уш волу 'Жама ц1ех- 
хьашха хезначу евзачу зудчун кхайкхаро сацийра.

'— Хазаниг! Собар.
— Ой, хьо яц xlapa, Малика?! Марша йог1алда!
— Маршалла хуьлда!
— Хьо лаа юй? — хаьттира Жамас.
—  Лаан, таран араяла-м йиш хьенан яра! — жоп 

делира Маликас. — Б1аьрга сара кхетча санна, хьо 
лоьхуш лела-кха!

—  Х1ун ду хилларг? — ладуьйг1ира Жамас.
— Оцу курачу Занетг1ара а, и санначара а сеттош 

йолу и стаммий айраш долу лакарони заббареш ю-кха 
чан тасийта езарш! — жоп делира Маликас.

— Цаьргара х1ун даьлла? *— велакъежира Жама.
—■ Хьалха сан кога ца кхачар даьлла-кха! — жоп

делира Маликас. — Турпалийн Наларчу туькана ехкина 
уьш и хьан салам-ж1олам волчу! Очарт муьшал еха ю! 
Вайшимма, х1инцца дахана, т1ехьарчу не1арехула схьа- 
оьцур ю и елха яраш! И лаьтташ вайн ялкха йоцу ворда 
а ю, «жашт» аьлла хаьхкина, и зага-маганеш а эцна, 
вайшиъ элп алале юхадог1ур. йохкархочунна коньякан 
шишанал совнаха хьуна Парижера деана шуш-пуш ца 
хилахь, со 1уьллалда елла! Т1еховшур вай! — Машине- 
хьа куьг тесира Маликас.

— Гой хьуна, Малика, хьо хьекьале стаг ма ю! — 
долийра Жамас. — Хьан кхетам! Хьан г1иллакх!.. Ойла 
ел ахьа!..

— Дера, Хазаниг! — олуш, там хилла елакъежира 
Малика. — Лилбизан лерг къора хуьлда. Цхьана зуд- 
чунна лело алсамо ма ю вайгахь и хьекъал боху x I o h c .

— Иза вайгахьа ду! — то дира Жамас. — Амма кху­
захь rlaftrla бан дезаш...

— Г1айг1а а дера нисло! —• юха а хецаелира Мали­
ка. — Г1айг1а еца хьуна иза: тхан Т1ирт1ина далоза ца 
долу нуекал! Х1ордан эскаран доккхачу кеманара цкъа

ц1а воьрзур ма ву иза! Сиха йолу хан! Там, текъам 
ловза'р, синкъерам, г1ар-г1овг1а ловр яра. — Амма нус- 
кал дукха луьйш дер.г нислахь?!.. Иза ду хьуна дала то­
хар... Хьеран к1ар-к1ар санна каде мотт а болуш, куьг 
Iaxap долчу нускалх лардолда вай дала!.. Шок а тоьх- 
на, г1аттийначу багахь йиъ к1омсар а лепаш, шалго 
мотт а лестош, корта а айъина, ярашлара схьаиккхина 
къорза текхарг санна, цхьа г1ам керта кхарстахь?! Вай 
дала ларве цуьнан 1ат1аран хьожанех!.. Шун ден шича- 
ний, суний и керт-ков ма гаттйийр яра цо!.. Иштта саьр- 
мик тхайн керта эккхарна кхоьруш йоллу со яла! Гой 
хьуна со?! Мел ларло сайгара совнаха дош даларх! «Ма­
лика дукха луьйш ю!» ца алийта яла^ийчча ю со! Лар­
луш ю!..

— Со валарг я1! — даггара эккхийтира Жамас. — 
Хуьлда и иштта!.. Дика хир дара...

—  Долуш ду-кха иштта! — ч1аг1дира Маликас. — 
Ватта! Вай кхузахь х1ун дуьйцур ду?! Пхьид эккхале 
чекхйолу суьйре. Туька ю д1акъовлур! Сихха дахана, и 
стаммий айраш дерш а эцна, вай юханехьа хохкур! 
Т1аккха хьой, Айзий эцна вайга rlop! Шепалгийн т1ел- 
хагаш котамийн кхерзинчу rlorlaui т1ехула ц1убъян! 
Мега мел верг вайга х1унда леста моьтту хьуна?! Уьш 
леста вайн ц1а никх санна дуьзна долу дела! Даа ду, 
мала ду. Нахаца йолу меттиг тоелла... Оцу генарчу 
малхбалехьара, Тих Окъян х1орда т1ера кеманара вайн- 
Т1ирт1ера...

|— Кхин ма дара вай дуыйцург, — хабар дацдан да- 
гадаийта г1оьртира Жама.

»— Х1ай, г1ардаш! Собар де! — куьг тесира Мали­
кас. — Оцу т1е йог1уш яй со-м...

— Байттамал я1! Сел генахула йог1у-кха! — г1ийлла 
билгалдира Жамас. — Т1аккха?

— Т1ирт1ин кехат лулахойн йо1е Сериже доьшуьй- 
тур аьлла лулахошний, тхайний юккъехула йинчу кер- 
тах дехьаелира со, — дуьйцура Маликас. — Т1ирт1ина 
хьехош а ю-кхи и Серижа! Оцу Серижин дас, Хьамида, 
эцна стол-г1ант...

—  Вай дуьйцург — юкъа дош таса г1оьртира Жама.
— Ладог1ал ахь. И г1ирс хьайн б1аьрга гича дуьне 

а, эхарт а дицлур дара хьуна...
■— Маржа я1! Дицлуш делира хабар... — юха а дош 

ала гГоьртира Жама. Амма Маликас шениг дуьйцура:
■— И г!ирс шена бухкург мехал совнаха ткъе итт

туьма а делла эцна бу иза. Серижас доыиучу кехате 
ладог1а со ца юьтуш, доккха х1ума дара цуьнан нанас 
Х у з и м а т а  суна гонаха техкийна йорг1а! И шайн г1ирс 
суна дагабохийта г1ерташ! Со хьего лууш! Амма со цуь­
нан х1умтаренна и г1ирс сайна ца гучуха 1ийра! Ой, 
вай а ма дац х1уттутан бенахь!..

'— Цкъа ваьш долийначух... — халла вистхилира 
Жама.

—• Хузимат аьлча a, xlapa хьардех дуьзиа валти! — 
цуьнан дош юха а цестира Маликас. —  Елла 1илларан 
хили-кха аьтто! Шен доьзална тамана маь1ачуьра хьа- 
кхар доккхур долуш ву цуьнан майра! Хьан ден шича 
аьлча a, xlapa лежиг-х даций оьшу-къоьжучунна 
меттахъхьан а карахдолуш! Xlapa хохийн хесан мун- 
да! Бехк ма 'биллалахь, хазаниг, ас и бакъдерг 
аларх!

— Цкъа вай долийнарг! — эккхийтира Жамас.
—  И стол-г1ант дика елахь а, суна санна, ч1епалгаш 

дан-м ца хаьа оцу Хузиматна! — элира Маликас, Ж а­
мин сингаттам тергал а ца беш... — Ой, туька!.. Вай 
т1аьхьадуьсу...

Хала а, атта а Малика д1аяхийта карахделира Ж а­
мин.

«Кхи'болчу сингаттамашна юккъехула ишттанаш а 
бу-кха» — бохучу ойланца т1аьхьахьаьжира Жама ма- 
шинахь д1айоьдучу Маликина.

Гена ялале, куьг а айъина, дуьхьалваьллачу цхьана 
стага Малика т1ехь йолу и машина сацийра.

— Ой, хьо вац xlapa, Хаим? — машинара д1а йист­
хилира Малика.

— Ой, Малика! Марша йог1алда! Хьажахьа! Ма ди­
ка ду хьо сел тайна могуш-маьрша йолуш! — к1еда- 
мерза т1е-кера велира Хаим. — Хьо лаа юй?

— Оцу стаммий айраш долчу зударийн эткийн г1ай- 
rla бан араяьлла-кха! Жама сайца гГала вог1у моьт- 
туш, цуьнца багаетташ лаьтти...

— Италера еанарш мегар яц хьуна? — хаьттира 
Хаима.

— Нисъелча-м Парижеранаш езара, — жоп делира 
Маликас. — Уьш ца хилча Римера евлларш тоийтаза 
девр дац!

— Сан машина тахана ц1ахь яц, — элира Хаима. —- 
Турпалийн Нала со вига аша мало ца яхь, уьш карор 
ю вайна...

— Машина xlapa ю-кха! — элира т1ехьахь йолчу 
Маликас. — Оцу хьалха 1ачу Т1ат1ашна юххе хаа!

Дукха хан ялале Турпалийн г1алина йистерчу цхьана 
доьзало шайн керт-кехь динчу зоьрталчу ц1еношна хьал­
ха машина сацаяйтира Хаима. ЦГенойн, раг1ун г1иш- 
лош, керт-ков чудерзош, rlan санна, го баьккхина йина 
яра. Уьрсан дитт Готтал хийра меттиг йоцуш ч1аг1дина 
аьчган ков дара. Машина керта яхара. Ков д1акъевли- 
ра. Х1орш машинара охьабиссира. К1езиг а, меллаша а 
вистхилар долчу х1усамдас х1орш чубигира. Куьзганан 
ученехула шаьш чекхдовлуш а, чукхаьчча а Маликас 
ерриге а меттигаш къайллах тергалйора, кхузахь вехарг 
таро йолуш хилар билгал а док*хуш... Зоьртал а, мо-- 
гуш а волчу х1усамдена т1ехь аьхкенаи яйн, мокха бос 
болу костюм яра. Когахь можа мачаш яра.

Хаима а, Маликас а шаьш дахкаран 1алашо йийци- 
ча, Маликас, шен когийн номер а йийцина, церан оьз- 
дангалла гайтира.

Оцу дерригенга а тийна ла а доьгГна, вист а ца хуь­
луш, xlapa шиъ шаьш а дитина, х1усамда аравелира. 
Тамаша балла кхузахь к1езиг йистхуьлура лер сел ду­
кха долуш йолу Малика. Цо ладоьг1ура. Пенах кхозучу 
сахьто «т1ак-т1ик» деш хезара. Ткъа Т1ат1аш шен ма- 
шинна хьалхахь 1аш вара.

— Мачаш ледара хилча адам нахана дош ца хе­
та, — эххар вистхилира Хаим.

— И дерташ вайна т1ехь карор дац нахана! — шен 
к1айн лепаш йолу туфли юьйхина ког меттахъхьабира 
кечъелла лелар хьалхадаьккхинчу Маликас. Шовзткъа 
шо долуш хетара иза, шовзткъе итт шарал цуьнан хан 
т1ехъиккхина дикка зама а йоллушехь...

Циггахь йоккхачу говзаллица хестийра шен хазачу 
къамелехь Хаима Маликин хазалла, ц1еналла, исбаьхьа 
кечъелла лелар, кура болар, тамехь хьажар, къаьсттина 
доккха хьекъал долуш хилар.

Ела а къежаш 1ачу Маликина там хиллера.
— Ва Малика, хьо а яра бохуш хезна суна то­

хара и вагонаш хецаеллачохь, — меллаша билгалди­
ра Хаима эххар а. — Вайн заводашна т1ехецаелла уьш 
йолуш...

— Х1аъа! — даре дира Маликас. — И ирча хьал 
гира суна. Паровозана т1аьхьатесначуьра, з1е а хаьд- 
да, хецаеллера!.. Дика ду иза адамаш ца дойуш дир- 
зина...

— Ахь ма-бохху хуьлу куц ду! — тодира Хаима. — 
Ткъа циггахь цхьа стаг а гина хилла хьуна.

|— Муха ца гира! Гира хьаха! — даре дира Мали­
кас. — «Йоха ма йохалахь! Юханехьа яда!» — бохуш, 
мохь беттара цо соьга.

— Дукха вехалда иза! — элира Хаима. — Къонах 
хилла! Хьох къахеташ хилла .цунна!.. Карахь винт хьов- 
зо морзаха а бу бохура цуьнан!..

— Хааи! Хилла хир бу! — билгал доцу жоп делира 
Маликас. — Морзаха 'бу я ж1ов ю хуучохь ма дацара 
иза!..

>— Иза а бакъ ду, — т1евирзира Хаим. — Амма, 
х1уъа елахь а, цхьаъ хилла цуьнгахь.. ЖДов елахь а, я 
морзаха белахь а...

— Хилла хир ю, — т1ейирзира Малика. — Цуьнгахь 
х1уъа хиллехь а, я ца хиллехь а, адамашна зен ца хи- 
лийта мохь бетташ хьаьддера иза. Шен ницкъ кхочу ор- 
ца дара цо дахьарг. Т1аккха, заводе кхачале и вагонаш 
хаьрцича, ц1еххьашха некъана юххехь уьш 1охкучохь 
д1атийча, воккхавеш ирх а иккхина, мохь туьйхира цо, 
шен коьртара баьккхина т1апа куй лаьттах а тухуш!

|— Дог ц1ена иза хилар гойтуш ду! — элира Хаи­
ма. — Цо орца даккхар бахьанехь оцу гонаха хилла 
масех зуда а, масех стаг а, бевдда нацкъара а бевлла, 
х1аллак ца хуьлуш бисина боху!..

— Со тешар ю цунах! — жоп делира Маликас. — 
Суна а санна, кхечарна а хаза там бара цуьнан аз, ва- 
гонийн г1овг1а хиллехь а! /

—  Сайн йиш хилча, оцу стагана пачхьалкхе совг1ат 
далийта г1айг1а бийр бара ас! — ч1аг1дира Хаима. — 
Белхалочун сийна спецовка а юьйхина варий иза?

— Спецовка яра, — даре дира Маликас. — Сийна я 
1аьржа ала хаац суна.

— Хьо бакъ ю! — тодира Хаима. — Генахь волчу 
стагана т1ехь сийна я 1аьржа бедар цхьатерра бодане 
ма хета...

Сих а ца луш, хан ялийта дуьйцучу хабарех терра 
дара Хаима оцу стеган васташ билгалдахаран ойлане 
х1уьмалгаш тийсар. Жим-жимма дуьллуш оцу стеган 
сурт дуьллура цо. Малика, и стаг шена гуш санна а 
хеташ, Хаима гойтучу вастах теша юьйлира. Шена гина 
стаг Хаима ма-вуьйццу ву моьттира цунна... Ткъа Хаим, 
шен дешнаш галдовларна кхоьруш, къийлавала вуьй- 
лира, шоллаг1чу ойлано шен кхетам кхин цхьана arlop

а ийзорна. Цундела Маликица деш долу къамел, гом- 
хачу экъан т1е а даьккхина, зуда шех шекъяла йиш ця 
хин йолчу хорша хьовзийра цо. Х1инца доккха хьекъал 
ца оьшура оцу т1ехуленан къамелана. Хаимна хьалха 
сурт х1оьттира чагГаран белхан боккха яй айпех маьр. 
шабаккхаран, сиха а, борах а болх барца цуьнан ди- 
калла айъа« Зармас некъ лехначул т1аьхьа белхан де 
чекхдаьлча иза цехехь саца а вина, ша цуьнца къамел 
даран...

— Делахь, накъост Исрапов, х1инца чекхдоккхур 
вай оцу рационализаторски предложении г1уллакх, — 
элира Хаима. — Схьахетарехь, вайна хетарг хир ду 
моьтту суна и яй тобаран говзалл?х.

— Хьо х1унда вацара ас и г1уллакх коьртачу инже­
нерна къастош?

— Оцу минотехь мукъа ца хилира со, доттагГа.
— Ца хиллехь, хГинца х1ун дуьйцур ду вай? Иза 

дийцина а, магийна а чекх ма даьлла? — собарца хьаь' 
жира Зарма Хаиме.

— Зарма, доттагГа, хьо ца кхетта специалисташа 
хьайга аьллачух, — велакъежира Хаим. — Цара магий- 
нарг и идея ю. Ткъа иза образовани йолчу специалиста- 
ца кхочушъян езаш ма ю!.. Ойла ел ахь!

— Ас мел ойла йича а, цара тоде аьлла айп дац cai- 
оцу балхехь! — жоп делира Зармас, — ахь хГун дуьйцу 
хаац суна.

— Иза ду уггаре а доьхнарг! — велакъежира Ха­
им. — Хьо кхетаме стаг а ма ву... Хаа безара хьайн 
гГуллакх хин долу некъ!

Иилбазалла доцу Зармин бГаьргаш беран бГаьргаш 
санна хьоьжура Хаиме. Цунна дагадеара Хаим Петрове 
яьккхинчу механически басар хьакхаран схемин декъа 
вахар, ша дина хГумма а доццушехь...

Шена лоьхучу сийн я пайдин дуьхьа а доцуш, оьгГаз- 
вахара Зарма. Амма Зармина хаьара Хайман хГилла. 
Иза ларлуш вара.

— Хьо хГун ала гГерта? — хаьттира Зармас.
— Хьох къахета ала гГерта! — кГеда-мерза жоп де­

лира Хаима. — Хьайна хин долу сий, хьайна лун йолу 
шай-кай ю хьуна дагахь. Ткъа коьртаниг вайн завода- 
на а, пачхьалкхана а пайда бар ма ду! Хьуна цхьанна 
цГе хилча а, я масех стагана цГе хилча а, я цхьа а цГе 
ца хилча а иза хГун бен ду?! И говзалла вайн халкъана 
хилчахьана лан деза шеца декъахь накъостий а хилар.

__ Хаим, со цецваьлла хьо санна эхь доцуш а, хал-
н хьаштех лаьцна эрна багаетташ а стаг кара-

рх1 __ элира Зармас. — Сан белхан декъа ван лууш
Батаев Жама велахь, Хаси велахь, со кийчча ву оцу 
белхан авторийн ц1ерашлахь сайн ц1е т1ехьа изъян! 
Уьш бу суна rlo динарш а, ден дерш а!

И дешнаш а аьлла, цехера ара а ваьлла, Зарма душ 
чу вахара.

Мацца а, дег1 ц1андина, бедарш хийцина Зарма ара- 
ваьлча, заводан кертахь дуьхьалкхийтира Парткоман се­
кретарь цомгуш хиларна цуьнан метта волу Накъа.

— Доттаг1а, и х1ун ду ахьа айхьа чуьра хи муьйлу- 
чу rly чу туйнаш деттар?! — элира Накъас Зарме буьрс- 
са. — Инженер я академик тарвели хьайх! Накъосташ- 
ца цхьаьна г1уллакх лелор сийсаз хета?! Коллективан 
кхоллараллина дуьхьал г1аьттина?! Доккхучу ахчане са- 
тесна?!.

-— Ой, Накъа! И х1ун хабар ю?! — оьг1азвахара Зар­
ма. — Оцу балхах цхьа кепек ца эца, цунах йозуш 
сайн ц1е ца хилийта дуй боу, хьашт доллу т1елацам яз- 
бина охьа а буьллу! Ахь а, Хаима а юьйцург хьашт 
йоцург ю!

— Иитал х1инца а хичаш, яккхий хабарш! — т1ечев- 
хира Накъа. — И хьайн х1илла суна ца евза моьтту 
хьуна?! Хьоьгара и авторан бакъо д1аяккха йиш яц. Ам-- 
ма вайн советан стеган, белхалойн классан гГиллакх 
схьалаьцча...

— И х1ун г1учг1а бу? — дарвелира Зарма. — Со­
ветски 1едал нийса ца дог1у боху ахь белхалойн клас-* 
сан г1иллакхаца?!.

— Юха а хичаш! — эккхийтира Накъас. — Х1уь- 
малгаш! Хьайн зудчуьнга ахьа дойтуш долу белхарш 
дагадохкуьйтур хьуна! Иаккха кхин йиш локхур ю ахь;

— Пис я1, Накъа! — эккхийтира Зармас. — Йовс- 
сар!

Щеххьашха Хаим а, цхьа-ши стаг а схьахьаьдира.
>— Шуна массарна а хези-кха, накъостий! — элира 

Накъас. — Къамел дан деззачохь дер вай!..
И шадерриге а кхерстира Хайман коьртехь иза Ма- 

ликица къамелаш деш 1аччохь.
— Хьайна и х1етахь орца даьккхинарг гуш санна 

хета бохий ахь?! — хаьттира Хаима.
— Х1инца сайн б1аьргашна хьалха лаьтташ санна-м 

хета!

— Дера ву стаг совгГат дог1уш! — элира Хаима. —. 
Ахь вийцарехь Зармех ма тера а хилла-кха иза!

— Тера вара! — даре дира Маликас.
— Иза Зарма хилла хилар ахь ч1аг1дича цунна сов- 

г1ат далийта хьовсур дара вай, — элира Хаима, Накъа 
аьшнаш варна Зармина та1зар ца динехь а, оцу провока- 
цес цуьнан белхан декъа ваха шен аьтто бар дагахь а1 
долуш...

— Зармина сов<г1ат боху ахь? — хаьттира Маликас.
1— Ой, цунна дог1уш ма ду иза! — ч1аг1дира Хаима..
— Хьеделла совг1ат ду.
— Мацца делла а делча бакъахь^ дац иза? — вела­

къежира Хаим.
—■ Бакъахьа-м хьаха дара! — т1етайра Малика. — 

Вуьшта, соьга иза билггал Зарма вара аьлла ч1аг1лур 
дац кха...

Кхин цара дош алале, Маликас лоьхуш йолу эткаш 
а яхьаш чувеара х1усамда.

— Стигалан ох1лор ю нисъелла-м! — хастийра уьш 
Хаима.

— Италера ю! — элира х1усамдас.
— Ас боххурш ю! — реза хилла, елакъежира М а­

лика.
— Поза лелайолда ахь xlopui! — элира Хаима. — 

Оцу Зармина и дика болх...
— Нагахь оцу Зармина баккъал а цунах дика болх 

хуьлуш белахь, и вагонаш хецаеллачохь суна гинарг- 
иза ву-кха! — ч1аг1дира Маликас.

— Яха дукха! — цхьаьна дийкира шина стеган аз.
—  Зарма хилла-кха иза? — аьлла Хайман хаттар а, 

«хилла!» — аьлла долу Маликин аз а магнитофоно 
къайллах д1аяздира Малике эткаш кхаьчначул т1аьхьа...

...Щеххьашха эладитанаш даьржира: «Вагонаш хеца­
еллачохь Зарма хилла», — бохуш. «Боккха винт хьовзо 
морзаха а карахь...»

Аьттехьа а доцурш керл-керла т1едетталора оцу эла- 
дитанашна: «Циггахь вагонаша вийначу масех стеган 
дакъа мича дахна ца хууш дайна». Генна новкъа вахан- 
чохь вайна стаг кхузахь вийна моттуьйтучу кепе хьий- 
задора и эладитанаш. Эххар а Зармина хезира и акхачу 
эладитанийн хабарш. И вагонаш хецаеллачу деношкахь 
Зарма када ваханера генна ваханчохь вайначу шен дот- 
таг1а хиллачу Повдех. Оцу Повдех йисинчунна шен май- 
ра хГаллакьвинарг ша ву моттийтина хилар а хези-

ра цунна. Иза 1аьткъина Зарма вахара шен бехк цахи- 
лар хаийта. Тийначу эвлан колхозан берийн бешахь, 
жимачу к1ентан куьг а лаьцна, г1айг1ане йирзина лаьт- 
таш карийра цунна вайначу Повдех йисина Ровзан.

— Де дика хуьлда хьан, Ровзан! — г1ийлла сецира 
цунна хьалха Зарма.

— Кхуза ван а эхь ца хийти-кха хьуна? — г1айг1а- 
не, оьг1азаллица йистхилира дукха елхарна б1аьргаш 
бистина, ц1ийбелла йолу къона, беса зуда. — Бекхамах 
кхоьрийла йоцийла хаьа хир ду хьуна!

—  Ой, аьттехьа а доцург! — деган лазамера эккхий­
тира Зармас. — Хьо сий доцчу йовсарийн эладитанаша 
1ехийна. И къиза, харц питана ма-хезза веа со! Вагонаш 
хецаеллачохь со хилла а вац!

— Хабарш йита. Гучуьра д1авала! — элира Ровза- 
на. — Цкъа хир ю хьуна нехан а, делан а кхиэл!

— Хьайн ден а, ненан а дуьхьа дог1а соьга цкъа 
ла! — доьхура Зармас, 1ехаеллачу зудчун г1айг1ано дог 
1ийжа а деш. — Оцу дийнахь со кхуза када веъна ма 
вара! Бахьана ма дац хьо сох шек хила!

— И хабарш юьйцучохь яц со! — элира Ровзана. — 
Хьо набахтех ваккха справка а х1инца соьгара еза хир 
ю хьуна!

— Набахтех я 1ожаллех ведда ас ког боккхур баца- 
ра! — жоп делира Зармас. — Цхьана а та1азарх со 
ийзавала бахьана дац! Амма сан йиш яц хьо сайх шек 
хилар д1адаьккхина бен ваха а, я вала а! Ойла ел! Му­
ха тарло хьо сох дегабаам беш хила?! Муха мегар ду 
Повдин г1ийлачу байшна шайн да вийнарг бехк боцу 
со тарван?! Цхьа а гуьнахь доцчу сох шекъхилар д1а- 
даккха деза сихха! Айхьа сел къиза бехк суна т1ете1ор 
хьайна новкъа хетар ма ду хьуна хьо «хетта яьлча! Пов- 
да сан доттаг1а вара. Вайна юккъера хаза г1иллакх, гер- 
гарло д1акхехьа деза!

— Дуккха а ахча хилла цуьнгахь, — елхар иккхира 
Ровзанан. — Ахчано дойту-кха... зулам...

—  Ой, ц1е хала хьо дуьненан! — карзахъюьйлура 
Зармин г1айг1а. — Пенах ган а тарлур дуй иштаниг?! 
Ас ахчанан дуьхьа сайн доттаг1а вуьйш?!. Хиллий ах­
ча?! Хиллий иза вагонаш хецаеллачохь?! Хьанна гина 
иза?! Хьанна гина цуьнгахь ахча?! Хьанна гина цигахь 
со?!. Эзар хаттар х1оттийча, царех х1ораммо а ма гойту 
и ирча эладита харц хилар!..

Оццу хенахь Малика толлуш воллура Жама.

Цунна хааделлера Малика оцу хьокъехь йистхуь- 
луш.

— Зармина совг1ат далийта элира! — даре дира 
Маликас.

— Муьлш бу и цунна совгГат далийта арабевл- 
ларш?!

— Хьуна х1ун бала бу уьш муьллаш хилча а, царна 
луург Зармина диканиг хилчахьана!

— Вагонаш хецаеллачу дийнахь Зарма, суна юххе 
а х1оьттина, балхахь ву, — хаийтира Жамас. — Цунна 
х1етахь и вагонаш ган тарлуш ма дацара!

— Ахь х1ун дуьйцу? — цецъелцра Малика. — Хаим- 
rlapa-м цигахь адамаш к1елхьардахарна совг1ат Зарми­
на дог1у ма элира! — гучуелира иза.

1— Уьш а хилла цигахь? — хаьттира Жамас.
Бацара. Цигахь со яра, — жоп делира Маликас. — 

Цигахь хиллачу стеган васташ ас дийцича, элира цара: 
«Иза Зарма хилла. СовгГат цунна догГу».

— Царна иштта тарделла хир ду, — меллаша жоп 
делира Жамас. — Ишттачех бакъ-харц гуш ца хилча 
эладитанаш хуьлу. Ткъа хьо махкахь а йоккхуш хьайн 
цГе а йолуш оьзда стаг ю. Хьоьгахь бакъахьа дац ба- 
заран зударийн эладитанаш. Оцу нахаца хьайн хилла 
къамел цхьана а адаме багах ма даккха. Вайшиннан 
хилла къамел а цхьаьнге а хьаха ма де! Варе, Варе! 
Йиц ма лолахь!

— Хьо бакъ ву, — тГетайра Малика. — Со къонаха 
лерина бевлла шаберриге а! Мичара кхин и тайпа ха­
барш юьйцур яра ас? Сту ю со! Эла ю! И гГуллакх ба- 
гахь шен кхаба корта безаш ду!..

—  Бакълоь! — реза хилира Жама. — Со воккхавеш 
ву хьан кхетаман серлонах!..

...Иштта оцу эладитин духе а кхиъна, Тийначу эвла 
Ровзан йолчу мотоцикл хаьхкира Жамас.

Зарма цига кхоччушехь дГакхечира Жама а. Мото- 
циклара воьссина Жама ша Зарминий, Ровзанний тГе- 
воьдуш хезаш вара оцу гТайгГано лаьцначу зудчун аз:

— Хаац! Хаьрцина сан дуьне! — олуш, шеца волу 
жима кГант кераийцира Ровзана. — ХГун де оха?! Ми- 
ча ваьхьи тхан да?!

—  Ровзан, тхуна дакъа ду хьан гГайгГин! — олуш, 
хьалхахГоьттира Жама. — Амма, харц эладитанашка ла 
а доьгГуш, бехк боцчех дегабаамаш бар дац дика... Ас 
шадерриге а теллина, бакъ дерг деа хьуна, — аьлла,

Ж амас дийцира цунна эладита мичара муха даьлла, 
^ ма Хайман ц1е а ца йоккхуш. Дийцира и эладита ле­
лар, хийцадалар, д1а-схьа хьийзар... Эххар а самаяьл- 
ла Ровзан дерригенах кхийтира. Зармас доккха са- 
даьккхира. Т1аккха Ровзанан 1одика а йина, Жамий, 
Зармий, сихха Тийначу эвлах ара а иккхина, ц1ехьа 
вирзира.

— Х1инца х!ун ду техьа вайн балхана а, дегнашна 
а цатам бан рогГехь лаьтташ?! — хаьттира Зармас.

— Ш а гучудер ду, — жоп делира Жамас. — Вайна 
оьшург собар ду!..

КЕРЛА БЕЛХАЛО

Директор шен кабинетехь цхьацца кехаташна т1е 
хьоьжуш 1аш чувеара къинхьегамо куьцехь латтош дег1 
долу къонаха.

— Де дика хуьлда, Арса Дудаевич! — директорна 
хьалха х1оьттира иза.

— Диканца вехалда! — жоп делира Арсас. — Хьан 
ц1е х1ун яра?

— Алиев Салман ву-кха со, — жоп делира керлачу 
накъосто.

—  Балха вог1уш ву-кха хьо. Охьахаар доьху, — аьл­
ла, шен стоьлана хьалхарчу г1анта Салман охьахаийра 
директоро.

— Баркалла! — ладуг1уш д1атийра Салман.
*— Тхан белхан хьал хаьий хьуна? — хаьттира Ар­

сас.
■— Иза мича маь1ница хоьтту? — хаттарна дуьхьал 

хаттар дира Салмана.
—  Ахь даьккхина алапа доцург, кхин т1е совнаха 

т1ак-мак южийла нислац-кха кхузахь, — хаийтира 
Арсас.

—Ахча дезаш ву со, — даре дира Салмана, — амма 
айса даьккхинарг бен хьашт доцуш а ву!

— Т1аккха хьем боцуш ду хьох белхало хирг хи­
лар! — олуш, Арсас цуьнан заявлени т1е буьйр яздира, 
Цхьадолу дешнаш хозуьйтуш а олуш. — 1962-чу шеран 
июнь беттан йолхалг1а де... Салман Алиевич Алиев, ас 
Декъалво хьо сурсатан промышленностана машинаш 
ечу Архарски заводе слесарь-сборщик эцарца!..

— Марша вог1алда, Салман! — велакъежира Ж а­
ма. — Тхан бригаде хьо нисвелла дика ду!

Жамас, белхан меттиг а елла, т1еийцира иза.
Кхузахь болх беш хьалххе дуьйна а ша хилча санна, 

вист а ца хуьлуш, машинан меженаш вовшахтийсан, 
тоян езачуьра уьш тоян волавелира Салман.

Иза болх бевзаш а, хьуьнаре а белхало хилар хууш 
вара цуьнан забарш евзаш волу Жама. Эххар а садоГу- 
чу хенахь, Зарме б1аьрг а та1ийна, Жамас Салмане 
хаьттира:

— Директора х1ун эли бохура ахьа?
—' Куьйгаш гайта бохура, — жоп делира Салмана.
— ХГунда?
— Шен доцчу кисана кхийда куьйгаш кхузахь поче- 

техь дац элира.
—  Ткъа ахьа?!
«Куьйгаш дац кхераме, охьахууш к1ел нислучу ме- 

женех ларло», — элира.
—  Х1унда?
— Шегахь бен мега долу г1ант ца дита г1ерташ нис- 

ло царалахь!
Накъостий белабелира.
— Аша дина къамел кхечарна а хиъча зене дац! — 

элира Зармас. — Шен доцчу кисана а, шен доцчу гГан- 
та а кхийда меженаш кхераме ю.

Сихха чекхделира садо1у сахьт. Белхалой шайн 
меттигашка д1ах1иттира. Салманна кхечарначул ч1ог1о 
хетара моторийн эшарш, аьчгийн зевнийн, электро-газо- 
ви сваркийн г1овг1анаш. Оцу г1овг1анехь к1езиг хезара 
адамийн аьзнаш. Меллаша волавеллачу Хаси Тарамо- 
вичан хьехам a, rlo а ша-шах санна кхочура мел оьшу- 
чунна...

АЗМАН

— Де дика хуьлда хьан, Арса Дудаевич! — дуткъа- 
чу озаца меллаша йистхилира тийна, юткъа йо1, дирек­
торан йоккхачу кабинета чу ша йоллушехь.

— Диканца ехалда! — уыиарца шен стоьлана хьал- 
хара г1ант а гойтуш, схьанехьа а ялий, охьахаа боху- 
чух кхетийра иза директоро.

Мохо хьош йолу мае санна, яйн а, тата доцуш а яха- 
на х1оьттира иза Арсин стоьлана хьалха. «ВорхГалгГачу 
классера дешархо хир ю», — дагадеара Арсина, йоь1ан 
Гаьржа баккхий бГаьргаш а, севсано берачух тера бал- 
даш а, куц а тергал а деш. Месаш къовллуш дГахьулъ-

еш дара йо1а коьрта тиллина йовлакх. ТГеюьйхина бас- 
мин баоаяьлла коч а, когахь тишъелла можа туфлеш а 
йолу иза, директоро шоллагГа уьшарца а, хозуьйтуш а 
аьлча, меллаша цунна дуьхьал а йирзина, гГанта хиира. 
Цуьнан кехаташ тергалдинчу Арсина хиира иза 1940-чу 
шарахь йина хилар. Оцу буьрсачу хенахь иза йина хи- 
ларо цГеххьашха дагадаийтира директорна цуьнан хе- 
нарчу бераша х1етахь хьегнарг.

«Хьо мискано х1ун хьегна техьа дуьнен т1е яьллачу 
беттанашкахь?..»

Арса шен кехаташка хьоьжучу хенахь йист а ца 
хуьлуш, бГаьргаш охьа а хьежош, тийна Тара йо1, са а 
ца доьГуш санна.

—* Цхьа а говзалла йоцуш ю-кха хьо? — кГеда-мер- 
за а, меллаша а билгалдира Арсас. Цунна дагадеара 
иза байлахь кхиъна хила тарлуш хилар. «Ткъессана шо 
ду кхуьнан... Схьагарехь пхийтта шо хета.....»

«БГаьргаш Гаьржа хийтира... ТаьГна-жугГура бу... 
Ойлане хьаьжжина, бос хуьйцуш санна... Шен говзалла 
цахиларо гГийла ойланаш йойту хир ю-кха йоГе», — 
аьлла хийтира Арсина.

—  ХГун дер ткъа, накъост Нутаева Азман?! — сирла 
велакъежира Арса. — Белхаш цхьаьна бийр бу-кха вай 
хГокху вешан заводехь. Амма халонаш а хаало. Уьш гу- 
чуевлча йоха мегар дац. Хаа деза кхуза хьо хьошалгГа 
еана цахилар. Оьрсашний дайна, заводан хозяин а хил­
ла, хьо кхуза еана хилар.

Шен кочара цхьа беза мухь охьабоьжча санна, док­
кха са а даьккхина, йоГ елакъежира, бГаьргаш охьа а 
хьовсош. Ша-тайпанчу синхааман самонца йоГана хиира 
директор шена хГун болх лур бу ца хууш ойла еш хилар.

— Болх суна бен а бац! — элира Азмана, бГаьргаш 
хьала ца хьовсош.

«Сан ойла хии-кха цунна. Кхетаме бер ду», — дага­
деара Арсина.

— Нагахь чоьнашкахь цГано еш, нуй хьокхуш, не- 
хащ дГакхуссуш болк хилча а... — юха а жимма Гий на 
йистхилира иза, Арса жоп дала сих ца луш гича. — Ам­
ма и болх а цеха чохь бан-м луур дара суна...

— ХГунда? — ладуьйгГира Арсас.
—‘ Эххар а цхьа говзалла Гамо карахдаларе сатес- 

на, — сихха жоп делира йоГа.
—  Ойла нийса ю, — тодира Арсас. — Сов сиха ка- 

рахдели хьан со тешо...

— Х1инцале шен болх беш йолчу вайн хьалхарчу 
цехе rlyp ю-кха хьо, — жоп делира Арсас.

— Баркалла! — меллаша директоран кабинетера 
ара а яьлла, йо1 хьалхарчу цехе шен хала болх бан 
яхара.

Цехехь шен г1уллакхаш деш лелачу йо1ана шина 
стага къамел деш хезира. Цара дуьйцург шен а бала 
болуш а хетта, Азман, цаьрга д1а а ца хьожуш, arlop- 
хьа а йирзина, шен берриге а тидам т1ебахийтина ла- 
дуг1уш яра:

— Къонаха, хьо куро ойла йолуш хилар со хууш 
ву! — элира безамечу жимачу стага шен накъосте. — 
«Цехехь х1унех яц, цех минех хилл? ю!» — туьйра дий- 
ца атта ду. Ткъа довха худар даа а атта дац! Даза ди- 
синарг дан тхуна а, куьйгаллина а ахь rlo де! Гин ела- 
ра хьуна xlapa стохка, 1962-чу шеран май бутт кха- 
чале! Хьо тешар вацара оцу хьолера xlapa цех х1окху 
1963-чу шеран сентябрь бутт кхачале хГинца ерриг йина 
д1ах1оттийна аьлча. Цу т1е, шен производствон г1ул- 
лакхца а ларош! Х1етахь майхь дуьйна х1инццалццехан 
начальник вара Хаси Тарамович! Цхьана стага оццу хе­
нахь цо бина болх бина аьлча тешар вац цо деш долу 
г1уллакхаш шена ца гинарг. Иштта ду, Салман Алие­
вич, г1уллакхаш! Ас белхан де чекхдолуш аьр хьоьга!

— Белхан де чекхдолуш тхан шичана зуда ялийначу 
ца доьлху вай?! — хаьттира Салмана.

'—■ Делахь, цигахь шортта зама хир ю дийца, дага- 
довла! — элира цуьнан накъосто.

— Горлар Жама я1! Дедиса хьо схьахьажийна- 
чун! — куьг тесира Салмана. — Балхахь а болх, лов- 
заргахь а болх! Ткъа дуьне маца даа дохку вай, дийнахь 
а, буса а иштта тасаделла даьхкича?!

— Ахь г1алат эли! — жоп делира Жамас. — Хьакъ 
<бу балхахь болх. Ловзаргахь дийцарш...

— Хьо хьайн хоршахь ч1ог1а хуьлу куц ду, — элира 
Салмана. — Хаим а ву ч1ог1а жигара. Амма хьуний, 
дунний юккъехь башхонаш хилар хаьа суна. Х1ун ю 
къасто хаац. Кхузахь болх цо а ма бина!.. Цех тоеш.

— Х1аъа. Цехехь мастер вара иза 1962-чу шеран 
майхь дуьйна 1963-чу шеран феврале кхаччалц. Кхузахь 
иза ма-хуьллу хьийзира. Ткъа февралехь цунах ОТК-н 
талламан мастер вина...

— И Хаси х1инца технологически отделан коьрта 
инженер верг вуй? — хаьттира Салмана.

I
__ By, — жоп делира Жамас.
„__ Дьо бакъ ву моьтту суна, — элира Салмана. Це­

хехь токарни станок т1ехь аьчган дукъарцийн аьхкех 
цхьа хаза х1уманаш еш хан тоьхна волу белхало гира 
Азманна. Эчиг хьокхуш долчу уьрсаца станоке левчи- 
гаш а туьйсуьйтуш воллу и стаг исбаьхьаллин г1уллакх 
кхочушдеш воллуш санна хийтира йо1ана.

.— Болх муха хета? — хаьттира стага, йо1а ша тер- 
гялвои з. хиъна.

.— Тамехь! — даггара жоп делира Азмана.
Оцу доццачу жоьпо тешийра токарь йо1 и говзалла 

1амо лууш хиларх.
>— Хьо реза елахь, xlopa денна а белхан хенал т1аь- 

хьа хьуна токаран болх 1амор бу вай, — элира белха- 
лочо. — Важадерг хьоьгахь ду.

— Баркалла, — реза хилира Азман...
...Тохара Салмана ма-аллара, заводера дуккха а 

белхалой сарахь цуьнан шичана зуда ялийначу гулбели- 
ра. Вайна евзачу пондарчин меттигана герггахь хуьлу 
тхьамдин, цуьнан накъостийн меттиг. Ловзаран барч бу 
иза! Оцу баьрчехь кхоъ-виъ хантоьхна стаг вара г1ан- 
тийн тевжийлашна т1е куро баккъаш а дехкина, гоьл 
т1е когаш а баьхна 1аш. Суьпачу нахах тера йоцу и дуь­
не гина йолу берзалой г1еххьа шайх муьста хьожа а, 
тоъал к1едачу томкин хьожа а етталуш яра. Пондарчо 
йиш а лекхна, вотанчо вота тоьхча, оцу эшарна т1аьхьа 
вотанца нисъеш ша гоьл т1е баьккхинчу коган этках 
сирникийн ботт а, п1елгаш а детта волавелира царех 
цхьаъ. Юххерчу накъосто шега барзочух буьрса б1аьр- 
гаш лепош уьшар йича, и шен вота еттар, х1умма а ца 
хилча санна, белшаш а саттош, сирникийн ботт хечин 
кисана а тосуш, сацийтира и шен жимма хааелла само­
деятельность. Х1окху веаннах цхьаъ хелхаран майдана 
озийра. Цуьнца хелхаяккха юкъаяьккхира куц долуш а, 
хаза а йо1. Цунна т1ехь лепара дашо бос болу, сийна 
т1амарш йолу хаза г1абали. Ша-тайпа тамехь доладе- 
лира и хелхар. Ширачу боларан йорг1а шершочу кепехь- 
чу оцу стеган хелхаран исбаьхьалла йоллура бухь бо- 
rlapx.
. о Корта лах а бой, б1аьргаш т1ехь нег1арийн лаба 
йолуш санна хоьтуьйтуш, йо1е хьожура иза. Т1аккха 
Ц1еххьашха иза тохалуш, хаалора г1еххьа ерстина цуь­
нан гай тохалуш. Х1етте а вуно т1ахъаьлла а, тамехь 
гуш а вара и стаг. Цуьнан забаре хелхар адамашна

товш а, кест-кеста нах белаболуьйтуш а дара. Вотанца 
нисдина т1араш деттара дуккха а кегийчу наха.

Салмана шеца яах1ума кхалла чувигира Жама а, 
Зарма а. Цигахь кхин масех стаг нисвелира кхарна 
вевзаш волу.

Циггахь, х1ума а юуш, сих а ца луш, дехха къаме- 
лаш хилира заводах, цуьнан техниках, декхарех, ада- 
мех.

— Аша дийцарехь, — жам1 дира Салмана, — аша 
дийцарехь, мичча а ша таттарх, шега еллачу меттиган 
дола дика деш стаг ву-кха и Ха>си Тарамович!

—  Хьо нийса кхийти цунах, — билгалдира Зармас.— 
Амма 1ехаво хир ву вукхуьнан ж1?гаралло...

г— Суна доьналла долуш го Хаим, — элира Салма­
на. — Къедор бен, аша олуш кхин билггалниг а дац.

I— И билггал дерг шех лаьцна нехан кара ца дахий- 
та хаар бу Хайман ницкъ, — билгалдира Зармас. — 
Бохий, хезний бохучух сема кхета ерг вац иза! Сайн 
белхан декъа иза ца ваийта со г1оьртича, мелхо а цуь­
нан балхах катоьхначух со тарвеш дирзи. Нагахь со 
тоьллехь а юьсур яра цхьа дегазаллин лар, ч1иркъе 
хьу... Со г1алат хила а мега. Амма цунна rlo деш цхьа 
лом ду техьа олий хетало... Къайлехь иза делахь а...

— Кегийрхойх белхалой кхиоран г1уллакхехь а ма 
бу цуьнан стом! — элира Салмана.

— Оцу декъехь а гайтина цо шен жигаралла! — да­
ре дира Жамас. — Цунна шена rlo дийр дара нехан 
къинхьегаме кхийдар а, ирх г1ертар а дуьтуш товала... 
Тован бахьана кара а ца доуьйтуш цо некъ к1аргбахь, 
дарба дан йиш йоцчу хьоле кхачарна кхерам бу иза. 
Т1ак«ха стаг х1аллакьхуьлу. Вайн декхар ишттаниг 
цахилийтар ду...

Дехха дира къамелаш, хелхарш, забарш...
I— Ой, сийсара оцу синкъерамехь дийцинарш тоьар 

дац?! — куьг ластийра Зармас. — Тахана xlapa садо1у 
миноташ мукъана яха вай адамех терра?

—' Собар дел! Xlapa вог1учу Тасов Беке хаттал! — 
олуш, шайца Бека сацийра Салмана. — Кхул говза 
дечган пхьар а, бакъ стаг а карор вац!

—■ Кхуьнга х1ун де боху ахь? — хаьттира Зармас.
— Ла а дог1ий, шена хетарг ала боху!
— Дера, Салман, дечигах пхьег1а ян хьовсур дара 

вай, — жоп делира Бекас. — Амма хабаран пхьоланна 
дукха г!ийла ву-кха со!

—  Зарма ву вайн дерриге а хууш! — элира Салма­
на. — Со кхуьнца тоба деш ву, нагахь кхунна со кхуза 
х1унда веана хаахь! Дика болх а, план кхочушъеш а, 
премеш луш а йолу завод йитина ма веа со кхуза!

*— Эшеш! И-м берана а хуур ду! — куьг ластийра 
Зармас.

— Иаккха?
Массара а лерана ладуьйг1ира.
— Хьо кхуза веана айхьа a rlo а деш, вай х1окху 

заводе план даимманна а х1инца дуьйна д1а кхочуш- 
йойтург хилар хьайна хаарна, — долийра Зармас. — 
Х1инцачул т1аьхьа xlopa пхеашеран план кхочушъяр 
ша-тайпа мехала хир ду хьуна а, вайх х1оранна а. 
Хьайн биографехь хила лаьа хьуна юьхьанца хало лай- 
начу коллективехь баьккхина толам а...

Хьо теша цул т1аьхьа а вай боху болчу цхьамог1а 
сийлахьчу толамех! Хьуна хаьа xlopa стага а кхочушдан 
хьакъ дерш шо шаре мел долу алсамдуьйлуш хирг хи­
лар. Некхуьучу т1аьхьенашна масал диттал хан бен яц 
йисинарг. И хан ялале айхьа х1окху заводехь дина дика 
г1уллакхаш мехала x I o h c  йина адамашна дита веана 
хьо, Салман Алиев, х1окху заводе!

— Остог1пираллах1! — ши куьг вовшахтуьйхира 
Салмана. — Ой, шайхана санна хии!..

>— Хьуна х1ун моьттура? — велавелира Бек. — Тхо 
иштта ду-кха!

—  Хаарш ца хилча къинхьегаман кхоллараллин 
■болх балур бац, — меллаша билгалдира Жамас. — 
Иштта болх бар вайн заманан белхалочун декхар ду... 
Цундела лалац Зармига низам талхор, ледаралла, пи- 
салла, дастамалла...

— Жама! Со дуьхьал а х1оттий иштта ма хеставе! — 
оыТазвахана кеп х1оттийра Зармас.

1—• Ой, хьо муха хаето веза?! — хаьттира Бекас.
— И Жамас дагардинарш вайх- х1орангахь а долу 

г1иллакхаш ду! — жоп делира Зармас. — Сох ала деза 
«эккхийна сай лоцу»!

Массо а белабелира.
— Тоьар! Садо1у миноташ чекхйовлуш ю! — сахьте 

хьаьжира Зарма.
—  Собар! — элира Салмана сихха. — Х1инца дому­

чу к1иран дийнахь ловзар хьенан керта?!.
—  Тоьар и ловзарш! — куьг ластийра Жамас. — 

Цкъа мукъана а адамех терра садо1ур вай...

Баккъал а х1окху мукъачу дийнахь Жама г1ушлакхе 
малх баллалц вижина 1иллира. Эххар а самаваьлча, 
Айза чохь а ца карийна, цо яздина дитина кехат мукъа­
на дуй хьаьжира. Цхьа а лар ца карийча, сихха белхан 
кабинете ладуьйг1ира цо, тата доцуш не1аре а вахана. 
Хаза кечъелла Айза яра стоьл т1ехь кехат яздеш 1ащ. 
Воккхавеш Айзе хьоьжуш лаьттира иза цо къолам стоьл 
тГе охьа биллалц. Жимма иза йозан т1ера айъалуш- 
шехь, вистхилира:

— Хьо ма 1уьрре г1аьттина?
— Х1авра ма ю х1инцца схьакхочур йолуш!
— Эх1! Дицделла! — аьлла, сихха вахана юьхь-куьг 

а дилина, Жама а кечвелира.
— Хьо х1ун яздеш яра?
—  Атаг1ара дуьйна кхуза кхаччалц Органан тог1ен- 

ца хьаннаш, бошмаш яра планан хьокъехь дагаяьхки- 
нарш, — хаийтира Айзас. — Хьалха хилла и ерриге а 
меттиг д1алаьцна бошмаш, ледара елахь а, хьаннаш. 
Х1инца беккъа т1улгаш бу... Оцу меттигех есачу дика 
тайпа хьаннаш, бошмаш йийг1ича, адамашна башха са­
д а ^  а, доккхаден а хаза меттигаш хир яра. Х1авре а 
хьахийна ас иза.

— Хьажахьа! — Айзин чертежашка а, схемашка а 
хьоьжуш, сакъералуш цецвелира Жама. — Сан... Хьо-м 
хьаха хилла хьайх кхоллараллин балхах х1уьмалгаш 
дохку ш!

— Ой, хьой, Зармий воцчунна дихкина-м дац кхол­
лараллин г1уллакхаш?! — елаелира Айза.

Не1арехь гаргол бекча, ший а дуьхаьл а хьаьд- 
да, даккхийдеран г1овг1анца чуялийра цара Х1ав- 
ра.

Могаш-парг1ат хаьттинчул т1аьхьа чай малаи, 1уьй- 
ренан кхача баан хьем ца бира цара. Цул т1аьхьа дий­
цира Органан тог1е денъяран г1уллакх. Эххар а къамел 
доладелира 1илманан, техникан хьокъехь а...

— Юьххьанца хьовха, х1инца а ваьшна ца хууш 
дерш дийцина-м вай девр а дацара! — билгалдира Х1ав- 
рас. — Вайна ца хуучех дера дуьзна xlapa дуьне-м! Ца 
хуучех к1еззиг мукъана а довза саьхьар хуьлу адам. 
Сайна ца хуучех цхьа-ши х1ума дара юьхьанца сан ч1о- 
rla сагатдеш. Хьалхарниг дара атомийн чоьхьара а, 
арахьара а химически цуьргаш хийцарца царех хьашт 
йоллу молекула кхолла некъ биллар. Ткъа и г1уллакх 
атта, харж к1езиг, пайда дукха болуш хилийтар. И болх

кхочушбарца оыпуш йоллу материалаш кхоллар вайн 
заманан производствон новкъа х1оттор.

Ткъа шоллаг1ниг дара лаьттан ерриге а хазнаш ма- 
терикашкахь рожаща йогг1учу планаца д1а-схьа екъна 
хиларна т1е доьг1на, xlopa республикан лаьтта т1ехь 
хила йиш йоллучу барамашца хазнаш таллар, царех 
пайда эцар. Цундела хаа деза вайн республикан лаьтта 
т1ехь хила тарлуш ерг бен лехарх карориг цахилар. 
Вайна моьттура, вешан республикехь таллаза йисина 
нефтан, газан, металлийн маь1данаш ю. Иштта тайп- 
тайпанчу минералийн маь1данаш а ю. Х1унда моьттура 
дикачу 1илманчашна иштта?!. Лаьмнашкахь а, аренаш- 
кахь а карош йолчу дешин, детин, дошан, ц1астан, брон- 
зан, наштаран, иштта д1а кхечу а химичеоки элемента- 
ша муттуьйтура иза. Дукха тайпанаш карайора хазнийн 
башхаллех. Амма муьлха хазна мича барамехь ю тел- 
лича, дукхахьолахь гучуйоккхура цхьана оьрсийн кица- 
нан иралла: «шена дечу силонан мехе кхачац кхакха». 
Беран хенахь ас сатийсира вайн республикехь нефтан 
дийнна х1орд карабаре! Х1орде ца кхаьчнехь а, нефть 
хилла. Иза даьккхина. Шега дог1у rlo дина цо махка- 
на. Х1инца нефть к1оргехь ду. Вайна ма-дезза дукха а 
дац. Амма химии ницкъ бу вайгахь х1инца. Керлачу 
ницкъашка боьду некъ химис билла беза!

— Тхан заводана а?! — хаьттира Жамас.
— Ой, шайн завод иштта миска пхьалг1а а хилла 

юьсур ю-м ца моьтту хьуна?! — цецъелира Х1авра. — 
Керла материалаш кераерзоза ер юй иза?!. Керлачу 
механизмашца электронни коьчалш йог1ур ма ю!.. Ткъа 
производствон вукху дакъошкахь керла молханаш, ис- 
кусственни молекула кхолларехьа беш болу белхаш... 
Лаьттан чкъораш вовшахъийначу тайп-тайпанчу кри- 
сталликех ду.

—  Ма заь1ап дане вай! — элира Айзас.
t— Ма даккхий хьуьнарш ду адамашка кхойкхуш! — 

,жоп делира Х1аврас. — Ишттачу новкъа г1ерташ, шаьш- 
шайн ца кхоош къахьоьгуш д1абахана хийла оьзда 1ил- 
манчаш! Халонийн Гийжамаш, толамийн догхьаамаш. 
Изза хало ю-кха церан ирс! Кхин совг1ат дац цаьрга 
кхаьчна. Шайл т1аьхьа т1аьхьенашна йитина цара 1ил- 
манан, говзаллин хазнаш.

— Хала некъ, — меллаша шабарш дира Жамас.
I— И сийлахь г1уллакх кхочушдо 1илманчаша, бел- 

халоша, механизаторша, колхозникаша, — элира Х1ав-

рас. — И декхар доцург, xlopa денна а кхочушдеш хи­
ла дезаш кхин цхьа декхар а ма ду: ялташ, даьхний 
кхиор, духар, х1усамаш яр, берашна а, кегийрхошна а 
хьехар, иштта д1а дерш... Атта дац дика адам хилар!..

— 1емар а дуй техьа вайна сада1а? — эххар ша­
барш дира Жамас.

— Дахар иштта ду-кха, — жоп делира Х1аврас.
...Тайп-тайпана дара тайп-тайпанчу х1усамашкахь

мукъачу дийнахь деш долу г1уллакхаш а, къамелаш а. 
Хаим, шен доттаг1чунна хьалха даар-малар диллина а 
ваьлла, Сарапна дуьхьал хиъна х1ума кхалла волавели­
ра. Коньяках юьзна лаьтта ши рюмка тергал ца йора 
Хаима, Сарапа малар дитина бо$ург бакъ ду-дац хаа 
дагахь волчу.

— Сарап, хьо-м лаха а, каро а атта ма вац, — эххар 
а вистхилира Хаим. — Тахана а халла лехна, такхийна 
валий ас хьо кхуза. И х1ун берзан г1улг ду вайшинна 
юккъехула даьлларг?! Я, оьрсашний дайна, х1ун 1аьржа 
цициг ду вайна юккъехула иккхинарг?!

— Хьо хьаькамалле некъ беш ву, — меллаша жоп 
делира Сарапа. — Со белхалочун даржехь а ч1аг1велла 
валаза ву. Хьан г1уллакхашна новкъа г1ерта къийла- 
ло со...

—  Хьажахьа! Дипломат! — велавелира Хаим. — 
Шек а воцуш дуьйцург?!

— Шек со х1унда хуьлу?! — жоп делира Сарапа. — 
Я хьо сох ца теша хьуна сох даьлларг х1ун ду?

—• Хьох х1умма а цадалар ду соьга ойла йойтург! — 
шийла хьажийра шен 1ахарчух тера б1аьргаш Хаима 
Сарапе.

>■— И бохург х1ун ду?! — хаьттира Сарапа.
]— Борис Савенковх тера хиларе сатийсар ахь дитар 

ду-кха! — кхин а шийла вистхилира Хаим.
— Х1ан, х1ун ду, оцу стагах тар а велла, ас дан де­

зарг? — велакъежира Сарап.
— Нах байъар дац! — велакъежира Хаим ша-тайпа 

ирча. — И х1ун ду ахь дагалаьцнарг?..
—  Х1ун ду? — хаьттира Сарапа, шек а воцуш.
— Коммунистически къинхьегаман ударник хуьлуш 

воллу, доттаг1чух лечкъа а деш! — п1елг айъира Хаима.
—• Хьуна товш я ца товш, муха ду иза? — хаьттира 

Сарапа.
—  Хьалха со 1анавохуьйтуш ду вай? — ладуьйг1ира 

Хаима.

— Со х1етал-металийн мотт дика хууш вац, — жоп 
делира Сарапа. — Со кхета а веш алахьа!

— Ас хьайга аьлларг хьовха, ца аьлларг а хууш ве­
лахь, сох хьайна сту-говр ян дагалаьцна велахь, кхуз- 
захь эккхалда хьо! — элира Хаима. — Ши доттаг1а хи- 
ларе терра, вешан 1алашонаш а цхьана хорша ерзо 
ч1аг1о яр дицдина ахь?

-—• Ас иза диц а ца дина, дена уггаре а муьт1ахь до­
лу йовсар санна, тай ца хадош хьуна т1аьхьа а вог1у,— 
жоп делира Сарапа. — Ахь хьехарца волавелла со гов- 
зачу белхалойх тарвала. Адамо ца лов болчу балица 1е- 
маш доллу суна и г1уллакх. Сонта а, аьрта а волу со и 
хаар я цахаар мичара даьлла ца хууш вара. Ахь иза 
классови башхоне а оьзна, со бандит хила кхоьллина 
хиларх тешийра... Ахь Зарма спекулянт а, къу а хилар 
айхьа суна гойтур ду элира. Гайтахь, хьан мурд хила 
ас т1елаьцна. Амма ахь гайтина х1умма а дац, хьо ирх 
те1ар бен. Хьо хьакъ волуш я воцуш уьйъу хаац суна. 
Х1инца а билгал дац, ахь со харцахьа я бакъахьа хье- 
жаво. Иштта а доллушехь, со ахь бох-бохург деш 
хилар тоац хьуна?!

—  Ас-м кестта сайн къайле гойтур ю хьуна, — элира 
Хаима. — Амма хьо а ма ву б1аьргаш, лергаш, сема хье 
а болуш. Айхьа тидамаш база ву хьо?!

— Вац! — жоп делира Сарапа. — Денна тидамаш 
беш ву.

— Х1ета гуш дерг х1ун ду?!
— Дуккха а ду!
»— Вай сиха дац. Дерриге а дийца!
— Мел тасабелла белхалоша белхаш бича а заводе 

план кхочуш ца ялора, — долийра Сарапа. — Проект 
x I o t t o iu  ца гайтинчу тайпана завод йойтуш а, ешшехь 
иза тоян езаш хилар шен хеннахь тидаме ца оьцуш а 
Москвара вайн г1уллакхийн специалисташ lap хилла 
новкъарлонаш йинарг. И шадерриге а шен хеннахь ги- 
нарг а, оцу балхана директоре орца даккхийтинарг а 
мила ву?!

— Мила ву?! — белшаш саттийра Хаима. — Со 
хьоьга ладуг1уш ма ву.

— И тоян езаш йолу меттигаш гучуяьхнарг, завод 
болх бечуьра юкъах а ца йоккхуш, и айпаш д1адахаран 
схема х1оттийнарг ву!

—■ Ткъа иза?
— Хаси ву!

•— Т1аккха?!
— Т1аккха и инзаре хала г1уллакх дан оцу стага 

адамаш г1овттор а, шен хьуьнар а, хьекъал а гучудак- 
кхар а ду, Хаим, ас тергалдинарг! — жоп делира Сара­
па. — Бакьду, хьо жигара болх беш а, уьйъуш а гина. 
Ас иза вайшиннан ширлучу 1алашонна туьду. Ткъа ас 
а сайн стом билла къахьоьгу-кха оцу вай адамашна 
кхуллучу токхене...

И дешнаш аьлла Сарап валале, не1 а тоьхна, дуьхьал 
х1усамда варе ца хьожуш, чувеара г1еххьа кеп хилла 
волу Хагожжий, Ширкъий.

'— Ассалам 1алайкум х1окху чу! — боьттина стоьл 
т1ехь лаьттачу шина кеде б1аьрг ююьссира Хагожа.

— Ой, т1е т1о а лаьцна лаьтташ яц оцу дашочу т1у- 
наллин ши пхьег1а?! — шен балдаш ц1убдир'а Ч1иркъас. 
Вела а къежаш г1аьттинчу Хаима, сервант чуьра «Эк­
стра» къаьркъанан шиша а деана, беа кеда къаьркъа, 
кхин шина кеда коньяк доьттира.

— Вай виъ ву! Барх1 бака а бу! — элира Хаима. — 
Дезачо коньяк, дезачо къаьркъа мер!

— Го, тхьамда! Хаьа, вай мичахь ду! Эдийр дац! — 
олуш, къаьркъанан кад айъира Хагожа. — Хаим, хьу­
на хьакъ а ду дуьне! Xlapa х1усам ехалда, шу к1ентий 
дехалда!

Хьалха Хагожа, т1аккха ЧГиркъас къаьркъа мелира. 
Хаима коньяк мелча, Сарапа, коньякан кад бете а 
баьхьна, юха стоьл т1е х1отти<йра.

— Х1инцца тийши со, Сарап, ахь малар дитина хи­
ларх! — велакъежира Хаим. — Суьпаллин шовкъ ю 
еанарг?!

— Могашаллин г1айг1а бу беш берг! — собарца жоп 
делира Сарапа.

<— Могашалла ларъян йог1у! — Шен шеко а къадош 
элира Хаима. — Адамашна токхо боху ахь? — хаьтти­
ра Хаима Сарапе накъосташа х1ума кхоллучу хенахь.

Ш а кхаьллинчух сихха къурд а бина, цхьа а вист- 
хилале карзахвелира Хагож:

— Массарна токхо?! Сарапа боху иза!? — ца ве- 
шаш велавелира Хагож. — Ха-ха! Хи-хи! Баганаш ет- 
та: «Халкъан дуьхьа!» Дагахь ю х1оранна а шен-шен 
гай! Х1орамма шен-шен бага 1уьтту! Суна хезна, шу за ­
водан г1уллакха« толаман дог1а лоьхуш ду бохуш! Ми­
чахь ду и дог1а?!. Даьхний кхиочу фермехь ду! Загото­
витель вог1у фермин заведующи волчу, шийтта тонн

зсижиг эца подотчетни ахча а дохьуш. Ялх тонн жижиг 
долу бежнаш фермехь кхаба д1ах1иттадо. йисинчу ялх 
тоннах дог1у ахча цу шимма «харе» олий юккъехула 
доькъу. Ахча доькъуш дуьненахь ца хилла ялх тонна 
жижиг бежнаш бойне дигале завфермо хуьлуьйту, фер- 
мин докъар а, х1оъ а шена ишттанехьа хиларе терра. 
Цара х1ун взнос хьанна ло жинашна хуур дац! П у л ­
лакх д1а а ду. Схьа а ду! Иза ду токхонан дог1а! Хьай­
на лаахь, халкъан а ала цунах!..

— Хагож, вайлахь ша ду, — хьехамца элира Хаи­
ма. — Вехна хабарш нахалахь бакъахьа хир дац...

|— Хьо бакъ хир ву, Хаим, — юкъа дош тесира 
Ч1иркъас. Тхо-м ахь боххург дийр долуш ду.

— Шуьшиъ заводе балха нисвар а ду дагахь, — 
къадийра Хаима.

— Цигахь малар тарлур дац, — билгалдира Ха­
гожа.

— XIаъ, хуьл-хуьлу-у-уш хир ву шен дена хилларг 
санна! — элира Ч1иркъас. — Оцу Хасех б1аьрг буьзна 
«ехан! Ва Хаим, вай б1арлаг1ашна т1аьхьахьаьлхина 
леллашехь, нах бу шайн меттигаш д1алоьцуш!

— Дера вай иштта леллачохь сайн наь1 къандаларна 
ма кхоьру со! — элира Хагожа. — Къанделла наь1 
яшийна ц1ока санна мела хуьлу. Кхоьру боххучу кхача- 
ле со букар воларна! Я сайх аларна: бирдолаг къена!

— Бу изза сатийсам тахана сан а! — илли санна до­
лийра Ч1иркъас ц1еххьашха. — Ваха дагахь заводе, 
хили со цехехь. Уборщица Азман ю бохура, хаьттича, 
и со цецваьккхинарг. Моьттур дара хьуна, иза ялсмане 
еана, хьаьжча цуьнан сирлачу елакъажаре!.. Д1акхоь- 
хьурш яра нехаш. Амма лелара, пружинаш т1ехь санна, 
яйн техкаш. Мичара даьлла цуьнан йоккхаер? Сел та ­
мехь иза сеттар?!. Гарехь тера а яц иза 1овдалчух. Ам­
ма х1ун ду иза хьераяьккхинарг?! Лаьа кхета оцу ин- 
зараллех?!

— Хагож, ахь а, Ш иркъас а дегабаам ма бе! — жоп 
делира Хаима. — Къаьркъанан 1аьнаро кхолийна х1ин- 
ца вайн хьекъалш... Вешан г1уллакхех дерш кхана са- 
рахь дуьйцур вай...

—• Мегар ду. Кхана дастаделла а долуш дуьйцур 
вай! — реза хилира Ч1иркъа. — Ца моьттург хуьлуш а, 
моьттург ца хуьлуш а дуьне ма ду xlapa!.. К1езиг елахь 
а оцу вагонашна гонах оха ца бинчу к1одана язйина и 
наряд... хили цунах а жим-т1ам т1ак-мак...

— Бинчу балхана йог1ург луш хуьлу! — цуьнан дощ 
цестира Хаима. —  Кхана дуьйцур...

— Аса-м и запчасташ эцна вахар сане...
— Ширкъа! — юха а цуьнан дош цестира Хаима.
— Дика ду! — д1атийра Ч1иркъа.
— Делахь, сой, Ч1иркъий д1аг1ор! — элира Хаго­

жа. — Кхана сарахь, дастаделла а долуш, дуьйцур вай! 
Марша 1алда!

— Марша голда!
Хагож, Ч1иркъий д1авахара. И шиъ кех валлалц 

царна т1аьхьа а ваьлла, Хаим вухавеара.
— Ахь стенан ойла йо? — хаьттира Сарате Хаима.
— Автомобилийн меженаш ^оьхкина а, ца бинчу 

белхашна нарядаш язйина а, автоинспекцера справкаш 
йоцу машинаш тойина а пайданаш бар магош дара 
вай, — элира Сарапа. — Иштта магош хили, дика жи- 
гархой а хилла, таро лахар а. ТТаккха цхьаъ ца хуьлу 
къуша а, куьйгалхоша а, белхалоша а юьхьарлаьцна 
1алашо?!

•— Хорма х1уъа елахь а, дерриге а ахчанан дуьхьа 
леладо бохий ахь?! — хаттарна дуьхьал хаттар дира 
Хаима.

*— Боху!
.— Цуьнан маьГнех кхетий хьо?
— Идея, идеал бохург хабар ю, дерриге а ахчанан 

дуьхьа ду, — собарца жоп делира Сарапа. — ТТаккха 
белхалой, къуй вовшех къесторан социальни бух боцуш 
бу, иза цхьана нехан аьттонна кхоьллина б1арлаг1аш ю!

—  Теори! Дийнна теори! — б1аьргаш къаьрзира 
Хайман. — Иза суна дага а ца еана! Хьо ву и аьл­
ларг?..

— Хьан практикана т1едоьг1'на ма эли ас иза! — 
жоп делира Сарапа.

И шиъ вист а ца хуьлуш лерина вовшийн б1аьргаш- 
ка хьоьжура.

«Автоинспекцера справкаш а йоцуш, авари йина ав- 
томобилаш тоян къайлах йиллина пхьалг1а соьга болх 
байта кхоьллина хилла барзо, — ойла йора Сарапа. — 
Хагожей, Ч1иркъей 1аьржа болх бойтуш rlo  а дойту. 
Цу т1е, уьш заводехула 1ама а беш... Иза соьга ала 
х1оттац... Кхуьнан а, сан а амалш хийцалуш ю... Вов­
шех цатешар к1аргло...»

Оццу хенахь Хаим а вара шен ойланаш еш: «Аьрта 
ву а моьттпна би ас кхуьнан аьтто сайн ихьайолчу

к ъ а й л е н е х  кхиа. Амма, xlapa кхетаме хилар гучудаьл- 
ча а да хийтира х1инца гучу тайпана. К хунах 'а  пайде 
накъост, я вайн вечунна ма гарг хила тарло. Со эрна 
да ларло».

—  Вай дина договор? — эххар хаьттира Хаима.
—■ Б и л ггал  долчу масалца Зарма ахь боххург хилар 

ч1аг1лахь со хьан мурд ву! — жоп делира Сарапа. — 
Амма хан к1езиг йисина иза къасто!

— А йса аьллачу т1ехь со а ву! — элира Хаима. — 
Кестта къаьстар  ду!..

— Хьовсур вай!

ОЙЛА...

Б уьйсанан  тийналлехь ц1еххьашха самавелира Саь1- 
ид. Шен г1евлина юххехь лаьттачу жимачу тумбочки 
т1ера цифраш ца серло еш долу сахьт д1акхевдина схьа 
а эцна, хьаьж ча гора буьйса юккъе яханчул т1аьхьа кхо 
сахьт д аьл ла .  Сурсатан промышленностана машинаш 
ечу Архарски  заводан цехехь волу сурт х1уьттуш гина 
г1ан сам аваьлча  а гуш санна хетара цунна. Сахьт шен 
метте д1а а диллина, б1аьргаш а хьаббина, ша 1уьллу- 
чохь д1атийра иза. Заводан технически контролан отде­
лан начальник волу Хаси шена гуш санна хетара цун­
на. Д и к к а  хан хьалха цо билгалдар дагадог1у техниче­
ски революции хьелашкахь еш йолу керла завод ешшехь 
то а еш ян езар нийса цахетар. Социалистически баха- 
ман п л ан аш  кхетамца х1иттош а йоллушехь, и тайпа 
г1уллакхаш мичара дуьйлу хьожур районан масалш тал- 
ларца... X lopa  станокехь а, механизмехь а, иштта xlopa 
участкехь а дан дезарш уггаре а хьалха Хасина карий- 
ра. Шен накъостех а, Арсех а дага а вуьйлуш, и сиха де­
кхарш x lo p a  белхалочо, специалисте муха кхочушдан 
деза гойтуш, билггал долу хьесапаш кечдира Хасис. Си­
ха а, кхачам  боллуш а производствон планаш кхочушъ- 
ечу хьоле завод яккхаран некъ бара лехнарг а, белха­
лошна гайтинарг а... Керла белхалой кхиор а дара, 
х1инца а ду цуьнца цхьаьна д1ахьош. Арса а, ОТК-н на­
чальник а оцу г1уллакхаша наб ян ца вуьтуш...

И ш тта  ойла еччохь юха а наб озийра Саь1идана.
.. .Заводехь масех класс гора цунна г1енах. Иза царех 

Цхьанна чувахара. Исрапов Зарма гора кегийрхошна 
хьоьхуш. Вукху чохь Ужахов Ужах, кхоллаг1чу чохь...

Х ийла заводан г1уллакхийн ойла 1иткъинчу Саь1ида-

на г1енах а дуьхьалтуьйсура цуьнан белхалойн суртащ. 
Тоьлашха болчу белхалоша хьехархойн болх беш гора 
цунна г1енан кхоьлах цхьаца группашца... Масала, Ча- 
даев Махьма, Тасов Бек, Сулейманов Мирза, Масаева 
Тумиша, мехкаршна хьоьхуш йолу... Иштта дерриге а 
довза хьаьгна волу къона хьехамча Карамов Салман... 
Ишттачу хьолехь хезара СаьГидна оцу Тумишин аз: 
«Болх шера бар 1алашдан деза! Цатам, кхерам ца хир- 
риг!.. Кхерамах адамаш лардеш йолу керла техника, 
х1аваъ санна, кераерзийна а, дикачу хьолехь 1алашъеш 
а хила еза!.. Сурташлахь Хайман сурт билгалделира 
Саь1идна... Хаим гора цунна, таса а велла, машинийн 
меженаш вовшахтуьйсуш, белхалой Линхьегамехь вов- 
шашца йохье бовлар уьйъуш.

— К1ентий! План к1елхьарйоккхуш ма ду вай! — 
бохура Хаима. — Дог1маш кхоо мегар дац!.. Х1ун?!. 
Белхан де чекхдели?! Делахь а болх кхехкийта беза! 
Кхин а сихбан беза!.. Тохало!.. Ж е к1ентий! Мехка­
рий!

«Хаим билгалван дезар ду цо болх дика барна!».
Масех стаг гора цхьана станокана гонах гулвелла.
— Станок тохара вовшахтосуш xlopa хьостам шен- 

шен меттахь ма бара! — бохура Хаима. — Барий?!.
— Х1етте а станок мегаш яц-кха! — элира Зармас.
— Хьажал хьо, Зарма!
Станокана гергавеанчу Зармас маь1-маь11е шегара 

морзаха а 1оьттина, бигалдира:
— Айп х1оккхузахь ду! — аьлла. — Т1аккха циггара 

станокан цхьа хьостам хийцира цо.
Станок тийначу шераллица шен болх бан йола- 

;елира...
— Горлар Зарма я1! Горлар Ж ам а я1! Шу долуш 

хала дац! — бохура Хаима. — Масана айпаш, сакхташ 
д1адоху аш!

■— Сел сиха!
— Сел кхетаме!
— Ишттаниш а Гиттало! — юкъа дош тесира Хаи­

ма. — Коьртаниг заводан дика коллектив кхуллуш хи­
лар ду!

Циггахь ша набарх волуш санна а хеташ, ха хаьр- 
цира Саь1ида. Кинохь гурш санна, хийцалуш гора цун­
на г1енах гуш долу сурташ. Паьттина ша юьхь-куьг 
юьлуш а вуьззина набарх валаза вара иза.

Балха ваха новкъаваьллачу цунна т1екхечира Жа-

ма. Вовшашка маршалла хаьттина а валале, заводан  
хьокъехь къамелаш доладелира накъостийн.

,— П енах а, самах а дуьйцурш белхан, заводан г1ул- 
лакхаш ду! — велавелира Ж ама. — Заводан балхо 
йохурш дуьххьарлера г1улчаш бен а йоццушехь!..

Кхочушхиллачу сатийсаман юьхьиг а тамехь хуь­
лу, — жоп делира Саь1ида. — Производствох куралла 
ян 1ама доьлла къам дикачу новкъахь хилар гуш хуь­
лу... Халкъан, пачхьалкхан ч1аг1онаш ма ю уьш. Вайна 
тайп-тайпана гГирсаш, металлаш, материалаш латточу 
заводаша а бо хьемаш. Кхидолчу вайн кхачамбацарел 
а совниг ду хьуна иза!
, Оцу новкъарлонел вай толийта уггаре а аьтто болуш 
верг хьо ма ву! — билгалдира Жамас.

— Муха?! — ладуьйг1ира Саь1ида.
— Слесарийн-сборщикийн бригадан бригадир ву 

хьо! — хаийтира Жамас. — Селханлера де чекхдолуш 
директоро приказа т1е куьг яздина.

Иштта луьйш-олуш, вахана шайн цехехь балха х1оьт- 
тира ши накъост...

«Атта-м хьаха бац бригадиран болх а , — ойла йора 
Жамас. — Атта ца 1емаш верг а нисло цехехь... Хало- 
наш 1еткъаро сел хьалхе талхайой хуьлу церан амалш... 
Ден, ненан халачу хьолан амалша шайн кхетам а, г1ил- 
лакхаш а талхийнарш нисло... Мел хьалхе дара и Ахиль- 
гах дерг... Хир вуй техьа кхунах вайца нийсавог1уш 
белхало, олий хетара... Шен харцахьараллин дуккха а 
а:г1онаш йолуш вара и дейтта шо бен кхаьчна воцу 
Ахильг. Ларамаза санна гира суна цхьана дийнахь цо 
чертежаш т1ехь цхьацца билгалонаш еш. Специалисто 
бина болх, и чертежаш цхьацца меттигашкара тоян r lep-  
тачух тера хийтира суна къоламца цо хьоькху сизаш. 
Т1аккха, Хасех дага а ваьлла, оцу к1анте и шена безаш 
болу болх кховдабайтира, кхераме а доллушехь. Кхерам 
бара вуьшта а сел хала тобечу заводан балхана к1ентан 
зерех зен даларна. Амма т е х  тешам хилар сов доккха 
леринчу к1анта ц1еххьашха шен хьуьнар гучудаьккхира. 
Тешамах пайдаэцар пайдехь карадо... Шен болх лоруш 
'Опециалисташ хьежа боьлча, иттаннаш баркалла ала  
б1аьргаш хьежаро нур делча санна, Ахильг а, и са-н- 
.нарш а к1ад ца луш 1амон, болх бан марзбелла...

...Юха а белхан де чекхделира.
Къоначийн собрани гулйира, дакъалоцуш тоьлашха 

болу говзанчаш а, белхалой а болуш.

— Вайн заводехь болх бан, 1аман, сада1ан аьттонна 
х1ун олу шух х1ораммо а, накъостий?! — олуш, хаттар 
дира гулбеллачаьрга Хасис.

— Вайна тоххарехь Хаси Тарамовича дийцинарш а, 
массарна а гуш дерш а ма ду х1инца а лаьтташ, — эли­
ра Рамана. — Пхьалг1а ю пен х1оттийна цехах д1акъа- 
сто езаш. Иштта ю газосваркин участок. Сварщикашна 
хила еза леррина йолу кабинаш. Басарш хьакхаран бел­
хан участок цехах къастор, и болх автоматике берзор, 
вентиляци яр. И г1уллакхаш ца дича, цехехь xlo д1ов- 
шаца талхош хилар белхалойн могашаллина зенехь ду. 
И  шадерриге а вайна дика хууш а ду.

Рамана къамел динчул т1аьхьа ц*ьамог1а кегийрхо- 
ша дикка билгалдехира къинхьегаман эвсаралла лакха- 
яккхархьама дан дог1урш.

Эххар а трибунина юххе х1оьттира Ахьмад.
:— Тхуна охьатоха летаршкахь къийсадала а, 1ама 

а лаьа! — элира цо. — Оцу г1уллакхна а, спортан тайп- 
тайпанчу белхашна а леррина йина г1ишло хилар лаьа! 
Нийсалг1а тоьпаш етта 1амош тир хила а еза. Цу т1е„ 
сакъеран, сада1ан клуб хила а еза. Клуб олуш йолу 
вай чохь долу xlapa зал собранешна тоьур ю. Амма 
кружокашна а, спортан балхана а мегаш яц.

Кегийрхоша деш долчу къамелаша лоьхурш бил­
гал а деш, Хаси Тарамовича шен блокнот т1ехь йоза- 
наш дора. Церан оьздачу ойланех воккхавеш вара 
иза.

Массеран а къамелаш чекхдаьллачул т1аьхьа хьа- 
лаг1аьттира иза.

— Накъостий, цехехь а, заводехь а и аша боху г1ул- 
лакхаш кхочушдийр ду вай, — элира цо. — Царех 
х1инццехь д1адоло тарлурш а ду. Кестта кхочушдан аьт­
то хин берш а ду. Масала, цехера участкаш къасторан 
г1уллакхна харжаш ян ахча а, г1ирсаш а лаха безаш бу. 
Аша мел аьлларг а дан уьш лохур бу вай! Спортан 
г1уллакхашна аьтто бан сихо а еш, юкъара белхаш бар- 
ца дан дезарш а хир ду царех...

— Тхо кийчча ду!
— Хьем бийр бац!
Т1аккха шен къамелехь хьекъале хьехамаш бира 

Хасис кегийрхошна. Болх а беш, доьшуш уьш хиларан 
маьГна а, цунах заводана болу пайда а, кхана кегийр­
хоша т1еэца дог1ург а дийцира цо. Х1окху 1965-чу ша- 
рахь тоъал халонаш елахь а, шух х1ораннан а болх бу

вай кечъеш мел йолчу машинехь а, халонаш эшо некъ 
билларехь а.

Эххар а собрани чекхъяьлча, арабевллачу кегийр- 
хойн забарийн синкъераме аьзнаш декара. Стиглахь 
буьйсано генешкахь даржийна лепара жовх1арийн туь- 
теш... Новкъа ц1ехьа воьдучу ОТК-н начальникна ах- 
г1енах санна сурт хГуьттура тахана долчун, кхана хила 
хьакъ долчун... Гора кханенан кабинетехь сапарг1ат- 
доккхуш йолу тийна кеп... Хезара классически тийна а, 
шера а музыка. Оцу музыко rlo до кегийчу нахана ойла 
цхьана говзаллина т1е, шаьш лоьхучунна т1е ерзо. Чоь- 
хьара схьа серло луш экранаш ю чертежни аннийн мет- 
тана... Оцу т1ехь 1емаш кирица йозанаш деш берш а бу. 
Зуьйш-лоьхурш а бу. Xlopa сиз до лаккхарчу матема­
тически хьесапашца...

КЕРЛА МУР

Дайн-сихачу боларца чуеара Азман. Куьзга санна, 
шера стол лепара ц1енкъа юккъехь. Цунна юххерчу ле­
кха г1овла йолчу, сийна хут тГетоьхначу г1анта т1ехула 
хьалхахьа б1аьрг кхарстийра цо. Дезачу аьнгалин вази 
чохь лаьттачу къорзачу зезагийн курса т1ехь севцира 
цуьнан 1аьржа-жуг1ура б1аьргаш. П одаю къ а саттош, 
хаза хьожа йолчу к1айчу розашна т1е кховдийра цо шен 
сема корта. Халла хаалуш хезира зеэагах хьожа йок- 
кхуш, xlo чу а узуш, цо садо1уш. Оццу секундехь б1аьрг 
кхийтира Азманан пенах кхозучу г1еххьа доккха горга- 
чу куьзганах. Ша-шена дика гуччу кепехь куьзганна 
хьалха а х1уттуш, г1одаюкъ а саттош, дегТ аг1орхьа а 
дерзош, куьзганчуьрчу шен сурте хьоьжура иза. Дег1а- 
на сов г1еххьачу сирачу коверкотан костюма юккъехь го­
ра цуьнан могаш, къона, тамехь, куц долуш лохочу зуд­
чун эндаже дег1. Ша-шах бела а къежаш баккхийбеш 
бара б1аьргаш.

Дахарехь хийла халонаш лайна, бераллехь йоккхаер 
к1езиг девзина йолу иза х1инца деанчу ирсо серлаяьк- 
кхинера. Юьхь т1ехь халла хаалуш хилла кхоьлано хе- 
тар х1инца лар ца юьсуш дайнера. йоккхаерца цхьаь­
на шен хазалла тоелла а хааяларо кхин а там бира 
Азманна. Беза куз кхозура г1еххьа кечдннчу ц1ийнан 
пенах. Баьрчехьа лаьттачу тумбочки т1ехь дарин шаршо 
лепара, цунна т1ехь беран хенахьлерчу Ленинан скульп- 
турни сурт лаьттара.

Азман, ша-шега хьежар а дитина, корехьа яхара 
Бешарчу диттан муттане-'баьццарчу гена™ т1ехь, г1ащ! 
лахь, олхазарша тамехь эшарш лоькхуш хезара цунна

Корехула транзисторо хозуьйтура лоькху йиш:

Беша дуьттуш хьайн нур сирла,
К1ад ма лолахь, малх, тхо хьеста!
Дагна ели б1аьсте керла,
Сатийсамаш гене леста...,

— Ой, ва зуда, хьо ансамбле 'балха яхна?! — буй- 
нахь гатанан модаша дуьзна каранаш а долуш, не1а- 
рехь сецира басаяьлла сийна спецовка юьйхина волу 
Балауди. *

— Накъост, хьо мила вара?! — куро дагалоьцуш, 
хаьн т1е куьг а х1оттийна, сецира Азман. — Пишлошъ- 
ярхо-крановщик варий хьо? Асханов ярий шун фамили? 
Я со йицъелла техьа?! ТТаккха? Хьо лаа вуй?!

— Ой, и х1ун хабар ду?! — цецвелира крановщик. — 
Гуттар а санна, белхан де чекх а даьлла, со сайн ц1а 
веана-кха!

— Ц1е хала хьо белхан! — цецъелира Азман. — Ой, 
х1инцалцлерниг д1адаьллий хааза ву хьо?!

— Х1а?! Иза мича маь1нехь даьлла д1а?! — воьхна 
хаьттира Аоханов Балаудис.

— Уггаре а дикачу, уггаре а оьздачу маь1нехь даьл- 
ла-кха! — жоп делира Азмана жимачу берачух тера 
декачу шен озаца.

— Со лолда хьан, зуда! Дийца со кхета а веш! — 
дийхира Балаудис.

Йист ца хуьлуш к1еззиг сецира Азман. Амма, шен 
майрачун кхин са ца гатдан, собарца йистхилира:

— Тахана кхечи 1алашонан хьалхарчу т1ег1ане!
—  Там бара хьо токарь хила?! — ладуьйг1ира май- 

рачо.
— Иолхалг1а разряд а йолуш!
— Баккъал?!
— Белхан норма хьалха а йора ас кхочуш. Тахана 

цхьаъ ах йи!
Балауди, кхин вист ца хуьлуш, сихха ванни чу ваха­

ра. Сихха лийчина, ц1ена хорма юьйхина, кечвелира 
иза... Оццу хенахь, шен костюман метта коч а юьйхина, 
к1айн хьалхауллург а оьллина, Азман кухни чу яхара. 
Яах1ума кечйира, хьалха йиллира цо сихха.

Ша яах1ума хьалха йиллина ялале вахана веанчу

Б алаудис кечйинчу стоьл т1е ехкина карийра Азманна 
^ еНа совг1атна еана х1уманаш: кучана к1ади, исбаьхьа 
пазаташ, 1ат1аран шиша...

__ Баркалла, Хаза! — елакъедира Азман. — Кхин а
хазди ахь, Хазаниг, x lapa хаза де!

— Ж има (х1уттут, тохара а вара со хьох куралла 
еш! — меллаша билгалдира Балаудис. — Къонахийн 
балхаца ларош хьо хил ар ду хьолал деза!

Балаудис шена т1ера пиджак схьаяьккхина г1ентан 
г1овлех оьллира. Зудий, майрий, сгоьлана дехьий, се- 
хьий а хиъна, х1ума яа доладелира.

Кечдина ц1а долчул а хаза дара.
.«Сиха а, бен ца хеташ санна а кечлуш 1едал ду сан 

Азманан, — ойла йора Балаудис х1ума юуш 1ашшехь. — 
Амма муьлхха духар а товш ду кхуьнгахь. ...Дуьххьар- 
лера к1ант йоккхачу стага г1удалкхахь араваьккхина. 
Берийн яслехь, т1аккха берийн бешахь хир ву иза кест- 
та... Могаш а, дика амал йолуш а кхио везаш...»

Х1ума йиъначул т1аьхьа, пхьег1аш д1а а яьхна, x lapa  
шиъ арадалале не1 тухуш хезира.

— Чувола! — не1аре вахара Балауди.
|— Ассалам 1алайкум! — элира лекха-лоха воцуш, 

дуьзно дег1 долчу стага.
1— Ва 1алайкум оалам, марша вог1алда, Мамед! 

Схьачудуьйла! Ано а еца хьоьца! — олуш, Балаудис 
чудигира дай, жима йоПий.

йиттина, иту хьаькхяа басмин коч яра йо1ана т1ехь. 
И къорза коч яра малхо бронзан басе балийначу бут* 
къачу когийн голаш халла д1ахьулъеш. Тамехь, ц1енаг 
олхазаран битамехь хетара Анон xlopa амат. Басехь 
Азманачул таь1ана-жуг1ура Анон баккхий б1аьргаш 
сингаттамечу хаттарца хьоьжуш «еталора, йоь1ан юь* 
хьал ханна баикхий гора уьш. Йоь1ан ехо-горга юьхь 
бронзан бос кхетта а, и бос к1айчу дег1ан чкъурах эро 
хазйина а яра. Халла хаалуш б1аьргаш чуьра сингаттам 
Д1а а бахана, елакъежира иза. Б1аьргаш белакъежначул 
т1аьхьо, меллаша меттах а хьайна, к1еззвг елаелира 
Жима батт. Дог дика хилар гойтуш лепара д1ена йоь1ан 
юьхь.

— Дера хаац суна-м! — бехказаваларан битамехь 
элира Мамеда. — Азман даггара декъалйо охашимма. 
Тахана Анона xlapa ган лии. Цундела деа тхойшиъ 
Цхьаьна...

1— Баркалла, Ано! — Азмана йо! марайоьллира. —

Хьо иштта ойла а йина кхуза яр деза ду суна!.. Мамед, 
хьуна а хуьлда баркалла!

— Школера а ялале оцу заводе ойла ю кхуьнан! — 
хаийтира Мамеда.

— Тамаша а бац! — жоп делира Балаудис. — Шун 
берриге а доьзалш ма бу оцу заводан школах бозуш! 
Уггаре хьалха, Мамед, хьой, шун 'х1усамнаний, т1аккха 
шун кхо к1ант. Шун воккхах верг заводо ма вахийтина 
т1еман г1улла»хийн 1илманан училище! Заводан куьй- 
галлин бертахь ма ду важа ши к1а«т а эпсарийн говза- 
лашка те1ар... Школа чекхъяьлча Анос а шен некъ <хор- 
жур бу... Муьлхачу классехь ю xlapa?!

— Иолхалг1ачу классехь! — жоп делира Мамеда.
...Къамелаш деш xlopin Гашшехь, веана кхечира

хьалха Зарма, т1аккха Ж ама, цул т1аьхьа Махьма, т1ак- 
кха Мухьмад.

— Ассалам 1алайкум! — олуш, чувеара слесарь-ко­
тельщик Мусаев Мага.

Иза охьахиъна валале схьакхечира Селимпаша, де- 
чиган пхьар Тасов Бек. Х1ораммо а деара кега-мерса 
совг1аташ, Азман даггара декъал а еш. Забарийн, бе- 
ларан г1овг1а яра чохь.

-— Азман, лаьттах ког ца кхеташ, хьо т1акъаьлла 
х1унда хьийза хууш ду! — элира Зармас. — Амма тхо 
т1ехтохам бан а кхиале хьо xlapa шун х1оттийна ялар 
ду новкъа!

— Цу т1е, божарий кхузахь ах литарна алсамо а 
бу! — олуш, Балаудис стоьл т1е х1оттийра къаьркъанан 
щиша, шашлыкашний, тайп-тайпанчу салаташний юк- 
къе.

— Тоьар! — элира Зармас. — Ано мича яха?
— Иза кухни чохь ю, — жоп делира Азман а.
— Ца хьехчи а хууш ю шен меттиг! — бохура З ар ­

мас. — Балауди г1еххьа б1аьрмециг ву. Амма кхуо таха­
на лелош ерг къонахчун кеп ю!.. Малар шорта ду... З а ­
водехь хила безачул белхалой тахана а кхузза к1езиг 
бу. Амма планаш кхочушъяр х1етте а шен бараме кхо- 
чуш лаьтта! Азманан стом а бу вайн кхиамашца!

— Бакъ ду иза! — тГетайра Ж ама. — Хаси Тарамо­
вича дечу хьесапашкахь вай арахоьцуш болу г1ирсаш 
таханачул пхийттаза алсамбовларе гГерта вай... Оцу 
г1уллакхехь Азман а, и саннарш а кхиар вай даккхий- 
деш ду!

— Ехалда Азман!

— Дукха ехалда!
:«Азма« санна зударш кхиаре сатийсина халкъо, ■— 

ойла йора Зармас. — Азман дикачех ю. Амма кхето ха- 
л ан аш  нисло. Азманг1ара rlo дийр ду уьш кхето- 
рехь а...»

t— Асий, со санначарий деш долу г1уллакх а ду шен 
маь1не! — элира Азмана, мацца а даар-малар чекх а 
даьлла, наттахьчо юкъа-кара чайнан къурд а беш, Ано 
,а кухни чуьра охьа а еана, хьеший 1ачу хенахь. — Ас 
тамаша бо XIa-врин хьуьнарех... Цуьнан болх бу хала 
а, темашена а.

Анос самонца ладоьг1ура Х1аврех дуьйцучуьнга...
— Цо хьоьгуш долу къа оьзда ду! — элира Жа- 

мас. — Дуьненан дохнан дуьхьа доцуш. Цхьана шен 
ирсан дуьхьа доцуш. Адамийн дуьхьа.

Иштта химин, физикан кьокъехь а, шаьш ца кхетачу 
г1уллакхийн хьокъехь а дийца г1ерттачохь къовсам а 
баьлла, чохь г1овг1а иккхинчу хенахь чувеара Хаси Та­
рамович.

— Барт цхьаъ хилда вайн! — элира цо ц1ех'хьашха 
г1овг1анаш совцийна, ирахГиттина лаьттачу нахе. — Аз­
ман, ас даггара декъалйо хьо!.. Накъостий, охьаховша!

Массо а охьахевшира.
— Баркалла, Хаси Тарамович! — элира Азмана.
— Шу сагатдеш доцу сурт ма хийтира суна! — ве- 

лакъежира Хаси. И аккха, Аэман кухни чу йоьдий а 
хиъна, иза саца а еш, вистхилира:

— Азман! Чай мер ду ас! Чай ло. Кхин йолу х1ума 
цкъа а кхаллалур яц!

Сихха деана чай а, пирожни а Хасина хьалха йил- 
лира Азмана.

— Хаси Тарамович, тхо ж1ов тохарал, винт хьовзо- 
рал ара'хьа долчух а хьа>хоза 1алац, къаьсттина, мега 
яах1ума а йиъна, т1е ч1ог1о чай мелча, — элира З ар ­
мас. — Хьуна а хезна хир яра и тхан г1овг1а. Газеташ 
т1ехь а, журналаш т1ехь а хийлазза доьшу оха: «кха- 
ненан цех», «кханенан завод», «белхан кибернетика», 
бохуш, иштта д1а а дешнаш. Дийцакьа тхуна: таханлер- 
чу вайн заводах юьстича оцу «кханенан заводан» баш- 
хо х1ун хир ю техьа?!

— Зарма, оцу хаттарна доцца жоп дала кхетам 
а, 1илма а тоьуш вац со, — долийра Хаси Тарамо- 
вича. — Амма сайна хуучу тайпана жоп дала хьожур 
ву со...

«Коьрта инженер волчу хьуна-м хаьара иза. Пилла- 
кхана боху-кха» — дагадеара Бекна...

—  И кибернетика сов сиха кхуьуш ю, — бохура Ха­
сис. — Иза кхана, лама муха хир ю ала атта дац. Щех- 
льашха гучудаьллачу керлачо моьттуш мел хилларг а 
харцадо. Шовзткъа шо, кхузткъа шо хьалха хьанна 
моьттура атоман ницкъаша сел тамашена г1уллакхащ 
дийр ду?.. Дуьххьал д1а йолчу серлонан з1аьнаро ма­
сех секундехь болатан стомма тахта, уьрсо к1алд санна, 
атта цостур ду аьлча теша атта хир дацара 'х1етахь бак- 
дхийчу 1илманчашна а. Ткъа оцу з1аьнаро йо1б1аьргана 
б1аьрган пардо т1елатор ду аьлча мила тешар вара?!. 
Тахана лазеран з1аьнаро и гГуллакхаш атта деш ду. 
Вайн дайш эвлашкара Турпалийн г1ала стерчийн, буг1а- 
нийн ворданашкахь масех дийнахь некъаш а беш лелла. 
Турпалийн г1алара Америке масех сохьтехь кхочур ву 
х1аваан кеманахь аьлча, царех муьлхарг тешар вара?! 
Ткъа лаьттара батта т1е масех дийнахь-бусий кхочур ву 
аьлча, царна еш ерг забар хетар яра. Оцу тайпана хала 
ду ткъа шо, ткъе итт шо даьлча кибернетико ден дерг та­
хана дийца. Делахь а, х1инцале кхочушдинчунна тГе а 
тевжина, хиндолчех 'коьртаниг хьахо г1уртур ву со. Кха­
ненан производствон бух хилла д1ах1уьтту ерш автома- 
таш-заводаш ю. Амма тахана йолчу автоматически за- 
водех ч1ог1а къаьсташ хир ю уьш. Хийца ца луш йолу, 
программица шайна ч1аг1йина йолу продукци арахоь- 
цуш ю таханлера заводаш. Баьпган меттана кибарчигаш 
ян дезча, завод саца а йина, технологи а, т1ирсаш а 
хуьйцуш, и завод юха кечъян дезар ду. Ткъа кханалера 
завод механически кепехь а йоцуш, кибернетически ке- 
лехь хир ю. Церан автоматически з1енаш-некъаш про- 
граммни урхаллица лелачу станокийн буха т1ехь хир 
ду. Программо бохху продукци механизмаша шаьш ара 
а хоьцуш. Цара хийца еззачохь иза хийца а хийцина, 
цуьнан метта кхиерг а арахоьцур ю. Оцу программашна 
т1ехь тидам латтош а, станокашна оьшучаьрца кхачо 
еш а адамийн меттана роботаш хир ю. Уьш осир ю чол- 
:хечу шайн программашца производство шеи лар т1ехь 
дГакхоьхьуш... Ткъа и хабар кхин а деха ду!.. К1ентий, 
чай а мер вай! — Хасис чайнах къурд бира.

— Даккхий г1уллакхаш ду-кха! — доккха садаьк- 
кхира Бека.

I— Чай довханиг дахьа! — элира Удис.
— Баркалла, тоьар!

Заводехь гоьваьллера Хаим к1ад ца луш куьйгалхой 
х ест о р ц а . Цуьнда цхьаьна дуккха <а бара кхуза'хь иза 
„ ь ек ъ а л е , говза белхало хеташ а, цунах тешаш а. И 
■та'йпа къамел Хаима шеца заводан кертакь далийча, 
Салмана элира цуьнга:

— Хаим, и аьшпаш нахана биттахьа. Хьо цхьанхьа 
цкъа кхетар вуйла а хууш, амма, нах а санна, оцу ч1ир- 
■къе г1уллакхна юьстах 1аш ву со. Хьо санехь хир ду со 
к1ам ца вар!

.— К1а'мвахь? — хаьттира Хаима.
|— Са оьцур яц! — жоп делира Салмана.
Екхна, седарчех юьзна стигал а йолуш, амма беттан 

са доцуш яра тийна буьйса. Баьссачу урамехула вог1у- 
ра и шиъ.

(— И тайпа санаш лоьхуш со хиларх тешаш ву 
хьо?! — хаьттира Хаима.

>— Са«аш-м муьлхха тайпа хилча а къестор а яца- 
ра ахь, — собарца, шийла жоп делира Салмана. - -  Ахьа 
къедош дерг хьо майра хиларх делахь, хьо иштта волуш 
дика ду. Осал а волуш волу ирча стаг кхерамца а това­
ре сатийса бахьана ду. Хьо саннарг товаларе сатийса а 
хьашт дац.

— Хьо кура ка бу а аьлла, сайн датахь хьох воьлур 
вара, хьан х1илла а ца къедахьара, — элира Хаима. — 
Х1ун ду хьуна сох тосаделла?! И хьан 1иттарш цхьана 
бахьаница хила ма еза!

— Ахь хьа«алчу белхалойх цхьаболчарна дог1у ала- 
пащ лахдайтар, — жоп делира Салмана. — Харц наря- 
Даш а язъеш, ца догГучарна ахчанаш далийтар! Доь- 
залш а болуш болчу белхалошна курхалш дар! Ирча 
дац иза?!

— Хьо могуш мукъана а вуй, накъост! — элира 
Хаима. — XIopa наряд толлуш директор вац?! Кхиберш 
бац?! Со хьайн коча ваийта провокацеш а ца еш, и арз 
эций директорна Tie rlo! По! Парткоме rlo! Хьо rlyp 
вац. Цара хьоьга билггал болу бехк гайта эр ду. Хьан 
гайта х1умма а дац! Со цецваьлла хьан сонталлех! Не- 
хан эладитанна т1аьхьа а ваьлла, хьайна боьха ц1е тил- 
лийта г1ерта! Нах, и ц1е шайна йог1урш а, цунах ларло. 
Ткъа хьо хьайна и эхь доьхуш ву!

— Хабар! — куьг ластийра Салмана.
— Хабар?! — ч1ог1о жоп делира Хаима, амма иза 

сихха меттавеара. — Ой, со кхузахь къайлах болх беш 
вУ-м ца моьтту хьуна?! 1961-чу шарахь слесарийн бри-

- 11* 163



гадан бригадир варий со?! 1962-чу шарахь сох мастер 
вирий? 1963-чу шарахь цехан контрольни мастер вирий 
сох?! 1964-чу шарахь ОТК-н контрольни мастер вирий?! 
Ткъа х1инца металлоконструкцийн цехан начальника)! 
заместитель а виний?! Оцу тайппана некъ тешам боцчу 
стаге байтинехь директор х1ун ю?! Партком х!ун ю?! 
Кхиберш х1ун ю?!. Сох воцург ван г1ортахь, царех 1от- 
тавалаза вер вац! И десса аьрзнаш хилла иттазза а! 
«Хаима алапаш белхалошна озабезамашца а, г1алато- 
нашца а яздо» — бохуш! Аьрзнаш динарш юьхь1аьржа 
х1иттош дирзина х1оразза! Ой, директорх шек ву хьо?!

— Директор ц1ена стаг хета суна! •— жоп делира 
Салмана. — Ахь гучохь х1айт аьллЪ болх баро 1ехийна- 
чу цунна хьох хьо воцург тарвелла хир ву. Иштта хила 
тарло кхиберш ахь Iexop а!

— Ас айса хьахор! — жоп делира Салмана.
— Цу т1ехь барт хили! — элира Хаима. — Марша 

голда!
— Марша голда!
Вовшах а къаьстина, шайн-шайн ц1ехьа вахара и 

шиъ.
Ц1а а кхаьчна, метта охьавижча а шен, Хайман 

къовсам дагахь лаьтташ, наб ца кхеташ, дикка хан те- 
кхира Салмана. Т1улг санна, аьрта а, базбелла а корта 
а болуш г1аьттира иза 1уьйранна. Белхан де доладала- 
ле заводан кертахь ц1еххьашха директорна дуьхьал- 
кхийтира иза. Лаахь а, ца лаахь а йиш яцара цуьнан 
директоре вист ца хилча.

— 1уьйре дика хуьлда хьан, Арса Дудаевич!
— Диканца вехалда!
— Со к1еззиг дешнаш хьоьга ала дезаш ву, — эли­

ра Салмана. — Дийцар стенан хьокъехь ду мукъана а 
хаьий хьуна?..

— Дийцал х1ета, — ладуг1уш сецира Арса.
Салмана доккхачу собарца а, билггал долу масех

масал далош а, кхетаме а дийцира белхалойн алапийн 
гГуллакхаш Маштохов Хаима хьарамлонца лелоран хьо­
къехь. Ша хаийтинарт кхачам боллуш а хеташ, къамел 
дерзош элира Салмана:

'— Тамашена хета и цуьнан х1уьмалгаш тидам бо- 
цуш дитар. Маштохов аьлча a, x lapa марштухург...

Собарца а, боккхачу тидамца а ладуьйг1ира Арсас 
шега Салмана дечу къамеле.

1— Салман, хьо кхетаме а, бакъахьара а стаг ву, —

собарца долийра Арсас. — Говза белхало ву хьо. Хьайн 
са а кхеташ ахь питанаш, эладитанаш лелор доцийла 
хаьа суна...

Иштта къамел ша доллошехь Арсина дагадеара rle- 
нах санна шена туосаделла хилар «ондда куьг долчо 
Хаимна rlo  до», — бохуш. Цкъа а, шозза а Хаимна 
т1ехь хааделларг сихха дижийтар а.
, - — Хьуна а цхьацца нахехула хезна хир ду бакъ- 
харц эдинарш, — бохура Арсас. — Тхуна а хезна аьрз­
наш а, хабарш а. Теллича, к1еззигниг бакъ хилла. Ду- 
кхах дерш харц карийна. Хайман г1алат вай тодийр ду. 
Иза хуъушехь и тайпа г1алаташ дуьйлуьйту долу стаг 
ца хета суна. Иза г1уллакхашкахь хГора шарахь ийъар 
сайггара ас д1ахьош ма дац. Завком ма ю. Партком ма 
ю. Хьуна а хууш, вай т1елаьцна социалистически 
йохьалла айъар. Х1окху кварталехь продукци арахеца- 
ран план йиллинчу хенал итт де хьалха кхочушъян! И 
социалистически йохьаллин т1елацамаш кхочушбан кху 
муьрехь йоккха г1ортор хилла д1ах1оьттинчех ву М аш­
тохов Хаим. Цо и ахь боху г1алаташ дийлийтинехь, уьш 
толур ду атта. Со хьожур ву. Амма, х1окху сихачу муь­
рехь к1ад боцчу эладитанашна т1аьхьа а девлла, вай 
вешан коьртачу г1уллакхна новкъарло яр дукха сонта 
хир дара.

Пиллакхе а, к1еда-мерза а Арсас и къамел дечу хе­
нахь Салманан дог 1ийжара, цо xlopa дош мосузза олу 
шен кийра маха 1уьттуш санна. Шена т1е диларш юьт- 
туш санна хетара цунна. Салманна халахетарг Хаим ца 
везар а, цо еш йолу ямартлонаш яккхий хетар а хилла 
ца Iapa. Кхузахь гуччохь долу бакъдерг сел атта аьш- 
наш деш хилар, ша теша 1еминарг де доцуш дисар, гу- 
чудаьлла курхалла, гучуяьлла хьарамло 1ораяккха аьт­
то боцуш хилар дара Салманна 1аьткъинарг. Оццу хе­
нахь кхушинна т1евеара Накъа.

— Ас а ма ца боху теллина х1ума а доцуш Хаим 
бехке ве! — элира Салмана. — И г1уллакх к1еззигчу 
сахьташкахь къастош аша белхан зама яйъинчу нехан 
к1елдисинарг оха юкъарчу ницкъаца сихха меттах1оттор 
ду-кха!

— Баккъаллий?! — ца вешаш велавелира Накъа. — 
Хьажахьа! Аша и питанаш, эладитанаш айъарна вайн 
социалистически т1елацамаш иэхьаца к1елбисахь?!. Эп- 
паза нисдо аьлла б1е туьманаш зен дахь? Питанчина 
там бо аьлла заводана вон ц1е тиллийтахь?! Ма ирча

галдовлар хир дара цунах! Х1а-х1ан, доттаг1а! Больше- 
викаша вайн исторехь ишттаниг хилийтина дац цкъа 
а!.. Лакхарчу органаша хьалха х1оттийна план кхочушъ- 
ян еза, мерах ц1ий хьаддалц таса а делла!

«Накъин демагоги гуш ю, — ойла йогура Салманан 
лозучу коьртехь. — Ткъа Арса?!. Луллахь болх бещ 
хиллачу суна гора х1етахь иза т1ахъаьлла, г1уллакхана 
ларош, дуьненах воккхавеш, шен ницкъах тешаш. До- 
гучу дагца адамаш иракарах1иттадора, шегара масалш 
гойтура. Мел хьуьнаре дег1 а г1елдо-кха хено...»

Дог доьхна, «хоьлина, rlaiftrlaHe шен балха х1оьт- 
тира Салман. «Къийвалар — цкъа валар. К'ьанвалар — 
шозза валар» боху кица дагадвара цунна. Болх бечу 
Салманна т1евеара кадраш кхиоран г1уллакхийн стар­
ший инженер Иван Карпович, шеца вуьрхГитта шо долу 
к1ант а валош.

— Салман! Поьнча ву хьуна! — элира Ивана.
— Кхуо со a, x lapa  аса а, вовшийн 1амор ву-кха 

охашимма! — жоп делира Салмана. — Кьона слесарь, 
ц1е х1ун ю хьан?

— Мовлад ю!
'— Ц1е-м оьзда ю! Xlapa ю хьан белхан меттиг. Дан 

дезарг вай х1инцца...
Шега велла ученик 1аморан, шен план кхочушъяран 

ший а болх цхьаьна бора оцу дийнахь Салмана.
«Кхо б1е говза белхало кечваза довлац, — цу шинга 

а хьоьжуш, ойла йора Иван Карповича. — Слесарш, то- 
карш, сварщикаш, сверловщикаш... Ж ама, Зарма, Сал­
ман — кегийрхойн хьехархой...»

...Белхан де чекхдаьлча кегийрхоша го бира Иван­
на, тайп-тайпана хеттарш а деш.

— Аша комиссина экзаменаш лур ю шайна 1амий- 
нарг гойтуш, — жоп делира Иван Карповича. — Т1ак- 
кха шуна хьокъала боллу белхаш лур бу. Говзаллаш а, 
технически 1илма а 1амо аьттонаш бийр бу. Суьйренан 
школаш, техникумаш, институташ ю шуна кийчча! Лер- 
рина йолу курсаш а ю. ЦхьамоНа гГаланаша rlo  до 
вайна кадраш кхиорехь. Масала: Ростовс, Москвас, Ле- 
нинградо, Подольско, Воронежа, Киеве, иштта д1а кхе- 
чара а...

— Накъостий! Хеттарш кхин а ду, — хаийтира Зар- 
мас, шен къамел доьрзуш. — Иван Карпович дика ком­
мунист ву. Иза 1941 -чуй — 1944-чуй шерашкахь хал- 
къан ополченцийн отрядан начальник хилла... Кхо rlo

дийр ду шуна инженераш а, техникаш а хила! Кхиам 
хуьлда шун!..

Кегийрхойн группана юххехула т1ех а волуш, шен 
кабинете вахара Хаси.

Меллаша чуеанчу Маринас цуьнга элира:
— Хаси Тарамович, директор кхойкху хьоьга!
— Баркалла! — Хаси директор волчу чувахара.
>— Охьахаар доьху! — меллаша вистхилира цуьнга 

директор.
Директорна т1евирзина охьахиира коьрта инженер.
— Хаси! — велакъежира директор. — Къеналла 

х1ун ю хаъал хьехам бо суна даго...
— Цомгаш-м къона стаг а хуьлура! — куьг ластий­

ра коьртачу инженеро. — Болх чолхе бу. К1еззиг са- 
да1а деза хир ду. Ши кГира далале лар а юьсур яц цам- 
гарх. Сагатдан бахьана дац. Х1инца вайн г1уллакх то- 
дала доьлла!

— Баркалла, Хаси! Баркалла! — элира Арсас. — Ас 
хьох лечкъор дац дай манн а а производствон командехь 
лаьттинчу сайна цГеххьашха коллективах дГакъаста атта 
цахилар. Тийначу бешахь охьа а хиъна муха 1ийр ву 
со?! ...Цундела со дика кхета хьан оьздангаллех. Со 
качвелла кеп х1иттош вац. Сайх къахетийта г1ерташ 
вац. Дуьйцург баккъал ду. Ладог1а. Со xlapa завод ян 
йолочу деношкахь а г1еххьа хан тоьхна борз яра. Н е ­
ман хало, цуьнан т1аьхьенех йоьзна хало 1иткъинчех ву 
со. Проектаний, завод ярний юккъехь хилла галморза- 
халлаш, цунах хилла халонаш, цатамаш, материалаш, 
г1ирсаш схьакхача хьебаларо х1иттийна киртигаш — 
уьш дерриге а хьо дика хууш ву...

(Жимма соцунг1а хилира Арса, шен г1ан дага а деана:
...Немая ц1ергахь цхьа т1ам богуш лаьтта верта бел- 

шех схьа а даьккхина, юьстах а кхуссуш, элира Аслан- 
'бека:

— Туки! Хала хьо воцчунна а хилла!..
— Уьш хууш ву хьо! — юха а д1адолийра Арсас. — 

Кхерар дац. Вай 1ожаллех а кхерац. Ша таханенна а, 
кханенна а пайда луш хилар лаг1делча, меттиг шен хен­
нахь яла хьакъ йолчуьига д1а ца ялар зулам ду. Xlapa 
меттиг суна язъелла. Кхузахь керла ницкъ болуш, сирла 
хьекъал долуш волу накъост хила веза!..

— Ой, хьо дика ларош ма ву! Оха а... — юкъа дош 
таса г1оьртира коьрта инженер.

— Хьашт дац, сан доттаг1а! — куьг ластийра Ар-

сас. — Хьашт дац!.. Хьо кхуза веанчу дийнахь дуьйна 
тергалвина ас хьо. Башха ду со воцчара а хьо тергалви- 
на хилар... Хийла диканиг ду хьох ала. Вайн г1улла- 
кхашна генарчу г1аланашка ихи. Церан предприятешна 
вай кхехьийтина машинаш д1ах1итторан, болх бан йола- 
ялийтаран г1уллакхаш хГоразза а дика кхочушди. Вайн 
заводан ахь даьхьна г1уллакх цкъа а к1елдисина мет- 
тиг яц! Иштта хьо ларош хиларна хийла баркаллин ке- 
'.хаташ кхаьчяа вайга тайп-тайпанчу г1аланашкара. 
Иштта даиманна а ахь вайна юьхьк1ам латторна, хьуна 
баркалла ала лаьа... Дукха вехалда хьо!.. Ялх шо бен 
дац хьо кхуза веана. Гуш ду оцу ял^ш еран  хенахь хьан 
къегина хьуьнар. Дуккха а ган кхии хьо. Конструктор, 
хьалхарчу цехан начальник, инженер-технолог, ОТК-н 
начальник, х1инца заводан коьрта инженер. Заводан 
шадерриге а г1уллакхаш доьлла хьан дагах, хьекъалх! 
Лотерейн билетех кхаж а баьлла нисвелча санна хуьлу 
хьох х1окху заводана директор. Хаьа хьо кхиийнарг 
вайн парти хилар. Х1инца хьайга делла г1уллакх тоьуш 
а, цунах дозалла деш а хьо хилар хаьа суна. Хьан дуь­
хьа дац ас бохург. Вайн массеран а дуьхьа ду! Парти­
на дика хаьа вайх х1оранга а далун долу г1уллакх.

— Ахь аьллачу xlopa дашах даггара теша со, — жоп 
делира коьртачу инженеро. — Хьуна хуур моьтту суна 
со кач ца валар. Сихха кхиар нисделла суна, кхузахь 
вайзаманан технически говзаллаш а, 1илма а 1аморах 
хьаьгначу стагана муьлхарг тоьла шиннах: коьрта ин­
женер хилар я директор хилар! Хьо кхетий хаьа суна.

— Кхета со, — г1ийла жоп делира Арсас. — Изза 
сатийсамаш бисина сох а... Ишта а, вуьшта а хьо оцу 
г1уллакхна ларош хиларе сатуьйсур вай!

Арсий, Хасий заводера араволучу хенахь царна 
хьалххара д1аиккхира такси. Масана машинаш ю кху- 
захула д1ай-схьай хехкалуш. Оцу таксис Турпалийн Н а ­
ла хьош верг Маштохов Хаим вара. Д1а а кхаьчна, ша 
такси д1аяхийтинчул т1аьхьа Хаим тохара Маликина 
Италера еана эткаш эца аьтто бинчун керта вахара.

Тийна х1усамда дуьхьал а веана, Хаим чувигира. 
Ший а стоьлана дехьий, сехьий охьахиира.

>— Доттаг1а, и вайшимма нахана лелош долу х1илла 
хьо х1инца хьайн вешина шенна лелош ца воллу? — эх- 
хар а хаьттира Хаима вист ца хуьлуш 1ачу шен доттагЬ 
чуьнга.

— Шеконан бахьана?! — хаттарна дуьхьал хаттарца

в и стх и л и р а  шеи стоммачу, хуьтан битамехь долчу, к1е- 
дачу озада х1усамда.

— Хьо вист х1унда ца хуьлу?
— Кхераме ю х1инца багаеттараи цамгар.
— Хьоме Ч1имло, со х1унда веана хаьий хьуна?
— Велара со шайх.
— Аса ца къадийра хьоьга тхайн директор пенсе 

воьдуш хилар? — хаьттира Хаима.
I— Къадийра аьлла хета суна, — меллаша шабарш 

дира Ч1имлос.
I— Ой, х1ета гучудаьлла х1умма а ма дац! — цецве- 

лира Хаим.
‘— Иза новкъаваккхар сан г1уллакх ма дац, — со­

барца жоп делира Ч1имлос. — Завкоман хГума а, вов- 
шашна rlo  даран касса а шун шайн хила ма еза. Лаахь 
цунна цхьа ярийн курс эццал х1ума-м лур ю ас...

— Ой, хьо хьера-м ца ваьлла? — дегабаам бира 
Хаима. — Ахь и забарш ечохь ма дац г1уллакх!

— Хьераваьлла хетар ву хьуна, — шийлачу собарца 
жоп делира Ч1имлос. — Хьашт доцуш лелла хир ву, 
xlopa к1иранах хьо ирх вохуш!

— И-м вайн юкъахь долу асар дара! — куьг ластий­
ра Хаима. — Соьга хьайн пусар дайта а ца г1ерташ, 
алий вала, х1ун ду хилларг.

д— Хаац, — белшаш саттийра Ч1имлос. — Дера хир 
вац хьо, Хаим, и директоран меттиг хьайна езаш-м?!.

— Ой, со дирша-м вац и меттиг ца еза! — эккхийти­
ра Хаима. Езаш ву, вайн Сарапна нускал санна!..

— Нах а ма бу и меттиг шайна езаш, — билгалдира 
Ч1имлос.

— Ой, нах а ма бац 1овдал! — т1етайра Хаим.
— Цхьа хан ян а тарло вай хьох директор веш! — 

элира Шимлос.
— Ой, кхана хуттур аьлла дитина г1елан ц1ога! — 

бохура Хаима. — Мега меттиг нислуччу хьолехь атта ма 
ду вайшиннан купчичунна т1ам тоха!

1— Луъчу тГам тухуш хилла и вайн купчи вац х1ин- 
да оцу турпалчу гили т1ехь, — жоп делира Ч1имлос.

— Воссийна?! — воьхна к1айвелира Хаим.
— Бердах ца кхоссарх воккхавеш хуьллучу хьо­

лехь! — меллаша хаийтира Ч1имлос. — Иза хьоьга ала 
Ца луш Iapa со...

|— Хаьрци дуьне! — мера т1е сийна хьокхнаш а 
х1уьттуш, кТайвелира Хаим...

Иоккхачу г1айг1ано лаьцна и шиъ вист ца хуьлущ 
1аш дикка хан елира.

— Xlapa дуьне духуш а иза воха тарлац моьтту- 
ра, — эххар доккха садаьккхира Хаима.

— Баппи яан беи бага г1атто йиш йоцуш еана кир- 
тиг, — элира Ч1имлос. — Волу меттиг туоса ца йолуьй- 
туш тебна 1ен веза мацца а еккхалц!..

i— Ишта а, вуьшта а дГадели, — г1елвеллера Хаим.
— Шуи токаран Азманан т1уз т1ебаьлла мур бу! — 

велакъежира Ч1имло. — Нохч-Палг1айн АССР-н Ла- 
кхарчу Советан депутат хоржуш ю иза!

— И саннарш а бу заводехь, — шабарш дира Хаима.
|— Юьхьанца со а санна, 1адийна ву хьо, Хаим, —

элира Ч1имлос. — Амма вай делла а далале коша дий- 
ша стенна г1ерта?

— Хаац! Со цкъа а ца воьхначу тайпана воьхна ву 
х1инца, — даре дира Хаима. — Ерриге а планаш, сатий- 
самаш х1аллакьхили. Х1ун де вай?!.

— Х1инца сихха доцуш ца терг ахча ду! — жоп де­
лира Ч1имлос.

— И вайниг говрара вожаро боха ма бин ахчанан 
аьтто а, — жоп делира Хаима. — Цхьаннан т1ома к1ел 
волуш санна атта ма дац ахча гулдар а!

— Иза бакъ ду, — т1етайра Ч1имло. — Цундела ар­
тель йиллар а, къайлах автомобилийн меженаш яран 
производствен г1уллакх а т1аьхьататтаза дер дац. Де- 
хьа-сехьарчу нахана т1ехь долу декхарш сихха схьадер- 
зор, вайн г1ортораш а, з1енаш а зер ду сихха дан де- 
зарг. И г1уллакх дешшехь дерриге а серладала тарло. 
Арсин г1ант хьоьга кхачахь тахана кхочур, ца кха- 
чахь кхама а кхочур. И г1ант а ма дацара вай сел 
лакхара лоруш... Ломан ярташкара и декхарш схьа- 
гулдан воьдучу суна ворах а, тешаме а накъост хила 
веза.

|— Мел ханна?
— КДиранна.
— Сарап мегар вац. — Ойла йора Хаима. — Хагож 

воуьйтур. ХГинцца балха эцна а, аьрта а ву. Заводан 
г1уллакхна Махачкала воьду аьлла цунна документаш 
кечдан карахдер ду...

...Ломара тайп-тайпанчу ярташкара декхарш схьа- 
гулдан воьдучу Ч1имлоца новкъаволучу Хагожа шен 
можачу т1аьрсиган т1оьрмиг белшах тесира, аренца б1о 
1амо воьдучу эпсаро санна. Эпсаран т!оьрмигахь шен

rlHpc хуьлу. Хагожан т1оьрмигахь кхо холхаз дара. 
«Наха лоху т1ак-мак вайна хьарам-м яд?» — боху ойла 
яра цуьнан. Веданара ара а валале аьтто бира Ч1имлос 
Хагожана холхазаш дохка. «Довха ткъе итт туьма диен 
к1антана», — там хилира Хагожна.

Веданара нийсса т1еваха г1ашлойн боцург кхин некъ 
бац Даьрг1ий, Белг1атий. Веданара а, цунна гонах йолчу 
меттигашкара а декхарш схьагулдина ваьлча и г1аш- 
лойн некъ юьхьарлецира кху шимма. Гена валале нов­
къахь т1аьхьакхиира кху шинна т1ахъаьлла а, безамехь 
а волу жима стаг. Даьрг1ара поэт 1алаудин вара иза. 
Атта вог1учу цунна гора шина хьешана ч1ог1а хьацар 
даьлла хилар.

—  Веданара дуьйна Белг1ата кхаччалц лерича а 
берх1итта километр бен бац xlapa некъ, — хаийтира 1а- 
лаудис. — 1емина воцчунна хало некъ бу...

Дукха хан йоццуш аьхкенан дог1ано башийна хилла 
некъ хьуьна юккъехула а, бердашна йистехула боьдуш 
а, готта а бара. Олхазарийн исбаьхьа эшарш хезара цу 
шинна хаддаза.

Сирла ц1ена а, аьрхачу г1овг1анца а декаш долчу 
Гуьмс хи т1е кхечира х1орш. Б1аьстенийн 1овраший,

- аьхкенийн дог1анаший хийла шерашкахь т1е тГамарш 
хьоькхуш шардинчу даккхийчу чхараш т1е охьахевшира 
некъахой. Са а до1уш, х1ума кхоллура цара. Гонаха по- 
пан, пхонан, 1аммаг1ийн, ножан, баганан даккхий дит- 
таш лаьттара, шайн таь1ана-баьццара месала баххьаш 
нилха к1айчу мархашка а кхийдош. 1алам исбаьхьа дара 
стигалахь наггахь к1айн марха бен гуш х1ума доцчу 
декхначу дийнахь. Ирхе йоккхуш к1адделла шаьш севц- 
начохь Ч1имлос дийхира 1алаудине к1еззиг байташ 
ешар. Хьешаша дехарна йийшира 1алаудис оцу башхачу 
1аламан хьокъехь йолу шен лирически стихаш. Гуьмс 
хино лаьмнаш охкуш даьккхинчу 1инан лекхачу басех 
х1инцале дикка лакхабевллера некъахой. Якккхий ирхе- 
наш яра цара йохурш...

БелгГата д1акхачале тракторап мотор екаш хезира 
Царна. Гучуелира трактор. Хийла тоннаш еза йоккха 
трактор ламанан готтачу новкъахь, текхаш а йоцуш, 
Ша-тайпа хелхайолуш гаро цецбехнра хьеший.
. —  Ой!

►— Тамаша!
— Тхан ломан некъ муха тобо ца хууш даний шу! — 

Злира 1алаудис. — Сан ц1архо Чалаев 1алаудин ву

«V

xlapa. Некъана иту хьокхуш. Колхозан балхана а, ба- 
хархошна а боцуш ца торуш некъ бу xlapa.

— Ледара хьал ду дан-м, <— элира Хагожа.
— Доттаг1а, ма ала иштта! — вистхилира тракто­

рист. — Меттигаш беркате ю. Некъаш тодеш тхо а ду.
— Иза бакъ ду, — т1етайра 1алаудин. — Амма не­

къаш юх-юха тодан дезаш хуьлу... Механизаторийн, 
шоферийн ца буххург некъ ч1аг1бан таро лаха еза!

Шайн 1алашо кхузарчу механизаторийн, колхозни- 
кийн хьуьнарш довзар яцахь а, уьш газа ца велира ши 
хьаша. Эххар а 1алаудин д1акъаьстира кху шиннах. 
Шайн декхарш схьагулдеш *ела ши стаг цГеххьашха 
Кировн ц1арахчу колхозан правлении председательна 
т1еГоттавелира новкъахь.

— Ой, Ч1имло! Хьо вац xlapa?! — верстина, г1емет- 
тах1оьттина стаг маракхийтира Шимлона. — Марша 
вог!алда хьо а, хьан накъост а!..

— Маршалла хуьлда!
— Маршалла хуьлда!
— Хьажахьа, ма сиха йолу-кха хан! — бохура вер- 

стинчу стага...
— Зайт, х1инца а веца хьо и деза дукъ д1акхоь- 

хьуш? — элира Ч1имлос. — Х1етахь и цхьа декъаза кхо 
артель вовшахтоьхна йира царех цхьа колхоз. Миска 
дара лаппаг1аш чохь болчу колхозникийн дахар а. 
Х1инца-м, г1алахь санна, башха ду кхузахь х1ораннан 
а ц1енош. Коьрта бнлгало ю и адамаш таро йолуш хи- 
ларан.

Зайта воккха а веш, куралла а еш бийцира колхозан 
хьолан шаберриге а башха кхиамаш... Адамийн кхета- 
мийн кхиар а, къинхьегаман турпалийн оьзда г1улла- 
кхаш а...

Х1ин'ца балхара дГаваьккхинчу, шен доттагГа лаьт- 
тинчу хьаькамах шега Зайта х1ум'ма а хоттий техьа бо- 
хуш ойла йора Ч1имлос. Зайтан цуьнца дозуш т1ехула- 
ра гГиллакх бен х1умма а хилла цахилар хууш вара* 
ЧГимло. Шегахула оцу хьаькамо балха нисбинарш а 
х1инца шеца йолу юкъаметтиг шелъелла карабора 
Ч1имлона.

Зайтана и дГаваьккхина хьаькам дагахь вацара. Иза 
Ч1имлоца ша гуттара а хилларг вара.

— Х1инца со волчу чу rlop вай! — элира Зайта, 
шайн къамел чекхдаьлча. — Т1аккха шун г1уллакхе а 
хьовсур!

\ — Тхан кхин г1уллакх а дац, цхьацца нахах детта- 
далар бен, — жоп делира Ч1имлос. — Баркалла. Ийза- 
луш 1ийр дац.

.— Иштта, суна тГехь бехк а битнна, д1адахий?! — 
Куьг тесира Зайта. — Иза хир дац! Сарахьо мичахь ка­
рор ду шу?!

XIopiu хин болу меттиг а йийцийтина, Зайт д1ава- 
хара.

Белг1атойн юьртан урамехула воьдучу шина хьеша­
на гГа дуькъа бошмаш гора. Уьш екара олхазарийн зев- 
нечу эшарца. Шийлачу 1индаг1ийн хаза xlo а, б1арийн 
г1ан хаза хьожа а етталора цу шинна.

— Хагож, и Polca волчу хьо воцуш кхетча х1ун дара 
техьа? — хаьттира Ч1имлос.

— Хьуна дика хуур ду, — жоп делира Хагожа. — 
Оцу чохь ма ву сан хьаша!

— Иза а хууш бохий аса-м.
— Делахь со оьшшучу минотехь и волчохь карор ву 

хьуна! — олуш, Хагож герггахь диллина лаьттачу кех 
чу вахара.

Урамехула воьдучу Ч1имлона гира шена дуьхьал 
йог1уш башха хаза йо1. Куьцана, боларна, юьхьана ала 
х1ума доцуш, исбаьхьа яра и 1аьржа б1аьрг-ц1оц1къам 
долу йо1. Лекхочу дег1ахь яра иза.

Шен дог 1аьвжаш хийтира цГеххьашха кГайвеллачу 
ЧЬгмлона.

— Де дика хуьлда хьан! — бертаза, г1ийлла дийки- 
ра цуьнан хуьтан аз...

— Диканца вехалда! — доккхачу собарца, къийла- 
яларх зирх а боцуш, тамехь йистхилира иза, Ч1имло 
шена дика вевзаш санна. — Марша вог1алда, хьаша!

Маьрша а, оьзда а д1аяхара иза.
«Нах эвхьаза бийн болчех яц!» — кхийтира Ч1имло.
1Йоь1ан хазалло 1адийна а, бертаза иза дагайохаро 

дуьне дицдина а воьду ЧГимло ша лоьхучу ке т1е кхо- 
чуш воллура. Ков тоьхча дуьхьал веара цунна векъана, 
лекха воккха стаг. Иза гича, Дон-Кихот а, барон Мюн- 
хаузен а — цхьанаметта ший а дагавеара книгаш йоь- 
шуш 1едал долчу Ч1имлона.

Воккхачу стеган коьртахь б1ег1аган к1айн куй бара.
OKyrlypa б1аьргаш, къежделла дехха мекхаш, яын- 

начу екъначу юьхьан ч1ениган юьххьехь можан ира 
сунк. К1айчу гатанан китель, сийначу диагоналан хеча, 
можа, дика туфлеш яра ц1ена кечвеллачу цунна т!ехь.

— Де дика хуьлда! — элира цуьнга Ч1имлос.
— Диканца вехалда! — жоп делира воккхачу ста- 

<га. — Марша вог1алда, хьаша!
— Маршалла хуьлда! — элира Ч1имлос.
|— Схьачувола, ЧГимло! Вай хийра ма дац!
'— Бехк ма билла! — долийра Ч1имлос. — Чу а во- 

rlyp ву. Цкъа кертахь к1еззиг дистхир вай...
Уьйт1ахь шуьйрра б1аьрла генаш даржийна лаьтта- 

чу доккхачу 61ара к1елахь лаьттачу дуьйцинчу г1анта 
хиира и шиъ, вайнехан пхьеро йинчу стоьлана гергга.

— Polca, юха а хьоьгара орца оьшуш веа со, — 
хаийтира Ч1имлос.

— Нахаца хьан тасаделлЛ у г1уллакхашна юкъара 
волчу сан волийла дац. Хьан гГуллакх дийр ду вай, — 
майрра жоп делира Polcac. — Юучунна ахьа ц1е тоьхча 
атта хир дара тхуна.

— Баркалла, ялтех кхетта ву. ХГинца цуьнан хьал- 
хе ца йоккхур вай! — жоп делира Шимлос. — Оцу хьу­
на дага деъанчу г1уллакхо валийна со хиларна даре дан 
дийзн сан...

— Кхузарчу наха хьайга дехарш дарна атта лаха- 
луш боцу г1ирсаш ахьа царна ниобар а, декхаршна со- 
барш дар а тхо хууш ду, — элира Polcac. — Нахана ди- 
качу балхана вахана со оцу г1уллакхана юкъа. Шайна 
дина дика ца хууш хила йиш яц нехан. Со жима вац. 
Кхане, ламе х1ун хуьлу хууш яц. И хьан декхар нахера 
схьадерзийна сихха со вала хьакъ болу мур хир бу 
xlapa... Цу т1е, декхарш схьадала йиллина хан а т1е- 
кхечи. Хьо бакъ веана.

— Ахь д1абаьккхи сингаттам, — билгалдира Ч1им- 
лос. — Таханий, тховсий ахь ладуг1ур. Со кхана дел- 
къал т1аьхьа схьакхетар ву.

—■ Тхуна-<м ахь кхузахь мел йоккху минот а тхай- 
гахь яккха луур дара! — элира Polcac. Говраш хехккал 
масех ц1а ма ду десса лаьтташ!

— Баркалла! Газа хьарчарна кхоьру! — велавели- 
ра Ч1имло. — Зайт-х ваций и тайпа шен декхар дуьтур 
долуш!

— Х1аъа! Зайтаца дерг экамо ду! — тГетайра воккха 
■стат. — Делахь, ахь боххучу хенахь со хьоьга хьоьжуш 
1аш хир ву!..

...Новкъа воьдучу Ч1имлона дагара ца йолура и ше- 
на дагайоьхна хаза йо1. Х1инца ахча Хаимах директор 
варан балханачул а ч!ог!а и йо! яло шена оьшуш хета-

р,а\Ч1имлона... МаьГачуьра хьакхар доккхур долуш а, ах­
ча гулдан х1уъа а ловр долуш а волчу шен дегара и амал 
т а  с\ьаэцна дика хетара иунна. Кепек эрна ца йойъ- 
уш а, (;хьадоьрзу долчу бен декхар ца дуьллуш а волчу 
цуьнан х1инца дГайиллнна дика х1ума яра. Иштта Хай­
ман a хГонс хилар хаьара цунна. Мухха а хьаькамца 
юкъаметтиг хотта карахдаьллачу цо дагахь а доцу гГул- 
лакхаш а, пайданаш а бора. Нахана т1ехь долу декхарш 
и шен г1ортор йожар гГарадаллале схьадерзо сихвел- 
лера иза. Цунна хаьара эвхьаза бевлча нахера декхарш 
схьадаха хала хирг хилар... Дин а, ийзавалар а доцуш 
волу Ч1имло къинойн лаьттахь курорташкахь хьега 
тарлуш долу зовкх шадерриге а хьегна вара. Иштта 
ЧГимло лелачу хенахь шадерриге а кхоош а, беркате а 
йолу цуьнан зуда Пих1а дарин меттахь худалуш яра, 
шен майра ц1еххьашха юьхьГаьржахГотторна я верна а 
кхоьруш. Шена езаелларг ша бохург даллац ца юьтуш 
волчу ЧГимлона хаьара кхузахь шена гинарг ахчанах 
эцалучех цахилар. Ч1имло тГехьаьжна шен хенал къона 
хетара. Шовзткъа шо сов дара цуьнан. Амма моьттура 
иза ткъе пхийтта шо долуш ву. Ахча а, хьаькамашца 
керла з1енаш а лаха саьхьара иза хилар ч1аг1луш д а ­
ра...

...РоГсин учахь Гачу ЧГимлона тГе а оьхуш, декхарна 
догГу ахчанаш схьа а луш, нах дГаоьхура.

>— Дерриге а декхарш схьадирзи, цхьа Ба1а воц- 
чуьнгара! — элира шегарчу списки тГехь билгалонаш еш 
Гачу РоГсас. — Иза долуш а, хГинцца схьакхочур волуш 
а ву!.. Охьакхечи x lapa-м. Схьал, БаГа, шай-кай! Лорур 
вай, хьо сан стунцахойх велахь а!

БаГас схьаделла ахча цкъа а, шозза а лерира РоГсас.
— Важадерг хьалха дГаделла ахь ЧГимлона?! — 

хаьттира РоГсас БаГе.
КГайн коч хечи чу а йоьллина, кисанаш чу куьйгаш 

а доьхкина лаьтта БаГа ца вешаш велакъежира:
— Р о к а ,  хГокху балхана юкъа лелларг хьо ца хил­

лехь, иза а ца догГура кхунна!
— И бохург хГун ду? — цецвелира РоГса.
1— ХГара базарчий, курхалчий ву ца боху ас, — эли- 

Ра БаГас. — Ца боху. Нагахь велахь а...
Гадийна, кГайвелла РоГса Гачу хенахь собарца вист­

хилира ЧГимло:
— И хьан мукъам хГинццалц хаабелла бацара ишт- 

та башха!..

— Х1инццалц и хьан саьрмик бара х1окху сан логах 
хьаьрчина! — куьйга шен логан шед а лоцуш, шяйла 
жоп делира Ба1ас. — Х1инца и йовсар дац! Х1етте а ас 
хьуна дог1учул сов ло!

—- Bapxl б1е туьманан метта кхо б1е! — ц1еххьащ. 
ха шена т1ерачу кителал к1айвелира Polca. — Саьрмик 
буй, бац бохург х1ун ду?! Со ма ву юкъара а, дийна а!..

Оьг1азаллица богура Ро1син б1аьргаш. Кхин дешнащ 
ала цхьа а кхиале чуеара доцо пхьуьйшаш долу къорза- 
чу басмин коч юьйхина, кнсин к1айн хьалха уллург йолу 
йо1. Иза шена дагайоьхнарг хилар цуьнан юхь а гале 
хиира ЧГимлона.

— Марша вог1алда, хьаша! •*- аьлла, учахь лаьтта­
чу шкафара силам хьаькхна шун а эцна, д1аяхара иза. 
Сихха хиира Шимлона иза Ба1ин шича хилар. Шен лех- 
на настарш егорна а кхоьруш, ловш вара иза кийрахь 
шелой, йовхой цхьанаметта кхерстар... Учена хьалххахь 
сецначу йо1аний, РоГсин зудчунний хезар дуйла а хууш, 
къасттош ч1ог1а элира Ч1имлос:

— Ба1а! Пхи б1е туьма бен дуй хьуна ас дита лууш 
дерг?!. Ма к1адбоцург дара-кха иза сан РоГсица, шун 
невцаца долчу гергарлоне хьаьжча хьехо а!.. Вай стенна 
хьехайо пхи б1ей... итт б1ей, итт б1е туьманаш, миллио- 
наш д1а-схьа а етташ лелачу?! Саьрмик схьа a 6orIv, 
д1а а боьду! Д1абоьлхучийн а, т1ебог1учийн а вайн киса- 
нара бевлла баха меттиг яц!.. Ба1а! Хьо санначу оьздачу 
стагаца шай-кай ца къийса карахдер долуш ву хьу­
на со!

— Баркалла, Ч1имло! Ма ч1ог1а эхь хетийти ахьа су­
на! — элира Ба1ас, амма шена ахча дитина хаза а 
хеташ.

Тийна ладоьг1уш Polca а волуш, сирла елакъежаш 
чуеара хГусамнана.

— Марша вог1алда, хьаша! — элира цо. — Ч1имло- 
на гуш дара шен къамел тайна иза чуеана хилар. «И 
,пхи б1е туьма дуьтучул дика мах ас бина хир бац!» — 
дагадеара Ч1имлона.

Наха даош-малош дика кхобуш волу Хагож а эцна, 
юханехьа Турпалийн г1ала хахка сихвелира Ч1имло. 
Таь1ана-баьццарчу, ший а сема болх беш йолчу «гази- 
ко» Даьрг1ан, Белг1атан, Курчалан башхачу бошмаш- 
кара Гуьмсехьа вадийра и шиъ...

Малх кхетачу хенахь хьаннийн, бошмийн мерза xlo 
даьржира лаьмнашца. Шимлона шен дег! дайлуш а, ой-

ла\ийъалуш а хетара. Шен тидам ламанан бошмийн, 
керлачу яртийн хазалла гарна а тГехьийзабора ЧГим- 
лос. Лаахь, ца лаахь xlopa кертара схьахезара дагна 
тГемаш луш йолу эшарш радиохула а, телевизорехула 
а дешархоша роялаш, пианинош лекхарехула а. И му­
зыка а, асфальт йнллина урамаш а, исбаьхьа ц1енош а 
гинарг, хезнарг, Октябрьски революци хилале хьалхий, 
.таханий бен кхуза кхачазниг нисвелча, цунна хета дерг 
дагахь дацара ЧГимлона. Машинан диллинчу корехула 
бетталучу мохо, бошмийн хаза хьожанаш а, мерза хГо 
р кхоьхьуш, ЧГимлона там бора, йогу юьхь хьоьстура. 
БГаьргаш а хьаббина, ойлане вирзинчу цунна наб хье- 
гГара... Ах сема, ах набарх яра цуьнан ойланаш. На- 
барх гора Крыман, Сочин бошмаш, гГишлош, хГордан 
йистош... Оцу суртех йолу шеконаш къедар дуьззина 
,дГа а долуш, гГенан дуьнене верза лаьара цунна. Маьр­
ша тулгГенаш мело техкочу сийначу хГордан тамехь 
хГовгГа хезара. Бес-бесарчу цинцашца маьлхан зГаь- 
даршлахь сел къорза лепара кГеда гГум. Мичара ели 
да хууш, мохо еача санна, оцу гГамар тГе йоьссира РоГ- 
,син стун вешин йоГ, БаГин шича. Цунна тГехь кГайн коч 
яра. Когахь боьмаша кГархаш. Хи ца летачу цГечу ма­
териалах бина цГен куй лепара коьртахь, месаш шена 
чу а хьулйина. ХГорд, стигал вовшаххоттаделла, цхьа 
оийна дуьне дара йоьГан исбаьхьачу дегГана тГехьахь. 
ЧГимло цецвелира йоГа шена хьалха яржош тесна шар- 
шо баьццара лепаш а, цунна тГехГоттош дуьйцина къор­
за жимо тускар а гича. Туекар чохь йоьГан кечлуш оыну 
тГирс хилар хиира ЧГимлона. Цуьнан цГе Роза хилар д а ­
гадеара гГан гучунна. Меллаша меттаххьайра Роза. Мо­
хо ша дГаэцча санна, йоьГан коч меллаша шаршо тГе 
охьаюьйжира. ЦГен, кГайн сизаш долу трикотажни луьй- 
чу костюм яра Розина тГехь.

ДегГана тГелетта йолчу оцу бедаро оьзда а, ма-ярра 
а гойтура дегГан хазалла. Когара боьмаша кГархаш 
.охьаийгира. ОхьатаьГна, можа лепа кГархаш буьйхира 
До, геннара а атта гуш болу. Цхьа кГайн марха санна, 
Яйн хьовра иза хГоразза а меттах. ХГора керлачу мет- 
тахъхьаро гучудоккхура и хаза хиларан цхьацца керла 
хьаьрк. Шен исбаьхьаллин марзонца хьере вора цо 
ЧГимло хГора ког баккхарца. Йичхьана ломан басеш- 
кахь некъаш баро, даиманна а къахьегаро спортан хьал­
хе лелочу гимнасткех тардинера цуьнан куц. Аьхна тех- 
качу хГордан тулгГенашна дуьхьал йолаелира иза. Гор-

го белшаш, торга, м огут пхьаьрсаш, лакхахь нувц’къала 
стомма, лахахь исбаьхьа буткълуш оьзда когаш, юткъа 
г1одаюкъ, тамехь торга хенаш... Цкъа-шозза кхосса а 
елла, хГордан тулг1ена т1е бертал инжира иза. Хьоьстущ 
а, хьесталуш а санна, кер-кера луш д1акхоьхьура иза 
тулг1енаша. Етта а ца луш, х1ордаца ловзучу Розина т1е- 
хьаьдда адамаш дуу акула олу ч1ара гира Ч1имлона... 
ЦГеххьашха самаваьккхира иза ша тоьхначу маьхьа- 
ро...

— Лаза-м ца ви хьо?! — вуханехьа хьаьжира хьал- 
хахь шоферна юххехь 1аш волу Зайт.

!Ша хьаькхна мохь а, машина тохаялар а вовшех до- 
зуш лериний хиъна Ч1имло меттавеюра. Ч1имлона юх­
хехь 1а Хагож-м шен набарх сама а ца велира.

'— Лаза-м ца ви? — хаьттира Зайта.
— Акха хьоьжуш хиларна дели-кха и аз! — жоп де­

лира Ч1имлос.
— Х1ун аз?! Тхуна-м хаза а ца хезира, — билгал- 

дира Зайта.
...Лаьмнийн басешца, 1аннийн йистошца хийла некъ 

бина, хийла татолех лилхина машина арене кхечира. 
Гуьмсехула т1ех а иккхина Архарехь, Хагож охьавос- 
сош, сецира Турпалийн г1алахь Ч1имлос шегара дог1у 
хьошалла а дина, Зайт шен г1улакхашка хьажа пар- 
г1ат витира.

Хагожа хаам барца оццу сарахь Шимло волчу Ха­
им схьакхечира. Ша бинчу некъах Ч1имлос дийцинчул 
т1аьхьа ахча дийкъира. Амма Ч1имлос лачкъийра ша 
Роза бахьанехь Ба1ина дитинарг. Иза зен лерира. Ах 
ЧГимлона, ах Хаиадна хилла зен.

— И вайн г1ортор йожарна, цхьадолу иммансизаш 
дастам довларна, эвхьаза довларна хили и зен! — эли­
ра Ч1имлос.

Декхарш шен хеннахь схьадерзнйна а лерина, цу 
шиммо билгалдаьккхира хГинца шайн з1енаш а, г1орто- 
раш а йохар. Тохара Ч1имлона хьесталуш леллачара 
.иза шайга вистхила а ца вуьтура. Цхьаьнга а, шинга а 
алаза ца Гавелира Ч1имло:

— И хьайн ц1ока соьгахула эцна хилар дицдина ахь? 
Ишттачу къамелашкара пайда хирг цахилар гуш дара. 
Карзахвийларо мостагГий совбохур бара. Ткьа иштта- 
ниг кху шина стеган 1алашонца дог1уш дацара. Х1етте 
а цхьа прокурор шайца хила туьгу я ца туьгу хьажа 
Ч1имло вахар матийра цу шимма. Хаим заводе ладег!а

дезаш вара, цхьана дагахь а доцчухула шех директор 
варе сатуьйсуш волу. Шегара и меттиг дГайолий хуъу- 
,щехь, ЧГимлох а лечкъош, цуьнга сатийсаза 1алуш ва- 
дара Хаим.
г ...Шолг1ачу дийнахь Ч1имло оцу районан прокуро- 
ран кетГа кхечира. Шен к1есаран к1аг гуш а прокуро- 
ран г1уллакх кхин шегахь ца гун долчу кепехь воьхна 
и прокурор ша кГелхьарвакхар а, балхахь внтийтар а 
дагахь а долуш, кевнан не1арехь йоллучу электрогар- 
голан нуьйдан т1е п1елг та1ийра Ч1имлос. Еретина, хов- 
ха, японски дарин халат юьйхина, к1еда к1архаш буьй- 
хина дуьхьал еара Ч1имлона прокуроран зуда Айнисат.

«Ма харц ца хилла хьо сонта ю бохург!» — дагадеа­
ра Ч1имлона иза гучуйоллушехь.

— Де дика хуьлда хьан, Айнисат! — к1еда-мерза 
эистхилира Ч1имло. — Сила-а долу х1окху цГийнан 
дукъ хьайн белшаш т1ехь а доллушехь ю-кха хьо Маьл- 
хан-Аьзнел исбаьхьа, паччахьан зудчул кечъелла!..

—• Диканца вехалда хьо а! — йолчунна т1е а качъ- 
елира цхьа са болуш ерг. — Х1орш-м даккхийчех даца­
ра! Хьаша, бехк ма билла. Хьан ц1е йицло суна, — ела- 
къежна шен кГайн цергаш гучуехира цо.

Хьешо шен ц1е йийцира.
— Ч1имло тов! Чувола хГета!
— ХГажарца г1улла'кх хилла веана со, — хаийтира 

Ч1имлос.
— ХГинцца чувог1ур ву, — аьлла, ЧГимло керта ви- 

гира цо. Айнисатана хаза хабарш а дуьйцуш, прокурор 
цГа кхачале керт-ков теллина велира ЧГимло.

Эххар цГа веанчу ХГажара и хьаша чу а вигна, ше­
на дуьхьал а верзийна стоьлана юххехь охьахаийра. Мо- 
гуш-паргГат хаьттинчул тГаьхьа ХГажара элира:

— Хьоме ЧГимло, хьо лаа вуй?!
—  И тохарлера вай дижийтина гГуллакх ду-кха юха 

а, оьрсашний дайна, мехкдаьттанан хьожа хьееш...
— Масана хилла гГуллакх? — шена наб хьегГаш 

санна, дуьхьал куьг а лоцуш, бага гГаттийра ХГажа­
ра. — Кхетавехьа: хГун ду? Мила ду?..

— Хьо балхара дГаваккхар а, генна маьхза цГер- 
пошт хахка ийзор а ма сиха дицделла хьуна?! — элира 
ЧГимлос. — И мажделла кехаташ-м циггахь лардеш ду 
хьуна...

— ХГунда ца лардо, — тГетайра ХГажар. — Царна 
ахь сататдан бахьана ца го суна.

— Ас царна сагатдан бахьана дан а дац, — жоп де­
лира Ч1имлос. — Амма ахь сагатдан бахьана ду!..

— Х1а-а-а! — велакъежира Х1ажар. — Хьажахьа! 
Х1инца сан rlaflrla беш деца ва'й?!

—  Ахь, паччахь санна, дика ларбеш бахийтинчех и 
ши борз ц1а ма еана! — элира ЧГимлос. — И шиъ бакъ 
,хилар а, хьалха ишттанаш лелор ч1агГдарал сов долу 
лерсональни г1уллакх а... Царна т1е, и сан керара даьк- 
кхинарг а хилча... И берзалой йолчу лаьттахь х1окху 
.хьан г1опан го а аьхза бу-кха...

— Нисвелла-м ву-кхи хьо, Ч1имло! — юха а бага 
Наттийра Х1ажара. — Ой, x l a p j  наб а... И аккха?  Вай- 
шиъ х1ун дуьйцуш вара?! Х1а-а! И кехаташ, цхьа-ши 
борз!.. Ма хьоьгу со хьох, Ч1имло! Ире ду-кха х1окху 
нехан! К1ад а боцчух цхьа х1ума а дой, хьолхий лела! 
Хаза-м ву-кхи хьо! Па'чхьалкхана бала болу г1ул- 
лакх нисделча а цу т1е верза цу вуьту со мукъачу 
наха!

Оцу ша аьллачунна т1е ХГажаран зуламех кхин т1е 
масех масала далийра ЧГимлос. Х1ажар, уьш шена ца 
хезаш санна, шек а воцуш Iapa.

— Xlapa ков-керт, кху чохь мел дерг сан гергарчу 
нехан ду. Нотариусехь кечдина кехаташ а долуш, — 
элира Х1ажара. — Йочанах ларвала т1ехь тхов хи- 
лийта rlaftrla  бан а де доцуш миска ву со... Х1инца 
сан дог эца, сан самукьадаккха веанчу хьуна бар­
калла!..

— Сан цхьана а хаттарна жоп ма ца дели ахь?! — 
ц1еххьашха хаьттира Ч1имлос. — Цхьана а!..

— Бакъахьа веана, бакъахьа! — арахьа к1еда-мерза 
вистхилира Х1ажар. — Айнисат! Кийча х1ун ю хьан?! 
Хьешо х1ума юу хан тоххарехь т1ех ма яьлла!

— Вайн аьхкенан столовехь х1оттийна лаьтта 
шун! — арара схьа йистхилира Айнисат.

Шкафара французски коньяк а, лимон а схьаийцира 
Х1ажара.

— Хьоме Ч1»мло! Цкъа х1ума кхоллур вай! — эли­
ра Х1ажара.

— И акк ха  кехатех ловзур. Я синкъерам бойтур. 
Лулахошка еана Яраш-Хотера хьаша а ю!..

Х1ажар, Айнисат шеца сел лерина г1иллакх лелош 
хиларо аьтто бохийнера Шимлон, 1иттарш яро вагош а 
1воллушехь. Цо ма-хуьллу собар дора.

— Вехк ма билла! — эккхийтира цо. — Барамал сов

$ и ъ н а , дег1 дика доцуш ву! Марша 1алда! — сихха ара- 
ваьлла Ч1имло д1авоьдуш, ке т1е кхаччалц т1аьхьадели- 
ра х1усамда'й, х1усамнаний.

КЕРЛА Д И РЕК ТОР

Сурсатан промышленностана машинаш ечу Архар- 
ски заводан клуб адамех юьзна яра. Сцени т1ехь прези- 
диумна хьалха х1оттийначу ехачу стоьл т1ера ц1ен к1а- 
ди лепара лампанийн сирлачу з1аьнаршлахь. Аьхкенан 
к1айн духар дуьйхина Арса Дудаевич стоьл т1е куьй­
гаш а дехкина Iapa Хасина уллохь.

Собрани д1айолаелира. Дош делира Арса Дудае- 
вична.

Ша-тайпа воккхаверан, собаран, к1оргачу чулацаман, 
бакъдерш нийса гайтаран некъаца х1оттийна йолу Ар­
син доклад ладог1а дог доуьйтуш яра: ...башха токарь 
Айзан, бригадир Ж ама, говзанча Зарма, слесарь-ко­
тельщик Муса, Мухьад, Жахов Хожа, Волкова Вален­
тина, Тасов Бек... Бехк ма билла, массеран цГерш яьхна 
вер вац! Уьш санна болу башха белхалой а, специали­
сташ а бу и вайн хазна. Царалахь шеи меттиг д1а- 
лаьцна ву заводан керла директор вайн Хаси Тара- 
мович!

Доцца а, къегина а къамел дира Хаима, Арсина док­
кха баркалла а олуш.

Парткомо, завкомо, комсомольски комитете иза де- 
къалвеш, адресаш а луш, чекхъяла гергаяхара собрани. 
Эххар дош делира партии Сирлачу районерчу райкоман 
еекретарна Самидна.

■— Оьздачу бакъонца сада1а воьдучу директоран до­
клад а, цуьнан хьокъехь кхузахь мел аьлларг а нийса 
а, тамехь а ду, — элира цо. — Партин райкоман, ком- 
сомолан райкоман, райисполкоман ц1арах ас даотара 
декъалво Арса Дудаевич сийлаллехь сада1а вахарца. 
Могуш, воккхавеш, ирс долуш дукха вехалда хьо, Арса 
Дудаевич! Пиллакхе, къинхетаме, оьзда накъост ву 
хьо. Доклад ц1ена, хьанал, нийсса бакъдерг олуш йин, 
Цхьана а кхачамбацаршна к1елхьаравала д1а-схьа а 
Ца хьийзош... Хаза дара заводан керлачу директоран 
Хаоин говзалла, хьекъал, хьуьнар, оьзда г1иллакхаш ахь 
хьайн докладехь тамехь дийцар... Партин ЦК-н керла 
сацамаш дика 1аморца г1овтта деза и дийцина кхачам- 
бацарш д1адаха...

...Заводан а, районан а керла декхарш дийцира пар- 
тин райкоман секретаре...

Собрани чекхъяьлча шен совгГаташца машинахь ц1а 
вигира Арса. Нах шайн-шайн ц1ехьа буьйлабелира. Ха­
си партии райкоман секретарца цхьаьна заводан керта- 
ра аравелира. Ша машина хууш Самида заводан керла- 
чу директоре элира:

— Хьайна хуьлуш болу цатамаш лан 1ама веза. 
Хьайн гамо йолчаьрца собаре хила 1ама веза. Балхахь 
сайна везачу стеган ца могуьйту дерг ца везачуьнан мо- 
гуьйтуш меттигаш ялийна ас.

Хьаг1о шегара далийта тарлучу г1алатах ларлуш хи­
ла веза... Марша голда!

— Марша голда!
...Буьйса д1аяхара.
Хан тоьхна пхьар а, ялхитта шо кхаьчна жимха а 

вара аьчган пхьалг1ахь пхьола деш. Левсис марсабоху- 
чу пхьалг1ин кхерчахь аьчган дукъарцаш ц1ийлора 
к1айн бос эцаре кхаччалц. Царех к1ай бел-белларг мор- 
захаца схьа а оьций, нуьйжанна т1е тосура. Оццу се- 
кундехь цунах, саттабой, гола а йолуш цхьа механизмам 
меже а йой, юьстах тосура. 1емаш волчу жимхин декхар 
дара еш йолу и меже еззачу хормехь сихха йина валар. 
Эчиг шелдала я 1арждала кхиале. «К1алц1», «ц1ак», 
«т1ах», иштта шен мукъамехь, цхьана рожая хьесапехь 
татанаш а деш, пхьерой, к1антий еш йолчу меженийн 
г1еххьа барз хиллера. Моссуза 1аь1а уьш яьшканаш 
еанначу вагонаш чохь цехан чоьхьарчу аьчган некъаца 
д1акхоьхьура токарш, слесарш, шлифовальщикаш бол- 
чу. Хьокъала йоллучу барамашка ерзош, эшахь хир я 
1уьргаш доху-ш, цигахь уьш кхачам боллуш кечйора.

Яххьаш т1е 1аьржа к1урз а биллина, т1ера хьацарш- 
модашца охьа а 1ийдалуш воллура пхьар а, к1акт а, хьа- 
царша спецовкаш баккъашна т1е а летийна.

Цехехула хьожуш вог1у Хаси т1екхечира цу шинна.
— Болх ирс долуш хуьлда шун! — сецира Хаси Та­

рамович. —
— Диканца вехалда, Хаси Тарамович! — жоп дели­

ра пхьеро.
— Ж има къонаха ахь 1амийна моьтту суна болх 

бан! — элира заводан директора.
, — Дера, морзаха дГалаццал а, ж1ов шен п1елгаш 
т1е ца тоххал а х1ума-м 1емина кхунна! — велавелира 
пхьар.

ш (Жимха велакъежира.
(— П а л а т  а ца долуьйтуш, цо сихха деш долу г1ул- 

лакх ду к1антана дика тоьшалла! — элира директора.
Оцу дешнех там хилла к1ант лаьттан б1аьра хьаь- 

жира.
— Кхин новкъарло ца йо ас шун балхана, — юха а 

вистхилира Хаси. — Ц1а воьдуш со волчу чу а х1уттуш 
'вахар доьху ас.

— Дика ду, — жоп делира пхьеро.
Участкашкахула волавелла Хаси «гильотинам тукар»

олучу механиэмана юххехь сецира. «Истори шен ирча 
йолуш коьчал ю францин к1ентийн кортош дог1мех хе- 
дийнарг, — дагадеара цунна, — х1инца аьчгаш цоь- 
iCTypr...» Т1аккха прессаш, штамповочни механизмаш 
тергалйора цо, белхан леларан некъаш а толлуш... Тоян 
хьакъ йолу меттиг билгалйора... Иина а ялазчу, амма 
балхах тасаеллачу шолг1ачу цехе вахара иза. Мохано- 
/зборочни цехе. Машинаш вовшахтуьйсура. Транспорте- 
раш, трубаш сеттош йолу механизмаш, сваркийн отдел, 
басарш хьокху отдел кхехкачу балхо д1алаьцна гора. 
,Генара д1ахьоьжучу цунна гора Жамин бригадо 
,«Т1-ВТГ» марка йолу шишанаш дуьлу машина а, 
МТ-250» марка йолу кондитерски мерза х1уманаш еш 
йолу машина а вовшахтесна йолуьйтуш сихбина болх.

Дозанал арахьарчу социалистически мехкашкарчу 
вежарша х1инцале заказ йина шайн сурсатан промыш­
ленностана Архарски заводо еш йолу машинаш. Жоь- 
лалла доккха ду... Белхан де чекхдаьлча керла директор 
дагавелира белхалойх, специалистех сихха дан хьалха- 
х1иттинчу гГуллакхийн хьокъехь. Заводан коллектив 
реза а йолуш, оцу белхан леррина йолу план т1еийцира.

Оцу кхеташонера араваьлла ц1а воьдучу Зармас ой­
ла йора: «И болх к1ордор я ца к1ордор х1унда хьахий- 
ра?! Xlopa денна а керл-керла х1уманаш балхо 1амош 
ма ду! «Иштта ойланаш а еш воьдучу Зармин букъ а 
гуш, цунна т1аьхьа воьдучу Ж амас шен ойла йора: 
«Нийса элира белхалочун куьйгаш музыкантан куьйгех 
тера леларан хьокъехь... 1илманан-техникан кхиар ловш 
болу белхалой кхио хьакъ хиларх а... Ерриге а механи- 
заци яржаро мукъаллин кхерам кхолла тарло. Оцу цам- 
;Гарх ларвеш хила деза керл-керла хьалхах1иттош долу 
Чолхе технически декхарш... Стаг мукъаллехь мадваран 
Меттана керла говзаллаш лехарна саьхьар ван веза!..

Хасис хьахийра Зармас дакъа а лоцуш йина маши-

наш генарчу г1аланийн заказчикаша баккхийбеш д1аоь- 
цуш хилар. Церан хоьттина меттиг мичахь ю ца хуущ 
хуьлу. Исбаьхьалла ю иза. Х1ета Зарма белхало хилла 
да  1а. Цунах материальни хьал кхоллархо хиларца 
цхьаьна исбаьхьаллин стоьмаш кхоллархо а хилла... За- 
водехь xlopa денна а хуьлуш болу хийцамаш ца го xlo- 
ра сохьтехь балхахь воллучунна. Хийцамаш кхиамаш 
бу. Амма шо даьлча?!. Итт шо даьлча?! Дукха хан йоц- 
цуш х1ун дара кхузахь? Уьшалш. Эрз. Коьллаш...»

Жамина дикка тГаьхьависина вог1у Сарап ц1еххьаш- 
ха сацийра цуьнан букъа т1ехьахь вистхиллачу Хаима:

— Сарап, хьо хьайн доттагГчух къехкаш ма ву? — 
забаран битамехь хаьттира Хайма.

— Мелхо а хьо мукъа цахилар ду моьтту суна, — 
жоп делира Сарапа.

>— Со волчу г1ой вай? — хаьттира Хаима.
;— Со волчу герга ду, — жоп делира Сарапа.
— Мегар!
Дукха хан ялале Сарапан х1усамехь къамел деш 1а- 

ра и шиъ...
— Со даре дан веана со эшна висарх! — элира Хаи­

ма. — Ас дагалаьцнарг кхераме а, харц а г1уллакх хил­
ла. Зарма а, и саннарш а суна моьттинарш ца хилла. 
Дерригенна т1ехь хьо бакь хилла!

•Сарап леррина хьаьжира Хайман юьхье.
— Ца теша хьо? — велакъежира Хаим. — Лазеран 

з1аьнарийн тапчин хьокъехь ас забарш лелор. Ткъа за- 
бар а йоцуш, автомобилийн меженех базарш яр... Ишт- 
таниш хир ду хьуна дагахь. Уьш д1адевли. Хьо хьалха 
дхийти. Со х1инца кхийти. ХГинца а кхетаза верг дуьне- 
нан балхо ша кхетор ву.

'— Ас масийттаза ма элира хьоьга хьо цкъа кхетЯр 
ву, — жоп делира Сарапа, ша цхьа зирх а Хаимах ца 
тешаш а, тешар воцуш а хилар къайлехь латто a rlep- 
таш. — Дика ду-кха и 1ехаваларан цамгар хьох д1а- 
яьлла!

1— Иштта атта а ца ели! — дуьйцура Хаима. — Дог 
1ийжош ойланаш дукха йира. Дагахь шина ойлано къи- 
за къийсам латтийра. Атта пайда лехар, нехан къинхье- 
гамах вакха лаар кхачам боллуш дагара д1адаккха 
ницкъ ца кхочура... Делахь a, xlopa денна, xlopa сохь­
техь хьалххахь гуш бакъ долу адамаш, бакъ долу дуьне 
хилча уьш лараза ца вели. Шина ойланехь болу некъ ге­
на д!абоьдуш цахиларх тешар тГедоьжна суна.

Кхета со, — меллаша жоп делира Сарапа, цунна 
ша оцу хабарх теша моттийтархьама...

Хаима дехха тайп-тайпана ха'барш дийцира, дерриге 
а Сарап шех тешорна т1едерзийна а долуш.

— ХГинца со парг1атвели! — элира цо эххар а. — 
Боккха синтем хили сайгара хьал х1инца хьоьга д1а- 
далхийна а... Х1инца со ц1а воьду. Садо1у хан ю. М ар­
ша голда! — хьала а г1аьттина, иза аравелира. Лами 
д-Iepa охьавоосалц иза новкъа а ваьккхина, Сарап вуха- 
веара. Не1 д1а а къевлина, шена чай дохдан кухни чу 
вахара иза. Цо ша-шега шабарш дира:

— Ча тешахьара хьайх-м! Сан тешам байна хьох. 
Х1илла к1аргдина. Говза лар а луш г1ертар ву шен 1а- 
лашоне...

...Денош хьалхачул сиха д1аоьхуш санна хетара за ­
водан керлачу директорна. Мукъачу дийнахь ц1ахь бо­
ра цо къинхьегаман эвсаралла лакхаяккхарехьа болх. 
Иштта болх бечуьра xlo кхетийта араваьллачу цунна 
урамехь ц1еххьашха дуьхьал кхийтира цхьа жима 
йо1.

— Х1а, тхан жима лулахо, де дика хуьлда хьан! — 
велакъежира Хаси Тарамович.

— Диканца вехалда, Хаси Тарамович! — жоп дели­
ра йо1а. — Цхьа дош ала мегар дуй?..

S I— Дика мегар ду! Алал!
I— Барх1 класс чекхъяьккхи ас, — хаийтира йо1а. — 

Х1инца дуьйна д1а болх а беш деша лаьара 
суна.

Малхо, мохо г1еххьа бронзан бос тоьхна йоь1ан ц1е- 
на юьхь а, ц1еххьашха кхуьуш йоллучу цо сиха даьк- 
кхина куц долу дег1 а тергал а деш, ойла йора дирек­
тора.

— Ано, хьуна х1унда лаьа заводе балха ян? — хаьт­
тира цо.

— Сан да а, нана а ду заводехь, — элира йо1а, сан 
вежарий а бара заводехь. Х1инца Эскарехь болу. Со а 
хила ма еза вайн заводехь.

— Инженерам болх-м ца беза хьуна?
— Беза! — собарца жоп делира йо1а. — Амма х1ин- 

ца юьхьанца, цкъачунна соьга балун болу болх бакъа­
хьа бу суна. Производство а, техника а, 1илма а, заво­
дан хьелаш а ас 1амийча хиндерг ду важа.

— Кхета. Ахь дийцарехь, завод езаш хуьлу куц ду 
хьо, — ойланца вистхилира директор. — Ахьа...



*— Тергалдина белхалоша деш долу г1уллакхаш, 
элира Анос. — Завод муха ца еза?! Вайн завод ма ю 
иза!..

— Суна хезна, хьо оцу черчении балхана говза ю 
бохуш, — билгалдира директоро. — Заводехь чертеж­
ница йича х1ун дара техьа вай хьох?

— Сайх хьо тешар эрна ца хилийта хьожур ю-кха 
со! — доккха садаьккхира йо1а. — Баркалла хьуна...

— Кхана 1уьйранна исс сахьт даьлча, хьайн кеха­
таш а дахьаш, заводе, со волчу, д1айола! — элира ди­
ректора. — Вайн заводе...

■— Баркалла! — юьхь ^ийелира  йоккхаеш йолчу 
йоь1ан.

—  Марша голда! — директор д1аволавелира.
— Марша голда! — йо1, цунна ган тарлучохь мелла­

ша а яхана, ша кех чоьхьа яьлча, цициг санна, кхосса- 
елла уча иккхира.

...Оццу минотехь Зармина гучуелира шайга еанайо1:
— Ой, Хеди, хьо яц xlapa?! — цецвелира Зарма, и 

г1айг1ане йо1, шайн заводан крановщица, шена евзи- 
ча. — Шуьшиъ лаа юй?!

— Цкъа xlapa заявлени дешахьа! — Хедин меттана 
йистхилира цунна хьалхаяьлла еана зуда, Зарме кехат 
д1а а кховдош. — Хьажал хьо! Директоре яздина ма ду 
xlapa!

— Хьоьга ла дика дуг1ур ду цо, — элира зудчо. — 
Цкъа дешахьа!

'— Сайн хьолехь ша-тайпа киртиг х1оттарна, — доь- 
шура Зармас, — доьху ас сайх счетоводан ученица яр... 
крановщица Хеди Нанаева...»

— Бехк ма биллалаш! Со х1инцца схьайог1у! — 
олуш, х1усамнана сихха араелира. Зармина хиира цо 
Хединий, цуьнца йолчунний шеца къа'мел дан парг1ато 
йитина хилар.

— Х1ун хьал? Х1ун киртиг? — хаьттира Зармас. — 
Со кхетац!

— Ой, ца кхета х1у« ду цигахь? Белхалошна алапаш 
декъар вон ду? — бохура зудчо.

— Со ма вац директор!
— Цо лоруш ву хьо.
— Со юкъаийзош хилча, суна хаа ма деза бахьана?!
-— Дийцал, Хеди! — элира зудчо.
|— Счетоводой, кассирой алапа мел оьцу хаьий хьу­

на? — собарца хаьттира Зармас.

— Крановщицо оьцучул кхузза к1езиг, — б1аьргаш 
д1енкъа а хьийсош, жоп делира Хедис.

— Ой, оха куралла йо хьох! Нах иштта аьтто лоь- 
хуш бу! — элира Зармас. — Сел тайна хьайн нисделла 
г1уллакх д1а х1унда тосу ахь?!

— Тхов к1елхула яьшка хоьхкуш лела бохуш кхай- 
кхайо! — Хедин меттана жоп делира зудчо. — Tie муха 
#олу? Охьа муха юссу?! Цу юккъе жирге забарш кхуьс- 
су!.. И забарш яр бахьанехь кхо хаьржинарг а ву x la ­
pa аьчгачу отохь ларъеш хила еза бохуш!

— Тентаг! — оьг1азвахара Зарма. — И осал хабарш 
а ца юьйцуш, д1атоьгур вай хулиганийн батош! Х1ун 
бен яра цу писаша х1уъа йийцича а?! Цаьрга ла а доь- 
rlyp дац, я царех дешар а дац вай! Х1инца ирс, сий, 
адамаша ларар долуш йолу хьо шина-кхаа 1овдало хье- 
раяьлла баганаш лейо аьлла кхераяла еза?! Уьш суна 
карор бу! Ас тухуш гур хьуна церан батошна дог1а! 
Ишттачохь а лестича хуьлий вайх белхалойн класс?! 
Х1ан! Xlapa кехат! — шегара Хедин заявлени хьалха 
лаьттачу стоьл т1е охьатесира Зармас. — Айхьа эт1аде 
иза! Ас дош ло xlapa цхьана а адаме ца хьахо! Кхул 
т1аьхьа и хабарш хазахь сох бехк боккхур ахь!..

— Х1инца-м г1еххьа со а ма кхийти! — к1еда Хеди- 
га хьаьжира йоккха стаг...

Хедас, заявлени схьа а эцна, хьакхош, хьарчийна 
буйна къевлира...

ЛАДОЬПУ...

Ленинан ц1арахчу Дом культуран ц1ийнан йоккхачу 
зал чохь Нохч-Г1алг1айн АССР-н Лакхарчу Советан 
,сесси яра. Садо1у зама т1екхаьчча, оцу зал чуьра депу- 
таташ фойе чу бахкаре хьоьжуш, газета а доьшуш, г1ан- 
тахь Iapa Ч1имло. Эххар а и минута т1е а кхаьчна, ара- 
буьйлучарлахь Жамий, Айзий гича, велакъежаш серла- 
.ваьлла Ч1имло, шуьйрра мор а баржийна, вахана Ж а ­
мина мара кхийтира. Иза дика кечвелла вара: кхокха- 
нан басахь лепаш кремпленан костюм а, оццу басахь 
исбаьхьа туфлеш а йолуш. Зоьртал а, куьцехь а волу 
иза интеллигентан битамехь вара.

Жаминий, А'йзиний там берг-берг дуьйцура цо, хаза 
забарш а еш. Цу шиннах д1акъаьстинчу минотехь сов 
т1ахъаьлла хьийзара иза хьаькамашна гонаха, мало де- 
зачун«а мерза хи малош, кхалло езачунна пирожни я 
котаман меже кхаллош, х1оранна а шен-шена там болу

дешнаш карош, мерза вистхуьлуш. Цхьа мог1а телефо- 
Н'ИЙН номерш а, ад ресат  а нисделира лепаш можа му. 
жалташ йолчу дуьнан кисанан жимачу книжки т1е. 
Ч1имлос таханенна юьхьарлаьцна план кхочушхилира'. 
Керла гГортораш лехаран некъ д1акхехьаран кепаш да- 
галоьцура цо. Лела-аш фойехь къамелаш дечу Жами- 
ний, Айзиний, Х1авриний юххехь сецира Ч1имло церан 
пурбанца. Цо ладоьг1ура цара дечу къамеле.

— Истори вайнехан хилла а яц Октябрьски социали­
стически революци хиллалц! — элира Айзас. — Xlopa 
денна а хуьлуш хилла кегий а, дэккхий а зуламаш...»

— Хала-м х1инцачул т1аьхьа а хир ду, — билгалди- 
ра Х1аврас. — Сов жима планета ма ю вайн латта. Ада- 
мийн юкъаралла зуламех ларъярх терра 1алашъя<н езаш 
ма ю лаьттан ког биллал мел йолу меттиг а. Завод, 
фабрика яр, я хазна йоккхуш предприяти йиллар хуь­
луш дац 1аламан цхьана кийоигна зулам деш бен. Оцу 
белхан ойла ца еш г1улла«х д1акхехьча, тахана хало 
1еткъа, ткъа кхана мел ирча хир ду иза?!. Х1етте а тех­
нически революци сацо йиш а яц! Мелхо а иза т1аьхь- 
т1аьхьа сиха а, нуьцкъала а кхуьур ю. Амма цуьнан xlo­
pa керлачу г1улчо ден долу зен хьалххе лара а, и зен 
меттах1оттон долу некъ лаха а йиш ю. Индустрийс, тех- 
нико х1оразза а деш долу зен х1оразза а метта а х1от- 
тош, адамо болх бахь, вайн жима планета — латта — 
вайна а, т1аьхьенашна а 1алашлур ду. Оцу зенех латта 
а, зуламхойх адамийн юкъаралла а ларъяр ду вайн де­
кхар...

Церан къамелашка ладоьг1уш волу ЧГимло оцу дер- 
ригенах а ша дика кхеташ лоруш вара шен дагахь. 
«Вайн латта», «вайн халкъ», «т1аьхьенийн дуьхьа» боху 
дешнаш ашачул вон ца олу ас! — ойла йора цо. — Амма 
сан дог бехчалгех дилх а эдеш кхоьллина дац. Дерриге а 
дилхан ду! Халкъ ша ду. Сан безам, сан лаам, сан 
зовкх ду дуьненал деза-доккха... Шуьгара суна rlo  хи- 
ли... Соьгара шуна а хир... Важадерш ц1ен, к1айн гомха 
хабарш ю...»

...Лаьтто шен го туьйсу малхана гонах. Ша а хьий- 
за латта, дей, буьйсий хуьйцуш. Ло диллинчу лаьттахь 
шийла дарц хьийза. Дорцехула хьаьдда 1аьржа «Вол­
га». Дерзинчу диттийн генаш карзахе лестош зевне шок 
етта аьрхачу мохо. К1ур хьийзоран битамехь кхоьлина 
Архар поселкан урамаш автомашинаш сиха лелорна 
кхераме дара. Сурсатан промышленностана машинаш

ечу Архарски. завещана хьалха сецира и «Волга». Цунна 
TJepa охьавоьссина Самид заводан урхаллин конторе 
в а х а р а . Заводан директор цехехь вуйла а хиъна, иза 
волчухьа вахара Самид.

Не1арехьа болу белхалой, арахьара шело хаалуш 
елахь а, белхан сихалло бохбина, яххьаш ц1ийелла ба­
ра. Винт хьовзочу морзахашца, ж1аьв«ашца, тайп-тай­
панчу коьчалшца г1улла'кхаш деш болчу церан куьйгаш 
атта а, шашах а лелаш санна хетара. Аьчган пхьалг1а 
,цехах бев йоккхуш бина пен а, и д1акъасторан балхах 
доьзна г1уллакхаш дина довллуш а гора цунна. Иштта 
бев яккхаран пенаца цехан участкех д1а'къастийна йол- 
луш лаьттара басарш хьекхаран г1уллакхийн участок а. 
Иштта бев йоккхуш яра газосваркин аппаратура а. 
Леррина кабинаш кечйинера сварщикашна. Баккхий 
хийцамаш гора Самидна цехехь сел тамехь хилла. Вайн 
заманан заводан дика цех хилла д1ах1уттуш яра иза. 
Производствон белхаш тобарца а, д1акхехьарца а цхьаь­
на кхочушдеш дара цех тояран г1уллакхаш а. Белхалой 

■дегнаш ира-кара х1иттина хетара церан хьежарехь, ле- 
ларехь, г1уллакхаш дарехь. Иштта, меттигаш а, белха­
лой а тергалбеш, металлоконструкций» цехехула чекх 
а ваьлла, аравелира Самид. Дорцан мохо техка а веш, 
шолг1ачу, механо-сборочни цехе вахара иза.

К1айн, цГен бос ийна могуш, сирла юьхь а, сийна ле- 
паш б1аьргаш а, таь1ана бора чо а болуш жима стаг 
гира цунна. Дег1ана лекха вацахь а, ондда дег1 долуш 
волу иза, кегийрхошна гайтарца хьеха а хьоьхуш, цаьр- 
га катоьххна белхаш а бойтуш, механизман меженаш 
вовшахтосуш воллура. Самидна вевзира и тоьлашха во­
лу комсомолец Адамов Геха. Цунна гергахь, Геха а 
санна, накъосташна пайда а луш Золотавский Дмитрий 
воллура. Партин райкоман секретарна хууш дара и ж и­
ма стаг къинхьегаман жигараллица билгалваьлла хи­
лар.

Токарни станокаш т1ехь болх бечийн мог1арехула 
'б1аьрг тоьхча Азман, Тамара гора цунна. Цу шиннах 
х1ораннан а станокашна гергахь цара еш йолчу маши- 
«ийн меженийн баьрзнаш айъалора. Орденаш лелош 
йолу ши зуда Нохч-Г1алг1айн АССР-н Лакхарчу Сове- 
тан депутаташ а ю... Шолг1ачу цехан участкашкахула 
чекхволлуш, заводан директорна т1е1оттавелира Самид. 
И шиъ, цеха чуьра а ваьлла, директоран кабинете ваха­
на, охьахиира.

— Проектехь ма-гайттара завод йийр яц моьтту су. 
на, — элира Хасис.

— Муха?! — ладуьйг1ира Самида.
— Литейний, формовочний цехаш еш хилча, церан 

баххаш д1ах1итто долор дара, — жоп делира Хасис. — 
Нагахь и литейни цех еш а хилла, йина яьлча, цо ара- 
хоьцу йолу материал тоьар яра вайн а, луларчу а рес- 
публнкийн ерриге а промышленни предприятешна... За­
вод, и цехаш а йоцуш, х1инца х1оьттинчу барамехь 
юьтуш хилча, кхузахь оьшшучу барамехь и материалащ 
кхечу заводаша атта кхоьхьуьйтур ю...

Вист а ца хуьлуш Самида ойла йора керлачу дирек­
торо беанчу хааман. •

— Заводан маь1на... — эххар шабарш дира цо.
— Шен бараме хьаьжжина и маь1на хилаза йиш яц 

заводан, — жоп делира Хасис. — Технологех кхеторан 
гГуллакх а лар т1ехь дог1у. Иза лаахь дагахь а 1амалуш 
дерг ду. Ша кечъеш йолу машинан меже белхалочунна 
шен синхаамца гуш хиларан хьоле айъа беза уьш. Цуь- 
нан хормий, барамаш, терзанан хьесап девзнна ца 1аш, 
дикачу белхалочунна уьш го детан къайленца. Амма 
цГеххьашха хуьлуш дац иза. Юьхьанца ницкъ бо бел- 
-халочунна ша еш йолчу машинийн чолхалло... Маши- 
нийн, механизмийн хьийзар, лелар, лестар, вовшахтий- 
саялар, цу т1е, уьш шен бехкенна талхар, кегьялар rle- 
нах а го белхалочунна...

Иштта шина накъосто буьйцурш бара заводера суьй- 
ренца шайн-шайн ц1ехьа оьхуш. Шайн х1усамашна аьт- 
техьа автобусара йоьссина ц1а йоьдучу Тамарин йовхачу 
эткашна к1елахь ц1ийзара г1орийна ло. Б1аьсте йолучу 
ленахь ша Турпалийн г1алахь зударийн собранехь а, ор­
ден луш йоюкхачу собранехь а, Лакхарчу Советан сес- 
.сехь а хиларан сурташ дагаоьхура цунна. «Болх бан, 
лаан дезарна иза 1амийна. Болх барх йоккхаеш, г1ул- 
лакх дика дан г1иртина. Изза бахьанехь оццул сии до- 
г1ий?!» — ойланаш йора цо. «Тамара, хьо ма ойлане 
яьлла?!» — шена юххехь Зармин аз хезира цунна.

— Цкъа делахь, сий лан хала ду, — жоп делира Та- 
марас. — Хийла ярташка а, меттигашка а кхерста а, 
собранешкахь президиумашкахь хиъна 1ен а карахдала 
деза. Цу т1е, оцу тхайн аьрхачу къоьнгийн доладар а 
ма ду сан яь1ни т1ехь!

— Тамара, хьо бакъ ю! — т1етайра Зарма. — Ишт- 
таниг 1отталуш хуьлу. Тхан к!ант а хаавелира шен вуьр-

х1итта шо кхочуш цхьана кхерстачу кегийчу нахах кхет­
та... «К1ант, болх, дешар доцчу метте хьо кхерстар жим­
ма дитаза дер дац!» — элира ас цхьана сарахь иза ара- 
вала кечвелча. «Папа, ахь са стенна гатдо?! — цецвелира 
иза. Арахьа дика т1ак1-мак яккха меттиг хааелла тху­
на! Аса шай-кай кхоьхьур ю хьуна!» Оьг1азвахарна 
хьере хуьлуш воллучу а>с, халла собар а дина, хаьттира:

— Х1ун хилла?! Х1ун Пак-мак?!
— Цхьа меттиг ю къа к1езиг а хьоьгуш, ахча алсам 

а оьцуш. Бага шегахь кхаба хиъчахьана, — эвххьаза 
жоп делира к1анта.

— Ладог1ал, к1ант! — элира ас, цкъа а цунна ца 
хезначу тайпана. — Д1акхуссур ахь хьайн коьрта чуьра 
и «т1ак-мак» боху ойла! Хьайна г1енах а дага ца йог- 
rlypr! Хьо велла д1аваллалц диц ца дер ахь аттачу 
ахчано стаг атта х1аллакьвеш хилар. Зармин тайпа- 
тукхаман цхьаъ бен некъ цахилар. Хьаналчу къинхьега- 
ман некъ бу иза! Кхийтин хьо?!. — Ишттачу к1орша- 
маллица сацо дийзира сан к1ант. Х1инца нах а, тхо а 
реза долуш стаг хуьлуш лаьтта цунах!

— Бакъ ду иза, Зарма! — элира Тамарас. — Хьан 
к1ант ву, хир а ву адамаш реза долуш. Оцу хьан дашочу 
куьйгаша эчиг мел ийъина? Мел аьгна, хьекхна, сеттий- 
на, нисдина, хиттина?! Бслхалочун куьйгаша...

■— Шун кегийрхой а хир бу иштта! — жоп делира 
Зармас. — Хьан болх, хьекъал, хьуьнар ду царна масал 
гойтуш...

Иштта вовшашка диет а хилла, шай, Зармий вовшех 
д1асхьа къаьстинчул т1аьхьа а, ша йовхачу х1усаме 
кхаьчна парг1атйолуш а ойланаш еш яра Тамара: «Зар­
мин собар, балхо маззакъ волор, векъано, спортсмен 
санна, дег1ана аьндаже а, Нахъаьлла а хилар, г1илла- 
«хе хилар... Иштта волчу Жамин васт кхин ду, юьхь 
лрофессорачух тера ю, амма изза белхан хьуьнар ду...»

Г1орийна ло, шийла, тийна суьйре... Мелачу дахкарх 
чекх хьалха лампанийн з1аьнарш а етташ, Архарера 
гермчигахьа хьаьддера 1аьржа «Волга». Оьздачу ойла- 
нийн, г1улла>кхийн белхалой болчуьра ц1ехьа воьдуш 
вара Самид.

ВОВШИЙН ТЕРГО Е...

Заводе дуьххьара еанчу Анона тамашена г1овг1ане 
хийтира моторийн хедаш йоцу эшарш а, аьчгийн къер-

— Проектехь ма-гайттара завод йийр яц моьтту су­
па, — элира Хасис.

— Муха?! — ладуьйг1ира Самида.
— Литейний, формовочний цехаш еш хилча, церан 

баххаш д1ах1итто долор дара, — жоп делира Хасис. —. 
Нагахь и л-итейни цех еш а хилла, йина яьлча, цо ара- 
хоьцу йолу материал тоьар яра вайн а, луларчу а рес- 
публикийн ерриге а промышленни предприятешна... За­
вод, и цехаш а йоцуш, х1инца х1оьттинчу барамехь 
юьтуш хилча, кхузахь оьшшучу барамехь и материалам 
кхечу заводаша атта кхоьхьуьйтур ю...

Вист а ца хуьлуш Самида ойла йора керлачу дирек­
торо беанчу хааман. *

— Заводан маь1на... — эххар шабарш дира цо.
— Шен бараме хьаьжжина и маь1на хилаза йиш яц 

заводан, — жоп делира Хасис. — Технологех кхеторан 
г1уллакх а лар т1ехь дог1у. Иза лаахь дагахь а 1амалуш 
дерг ду. Ша кечъеш йолу машинам меже белхалочунна 
шен синхаамца гуш хиларан хьоле айъа беза уьш. Цуь- 
яан  хормий, барамаш, терзанан хьесап девзина ца 1аш, 
дикачу белхалочунна уьш го деган къайленца. Амма 
цГеххьашха хуьлуш да'ц иза. Юьхьанца ницкъ бо бел- 
халочунна ша еш йолчу машинийн чолхалло... Маши- 
нийн, механизмийн хьийзар, лелар, лестар, вовшахтий- 
саялар, цу т1е, уьш шен бехкенна талхар, кегъялар rle- 
нах а го белхалочунна...

Иштта шина накъосто буьйцурш бара заводера суьй- 
ренца шайн-шайн цГехьа оьхуш. Шайн хГусамашна аьт- 
техьа автобусара йоьссина ц1а йоьдучу Тамарин йовхачу 
эткашна к1елахь цЬшзара г1орийна ло. Б1аьсте йолучу 
ленахь ша Турпалийн г1алахь зударийн собранехь а, ор­
ден луш йоикхачу собранехь а, Лакхарчу Советан сес- 
.сехь а хиларан сурташ дагаоьхура цунна. «Болх бан, 
хаан дезарна иза 1амийна. Болх барх йоккхаеш, г1ул- 
лакх дика дан г1иртина. Изза бахьанехь оццул сии до- 
г1ий?!» — ойланаш йора цо. «Тамара, хьо ма ойлане 
яьлла?!» — шена юххехь Зармин аз хезира цунна.

— Цкъа делахь, сий лан хала ду, — жоп делира Та- 
марас. — Хийла ярташка а, меттигашка а кхерста а, 
собранешкахь президиумашкахь хиъна 1ен а карахдала 
деза. Цу т1е, оцу тхайн аьрхачу къоьнгийн доладар а 
ма ду сан яь1ни т1ехь!

— Тамара, хьо бакъ ю! — т1етайра Зарма. — Ишт- 
таниг 1отталуш хуьлу. Тхан кГант а хаавелира шен вуьр-

ш
х1итта шо кхочуш цхьана кхерстачу кегийчу нахах кхет- 

' Та... «К1ант, болх, дешар доцчу метте хьо кхерстар жим­
ма дитаза дер дац!» — элира ас цхьана сарахь иза ара- 
вала кечвелча. «Папа, ахь састенна гатдо?! — цецвелира 
иза. Арахьа дика т1ак1-мак яккха меттиг хааелла тху­
на! Аса шай-кай кхоьхьур ю хьуна!» Оьг1азвахарна 
хьере хуьлуш воллучу ас, халла собар а дина, хаьттира:

— Х1ун хилла?! Х1ун т1а>к-мак?!
— Цхьа меттиг ю къа к1езиг а хьоьгуш, ахча алсам 

а оьцуш. Бага шегахь кхаба хиъчахьана, — эвххьаза 
жоп делира к1анта.

— Ладог1ал, к1ант! — элира ас, цкъа а цунна ца 
хезначу тайпана. — Д1акхуссур ахь хьайн коьрта чуьра 
и «т1ак-мак» боху ойла! Хьайна г1енах а дага ца йог- 
<г1ург! Хьо велла д1аваллалц диц ца дер ахь аттачу 
ахчано стаг атта х1аллакьвеш хилар. Зармин тайпа-

■ тукхаман цхьаъ бен некъ цахилар. Хьаналчу къинхьега- 
ман некъ бу иза! Кхийтин хьо?!. — Ишттачу к1орша- 
маллица сацо дийзира сан к1ант. Х1инца нах а, тхо а 
реза долуш стаг хуьлуш лаьтта цунах!

— Бакъ ду иза, Зарма! — элира Тамарас. — Хьан 
к1ант ву, хир а ву адамаш реза долуш. Оцу хьан дашочу 
куьйгаша эчиг мел ийъина? Мел аьгна, хьекхна, сеттий- 
на, нисдина, хиттина?! Белхалочун куьйгаша...

1 '— Шун кегийрхой а хир бу иштта! — жоп делира 
Зармас. — Хьан болх, хьекъал, хьуьнар ду царна масал 

% хойтуш...
Иштта вовшашка диет а хилла, шай, Зармий вовшех 

д1асхьа къаьстинчул т1аьхьа а, ша йовхачу х1усаме 
кхаьчна парг1атйолуш а ойланаш еш яра Тамара: «Зар­
мин собар, балхо маззакъ волор, векъано, спортсмен 
.санна, дег1ана аьндаже а, т1ахъаьлла а хилар, г1илла- 
кхе хилар... Иштта волчу Жамин вает кхин ду, юьхь 
лрофессорачух тера ю, амма изза белхан хьуьнар ду...»-

Порийна ло, шийла, тийна суьйре... Мелачу дахкарх 
чекх хьалха лампанийн з1аьнарш а етташ, Архарера 
гермчигахьа хьаьддера 1аьржа «Волга». Оьздачу ойла- 
нийп, г1уллакхийн белхалой болчуьра ц1ехьа воьдуш 
вара Самид.

ВОВШИЙН ТЕРГО Е...

Заводе дуьххьара еанчу Анона тамашена г1овг1ане 
хийтира моторийн хедаш йоцу эшарш а, аьчгийн къер-

сиге татанаш а. Механо-сборочни цехехь цунна дийнна 
цхьа мог1а станокаш гора. Х1инцца барх1 класс чекхъ- 
яьккхинчу Анона хаьара уьш токарни станокаш хилар. 
Вайнехан зударш бара станокашна т1ехь белхаш беш’ 
Газеташ т1ехь, журналаш т1ехь шена хийлазза сурт ги- 
на йолу Азман сихха евзира цунна. Азмана дайн а, атта 
а куьйгаш лелор, ша-тайпа дайн дег1 меттахъхьадар — 
цо деш мел дерг исбаьхьа гора. Цуьнан машино цунна, 
цициго санна, туьйра дуьйцуш хетара, цуьнан белхан 
тийна йиш лекхаялар дезаделлера йо1ана. Машинан 
юьхьигаш горга йолу т1емаш а, горга чкъургаш а сел 
муьт1ахь яра Азманна. Иидаа яьлла машинан цхьа ме­
же юьстах а йиллина, стомма аьчган г1уй т1еч1аг1бира 
станокана Азмана. Цо меллаша хьовзийра къегаш болу 
чкъурган т1ам, эчиг хадош долу урс оцу аьчган горгачу 
г1уйнна T ie  a  x I o t t o h i .  Машино тамехь к1еда, тийна йиш 
йолийра, и г1уй а керчош. Цунах хьекхалора и ира урс, 
халла хаалуш беса к1айн к1ур а г1иттош. Аг1орхьа оь- 
гура сийна, бодане, хохан парддол юткъа эчиган яIа- 
луш йолу левчигаш... Секундана машина сецира. Йо1а- 
на гора тохара г1уй хиллачух йина к1айн лепаш йолу 
машинан башха меже.

йо1а ша тергал йой хиъна Азман, цуьнга а хьаьж- 
на, елакъежира.

— Ма сиха а, дика а йин ахьа xlapa, — элира йо1а.
— Хир доккхучо цхьана юьххье хир даьккхичхьана, 

кийчча ю! — жоп делира Азмана.
— Хьуна хаьий хир даккха а? — хаьттира йо1а.
— П ехь хаьа! — хаийтира Азмана. — Амма xlopa 

г1уллакхан а шен-шен белхало ву... Xlapa болх 1амо 
лаьа хьуна?

— Ч1ог1а! Сов ч1ог1а! — даггара жоп делира йо1а.— 
Ахьа со 1амор елара!

— 1амор ю! — жоп делира Азмана.
>— Делахь, со кхуза дЬаэца олу ас!
— Ала!
Ларамаза санна и къамел хезна волу инженер Ахь- 

мад Масаев велакъежира, дайчу боларахь цехера ара- 
яла сихъеллачу йо!ана т1аьхьа а хьоьжуш.

«Хир юй техьа кху жимачу йо1ах Азман санна къин- 
хьегаман турпалхо? — ойла йора Ахьмада. — «Сирлачу 
новкъа» ц1е йолу кино дага а еана, — «инженер хила а 
-мега», — ша-шега шабарш дир цо... Сох сел хьалхе 
хьакхаели xlapa цамгар. Диплом схьаэццалц массарех

лечкъийра цамгар. Больнице а вижийна, дешарх юкъах- 
вакхарна кхоьрура. Нефтеинститут чекхъяьккхича ша- 
рахь ломахь садаь1ира. Больницера оихха ара а ваьл­
ла, сурсатан лромышленностана машинаш ечу веара. 
1938-чу шарахь ахархочун доьзалехь вина. Ломан басе- 
не йиллина хаза юрт ю тхан Махкат1е... Б1аьстенца 
Vla-бзцо ялсаманех таръеш... Жима волуш дуьйна ги- 
,на аьхкенан довхачу деношкахь дас а, наха а дохнна 
докъарш кечдеш... Шийлачу шовданийн йистошкахь дит- 
тийн 1индаг1ашкахь са а до1уш... Деша дийзира 1944- 
чу шарахь дуьйна. Трактористийн курсаш. 1956'— 1958- 
чуй шерашкахь трактористан болх бира, суьйранна де- 
,ша а доьшуш... Веданан районерчу Тевзанахь цГенош 
дан дийзира. 1959— 1962-чуй шерашкахь советски эска- 
рехь г1уллакх дира. Эскарехь велир'а комсомоле... 
1968-чу шарахь нефтеинститут чекхъяьккхира. Т1аккха 
инженер, старший инженер... Амма ямарт цамгар шен 
(болх беш ю... Цамгар ч1аг1ъяларан миноташ т1ех1итти- 
ча, балхахь хьакъ доцург ш а далийтарна кхоьруш ма- 
хуьллу къийлалуш, садеттара Ахьмада... йоккхачу ой- 
ланца болх бора сарралц. Белхан де чекхдаьлча ц1а- 
воьдура оллалой, б1аьргийн гонаш 1аржлой, г1еллой. 
,Х1етте а т1аьхьатуьттура шена дарбанаш лелор. Боль- 
ницашкахула лела воьлча накъосташна ш а к1езиг хе- 
тарна кхоьрура. «Вон к1ант-м вацара Масин Ахьмад, 
шех старший инженер вешшехь, вуьйжи-кха, «т1аьхьа- 
ло йолуш белхало ца хилла, нана ма яларг!» — бохур 
•Ду моьттура. И цуьнгара хьал хаа а делла, т1евеара 
цунна Гелаев 1иса:

— Ахьмад, хьуна тхо муьлш ду моьтту?!
— Дика к1ентий дац шу?! — забар йира Ахьмада.
— Тхо дика кГентий ду! — баюкъал а жоп делира 

1исас. — Ахь тхаьш ца ларахь а!
— Ма алахьа, 1иса! i— элира Ахьмада. — И тайпа 

ойла шун хьокъехь еана а яц дага!
— Айхьа тхо адамаш ларахь, сихха яздел заявлени!
1— Х1ун заявлени?!
— Санаторе путевка ло алий!
Иштта ш егара хьал гучудаьлча, накъостий карийра 

Ахьмадна шеца хьалхачул а дика, г1иллакхе...
— Накъостийн тидамо лоьрашчул дика до суна дар- 

ба! .— дагахь ду Ахьмадна.
—- КЛентий, вовшийн терго е! — олуш 1едал ду 1исан.
К1ентий а, йо!арий а хуьлу башх-башха. Ахьмадан

терго 1исас йина и белхан де >а чекхделира. Еара суьд. 
ре. Тийна а, то дика д1акъевлина а долчу Ч1имлон кеч' 
динчу ц1а чохь Хаима а бохура:

— Вовшийн терго е!
>— Ян езаш ю-кха иза! — т1етайра Ч1иркъа.
(— Бакъ ду! — бохура Хагожа.
Тхьамда Хаим а волуш, охьахевшина бара уьш.
'—■ Ч1имло, xlapa ши стаг хьуна а вевза, — долийра 

Хаима эххар а. — Зармаг1аьрца д1а ца яхана и ворда 
кху шимий, щайший д1айолайолуьйтур. Xlapa шиъ, хаза 
болх а 1амош, малар юха а тоьхна, шайн баганаш шай- 
гахь а кхобуш, къонахий хил#...

— Со и шадерриге а гуш а, кхарех тешаш а ву! — 
жоп делира Ч1имлос. — Вайн болх боло де ма-,кхеччи 
со кийчча ву-кха!

— Делахь вайн кху сохьта кхин дийца х1ума дац, — 
элира Хагожа. — Оцу т1ехь барт хили. Хьо кхузахь 1аш 
велахь, Хаим, сой, Ч1иркъий д1ат1ор.

—  Мегар. Диканца голда! — жоп делира Хаима.
ЧГимлос Хагож, Ширкъий новкъаваьккхира. И шиъ

автобусаш совцучу вахара.
— Т1аккха, Ч1имло? — хаьттира хГусамдега Хаима, 

и вуха чувеъча. — Х1ун ду и оцу партийни конферен- 
цехь хилларг?!

— Шун заводан директор Хаси Тарамович партии 
обкоман бюрон член а, секретарь а хаьржина.

<— Ой, ахь х1ун дуьйцу?!.
— Вайшиъ х1окху чохь хилар санна, билггал бакъ- 

дерг ду-кха иза! — ч1аг1дира Шимлос. — Кхана газе- 
таша дерриге а дуьнене д1акхайкхон дерг ду иза!

— Т1аккха? Д1а муха яхана боху конференци? — 
юха а хаьттира Хаима.

|— Ва Хаим! Хьуна х1ун хилла?! — цецвелира 41мм- 
ло. — Хьо-м собар а, кхетам а болуш къонаха ма вара! 
Ой, хоьтту х1ума ду иза?!. Даьтта хьаькхна ворда сан­
на, хецна д1а дера яхана! Борх1алг1ачу пхеашеран план 
кхочушъеш а, уьссалг1ачу пхеашеран план «хочушъяр 
х1инца д1ахьош а тоьлларш хеста а беш. Иза дац вай 
дуьйцург. Архарски «Пищемаш» заводан директоран 
меттиг парг1ат йолуш хилар ду! Обкомана-м секретарь 
нисвели. Завод а мегар юй цхьа да воцуш?!

— Дера заводана а цхьа бакъахьара директор ба­
къахьа ма вара, — билгалдира Хаима.

|— Цуьнан г1айг1абар ду-кха сан дагахь а! — жоп

лИра Ч1имлос. — Хийрачу нахе йолуьйту меттиг яца- 
5а, да ват1арг!..
г  ЧГимло, цхьа м1ара тосиила иоцуш-м хир ма вац 
хьо?!

__ Сайн ницкъ кхочу лол тоьхна, — жоп делира 
щимлос. — Хьожур ву ша аьлла стаг а ву... Амма со 
тешац цуьнан ницкъ кхочург хиларх. Ахь а нека дан 
деза!

— П уллакх хили — лол тоьхнарг хьо ву, — элира 
Хаима. — Ца хили — ницкъ ца кхаьчнарг «и» ву.

,— Иштта дуьне ду-кха! — куьйгаш д1а-ехьа тесира 
ЧГимлос. — Ц у т1е, обком а, райком а ю-кха... Хьовсур 
вай... — Машинна хьалха шофер волу шен вешин к1ант 
а хаийна, Хаим, шай т1ехьа а хиъна, маьГ-маьГГе кхеташ 
волавелира ЧГимло...

Эххар дГакхечира. ЧГимлос яГница тГеийцира Хай­
ман тешамах долу жоп. Кечдинчу нГийно, дашо бос бол­
чу холхазан куйно, исбахьачу духаро, гГирсо гойтура 
хГусаман ден таро. Векъана-лекха стаг шуьйра хьаж, 
.боккха мара, сирделла даккхий мекхаш долуш вара. 
Цуьнан Гаьржа бГаьргаш хГилланца хьоьжура.

ЧГимлос, Хаимий шена тГе деана гГуллакх дийцича, 
ойла еш дГатийра иза.

I— Доцца аьлча, Хаим, хьох заводан директор варан 
пхьола ду-кха хГинца дан дезаш дерг! — меллаша хези­
ра стеган r lo p r la  аз.

I— Иза ду-кха! — даре дира Хаима.
- — Говзалла йоккха езаш пхьола ду-кха иза! — бил­

галдира хГусамдас.
— Бакъ ду, — тГетайра Хаим.
■— Говзалле хьожжий хуьлу-кха цуьнан мах а.
— Иза а бакъ ду, — юха а даре дира Хаима.
— Иза а ловр дара, — меллаша мекхех ка  хьаькхи- 

ра стага. — Оцу говзанчина тГе боьду некъ а шена харж 
йойтуш бацахьара!

I— Коган ял а лелаш ма хуьлу нахалахь, — реза хи­
лира Хаим.

— М аржа яГ! Сан зама дГайоьдуш лаьтта! — ойлан- 
Ча вистхилира хГусамда.

— Со хаъал хилчахьана а ву со ишттачу метте са- 
туьйсуш! Со валарг яГ, и директоран лекха гГант!..

Кхара деанарг дищделлачуха тайп-тайпана хабарш 
дуьйцуш Iapa стаг. Эххар юха а шаьш деанарг хьахий- 
ра Хаима.

— Говзаллий, коган ял вай хьахийра! — велакъе- 
жира важа.

— И пхьола аванс кара алссам езаш ду-кха.
Гота аьхча каралург лур, — элира Хаима. — Бер. 

кат чудерзийча важа а лур...
— Даьтта ца хьаькхча йолалуш яц-кха и гота.
— Гурахь илли эриг луш ахча а дац.
-—■ Директоралла ца деза хьуна?!
— Со директор х1отторан хьокъала боллу сацам 

схьаба! Догг1у ахча д1аэца!
•— Ой! Хьо а хилла нах саннарг! i— велавелира стаг.
— Я хьо со саннарг! — даре дира Хаима.
...Юьртбахаман техника* г1уллакхийн конторера

араволийла суьйренца нисделира Абу Сослаевичан. 
Лампанийн серло урамехь гГийло йолчу меттехь кхо 
жима стаг дуьхьал вог1ура цунна.

— К1ант, хьо-м хьайн элдарчу дег1ах мох кхоьтуьй- 
туш хуьлу сурт ду! — элира оцу кхааннах юккъе х1оьт- 
ти«а вог1учу лекхачо

Уьш шега луьйш хилар дагахь ггдоцуш, я уьш тергал 
а ца беш д1авоьдучу Абун пхьарс лецира оццу лекхачо.

— Къонаха, хьо-м к1енташца хьан-сан ала а ма ца 
веша! — олуш, сацийра цо Абу.

Ц1еххьашха ластийна пхьарс цуьнан буйнара маьр- 
ша а боккхуш, собарца, амма хаддош вистхилира Абу:

—■ И забарш кхечахь ер аша!
И  кхо жима стаг эвхьаза велавелира. Юккъерчу де- 

г1ахь а, шуьйра белшаш йолуш а волчо элира: — Тхоь- 
ца кура хабар ян г1оьртинарг Органо, т1е г1ум а туьй- 
суш, ша д1авуллу!..

— Дистина дацахь а ду цигахь дакъа д1ахьулдалла 
хи! — элира лекхачо.

|— Ой, и г1ум шайна т1е ца тиссийттал ницкъ хила 
ма беза шух х1орангахь а! — жоп делира Абус.

>— Сел аьрта хуьлу?!
1— Ма кхоам бара хьан!
— Интеллигент ма ву!
— Тхо а, нах а кхето!
Вовшийн дешнаш а цоьстуш, сихбелира уьш.
— Хьан г1айг1а ма бу оха беш берг! — элира ле- 

кхачо.
— Тхоьца договор дахь, волу к1елхьара! — билгал- 

дира белшаш шуьйра йолчо. — Я и хьайга кхийдо г1ул- 
лакх духататтахь а волу!

i— Тоьар! — велавелира Абу. — Яхийтал х1инца 
шайн алашаш!

__Хьажахьа! — Абуна меракГел п1елг кховдийра
лекхачо.

Аьрро куьйга катоьхна хулиганан пхьарс а хьовзош, 
аьтто буй тоьхна д1акхоьссира иза Абус.

,— Урс! — мохь а тоьхна, белшаш шуьйрачо кисана 
дсуьйг 1оьттира. Кхозлаг1а'Ниг аьчган г1аж а айъина чу- 
кхоссавелира.

Оццу секундехь маьхьарий хезира:
— Абу!
— Тхо дог1у!
Схьахьаьлхинчу адамийн татанаш гергадог1ура. Ху- 

лиганаш юьйхира, амма кхерамаш туьйсура цара:
— Бехк боккхур!
— Гур!
—■ Доькхур!
Пнсаш евдда сихха яйра.
Дегаза хетара Абуна оцу боьхачу х1уманашца шен 

дар-дацар I оттадал ар. Цуьнан дагара хууш санна, на- 
къосташа, цуьнга иза хьаха а ца деш, кхин къамелаш до- 
ра. Царех д1а а къаьстина, ша ц1а кхаьчча а вара Абу 
цхьа диларш шена кхетча санна вон хеташ... Шоллаг1чу 
классехь доьшуш йолу шен йо1, шуьйрра б1аьргаш а 
биллина, шега хьаьжча Абу велакъежира:

— Жим-т1ам к1адвелла хуьлу куц ду хьан папа!
Дехьа чу а вахана, т1ера бедарш д1а а яьхна, шкафа

чу уьш д1аоьхкира цо. Пижама а юьйхина, юьхь-куьг а 
йилина, газеташ, журналаш эцна, диван т1е аг1орвели- 
ра... Жимма 1ийна, метта велира. Амма наб кхета ца 
туьгура. Эххар а цхьа синтем боцу наб озийра цунна, 
заводан г1овг1а хезаш санна хеташ... Самавелира 1уьй- 
ранна. Сихха кечвелира балха ваха.

Доладелира заводан кхозлаг1чу директоран белхан 
Дуьххьарлера де.

Оццу дийнахь заводе веанчу Самидна конторан еха- 
чу сени чохь дуьхьалкхийтира Хаим. Цо Самиде к1еда- 
•мерза могуш-парг1ат хаьттира, т1аккха иза шен кабине­
те озийра.

1— Доккха маь1на долчех ю заводан къинхьегаман, 
алапийн отдел, — билгалдира партии райкоман секре- 
таро. — Дукха хан юй, накъост Маштохов, х1окху от­
делан начальник хьох вина?!

1— Кху шеран январехь ели соьга xlapa меттиг, —



жоп делира Хаима, и хаттар а дина, вистхила шен аьт- 
,то барх там хилла. — Хаси Тарамовича озийна со кху­
за. Дера вара иза кадраш шайн-шайн меттигашка нись- 
,ян сов дика хууш! Эрна дац иза партии обкоман секре­
тарь вина лакхаваккхар! Мел хала тойина д1ах1оттий- 
на цо xlapa завод. Х1инца кхин д1а г1уллакх тодан аьт- 
то бу. Керла директор а ву башха дика стаг. Совхозан 
коьрта инженер, юьртбахаман техникан хьаькам волуш 
белхаш бина, хьуна а ма-хаъара... Теллина аша ч1аг1- 
вина... Аса сайн ма-хуьллу болх бо, бийр а бу, Хаси Та- 
рамовичан а, шун а сайх болу тешам хьакъ болуш хи­
лар ч1аг1деш. Ницкъ ма-кхоччу rjp дийр ду керлачу ди­
ректория!..

Керла директор х1оттийна ша воккхавеш хиларан 
хьокъехь лерина къамел дира Хаима партии райкоман 
секретаре.

— Х1оранна а шен-шен г1уллакх ц1ена а, дика а 
кхочушдан лаар вайн юкъараллин г1иллакх ду, — эли­
ра Самида. — Адамийн дегнаш болх бан лууш хилар 
1алашдечех цхьаъ ду къинхьегаман хьесап нийса лелор. 
Белхалошна алапаш нийса далар... Баркалла, Хаим, ахь 
хаза къамел дин... Юха а гур вай, — аравала хьала- 
г1аьттира Самид.

— Баркалла хьуна ду! — т1аьхьавелира араволучу 
цунна Хаим. — Баркалла, иштта тхан rlaftrla бярня а, 
хаза хьехамаш барна а... Диканна голда!..

— Диканца голда!
Хаим, сени чуьра вуха а вирзина, шен кабинете ва- 

хара. Партин райкоман секретарь заводан директоран 
■кабинете вахара.

Пуллакхийн, декхарийн хьокъехь къамелаш дира цу 
шимма. Эххар а, цхьа а вист ца хуьлуш, к1еззиг хан 
елира.

— И дош хеташ-м ца боху ас, — доккха садаьккхи- 
ра Самида, — делахь а хьуна хиъча бакъахьа ду­
кха... — И дешнаш аьллачохь Самид к1еззиг соцунг1а 
хилира. Ойла йора: «Даиманна а нехан г1уллакхаш а 
деш, шен зовчкхан г1айг1абан мукъа а боцуш нах хуьлу. 
Къарлур воцуш ву олу ишттачу стагах. Xlapa Абу ву 
ишттачех. Цуьнан доттаг1а велахь, иза доттаг1а ву. 
Доттаг1а ву, и шен доттаг1а партина а, халкъана а пай- 
да беш мел ву. Цо беш болу некъ нийса бу. Амма и шен 
доттаг1а а кхоор воцуш ву, нагахь «за, г1алат а далий- 
тина, иза то а ца деш 1ен г!ортахь. Ишттачу киртигехь

Абу инзаре къиза ву...» КДеззлгчу секундашкахь иштта 
ойла кхерстинчул т1аьхьа юха а шен къамел дора пар- 
тин райкоман секретаре.

■— Сагатдан, иза дош хетан мегар дац! — ч1аг1дора 
цо. — Цхьа жунт анонимкаш язйина хьуна а, суна а... 
Ткъа царна юккъехь хьахо а там боцуш дерш а ду... 
Масала, хьо девнан стаг ву боху... Буй-т1ара ца кхоош... 
.Заводе кхачале ахь юьртбахаман техника зГиз йина... 
Цу т1е, нехан мехкаршний, къоначу жерошний т1екхов- 
да мало ца еш а ву боху хьо...

— Иовсарш я1! — Элира Абус, оьг1азаллехь лепа 
Шаьргаш гатт а беш. — Юртбахаман техниках, заводах 
кхоам бу моьттий хьуна цунна дагахь?!. Мила ю и пис?!.

Самидна гора цуьнан б1аьргашкахь а, ц1еххьашха 
басаяьллачу юьхьа т1ехь а йийцалур йоцуш йолчу г1ай- 
г1ин 1еткъар. И эладитанча мила ву х1инцца хаа йиш 
цахиларан 1азап дара Абун оьзда дог сел лазаме 1ов- 
жийнарг.

— Ша боьха х1ума хиларна, ша лелийначу ирчачу 
г1уллакхийн лар яйъархьама г1аьттина цхьа иммансиз 
хила а тарло, шена гонах писаш а ийзош, — жоп дели­
ра Самида. — Ишттаниг цкъацкъа мостаг1чул а кхера­
ме хуьлу!

— Iopa муха воккхур ву?! — ларамаза эккхийтира 
Абус.

— Муха?!
— Иза сихха ца хила там бу, — меллаша билгалди­

ра Самида. — Ма-дарра аьлча, ишттачунна ца тоьхначу 
буйнах дан х1умма а дацара... Амма вайшиннан декхар 
диканна а, вонна а оцу хулиганашна аьттехьа ца эхар 
ду-кха. Муха нисделира ахь сийсара царех цхьанна буй 
тоьхна церг яккхар?!. Кхин масех мал а еш?..

— Цара а яздина? — хаьттира Абус.
— Уьш гучубовла лууш боцчух тера ду, — жоп де­

лира Самида. — Анонимщико яздина иза а оийссарехь, 
1уьйренан почтица схьакхоччург...

,  ̂ Т1аккха Абус ма-ярра д1айийцира шена сийсара 
йина провокаци.

—̂ И тайпа провокацеш тоххарехь дуьйна а гучу- 
йийлла меттигаш ю, — хаийтира Самида. — Вай сема 
хила деза. Мегар дац царна бахьана далийта...

— Кхета со, — меллаша жоп делира Абус. — Амма 
тамаша бу-кха и писаш сел эвхьаза лела яхьар!..

— Царех кхетамо совцо езарш а ю! — жоп делира



Самида. — ТаГзарца совцон ерш а ю. Шинна а декъехь 
бан беза болх вайна т1ехь бу...

Кхин а тайп-тайпана а, сихха дан дезачу г1уллакхех 
дозуш а дерш а хьахийна, партии райкоман секретарь 
д1авахара. Самид новкъа а ваьккхина, Абу белхан ке- 
хаташна т1евирзира. Заводера сарахь ц1а вахча а наб 
■йоцуш, заводан балхах дозуш долу г1уллакхаш д«ш 
сатасаре волура Абу. Цкъа а вуьжуш а воцуш санна 
хетара иза. Цуьнан к1адвалар доцуш болу къинхьегам 
гора белхалошна а, специалисташна а. Цунах 1ама а 
г1ерташ, теша а тешаш айъира цара xlopa дийнан а 
жигаралла. Иштта болх кхехкаш дукха денош довлале 
цхьана дийнахь цецваьлла хьоьжура Абу шена хьалха 
стоьл т1ехь 1уьллучу кехате...

Иштта иза 1ачу хенахь чувеара Хаим:
— Кехаташ д1адахьа мегар дуй ас?! — хаьттира цо.
— Охьахаал! — шен стоьлана дуьхьал лаьттачу 

г1анта уьшар йира Абус. Т1аккха Хаим, директорна т1е 
а вирзина, оцу г1анта хиира.

— Хаим Маштохович, — собарца долийра Абус. — 
Наха хьуна цхьацца аьрзнаш дича царех юьхьанца ца 
тешаш вара со...

— Нах-м дера 1ийр бац юьхьанца а, т1аьхьенца а 
цхьацций, шишший йийцанза! — куьг ластийра Хаи­
ма. — Ла а ма дег1а эладитанашка! Вай мукъа дац эр­
на хабарш йийца!

— Делахь а, цхьа тамашена хийти суна нахах цхьа- 
болчара алапаш т1ехь шайна еш йолу хьарамлонаш хье- 
хор, — меллаша билгалдира Абус.

— Абу Сослаевич, хьо хьекъал долуш стаг ма ву! — 
к1еда-мерза вист а хуьлуш, беро санна, шен 1ахарчух 
тера баьццара б1аьргаш хьовсийра цуьнга Хаима. — 
Дера хир яц-кха оцу эладитанчаша хьан ойла хьовзий- 
на-м...

— Х1ай къонаха, хабар хабар ма ду, — собарах ца 
воха а гГерташ, жоп делира Абус. — Гуш дерг гуш ма 
ду... И хьайн корта ларбехьа хьийзарх. Муха мегар ду 
белхалочунна шена догг1ург д1а ца дала?! Хьаналчу 
стагана догГург д1а ца лучо ца дог1учунна, хьарамчун- 
на ца догГург дала тарло!

— Ой, дакъаза ма вала хьо, Абу Сослаевич, хьо схьа 
а кхачале сох шекъвуьйлуш вац?! — карзахвелира Ха­
им. — Ларлолахь, сан доттаг1а! Ас тар а луш, хьол бак- 
кхийчаьрца а белхаш бина хьуна!

200



в
,—< Церан карахдаьлла хьо шен зилехь латто, — элира 

А бус. — Со керла волу дела зуьйш хир хьо. Я со аьрта 
ларарца ишттанаш мегар ду моьттина хьуна. Мухха де­
лахь а, и г1алат сихонца тоде. Кхул т1аьхьа ишттаниг 
суна...

— Собар, доттаг1а! Сих ма лолахь! — цуьнан дош а 
хадош, долийра Хаима. — Хаси Тарамовична а, кест- 
кеста кхуза лесташ волчу Самидна а со дика вевзаш ву 
хьуна! Царна а товр дац ахь иштта, чу а хахкавелла, 
суна т1ехь доцург айъича...

v— Хьо царна ма-варра ца вевзина, — собарца жоп 
делира Абус. — Шоллаг1а делахь, со хьуна а, нахана а 
чухехкалуш вац. Кхоллаг1а делахь, хьоьга хьайн г1ул- 
лакх хьанал леладе аларх уьш а, кхиболу хьаькамаш а 
оьг1азбаха бахьана а дац, — Абус, кехаташ юккъера 
цхьа кехат схьа а эцна, Хаимна хьалхатеттира. — Хьа- 
жал, xlapa ю ахь кечйина наряд. Цехан мастеро телли- 
на, шен хьесап цу т1е д1а а яздина! Башхо мел ю?!

— Цхьанхьа г1алат нисделлехь хьовсур, — к1еззиг 
масла1ате веара Хаим. — Амма, х1ун ду, мила ду хиъ- 
на а валале куьйгалхо сихвалар а ма ду кхераме...

— Сайн г1айг1а ас бер! — шийлла а, хаддош а жоп 
делира Абус. — Tie, хГинца даре даран меттана, эхь хе- 
тараи меттана юьйцург х1ун ю! Даймехкан т1еман да- 
къалацархочун, воккхачу стеган беттан алапехь диъ 
туьма лахдинчо х1ун дийр дац?!

— Учетчикан г1алат! — олуш, бос байра Хайман.
!— Цхьа г1алат хилла Iай! — кхин масех наряд Ха­

имна хьалха тесира Абус. — Ткъа xlapa? Xlapa?! Xla­
pa?!.. Тоьар!.. Кхин цхьа зирх ахь талхийна меттиг хи­
лахь, х1окху заводал ч1ог1а ларъечу метге хохкур ву 
хьо!

1— Со цхьаъ аьшнаш вина ца 1а х1инца! — Эккхий­
тира Хаима. — Партис а, халкъо а лоруш долу сийлахь 
адамаш...

— Уьш йорах хичаш ю! — куьг ластийра Абус. — 
Демагогех ворда хир яц! Xlapa кехаташ а эций валал 
ара! Тодел сихха! Ларлур хьо!

Кехаташ юккъехь долу можа мужалташ а эцна, Ха­
им сихха аравелира. Карзахдаьлла дог тедан г1ерташ, 
Абу кабинетерчу кузан новкъахула д1асаволавелира...

Директоро шен жуликалла сел сиха 1ораяккхаро 1а- 
дийначу Хаима учетчикана дов а дира, шен бехк цунна 
Tie а туьттуш, и г1алаташ сихха тодар т1е а диллира.

Шен белхан меттехь стоьл т1е пхьаьрсийн голаш a rlop- 
тийна, шинна а куьйга корта а лаьцна, ойла ян хиира 
иза. Ша белхалошна везийта г1ерташ биттина лол а, 
цаьрца йолу юкъаметтиг дика хилар а дагалоьцура цо. 
Цхьамог1а белхалойн васташ кхерстира цуьнан ойла- 
нехь. Уьш шена гуш, церан аьзнаш хезаш санна хе­
тара цунна!.. Цаьрца долу гергарлонаш сихха ч1аг1да- 
ран кепаш дагалоьцура цо... Слесарь-инструменталь­
щик, цехан комсорг Цукаев Амад а ву хьалавала ме- 
.гаш, — ойла йора цо. — Жима велахь а, эххар а. Суьй- 
ранна доьшу нефтяной институтехь. Цо rlo дер кегийр- 
хошлахь орам таса... Директорца тар ду хала... Кеп ло- 
хур... Параваьлла спортсмен, -*дика белхало Тасаев 
Амад. Дика г1ортор хир ю. Коллективна уьйр ч1аг1ъел- 
ча директорца товр вара...

—■ Хаим Маштохович! Xlapa инструкци хьоьга яла 
езаш хилла! — цуьнан ойла а хадош, к1еда-мерза йист­
хилира лекхочу дег1ахь, 1аьржа б1аьрг-ц1оцкъам до­
луш йолу, юткъо къона зуда. Кехаташ чохь долу йоккха 
пакет Хаимна хьалха охьайиллира цо.

— Баркалла, Тумиша, баркалла! — к1еда-г1иллакхе 
вистхилира Хаим. — Хьо дукха сиха яцахь, к1еззиг охьа- 
лахъялар доьху ас!..

— Со ладуг1уш ю-кха, — олуш, Хайман стоьлана 
хьалха лаьттачу г1анта меллаша охьахиира Тумиша.

— Хаза зама ю xlapa, Тумиша! — долийра цо. Дашо 
гуьйре! Вайнаха аьлла ца 1аш, кхечу къаьмнаша олу 
•иштта... Беркате зама ю!..

— Ю-кха! — тГетайра Тумиша, иза соцунг1а 
хилча.

— Х1ай-х1ай! Можа хьаьжк1ийн баьрзнаш, церан 
дашо буьртигаш лепар! Подмийн, чан можа такхораш, 
холош! Хохийн деха можа кочарш! Кхоьш. Мажделла 
г1аш!.. Хаза ю дашо гуьйре!..

— Ю-кха! — шоллаг1а а тГетайра цунна Тумиша, цо 
,х1ун дуьйцу хаа а г1ерташ.

— Амма цул а хаза ю-кха советски зуда-ламанхо! — 
даггара элира Хаима. — Иза лакхайоккхуш долу совет­
ски 1едал! Вайн г1арабевлларш: Азман, Тамара, Хеди... 
Масана бу уьш?! Механизации хьееапийн техникум 
чекхъяьккхина, кхин д1а а 1емаш йолу хьо, Тумиша! 
Хьо, планови отделан старший экономист йолу! Хьо тху­
на дан rlo а долуш кестта д!ах1уттур ю! Х1инццехь

дуьйна а вовшийн г1ортораш хила еза вай!.. Сан аьтто 
хир бу хьан аьтто бан!.. Хьо лакхайолуш го суна... Хьох 
куралла йо оха!..

— Баркалла! Х1ун ду х1ин'ца соьгара оьшург? — 
хаьттира Тумишае.

1— Сайн rlaftrla хьоьга ялхо лаар ду сан дагахь! — 
жоп делира Хаима.

— Х1ун г1айг1а?!
— Тумиша, оцу кегийчу учетчикаша дина г1алаташ 

ас таллаза даьхьи директорна т1е, — хаийтира Хаи­
ма. — Цхьацца сингаттамаша корта хьовзийна дели соь­
гара иза. И бераш бехке дан б1ег1ийла ца хеташ, и rla- 
лат сайна т1еэцарца оьг1аз'вахийти ас директор. И ша- 
дерриге а цунна дийцар оьзда дац! Амма хьуна иза 
дийцаро сайна синтем барга дог дохуш далхадо ас 
хьоьга!

— Кхета со, — меллаша жоп делира Тумишае. — 
Зуламечу ойланца далийтина г1алат ма дац иза. Цу 
т1е, иза тодан тарлуш а ду. Директор кхетор ву оцу бал- 
хах...

— Яха дукха! — там хилира Хаимна. — Шух ваьл- 
ла ваха меттиг яц сан. Вовшийн г1ортораш ма ю вай!.. 
Сан дог маршадаьккхи ахь! Хьуна а, хьо санначарна а 
сайн дог-ойла хаа лууш ву со. Баркалла!

t— Сох а тешна, иза хьахорна хьуна ду сан баркал­
ла! — олуш, Тумиша, хьала а г1аьттина, д1аяхара.

Тумишига санна, г1иллакхе къамелаш а деш, цхьац­
ца нахаца дагавуьйлуш лела Хаим болх беш волчу Са- 
рапна т1е1оттавелира:

— Сарап, сарахь хьоьца дан дезаш къамел ду сан,— 
элира Хаима. — Тарлахь со волчу вар доьху ас.

— Мегар!..
Йиллинчу хенахь Сарап веара Хаим волчу.
И шиъ охьахиира стоьлана дехьий, сехьий.
— Х1ун йоу? Х1ун молу?! — хаьттира Хаима.
— Баркалла. Юуш-молуш зама ца йойъур вай, — 

собарца жоп делира Сарапа. — Пуллакхах аьр вай. 
Т1аккха? Д1аваха сихо ву со.

Хаима ша Тумишига а, кхечаьрга а динна къамел 
Кхин а тодина а, дахдина а хазийтира Сарапна. И даьл- 
ла г1алаташ шен бехкенна цахилар а хьехош.

|— Дийцина велин хьо? — хаьттира Сарапа, мацца а 
Хаима шен къамел сацийтича.

— Вели!

— Иза суна стенна дуьйцу ахьа? — меллаша хаьтти­
ра Сарапа.

— Ой, хьуна муха ца дуьйцу ас иза! — куьйгаш 
д1асхьа тесира Хаима. — Доттаг1ий ма ду вай! Хьо 
цкъачунна ойланаш еш велахь а... Сан дог-ойла хьоьца 
долчунна хийцалур йоцуш ма ю!..

— Заводан массо а белхалошна дийца долийнарг а, 
маесарна а бакъ хета луург а ду-кха х1инца ахь суна 
дийцинарг? — меллаша хаьттира Сарала.

—• Ца теша хьо? — цецвелира Хаим.
— Ца теша, — доцца жоп делира Сарапа.
— Х1унда? — дехаран битамехь юха а хаьттира.
— Сайна хьо вевза дела. *
— Суна хьо а ма вевза! — куьг тесира Хаима. — 

Х1етте а со хьох ма теша!
— Со хьо а, адам а сайх тешийта г1ерташ вац! — 

элира Сарапа. — Хьо ву. Иза йоккха башхо ю. Амма ас 
хьоьга бен ца юьйцуш аг1онаш ю сан ойланийн. Уьш 
юьйцу, хьуна со вевза дела.

— Хьо кхетамо ма валийна белхалочун дарже! — 
билгалдира Хаима. — Кхетамо со а вало ца мега керла­
чу некъе?!

— Мега, — жоп делира Сарапа. — Хьо а, милла а 
вало мега. Амма оцу магарний, стеган лаамний юккъехь 
чолхе галморзахаллаш хуьлу. Сайн хьекъалехь а, ойла- 
нехь а, дахарехь а, сайх 1иттаделлачу г1уллакхашкахь а 
хилларг, лелларг талларо ша-тайпа само елла суна. 
Оцу самонехь хаало, хьо х1инца а ца ваьлла хьайн не- 
къах маьрша... Цунах маьрша валлалц хуур дац, хьан 
«срлачу новкъа вала карахдер ду, я хьо каглур ву!

— Шайх ву хьо?! — ца вешаш велавала г1оьртира 
Хаям. — Хьо-м распнсани а х1оттийна 1аш хилла сох 
хиндолчу дерригенна а!

— Шайх хила хьашт дац хьан 1алашо евзаш вол­
чунна, — жоп делира Сарапа. — Шен 1алашоне кхача 
ша пайда оьцуш йолу коьчалш, кепаш, таронаш шаерри- 
ге а кхачийна йовллалц стага атта ца лоху шоллаг1а 
некъ... Хьан г1ирс х1инца а кхачоза бу! Цундела суна 
хала ду эххар а ахь хьокху долу нека довза...

1— Ахь дийцарехь, со тешам боцуш ву-кха?!.
— Тешам буйнбац бохург вайшинна башх-башха 

маь1не ду, — билгалдира Сарапа. — Тийначу эвланкол- 
хозан председателей меттиг паргГатъяьлча, и меттиг 
езаш хилира сан доттаг1ех цхьаъ. Суна а, цунна а вев-

заш вара х1етахь райисполкоман председатель. Оцу 
хьаьиамана т1е со вахийтира доттаг1чо... «Де дика хуьл­
да хьай, тхан дика хьаькам!» — аьлла, чувахара со цуь­
нан нисъеллачу, йоккхачу кабинетана.

— Дикаица вехалда, Сарап! — олуш, хьала а г1аьт- 
тина, куьйга уьшар йина, шена дуьхьал лаьттачу г1анта 
со охьахаийтира цо... — «Т1аккха? Схьадийцал!» — эли­
ра цо.

— И хьан доттаг1а ву-кха оцу Тийначу эвлан кол­
хозан г1уллакх тодаза ца 1аш! — хаийтира ас.

— Иза а хила тарлучех ду, — собарца жоп делира 
хьаькамо. — Амма оцу кадран политика иштта хила 
езаран бахьана дуй?..

«Бахьана ца хилча, эрна бага стенна етта?» — олуш, 
конверт чохь ахча хьалха тесира ас цунна. Xlapa ворх1 
эзар туьма а ду. Кхул а мехала вайн гергарло а ду!

— Xlapa а дика ахча ду, — элира хьаькамо. — Кхул 
доккха вайна юкъара гергарло хиларна а со даре деш 
ву. Амма оцу вайшинан доттаг1чуьнга кхул дукха луш 
берш а бу ала... «Xlapa хьуний, xlapa-суний» бохургбен 
мах бац... Гуьйренан де санна, йоькханий, йочаний хий- 
цалуш дуьне ду xlapa, Хаим. Хьан г1уллакх к1оргачу 
оран бух санна бодане ду!..

Иштта цхьацца хабарш а дийцина, шаьш д1асакъаь- 
сташ, ша-тайпа шело хааелира шен кийрахь Хаимна. 
Цунна хаалора шен 1алашо айпаш долуш хилар...

Новкъа воьдучу Сарапна гора заводан директор чохь 
1аш волчу ц1ийнан корах араетталучу серлонан аса. 
Стоьл т1е тайп-тайпана схемаш, чертежаш, хьесапаш 
т1еяз!дина долу кехаташ даржийна 1аш хир ву иза. 
Иштта партии некъе диллича, Жебир тешам боцуш ву, 
цо кхаьънаш эцарна. Амма Советски 1едалехьа гГо док- 
кхуш летта вала карахдер дарий цуьнан?! Цхьа а шеко 
йоцуш дер дара!

— Багахь цхьаъ, дагахь кхин хила тарлац бохуш ма 
вара хьо?! — велавелира Хаим.

— Цу т1ехь Жебирг1ар саннарш бицбарна со rla- 
латваьлла, — даре дира Сарапа. — Ткъа Зармий, Бек- 
кий саннарш ишттачех беттарна хьо г1алатваьлла.

Цхьа а вист ца хуьлуш Iapa и шиъ. Ойла йора Са­
рапа...

...Директорна хьалхарчу оцу кехаташлахь дара Ту- 
мишас дина хьесапаш а...

Директоро ойла йора заводан производствон, баха-

!ман г1уллакхашна масех шо чулоцуш перспективни пла­
наш х1итто йолчу таронийн а, оьшучийн а... Сихха хар- 
жа безара заводерчу дерриге а адамех, церан говзал- 
лех, машинех, берриге а г1ирсех, материалех уггаре а 
лайдехь хин йолчу кепехь пайдаэцаран некъ. Цунах до- 
зуш лоьрура директоро къинхьегаман эвсаралла лакха- 
яккхаран некъаш, производствон продукци арахецар 
сихдар, материалаш ма-хуьллу кхоор. Тумишас дуьххьа- 
ра x I o t to ih  йолчу техпромфинпланан хьесапаш толлура 
директоре, тоян ба'къахьа хета меттигаш билгал а еш. 
Къоначу зудчо техникумехь 1амийна теори х1инца за­
водехь цо дуьххьара дахаре ерзош хилар дагахь а до­
луш. Керла арахоьцуш йолчу маЛинийн, механизмийн 
мехаш муха х1иттийна а, материалах йина харжаш ле- 
рар а, адамийн ницкъ а, электроницкъ а мел механ бу 
а хьесапашкахь муха го а, заводан хьолан г1уллакх му­
ха xlyrry а толлура Абус. Цаьрца цхьаьна толлура ста- 
нокийн, механизмийн, коьчалийн балхахь къанъяларо 
,заводана дина а, деш долу а, дендолу а зен мел ду...
I И талламаш беш 1аччохь шен ши пхьарс стоьл т1е 
биллира Абус, т1аккха ша буьллий а ца хууш корта оцу 
лхьаьрсаш т1е биллира. Наб кхийтира. Набарх а и шен 
болх д1акхоьхьуш вара заводан къона директор, самах 
санна, сирлачу хьекъалца. Алапнйн, планийн г1улла- 
кхаш толлура цо. Болатан ша волуш санна, халонаш 
ловш волу стаг набаро шен некъашца вуьгура...

...Денош д1аоьхура...
Ч1имлон г1оьнца шена карийначу электричествон 

белхан дикачу пхьераца бовзам тесна, к1еззиг хенахь 
цуьнга г1еххьа х1ума а яккхийтина, и зен г1оьртира Ха­
им. Эххар а Хаима цуьнга шен 1алашо д1акъадийра. 
Пхьеро, ша реза велахь а, ойла яйта шега а аьлла, цу 
шимма вовшахкхета меттиг а, хан а билгалйира. Эххар 
а вокзалан буфетехь стоьлана дехьий, сехьий охьахиира 
,и шиъ.

— Т1аккха?! — хаьттира Хаима, тоххарехь долийна 
къамел шаьш д1ахьош долуш санна.

■— Вайшиъ воцчунна хаьий и заказ ахьа соьга къа- 
дийний?! — хаьттира пхьеро.

— Цхьанна а хууш дац! — ч1аг1дира Хаима.
— Ч1имло ма ву вай довзийтинарг!
— Ч1имлона кхунах х1ума хаа хьашт дац.
— Недачу г1уллакхах ларлуш ву хьуна со! — хаий­

тира пхьеро.

Вай а ду ишттаниг ца дезаш! — жоп делира Хаи- 
:ала- \  Кхерор, лазор, къовзор, сонта «аккхар, г1алат 
раккх^ф! Масана ду дика х1уманаш?

— Уьш шадерриге а башха безамехь г1уллакхаш 
nv! — эднра пхьеро. — Со электричеством специа­
лист ву...\

Кхузахь пхьеро велча д1аболла чим а ца карочу да­
ло тарло-кха...

‘— Цига а ца долуьйтуш дер вай г1уллакх! — элира 
Хаима. — Кхераме доцчу тайпана... Хьа'йна эшахь, на- 
къост айхьа лохур ахь!

— Меттиг ган езар ю суна сихха, — элира пхьеро. — 
Д ен  дерг доккха х1ума дацахь а, деш дерг бехке г1ул- 
лакх ду...

— Меттиг ган аьтто а бийр бу, — жоп делира Хаи­
ма. — Мах бийца дезар ду...

Адам гергахьа нисделча хабар кхечу экъан т1е а док- 
кхуш д1ахьора шайн дийцар пхьерой, Хаимий...

...Буфетера ара а ваьлла, ша новкъа волуш, Хаима 
ойла йира, Ч1имло волчу а кхеташ, ц1ехьа ваха. Жимма 
доьттина рюмки чохь коньяк а долуш, ша шашлык юуш 
1аш карийра цунна Ч1имло.

— Дейиса хьо берзан! — велавелира Хаим. — Борз 
санна, къонаха хилла хьо, Ч1имло!

— Цхьа лол бу! — велакъеж'Ира Ч1имло. — Толлан 
багара гарзан сег1аз санна, вайгара меттигаш ц1алц- 
•ц1ехь д1а а оьцуш 1аш болу нах бу-кха кура кой!

‘— Иштта дуьне ду-кха! — велакъежира Хаим. — 
■Церан ма хуьлу цатамаш 1уьйшийла... Мацвелча белха- 
ло а ма вуху г1иллакхах...

— Цара бер шайн rlafirla! — элира Ч1имлос. — Кад 
молий ахь?

— Цхьа т1адам мер! — юха а велакъежира Хаим.

Ю ККЪЕХУ Л А Х И Л Л А Р Г

Абу Сослаевич заводан белхан схемаш т1ехь болх 
беш волуш буьйса юкъал т1ехъелира. Юеззиг секун- 
Дашна корта хьала таЬийначу цунна дехьа чуьра схьа 
тийналлехь хезара бераший, церан къинхетамечу нанас- 
сий набарх садоь1уш... Шайн заводан инженеоийн гов- 
заллин таронийн дозанаш мел-х1ун ду лоьрура цо юха 
а... «Дерриге а г1уллакхийн тайп-тайпана аг1онаш чу а 
лоцущ долу керланиг лоьхучохь мела хуьлу даиманна

а цхьана говзаллина т1ехь болх беш кхиъна специалист. 
Заводан шина а цехан ерриге а участкийн дерриге а 
г1уллакхаш цхьанаметта ган, церан башхонийн лехамащ 
бовза 1амо дезар ду хГинца кхузара специалисташ... 
Амма, шайн говзаллин буткъа лехамаш лах а ца беш, 
дгелхо а, заводан юкъарчу 1алашоне хьаьжжина, к1арг 
а беш, — шен ойла д1аязйора Абус, — дикка шераш­
кахь марзделлачунна нацкъара валар хала хилар диц а 
ца деш, 1амо беза технически говзаллех, 1илманах 
пайда эцарна т1ехь урхалла дан... Иза марз а 
деш...»

Иштта ша-тайпа яккхий 1алашонаш атта кхетачу ке- 
пе ерзош, билггал долчу заводан производствон г1ул- 
лакхех юзуш, дан хьакъ дерш д1аяздеш Абу Сослаевич 
1ачу хенахь буьйсанна ши сахьт даьлла карийра цунна, 
,ша сахьте б1аьрг туххушехь. Оццу секундехь цунна 
хьалхахь телефон йийкира. Бераш, х1усамнаний сама- 
довларна кхоьруш, трубка буйна юккъе ерзийна бете а 
■яьхьна, иза меллаша вистхилира:

— Ладуг1уш ву!
f— Хан яьллачу хенахь хьан сагатдар бакъахьа до- 

ций хууш, ладийгГи оха! — дегош аз хезара воьхна хе- 
талучу хехочун Мумадин. — Вайн завод электроз1енах 
д1ахади'йна... Цхьа а серло яц. Телефоно болх ца бо. 
Шекаран заводера луьйш ву со. Х1умма а гуш цахилар- 
на завод ларъян хала ду...

— Цхьаъ ков л ар деш, важа меттигана го бохуш ший 
а сема хила! — буьйр дира заводан директоро. — Со 
х1инцца д1авог1у!

Доккха са а даьккхина, трубка охьайиллира Абус.
— Х1ун ду хилларг? — гГийлла шабарш а деш не1а- 

ре х1оьттира х1усамнана.
Абуна цецъялар а, йоьхна хилар а гора цуьнан 1аьр- 

жачу б1аьргашкахь...
— Доккха хТума дац! — иштта шабаршца жоп де­

лира Абус, сихха бедарш т1е а юхуш. Бераш сама ма да- 
ха! Охьайижа. Со кестта вухавог1ур ву. Заводехь лам- 
ланаш телхина хуьлу куц ду...

— Ой, хьо монтер-м вац?! — элира зудчо, шен къо­
начу майрачун б1аьргашна гонах дийшина кегий тача- 
наш тергал а деш. — Оцу заводе а хьажийна, и дика 
болх ма бин белира-'кха хьуна! Де а, буьйса а, син­
тем а...

Щеххьашха легашка шед а х!оьттина, д!атийра шен

майрачунна атта додийла хууш йолу къиихетаме оьзда 
зуда.

— Х1умма а дац. Са ма гатде! — цуьнан дог зца 
(г1ертара Абу. — Х1инцца схьавог1ур ву. Мила ву ца 
хуучунна не1 ма елла. Бераш дийшинчохь 1алашде... — 
Бедарш т1ехула сихха плащ а юьйхина, таллархойн топ 
а эцна, Абу д1ахьаыдира милиции герггарчу посте. Ми- 
лицера а, электроцентралкера а орца а дехна, сихха 
,д1акхечира иза буьйсанан бодано хьулйинчу заводе. Хе- 
хочо хьакхаран чиркх белира цуьнга. И чиркх а латий- 
на, шен кабинете вахара иза. Телефон болх беш яцара. 
Завод ларъян милицис rlo дора. Сихха орцах кхаьчначу 
монтерашна карош дацара электроз1енехь айп. Кабель 
мичахь телхина хаа Нертара уьш х1инца. Абус сихха 
тракторан мотор кечйира, белхалошка rlo а дойтуш, 
ца торуш йол-йолчу меттехь лампанийн серло ян. И 
г1уллакх дина Абу а, цуьнан накъостий а бовллушехь, 
•сатесира. Дог1уш долу дог1а сихделира. Ирча а, кхоьли- 
на а, йочане а и 1уьйре ша-тайпа г1айг1ане хийтира Абу- 
на. «Ой, сел атта а, хьалхе а-м вухург хир ма вац», — 
ойла цуьнан хуьллучу секундехь схьакхечира Жама а, 
Зарма а. Абу белхан сихалло, кхин ойла ян ца вуьтуш, 
,шегахьа верзийра. Иза а, цуьнан накъостий а, монте­
рашна rlo а деш, авари хилла меттиг лоьхуш бара. Ам­
ма цуьнан духах ца кхуьура. Белхан де долалу сахьт 
•деара. Заводе гулбелира белхалой. Амма мотораш, ма- 
шинаш, елча санна, тийна лаьттара. Коммунистех, ком- 
сомольцех цхьаберш а, иштта жигара говзанчаш а за- 
водехь а совцийна, директоро важаберш берриге а 
шайн-шайн ц1а бахийтира.

Дукхах болчу белхалойн де эрна дайра. Иштта дай­
ра кхин масех де а.

Б1аьргаш ц1ийбелла, на6  ца яр 1аьткъина, дикка аз- 
велла директор вара ишттачу кепехь гуш волу Жамин, 
Зармий тергалвеш. Эххар а хьалхах1оттийра директоро 
керла декхар:

— Накъостий, вай къахьийги, амма 1алашоне кхо- 
.чуш дац, — элира цо. — Лаахь а, ца лаахь а даза ца 
даьндерг ду кабель лаьттах йоллу некъ, электрозГенан 
муш биллина некъ, бульдозершца ахкар!

Kloprra, йоккха саьнгар а йоккхуш болх бора буль- 
•Дозерша. Дехха ор даьккхинчул т1аьхьа карийра и ка­
бель, стомма металлически серийн муш, цестина мет­
тиг. И цестинчу а хьуьйсуш цецбуьйлура Зармаг1ар:

— Латта дика т1ехьакхаро а, йочано а ч1ог1а д1а- 
лачкъийна хилла xlapa зулам дина меттиг, — элира 
Зармас.

— И шаберриге а хууш-лоруш бина болх бу! — тГе­
тайра Жама.

— Тамаша бу сел сийдоцург дан карахдалар! — цец- 
вуьйлура Тасов Бек.

— Х1аъа! Электрикаш керла муш хуттуш бохку!
— Авари д1аели!
— Собар...
— Тахана болх болор бу...
Вовшашка дешнаш кхуьссура оцу аварис дегнаш до- 

хийна хиллачу белхалоша. Уьш нкуза бахказа 1е ца 
беллера, муш цестина меттиг гучуялар ма-хмъинехь.

— К1ентий, х1инца ялтех, чорпех тасалу хан хи­
ли! — аьлла, столовехьа волавелира Бек. — Балхах 
тасадала дезар ду, х1ума а йиъна...

...Столовехь дикка белхалой бара.
— Тахана завод сецна елахь а, харчони, гуттар а 

санна, шен болх беш ю! — олуш, к1о чам болчу харчо- 
чорпех буьзна 1айг бете баьхьира стоммачу гатанан спе- 
довкех хатташ беттабеллачу Селимпашас. Меллаша 
чорпин къурд а бина, элира цо:

'— Эх1! Чомехь ю!
— Ишттанехьа ца яьлла гоь шеф-повар Миловна! — 

билгалдира Ладаев Махьмас.
И дешнаш хезначу гонахарчу стоьлаш т1ехь х1ума 

юучара забарш йора:
— Нисъелла а ю, елха яриг!
— Зоьртал ю!
— Хьо вахьахь, б1аьца ел цуьнга!
— Д1а>вала! Цо хьошур ву!
•— На'къостий, «омпот!
— Х1ун хилла?
— Мерза ю!
— Х1а! И ала ваьхьар ву: «Ахь йина коктейль ком­

пот ю!» Хьовха, «мерза ю!»
— Ассалам 1алайкум! — олуш, карахь поднос а 

йолуш, оцу чохь шашлык, бепиг, компот а йолуш, хаза 
кечвелла, зоьртала стаг т1евеара царна. Дессачу г1ан- 
техьа коьртаца уьшар йира цо:

1— Мукъа юй и меттиг?!
1— Ва Галайкум салам!
— Меттиг паргГат ю.

— Охьахаа!
— Баркалла, — парг1атчу метте охьа а хиъна, хьа­

ша х1ума яа волавелира.
Хагожа, Ч1иркъин лере а таь1на, элира:
— Xlapa ву техьа иза?!
|— Хьанна хаьа? Сарапна хаа там бара.
Гена воццуш 1ачу Сарапна т1е а вахана, Хагожа цуь-

,нан лерехь шабарш дира:
— Xlapa вуй иза?
— Мила? — цецвелира Сарап.
— Ой, керла директор!
— Borly боху?
—■ Ой, хьуна ца хаьа?! Авари ярна лакхаваккха во- 

rly бехкениг?
— Хаац! — белшаш саттийра Сарапа. — Оцу хьешс 

хаттахьа!
— Марша вог1алда, хьаша! Х1ун ду керла?! — хье- 

шана т1е вахара Хагож.
— Шуначул сов суна х1ун хуур ду? — жоп делира 

хьешо. — Радиол, газетел сов суна хаам бан мила ву, 
даиман балхахь воллучу?!

— Газеташ дешар а кГезиг нислуш ду хьуна 
> тхан-м, — элира Хагожа. — Къаьсттина кху т1аьхьарчу

деношкахь...
К • — Д1адовлийша! — куьг ластийра хьешо. — Кхуз- 

ткъе итт стагана Ленин вина б1е шо кхочуш юбилейни 
медальш елла коллектив ма ю шуниг. Царех цхьабол- 
чийн ц1ерш, газеташ, радио бахьанехь, шуна хьовха, су­
на а шаръелла! Абдулаев я Газиев вуй шуьца?

I  —• Вац кху чохь-м.
I— Xlapa Мусаев-м ву! 

г 1— И Афанасьева а ю!
I  . — Цаьрца ю xlapa Вера а, — элира хьешо.

— Суна ма ца вевза хьо, — жоп делира Верас.
|— Суна а, кхин а дуккханна а хьо евза, — билгал- 

дира хьешо. — Тхо массо а девзина хьо ер яц.
— Верица а, тхоьца а йохье яьлла и Иванова На- 

' дя а ю.
— Ишттачу шун белхалойх х1ораннан ц1е хиъна а, 

уьш бевзина а со вер вац, — элира хьешо. — Xlerre а 
■авари хилар ду тамашена... Х1инццалц и тайпа меттиг 
хуьлуьйтуш дацара шу...

I— Ой, и авари оха йина ала-м ца г1ерта хьо? — 
хаьттира белхалойх цхьамма.



— Ишттаниг моьттуш хилча со шуьца хабарш еш 
1ийр а вацара, — жоп делира хьешо. — Куьйгалхой 
кест-кеста хийцабаларх а ма дац хуьлуш беркат... Дика 
куьйгалхо шу лардеш... вара х1инццалц... Сан бала бо­
луш ма дац шун заводан пайданийн хьесапийн а, цу т1е 
а доьг1на луш долчу алапийн хьесапийн а г1уллакхаш 
а... Делахь а, вайх х1оранна а диканиг лаьа-кха... Мар­
ша 1алда! — сихха аравелира хьаша.

— Некъ дика хуьлда! — цунна и1аьхьа бистхилира 
белхалойх цхьаберш. Столовера ара а ваьлла, хьаша 
«Волга» машина хиира. К1адвелла а, б1аьргаш ц1ий- 
белла а волчу Хаимах бГаьрг кхийтира цуьнан. Хьешо, 
машинан не1 а йиллина, куьйгаэшар^хь Хаиме т1екхай- 
кхира.

— Маршалла, — меллаша вистхилира Хаим, маши­
нан корехула чу корта а кховдийна. — Хьо лаа вуй?

— Заводехь авари хилла аьлла а хезна, хьан балхах 
кхеравелла веана со. — Х1ун ду, мила ду суна а хиъча 
бакъахьа дац? — хаьттира хьешо.

— Сайна х1ун ду ца хууш иккхинарг эцна хьо вол­
чу хьадар сонта хир ма дара, — жоп делира Хаима. — 
Ч1имло, хьо а ма вац мукъа. Хьайн балхахь тарвала 
гГерташ воллу.

— Иза бакъ ду, — т1етайра Ч1имло. — ХГинца вай 
хьанал къинхьегамхой ду... Хьалха а санна. Сарахь д1а- 
кхета, дагадевр вай. Марша голда!

— Марша голда! — жоп делира Хаима.
Ч1имло т1ехь волу машина д1айолаелира.
Шоллаг1чу .цехан .маьПехь шина яьссачу яьшки т1е

газет даржийра ц1ен картол санна, ц1ийбелла мара а, 
халла бен белла ца луш б1аьрташ а болчу Бовкаловс. 
,Шен т1оьрмигара ши шиша къаьркъа а, хи чу йоьхкина 
наьрсаш а, масех хох а, баьпган цаетарш а оцу газета- 
на т1е дехкира цо.

— Цкъа кортош тодер! — элира лекха а, векъна а 
волчу Залаковс. Боттал цхьацца, накъост Амхалов!

— Суна стака дуззий дотта! — бохура Лабановс — 
Со белхало ву, завод денъяларна т1ера кад мала йиш 
/Ю сан! Белхан де чекх а даьлла, ц1а боьлхучу белхалойх 
цхьана-шина накъостана дуьхьал а бевлла, маьттаза ба- 
ганаш лееш уьш божучу хенахь цГеххьашха т1екхечира 
царна .комсомольски организации секретарь Галаев1иса.

|—• Нах т1етаь11ина болх бан буьйлабеллачу кху 
дийнахь хГун ду аша лелийнарг?! — бехк баьккхира

цо цаьрга. — Кхин нахала ца довлуш сихха ц1ехьа 
Нол!

— Х1а-а! Комсомольски вожак! Приветик! — эвхьа- 
за сеттера Залаков.

— Шайт1анан хих цхьажимма х1ума ю соьгарчу че­
лок чохь! Кисанахь! — элира Амхаловс. — Цхьа къурд 
бехьа!

—• Тахана вайн завод юха а болх бан йолаелла! — 
сеттира Лабанов. — Цунна т1ера кад мала бог1у!

— Тхох ца вешарг мила ву?! Оха цунна... «д1аш» 
аьлла буй латор бу! — буй ластийра Амхаловс.

Малархой зилал т1ех бовлаза ца 1ай хиъча, 1исас 
тГебаьхкинчу шен накъосташца цхьаьна бигира уьш 
бехнарш метта балочу метте.

Шаьш бастабеллачул т1аьхьа хиира царна заводехь 
шайна кхин меттиг хирг цахилар.

Шолг1ачу дийнахь Амхаловс, 1иса а лехна, цуьнга 
элира:

—• Кхул т1аьхьа ларлур дара тхо. П о  дехьа 
тхуна.

|— Аша мосуйттаза шаьш делла дош дохийна! — 
жоп делира Гисао. — Со х1уттур вац шух долу жоп сай­
на т1е эца.

Т1аккха Амхалов Хаим волчу вахара:
— Хаим, хьуна а ма хуъу ду-кха, — элира цо. — 

Х1инца rlo дехьа!
— Х1а?! И бохург х1ун ду?! — т1ечевхира цунна 

Хаим. — Ас ца элира шуьга заводан кертахь ма мала! 
■Шайн ц1ахь мала ма деллера аса шуна и докъана т1аь- 
хьа маларг! Суна шу нах ду моьттура. Х1инца со а на­
хала ваккха дохтсу! Кхул т1аьхьа хуур ду суна шух лар- 
.вала! Кхул т1аьхьа шу девзаш вац со. Тешам боцуш 
хилла шу!

— Ма алахьа иштта! Тхо хьуна тешаме ду хьуна. — 
ГГийлла жоп делира Амхаловс.

— Белхалоша, якжхий халонаш а ловш, меттах1от- 
тий завод сел сиха! — хаийтира Хаима. — Аса мел 
хьийги къа?.. Къинхьегаман эвсаралла лакхаяккха бох- 
ку белхалой!.. Директор, инженераш мел жигара болх 
беш бохку белхалошца цхьаьна! Х1инца мукъа мила ву 
шун хулиганалла эцна лела?!

Оццу минотехь телефон йийкира. Хаима трубка лере 
лецира:

— Ладуг1уш ву! Х1инцца д!авог!у! — аьлла, трубка

шен метта охьа а йиллина, юха а Амхаловга вистхилира 
Хаим. — Шун оцу г1уртана хьийзош ву со! Д1аала хьайн 
доттаг1ашка, со волчу ма дуьйла! Хьо а д1аг1о! Шу ба- 
хьанехь юхуш лаьтта сан меттиг.

— Тхо кхин гучудевр дац кхузахь, — жоп делира 
Амхаловс. — Марша голда!

— Марша голда!
Амхалов сихха д1авахара. Хаим директоран кабине­

те вахара.
— Банко сацийна белхалошна алапашна луш долу 

ахча, — хаийтира Абу Сослаевича. — И х1ун ду хаьий 
хьуна?!

1— Хаац, — доцца жоп делира Х£има.
Белхалой оьг1азбахана а, дегнаш 1аьвжина

а бу.
— Оцу г1уллакхан хьокъехь доцца хаийтаран кехат 

яздел! — шогга т1едиллира Абус.
Хаим, вист а ца хуьлуш, аравелира, шен оьг1азалла 

ц1еххьа>шха эккхарна кхоьруш. Ойла еш д1атийначу 
Абуна дагаоьхура белхалоша беш болу дегабаамаш, 
даьржина эладитанаш, провокацеш. Сихха талла вола- 
вала деза ахчанан хьокъехь йолу отчеташ, банкаца лел- 
лачу г1улла'кхийн кехаташ. Ма мукъа вацара уьш лело! 
Самид тахана районера дехьа-сехьа вахана ву. Обкоме 
вахча х1ун дара техьа?.. Х1ан-х1а! Аса х1ун эр ду! Мох 
а хьакхале хаьрцинарг, б1арлаг1а а х1оттале воьхнарг 
лорур ву...

Иштта ойла еш Абу 1ачу хенахь меллаша не1 елла- 
елира. Меллаша чувеара жима волушлера Яков Сверд­
лов. Цецваьллачу Абус шен б1аьргех йовлакх хьаькхи- 
ра: «Ой, xlapa Свердлов хила тарлуш а ма дац! Б1ар- 
лаг1аш х1уьттучу дели техьа сан г!уллакх?» Ойла jcxep- 
стира Абун коьртехь. И къона Свердлов маж д1аяьшна 
вара. Иза шена т1еволавелча хиира Абуна иза партии 
обкоман промышленностан отделан заведующи накъост 
Оленков хилар. Т1аккха оцу шена тарделлачух жимма 
вела а велла, Абу вистхилира:

■— Накъост Оленков!
•— Де дика хилда, Абу Сослаевич!
|— Диканца вехалда, Геннадий Гаврилович! Хьо ма 

шен хеннахь веа-кха!
— Суна-м хьо белхан сихалло д1алаьцний хаьа, — 

жоп делира хьешо. — Аварии балех девллачул т1аьхьа 
х!ун хьал ду шуьгахь?!

Абус заводехь долу хьал а, алапийн хьокъехь хилла 
бохам а, х1инца сихха хьаштхиллачу материалех а ша- 
,дерриге а ма-дарра дийцира.

— Делахь, хГинца х1ун дан дагахь ву хьо? — хаьт­
тира Оленковс.

t— Хьалха алапех дерг а, заводан пайданийн хьо­
къехь дерг а дерриге а документашца талла лаьа су­
на! — хаийтира Абус.

— Нийса ду, — тодира хьешо. — Амма цхьана ста­
гана сихха бан алсам бу и болх.

Оцу декъехь rlo дан пайдехь берш хьахийра Олен- 
ковс. Оцу декъехь а, кхечу дерриге а г1уллакхашкахь а 
х1инца дан дезачийн хьокъехь собарца а, кхетамца а 
хьехамаш а бира.

— Х1инца тхоьгара х1ун rlo оьшу шуна? — эххар а 
хаьттира Геннадий Гавриловича.

— Баркалла! — г1айг1анех гГеххьа марша а волуш, 
вистхилира Абу. — Оьшург еха со вог1ур ву. Х1инца, 
ахь бинчу хьехамех пайда а оьцуш, г1уллакх лар т1е да­
ло хьожур ву со.

— Кхузахьа са а гатдина, хьо ган веанера со, — 
элира Оленковс. — Х1инца г1уллакх тодан г1ерташ до­
лу хьал девзи суна. Марша голда!

— Марша голда! — Абу т1аьхьавелира д1авоьдучу 
Оленковна.

...Дийнахь а, буса а къар ца луш толлура Абус 
шадерриге а алапийн г1уллакхех хьакхалуш долу доку- 
менташ. Эххар а иза кхийтира, кхиира заводо беш бол­
чу пайдано алапаш шен лар т1ехь латтош хиларх. Пла- 
нал совнаха кхин Tie xlopa шарахь а заводо ялх я ворхГ 
процент йоккхуш йолчу сано, белхалойн алапаш мет- 
тахь латтийна ца 1аш, царна премеш яла а аьтто беш 
хиларх. Белхалошна, шайн разряде хьаьжжина, xlopa 
денна барх1 сохьтехь болх барна луш долчу алапийн 
г1уллакхах отчет ша къаьсттина лело еза. Иштта ша 
.къасттийна лело еза белхалошна луш йолчу премийн а, 
алапийн а алсамдийларх йолу отчет. Оцу тайппана, ялх- 
ворх1 процент пайда барх а, цунах харж ярх а дозуш 
мел долчу г1уллакхийн и отчет къастийна лело еза. 
Т1аккха х1отта тарлуш дац х1инца заводехь алапийн 
хьокъехь х1оьттинарг. Абуна гучуделира и ши тайпа от- 
четаш кхузахь вовшех эйина хГиттош хилар. Цунна 
хиира деа шарахь оцу ялх-ворх1 процентийн декъехь 
дерг отчеташа ца гойтуш хиларо оццу процентийн бара-

мехь заводах г1уда хьарчийна хилар. Дерриге а лерича, 
и г1уда алапийн шовзткъа процент бараме кхаьчна. И 
шовзткъа процент баико белхдлойн алапех сацийна. 
Цуьнца цхьаьна отчетийн балхо гайтина заводо деа ша- 
рахь цхьа а пайда бина цахилар.

Оцу дерригенан а ойланаш дукха ечу Абуна хетара 
и г1урт а, провокацеш а, эладитанаш а шен х!уьтта.ренна 
лелош хилар. Амма и шен дегабаам цхьаьнге бийца ца 
х1уттура иза. Халонаша кхерийна Абу, шен ледаралла 
нехан коча яхийта г1ерта аларна кхоьрура. Амма ишт- 
таниг ца алийттал бакъдерш карадаьхкира цунна. Цун- 
дела Хаиме шен кабинете кхайкхира иза.
1 Шен, Шимлон х1инца гергарло •»гаса|делла г1алара 
цхьа накъост шен догйовхо а лоьруш, куро а, шек воцуш 
а чувеара Хаим. Абу цецвелира цуьнан эвхьаза хиларх. 
Цавашаран велакъежар дара цуьнан юьхь т1ехь хаа- 
луш.

— Со ладуг1уш ву-кха, накъост директор!
— Охьахаал! — собарца г1ант гайтира цунна дирек­

торо. — Къонаха, xlapa х1ун ду ахь динарг?!
>■— Ас а, кхечар а хьекхна сизаш ду, — жоп делира 

Хаима. — Арса Дудаевич а, Хаси Тарамович а ву-кха 
кехаташ т1е куьйгаш те1ийнарш, цу т1е, заводан алапех 
а, отчетах а жоп луш коьрта бухгалтер а, директор а 
ма ву!

— Алапийн, заводан пайданийн ша-ша къастийна 
луш хила еза отчеташ вовшех иэяр лелош мила ву?! — 
хаьттира Абус.

— Бухгалтеро цхьаъ йийцина хир ю! — куьг ластий- 
ра Хаима.

Абус, цхьацца гойтуш, масех кехат гайтира Хаимна.
— Т1аккха?! — аьлла, ладуьйг1ира.
Оьг1азалло карзахваьккхина сурт x I ottoiu  хьалаик- 

кхира Хаим:
■— Нахера даьлла г1алаташ суна т1е ухкуш тохара 

а ницкъ бира ахь суна! — бохура Хаима. — Хууш ву со 
хьо нахах леташ хилар! Хьо хилар тухуш! Хьажал х1ин- 
ца сан коча ван г1ертарг!..

— Тоьар! — Абус сацийра Хаим. — Дика ду, иза 
хьуна хууш! Ревизис деш дерг иза ша ду. Ахь, хьайн 
вочу г1уллакхашна дуьззина даре а дина, товала т1е а 
лаьцна, хьанал некъ ца болабахь, ас, лампин ба1 сан­
на, хьовзийна, къамкъаргца цхьаьна и т1уьсиг схьато- 
суьйтур ю хьан! Кхийтин хьо?!.

— Х1ун некъ?! Х1ун даре дар? — кхоссавелира Ха­
им. — Х1ун эладита?!

— Нехан алапашна айхьа хьарамло ярна даре 
дар! — элира Абус. — Белхалой бахош хулиганалла 
лелор!

>— Харцо айъина, со аьшнаш вар ловр дац ас! — 
жоп делира Хаима. — Партийни организаци кхузахь а 
ю! —- Хаим сихха арахьаьдира кабинетера.

Катоьхна заявлени а яздина, парткоман секретарь 
Саркисов Сергей волчу вахара Хаим. Парткоман секре­
таре Хаима дийцира директоро ша инзаре аьшнаш вар, 
цо ша виэн кхерамаш тийсар, белхалой карзахбийлар 
шен бехк цахилар. Уьш директорна реза цахила бахьана 
талла дезаш хилар, иштта кхидерш а ч1аг1дина дийци­
ра Хаима. Цо т1аккха д1аделира и заявлени парткоман 
секретаре Сергейга.

Хаим д1авахча, парткоман секретарь коьрта бухгал­
тер Ахьмад волчу вахара. Ахьмада кхетош дийцира 
Сергейна алапийн хьокъехь дерг а, харжаш ярх дерг а. 
Дуккха а х1уманаш гина волу Сергей цецвуьйлура Хай­
ман балхах.

Белхан де чекхдоллушехь йолаелира парткоман за- 
седани.

Хайман заявлени довзийтира парткоман членаш-
«а.

— Накъостий! — элира Сергейс. — Со дагаваьлча 
хии суна Хаим бакъ веш а, харц веш а накъостий хилар. 
Х1инца х1ораннан а йиш хир ю шен бакъ гайта! Накъост 
Маштохов, алал бакъдерг. Дош хьуна ду!

— Накъостий, сайн ала дерг оцу заявлени т1е д1а- 
яздина ас! — долийра Маштоховс. — Шуна со вевза 
дикка хан ю! Кхуза вале хьалха а советски учрежде- 
нешкахь белхаш бина къинхьегамхо ву, масех хастаман 
грамота а йолуш! Шух муьлххарг а санна ву-кха со а! 
Вай муьлххачуьнгара а дала тарло г1алат. Соьгара а 
даьлла хир г1алат. Иза ша ду. Амма заводан директоро, 
кхайкхина чу а вигна, шен кабинетехь, дений, нанний 
а бохуш, ша нахана еттарх дозаллаш а деш, виэн кхе- 
рам тийсар ду соьга ла ца луш дерг! Иза ловр дац со­
ветски цхьана а стаго. Х1инца а ца кхетахь, кхуьнан 
Налаташ зилера а девлла, ша вохарна кхераме ву xla­
pa! Бишиг тухуш xlapa хилар шуна а, нахана а хууш 
Ду. Октябрьски революцино к1елхьарадаьхна вай жан- 
Дармаший, паччахьан полициссий етташ х!аллакьдарх!

217



Xlapa маршо вайна вайн хьаькамашка еттийта-м ца 
яьккхина партис, халкъо?!

ОКимма собар а дина, чохь болчаьрга б1аьрг кхар- 
стийра Хаима.

1— Х1ан, со-м доккха х1ума хир дац вийча а, ваьк- 
кхича а, — элира цо. — Белхалойн алапаш лахдарна со 
бехке лору кхо. Стенна т1едоьг1на?! Арсий, Хасий кху- 
захь волушлера документаш, цара ч1аг1йина отчеташ 
юха кега а еш!.. Х1инца оцу нехан лар толлуш Натта 
со де долуш а, я лаам болуш а вац! Со воцчо талла и 
лар, ша 1алуш вацахь! Ой, шаьш ойла ейша! Юй сан 
мачаш уьш охкуш лела?!. — куьйгаш д1а-схьа тесира 
Хаима. — Ладог1ийша балхе! Оцу*сийлахьчу нехан ц1е- 
раш яьхча, эли директора: «Уьш а ю-кха хьо санна...»

!— Сов т1ех ма вийла! — ларамаза делира Абугара.
— Собар! — меллаша Абуга шабарш дира Сергейс.
— Xlapa нах болчохь ма велахь со! — элира Хаи­

ма. — Со х1инца а ийзалуш ву! Амма, эшахь, суна те­
шаш карор бу, кхо соьга аьлларг ч1аг1деш болу. И дов 
а, кхидерш а хезна а, гина а болу! Абу Сослаевич! Сан 
коча ма веа велира хьо! Лакхарчу органашка а ца док- 
кхуш xlapa къаето парткоман членийн стогалла а, хье- 
къал а тоьур моьтту суна! Х1етте а хаьа: гали чу бол- 
ларх цхьамза 1ораболу. Шух тешаш доккху ас шуьга 
орца! — Хаим меллаша шен метта охьахиира.

— Хаттар дуй Хаим Маштоховга? — элира Сергейс.
— Ас хоттур ду, — элира Шедага. — Накъост Маш- 

тохов, кхул хьалха хиллерий хьан, заводан директоран 
дар-дацар? — хаьттира Шедага.

— Стаг аьшнаш веш а, дастам дош олуш a xlapa 
даиманна ву! — ч1аг1дира Маштоховс. — Амма ас иза 
ловш дара. Ткъа кхо х1инца айъинарг магийта тарлу- 
чех дац!

— Кхин дуй хаттар?
— Дац!
— Заводан директорна ду дош!
Меллаша шен папка д1а а йиллина, цу юккъера 

цхьацца документ: отчет а, алапийн хьокъехь дерш а 
схьа а оьцуш, церан чулацамаш а, 1алашонаш а, уьш 
лела дезаран некъаш а, порядок а юьйцуш, кхетош, 
бакъдерг а, доцург а къастош дара Абун къамел. Пул- 
лакх атта Iopa ца даккхийта йина моьтту суна и отче­
таш кегарица г!урт беш. И г!уч!а Хаима бина хилар

ч1агГдеш масех документ гайтира цо, цхьацца гойтуш. 
Документашца ч1аг1деш доцу дош ца олура цо.

Ша къамел дина ваьлча, шега дечу хеттаршна жоь­
паш а делла, собарца охьахиира Абу шен метта.

Пренехь къамел дан хьалхара дош ийцира Шедага.
>— Накъостий, кхузахь заседании рожехь дийца 

х1оттийнарг цхьаъ ду, — долийра Шедага. — Иза ду 
заводан директоро коммунист аьшнаш вар. Партис ца 
могуьйтург ду директоро динарг. Ас ладоьг1ура, дирек­
торо шен къамелехь шегара даьллачунна даре дийр ду 
а моьттуш! Хала хета директоро лело хГилла. Дийцаре 
диллинчу г1уллакх т1ера вай нацкъарадаха а г1ерташ. 
Цо юкъатуьтту алапийн г1уллакх. Иза а ду доккха 
маь1на долуш. Шедаг, хьо директоро юьхь1аьржонах 
хьалхаваьккхира. Тамаша бу хьуна эхь цахетар! Къай­
лехь нах а бацош, шабашка йилла г1ортар а ма дара! 
Уьш дерриге а гушшехь, шу цкъа кхетар-кха, бохуш, 
1ад1ийна тхо. ХГинца вайна хии Хаима а, цуьнан дот- 
таг1чо Шедага а ямартчу лайде сатуьйсуш хилар! Иза 
ду ирча! Шайн предприяти, цуьнан проект а х1оттаяле, 
харцар гича, аш ойла ер моьттура.

Дуккха а накъосташа масалшца даггара къамелаш 
а деш, д1айоьдура парткоман и карзахе заседани. Хаи- 
мехьа а, цунна дуьхьал а шина декъе бекъабеллачу на­
хах хГораммо а шайний-шайний хетарш хаийтира. Ду- 
кхах болчарна Хаимна строгий выговор дар бакъахьа 
хетара. Доьрзуьйтуш олу дош делира Абуна.

— Накъостий! Хала хир ду заводера белхалой кху 
балхах кхето, — элира цо. — Ерриге а заводан коллек­
тив шолг1ачу цехе а гулйина, кханнехь собрани ян еза. 
Массарна а хезаш Хаима д1адийца деза дерриг ма-дар- 
ра. Нагахь оцунна xlapa реза ца хилахь, со вер вац до­
кладной записка язъяза. Вер вац документашца цхьаь­
на прокуратуре а, Парткомиссе a xlapa г1уллакх д1ада- 
лаза!

Иштта сацам бира парткомо. Заседани чекхъелира.
Буьйса юккъе яханчул т1аьхьа сахьтал сов хан яьл- 

лера Абу тата ца деш дог1а а даьккхина, ц1а кхаьчча. 
Бераш, х1усамнаний самадовларна кхоьрура иза. Бе­
дарш д1а а яьхна, вижа кеч*велча, тийна б1арлаг1а сан­
на, не1аре а еана, зудчо шабарш дира:

— Хьо лаа хьевелин?
—• Заседани яра.

— Яа х1ума хьалха юьллий?
— Х1ан-х1а. Со йиъна ву... Охьайижа.
Абу набарна вижира. Амма наб юхатуьттуш йолу ой- 

ланаш совца ца туьгура... Муьлххачу балхахь велахь а, 
партии тешаман бух бу стаг латтош берг! Гонахарчу 
адамашка ша ларийтар стеган шен карахь ду. Х1окху 
1971-чу шеран октябрь чекхболлуш веана х1окху заво­
де. Аварех завод к1елхьара йоккхуш эрна д1адаха ок- 
тябрах дисина денош. Иштта ноябран хьалхара денош 
а! Т1екхечи деза денош. Шеран йоьалг1ачу кварталан 
план кхочушъян бисинарг беккъа цхьа бутт бен бац... 
Маржа доладелла директоралла я1?

Сатоссуш наб озийра Абуна. Х1яте а хьалххе сама- 
велира иза. Корта лазар, к1адвалар х1усамненах леч- 
къа а деш, сихха кеч а велла, заводе вахара.

Адамаш балха х1уьтту минот т1екхачале Галаев 
ваьллера тахана хинйолчу собранех белхалойх х1оранна 
а хаийтина. Иштта хаам беш ша лелачу хенахь цунна 
гора белхалойх дукхах берш сингаттаме а, кхоьлина а. 
Амма Азман, ойлане йирзина елахь а, балхана мало еш 
яцара. Берриге а кхетамца, шен хьуьнарца т1ейирзине- 
ра иза балхана. Щеххьашха станок а сацийна, лерина 
хьоьжура иза ша йинчу машинан межене. Оццу хенахь 
цунна гергахь сецира мастер.

— Ой, ма лерина хьоьжу хьо оцу детале?! — хаьт­
тира мастеро.

— Технологии гайтамел сиха ялур яцара техь'а?! — 
элира Азмана. — Лаккхара дикалла а йолуш?!. — Ир- 
йина резец яра урсо нехчел атта металл цостуш. Иза 
нисйира Азмана оьшшучу барамехь аьчгах чкъор 
даккха.

Дукха хан ялале гучуделира Азманан коьрто а дика 
болх беш хилар. Азманан станокана герггахь цо кечъечу 
машинийн меженийн барз сихха боккхахуьлуш гора. 
Шайн цехехь заводан юкъара собрани хуьлу сахьт т1е- 
кхачале цхьана дийнан, эха дийнан белхан норма кхо- 
чушйина елира Азман. Цехан йоккха гГишло юьззина 
гулделира адамаш. Собранехь дийца дезарг цхьаъ да­
ра. Алапийн г1уллакх. Собрани д1айиллира. Дош дели­
ра заводан директорна.

— Накъостий! Заводан алапийн г1уллакх телхина 
ДУ, — долийра директоро. — Шен хеннахь белхалошна 
алапаш ца хилча, церан доьзалийн а яц йиш. Иштта

гГуллакх телхина вай долчу хенахь дГеххьашха иккхин- 
чу аварис зен-зулам ди вайна. ЙоьалгГачу кварталан 
план кГелъюьсуш лаьтта. Вуьшта а йоьхна алапийн мет­
тиг тГаккха сов ирча хир ю! Оцу дерригенах а лаьцна 
дийца говза цхьа стаг ву заводехь. Иза ву вайн заводан 
къинхьегаман, алапийн отделан заведующий Хаим Маш- 
тохович Маштохов.

Тийна ладоьгГура массара а.
Безо волавелла, массарна а гуччу хГоьттира Хаим. 

Цо дийцира ша отчеташ талхор бахьанехь заводан кол- 
лективан алапа ткъе ткъесна процент лахдина хилар. 
И гГуллакх тодан йиш йолчуьра дГадаьллий хаийтира 
Хаима. Воьхна, Гадийна, сийсазваьлла лаьттачу Хаиме 
оьгГазе хьоьжура адамаш. Цара иза сов вон лорура. 
ДГаделира царна Хаимца дика а я вон а хьашт хилар. 
Тийна ладоьгГуш лаьттара белхалой.

— ХГинца иза гуш ду, — элира Бека. — Шина бет- 
тан алапаш нийсса ах бохург санна лахдар-м хала а, 
атта а лалург хир ду вайга. Амма кхаа беттан план кхо- 
чуш муха йийр ю?

ТГаккха хьалхахьа елира токарь Амадова Тамара.
■— Накъостий, со хГокху заводе еана 1968-чу ша­

рахь, — долийра Тамарас. БерхГитта шо дара сан хГе- 
тахь. Морзаха буйна лаца а Гаманза яра со... Говзачу 
белхалоша гГо дарна хилира сох станочница. Иштта 
йолийра ас уьссалгГачу пхеашераи сайн план хенал 
хьалха кхочушъян. Кхо шо бен дац хГетахь дуьйна схьа 
даьлларг. ХГетте а со балхахь ларош белхало ю. Хьуь- 
нарш долу говзанчаш дуккха а бу вайн коллективехь. 
Ахчанна зен хиларна Гийжа вайн дегнаш. Вайн завод 
ма ю хГара! Сайна йогГуш йолу кхаа беттан план йийр 
ю ас кхочуш оцу цхьана баттахь! Хала-м хьаха ду довха 
худар даа а! Со шуьга йохье кхойкху!

— И йохье кхайкхар тГеийци ас! — элира Азмана.
— Азманний, сой — тхо зударий ду! — жоп делира 

Тамарас. — Ой, шу ма ю балхахь яхчаелла берза­
лой! Эхь ма ду къонахий, дика кГентий зударел 
эшча!

<— Бакълоь!
— Реза ду!
— Ларор ду!

' Маьхьарий деттара белхалоша маьГ-маьИера схьа.
Иштта къамелаш дира масех белхалочо.
*— И яхь тГеоьцуш, ас аьр! — элира Зармас. — Ок­

тябрьски революции дезачу деношкахь сийлахьчу вахте 
х1иттаре кхойкху со шуьга массаьрга а!

Собрани чекхъяьллачул т1аьхьа хиира Хаимна бел- 
халойн шеца йолу кжъаметтиг шеллуш, йоьхна хилар. 
Белхалой буса а заводехь Iapa.

Болх кхехкара. Буьйсанна к1еззиг ханна бен сада1а 
а, наб ян а ца кхуьура белхалой. Массара а д1акхоьс- 
сина Хаим, сихха шен г1айг1а а бина, заводера д1авала 
дезаш хилира.

Декабрь беттан хьалхара к1ира дара цехашкара 
хааман кехаташ отдел кадран белхахочо Абуна хьалха 
дохкуш.

Иштта отчет еара и волчу и к1ира ч^кхдоллуш.
Абу масийттаза а лерина хьаьжира отчете.
Директоро сихха Галаевга хьажийра и отчет кхин 

цкъа а талла, цу т1ехь г1алат даьлла я ца даьлла хьа­
жа. Вухавеанчу Галаевс ч1аг1дира отчет бакъ хилар а, 
кварталан план цхьа бутт а балале кхочушйина хилар 
а. И план кхочушйиний шена а хуъушехь, ша воцчо, 
кхечо иза бакъ хилар ч1аг!дар лиира Абуна. Оццу ми- 
нотехь телефон йийкира.

— Ладуг1уш ву! — трубка лере лецира Абус. — 
Маршалла хуьлда, Хаси Тарамович!

— Керлий? Кхин х1умма а дац.
— Кварталан планний?! Кхочушйина!
— Со-м вац забарш еш, — бохура Абус. — К1еззиг 

планал сов а йоккхуш. Шо чекхдала дисинчу деношкахь 
балхах дика тасалур ду тхо!.. Хьо шеко йолуш велахь, 
схьавола кхуза. Гур хьуна!

Заводе ша кхаьчча Хасина хиира Абу бакълуьйш 
хилар. Цехашкахула волавелча, белхалойн яххьаш сир- 
ла гора Хасина.

...Заводан шеран а, йоьалг1ачу кварталан а планаш 
т1ех а еш кхочушйина яра, керлачу шеран буьйса т1е- 
кхочучу муьрехь. Белхалой а, специалисташ а шайн- 
шайн х1усамашка хьаьлхира. Берриге а белхалой бара 
керла шо т1еэца кечлуш. Шен х1усамнана цГийнан г1ул- 
лакхаш деш а йитина, Жама вуха а заводе вахара. Шен 
бригадо болх бечохь ерриге а бригадан членаш шена 
карийча там а хуьлуш, цецвелира Жама.

— Марша вог1алда хьо, бригадир! — елакъежира 
могаш-зоьртал Вера. — Оха декъалво хьо т1екхочуш 
лаьттачу керлачу шарца!

г— Баркалла, сан доттаг!ий, — жоп делира Жа-

мае. — Декъал до ас шу дерриге а! Керлачу шарца кер­
ла ирс хуьлда шун!

Забаре хьовзийна юьйцура цара шайна керла завод 
кхолларехь 1иттаелла халонаш. Шаьш кхоьллинчу за­
воде баккхийбеш хьовса арабевллачу царна гонахара 
адамийн иллеш, эшарш хезара.

1971-г1а шо чекхдолуш заводо бан хьакъ болу пайда 
5,66 процент бара. И ц1ена пайда 6,79 процент хи­
лийта ницкъ кхечира заводан башхачу коллективан! 
Цундела дика алапаш ийцира 'белхалоша а, специа- 
листаша а. Керлачу 1972-чу шеран белхаш боккха- 
чу айъамца д1абуьйлабелира хьалхарчу дийнахь дуьй­
на...

—■ Иштта таронаш а, доьналла а долуш ду тхо-м! — 
элира слесаро Висаловс. — Ткъа кхин х1ун ду хьан 
шайн эвларчу нахах ала дисина?!

— Аддаме а х1умма а ала а ца оыиуш, леррина 
юьхьк1айллина кхоьллина ду тхо Архархой! — жоп де­
лира Тасовс. — Хьажал, д1о воллу лекха-лоха воцуш, 
нисвелла, могуш жима стаг гой хьуна? Архархо Шамхан 
ву иза! Эскарера хастамийн совг1аташ а дахьаш ц1а 
веана! Куьг-п1елг ца лазош ж1ов-морзаха лело цунна 
ас а 1амийна. ХГинцале масех стага беччул болх ша 
цхьамма беш ву и нисвелла к1ант. Жима а, воккха а 
тоьлла волу тхан эвл муха юстур ю шун «Пхьидийн к1о- 
тарх?» Хьажал! Муха хета хьуна тхан к1ентан белхан 
меттиг?! ВЯА-6 марка йолу машина вовшахтосуш вол­
лу, дукхавахарг!.. Дарбане минеральни хих, стоьмийн 
муттанех ялх б1е шиша сохьтехь дузуш ю и башха ма­
шина! Iexa-м вели тхайниг шен хьехархоша и машина 
вовшахтосуш шена дуьххьара гайтича и болх шена туй 
тасале керабоьрзур бу моьттуш...

— Х1инца ларош ву, — т1етайра Висалов. — Х1аъа...
Баккхийбен 1аьржа б1аьргаш а, мохо-малхо дахчий-

на юьхь-куьг а долуш гора иза...
Иштта гора Висаловна ша 1амош болу кегийрхой а... 

Царех цхьаъ гора транспортеран голатухучу метте т1е- 
къийла кечъеш турбанаш сетточохь. И шолг1аниг кон­
дитерски промышленностана «МТ-250» машина вовшах- 
тосучохь... Кхуззахь го «ДУ-111-5 марка йолу машинаш 
вовшахтосуш гГараяьлла Жамин бригада. Массара а 
цара белхаш бора бист ца хуьлуш, уьшаршца вовшашка 
хаэмаш беш. Вовшашка хьаьжча, куьг меттахъхьадича 
тоьура царна вовшийн дагахь дерг хаа.

Жамин бригадина ц1е тиллииа «машинаш болх бан 
1амош йолу бригада», — аьлла.

Машина, механизм, автомат, дикачу куьйгашка ша 
елча йоккха а еш, шен декхар кхочушдеш хуьлу! Иштта 
машинашца юкъаметтигаш йолуш кхио хьакъ бу ке- 
гийрхой. Шайн наноша 1амадо олхазарш Нома лела.

Баккхийчу белхалоша иштта 1амабо кегийрхой болх 
бан, гал ца бовла. Цхьа масал далор: Зарма кегийрхош- 
на оьг1азваха бахьанаш ворда йоьттина хир дара. Амма 
Зармин карахдаьлла шен оьг1азалла сецо. Аз ца ойъ- 
уш, собарца, оьзда д1ало цо кегийчу нахе шен хаарш. 
Зармин тоьлашха амалш цара д1аоьцуш а, ша-шах сан­
на 1амош а хилар шеко йоцуш ду. Ц$шдела гучубуьйлу 
заводехь дайшкара схьайог1у оьзда амалш, баккхийчу 
белхалошкахь йолу дика амалш схьаоьцурш...

...Луьйш-олуш, автобусана герга кхечира белхалой, 
белхан де чекхдаьлча.

— Диканна голда! — автобуса хиира Бек, 'цунна 
т1аьххье Шамхан а.

— Некъ дика хуьлда! — Жама меллаша ц1ехьа во- 
лавелира. Цунна геннара гора новкъахь сецна Айзий, 
Зармий. Иза цара дуьйцучун дакъа ша лаца деза я ца 
деза ца хууш вара.

— Хьо ойлане ваьлла ма хета суна? — ларлуш хаьт­
тира Айзас, саца а соцуш.

— Оцу хьан х1усамдех цецвуьйлу со, — хаийтира 
Зармас. Иза ма ч1ог1а хийцавелла!

'— Муха?
— Адамех къехкаш, йистехьа г1ерташ, — жоп дели­

ра Зармас. — Шега цхьаъ хаьттича, г1ам-г1им а дой 
д1анехьа г1ерташ. Х1инццалц ма вацара иза иштта. 
Цомгуш ву техьа?!

— Могуш вац ала яьхьар яц со, — жоп делира Ай­
зас. — Амма суна хезна, керла говзалла кхолла Нерта- 
чех дукханга и тайпа амалш цкъачунна юьссуш ю бо- 
хуш. Шун заводехь дан дезаш долу цхьа х1ума дагадеа- 
на хир ду цунна. Кхин долу г1уллакхаш, ойланаш юха 
а туьттуш, оцу шен цхьана 1алашоне дерзийна цо шен 
хьекъал а, ницкъ а. Ишттачу сохьтехь Жама, тергал а 
ца веш, витар беи кхин дарба дац. Доллийнчуьра аьр 
ас хьоьга. Мукъачу хенан дерриге а сахьташ заводан 
г1уллакхна цо дойъуш хилар хууш верг хир вац, цхьа со 
йоцург. Шена карийнарш ч1аг1дан керла кепаш, керла 
некъаш лоьху цо... И хьуна хааелла цамгар изза ю-кха!

Хьо а ма ву, Зарма, кжъа-кара и тайпа цамгар йог1у- 
чех! Х1а, и цамгар-м х1усамнаноша хала а, атта а ловр 
яра. Тхо зударш ду шун хьокъехь ойла хуьлуш. Xlopa 
денна, садо1учу муьрехь, новкъахула воьдучу хенахь, 
накъосташца къамел дечу хенахь, мукъачу деношкахь а 
санна, xlopa минотехь аш къайллах шайн хьекъалшца, 
цхьанна а ца хууш, беш болчу лехамийн, талламийн, зе- 
рийн белхийн хьесап хьаьнга далур ду?!. Цу т1е, юкъа- 
раллин белхаш а ма бо аш...

Иштта вовшашка диет а хилла, Айзий, Зармий д1а- 
сакъаьстира. Ц1ехьа йог1учу Айзина дуьхьалкхийти- 
ра Жама. Шайн ц1ахь оьшучу дааран хьокъехь дола- 
делла къамел кегийрхошна производство йовзийтаран 
хорша дирзира...

— Х1аъа!
— Ой, ша кхиийначу, шен метта а, «хин лакха а 

х1отта доьналла долчу къоначух куралла муха ца йо?!
-— Со кхета цунах, — йистхилира Айза. — Цу хьо­

къехь ахь кхин дош алахь ас строгий, строгий выговор 
до хьуна!.. Кхин а ду дуьне...

— Дика ду! Муьт1ахь хили! — жоп делира Жамас.— 
Ц1а кхаччалц хьахор дац!

■— Ц1ахь-м хала а, атта а сацор вара хьо, — елаели­
ра Айза...

Суьйре а, т1аккха буьйса а д1аяхара...
...Директор шен кабинетехь цхьацца кехаташка 

хьоьжуш Iapa, меллаша не1 а йиллина, цхьа стаг чу- 
вог1уш. Иза, п1антара г1аьттина, хьешана дуьхьал во­
лавелира.

— Де дика хуьлда, Абу Сослаевич! — хьаша вист- 
хуьллушехь, вела а къежна, жоп делира:

— Диканца вехалда, Геннадий Герасимович! Охьа- 
хаар доьху.

Ехачу стоьлана дехьий, сехьий охьахиира и шиъ.
— Хьалха со веача кхоьлана вара хьо! — велавели­

ра хьаша. — Х1инца-м векхавелла го! Иштта хьо гуш 
воккхаве со!

— Оцу хийцаман бахьана хьо хууш ву, — жоп дели­
ра директоро.

— Хьо хасто вог1у со! — элира хьешо. — Маларш, 
бехна леларш, массо а тайпа хулиганаш хьаьккхина 
д1аяьхна ахь х1инца шайн заводера. Цу т1е, зударшца 
йолу божарийн юкъаметтиг оьзда д1ах1оттийна, зуда­
рий лара а, царех эхь-бехк лаца а 1амийна божарий! И

г1уллакхаш атта ца диний хаьа тхуна. Хьалха дайша 
лелийна а, капиталисташа шайн заманахь маьттаза 
даьхна а долу и г1уллакхаш керлачу заманан хьоле 
дерзор доккха маь1на долуш ду! Партин обкомера rlo 
хир ду хьуна. Автобусаш хьалхарчу рог1ехь ахь зударш- 
■на нисъяр тамехь ду. Балхара бевлча гонахарчу ярташ- 
ка шайн-шайн ц1а бигаза ма ца бовлу уьш. И г1улла- 
кхаш дика ду, уьш б1ег1ийла йолчу кепехь ахь вовшах- 
тохар товш ду.

— Яккхий халонаш а ловш, белхан эвсаралла лакха- 
яьккхинарш лоруш а, терго еш а хила беза, — элира 
хьешо. — Ленин вина б1е шо кхочуш совг1ат делла бил- 
галбинарш тидамехь хила беза... 1£ьона Ано а, иштта 
заочни а, суьйренан а 'институташкахь, техникумашкахь 
1илма 1амо луурш a rlo деш а, аьтто беш а кхио беза. 
Юккъера образовани йоцуш цхьа а заводехь цавитаран 
1алашонца аш деш долу г1уллакхаш башха дика лору.

Директорца къамел динчул т1аьхьа Геннадий Гера­
симович цехашкахула чекхвелира, юкъа-кара цхьацца 
белхалочуьнга вист а хуьлуш. Т1аккха директорца 
цхьаьна заводан кертара аравелира иза.

— Бертахь а, дегнаш иракерах1иттина а хийти кху- 
зара белхалой, — билгалдира хьешо. — Коьртаниг ду 
уьш шайн балхах баккхийбеш хилар!

Хьаша, заводан директоре куьг а делла, машина 
хиира:

— Марша 1алда!
— Некъ дика хуьлда!
Хьешан машина, т1аьхь-т1аьхьа сих а луш, д1а- 

яхара...
I— Ва Ч1иркъа, и партии райкоман инструктор xlo­

pa сарахь кху гонах стенна кхерста?! — хаьттира Ха­
гожа.

— Чалхаев бохий ахь?
*— Боху.
— Анона го туьйсуш ду г1ирг1а!
>— Баккъал?!
— Хьажал! Гой хьуна, Ано т1ехиъначу автобуса 

хии накъост Чалхаев.
Автобусара Ано охьайоьссинчохь воьесира Чалха­

ев а. Шаьшшинна юккъехь жимма херо а юьтуш, йо1ана 
т1аьхьа воьдура иза. Адамаш к1езго долчохь т1аьхьа- 
кхиира йо!ана.

— Бехк ма биллалахь! — элира цо. — Хьоьга вист­
хила мегар дуй?!

— Со сиха ю! — жоп делира Анос. — Цу т1е, кху­
захь еха латта сан йиш а яц!..

— Ас доьху хьоьга! — даггара хьаставелира Ахьмад.
-— Т1а«кха?! — сецира йо1.
1— Xlopa адаман шен-шен сатийсам хуьлу-кха! — 

долийра к1анта.
'— Хуьлу хир бу, — т1етайра Ано. — Амма оцу фи­

лософии 1илманах к1езиг хууш ю-кха со...
— И сатийсам кхочуш цахиларо х1аллакдеш ду ду­

кха адамаш! — бохура Ахьмада. — Со...
Ахьмадна дагадеара шена Ано дуьххьара гар а, да- 

гайохар а... Белхан де чекхдаьллачу хенахь, адамийн 
тулг1енаш, машинаш кжъьелл а чухула, г1овг1анаш тер- 
гал а ца еш йог1ура ша-тайпа доккхачу собарца, цхьа 
а х1ума тергал а ца деш, дорах, амма ц1ена, товш ду- 
хар долу йо1. Дерриге а шена муьт1ахь дан хааран 
къайле цо караерзийна гора цуьнан собаречу юьхь 
т1ехь, шех тоам бина хиларехь. Дег1ана яй хиларна де­
лахь а, я кхечу бахьанашна делахь а, цунах цхьа а адам 
хьакхалуш дацара. Ша-шах некъ буьтура цунна xlo- 
раммо а. Сов атта ду цунна автобус т1еяла а, меттиг 
каро а. Цуьнан исбаьхьа, собаре, доьналлин сацаман 
юьхь а, 1аьржачу б1аьргийн дехха чоын долу нег1арш а 
башха хаза дара. Говза а, хьуьнаре а цуьнан кегий 
куьйгаш гойтуш ду ирсан урх шайгахь хьакъ хи­
лар.

Цо ц1е латийначу деган сатийсам лахбала тарлуш 
дац.

— И бала 1еткъаш ву-кха со, Ано! — лаьттан б1аьра 
а хьоьжуш, сецира Ахьмад.

I— Баркалла, Ахьмад! — г1ийлла елакъежира Ано.— 
Хьайн психологически хьал тамехь дийца хууш 
хилла хьо!.. Хьанна хаьа?!. Сел ч1ог1а ца хила а тар- 
ло и хьан психически цамгар... Некъ дика хуьлда 
хьан! — дЯайолалуш йоллу Ано сецира Ахьмада де- 
харна.

— Собар! Собар!.. Со!.. Со-м!.. Хьо!.. — воьхна 
ц1ийвелира иза.

— Ладуг1ур вай, — г1ийлла жоп делира Анос. — 
Хуур... Хьанна хаьа?! — Ано сихха д1аяхара...

Ахьмад, г1ийлла ойланаш а еш, меллаша д1а'волаве- 
лира.

К1ЕЗЗИ Г  К ЕГИ Й РХ О Й Х

Кхуьуш долчу синтаршна юккъехь, заводан кертахь, 
буйнахь хи тухуш болчу маршан йоьзан юьхьиг а йолуш, 
къоначу беша хи тухуш йоллура спецовка юьйхина йолу 
Ано.

—Х1инца ас тухур хи! — цуьнгара и марш д1аийци- 
ра Сагаловс. — Кху аьхкенан довхачу дийнахь...

Минот мукъа нисъеллачохь комсомольцаша юкъара 
белхаш бора заводан кертахь.

Хьацар даьлла, юьстахъелира Ано.
— Ано, ас декъалйо хьо техник-инструктор хилар- 

ца! — элира цунна дуьхьалкхеттачу Зармас.
— Ткъа ас декъалйо хьо дикачу $1ен т1е нисъялар- 

ца! — велакъежира Чадаев.
— Баркалла! — меллаша жоп делира Анос, лаьт- 

тан б1аьра а хьоьжуш.
— Ас а йо хьо, Ано, оццу бахьанашца декъал! — 

элира Сагаловс.
— Со а ву, Ано, декъалъечийн декъахь! — олуш, 

царна юххехь сецира конторера араваьлла вог1у жима 
стаг.

— Баркалла, Хаси Тарамович! — меллаша жоп де­
лира Анос.

— Ва Муна Балов, хьо ч1ебарло ву я шото ву? — 
хаьттира Махьмас.

— Ч1ебирлара схьаваьлла, Шуьйтахь кхиъна, — жоп 
делира жимачу стага. — Оцу шина меттан башхонашна 
х1ин!ца Сирлачу районан диалект т1етухуш воллу.

•— Х1а, цундела хилла-кха хьан вистхилар масех 
мукъамехь! — велакъежира Зарма.

— Аш ма-бохху ду! — к1еда-мерза жоп делира Му- 
нас. — Кхин шу хьедалийта вахьац со. Садо1у хан 
чекхъели.

Иза, ойла а еш, конторехьа воьдура...
— Воккха специалист хуьлу таро ю и к1ант! — 

т1аьхьахьаьжира цунна Махьма. — Иза вина боху 1942- 
чу буьрсачу шарахь. 1971 шарахь механически институт 
чекхъяьккхина Тула г1алахь.

— Ма сиха кхуьу-кха кегийрхой! — юкъа дош теси- 
ра Зармас. Вайн заводан производствен отделан на­
чальник ма ву иза!..

Заводан кертара ша конторе кхоччушехь, директоран 
кабинете вахара иза. Жама вара директор волчохь.

Абус куьйга уьшар йира цуьнга, «охьахаа», — аьл­
ла. Муна Балов охьахиира.

— Ас ма-аллара, 1971 -чу шарахь планехь ц1енна 
пайда бар 5,66 процент хиллехь, вайн карахделира и 
ллан 6,79 процентана кхочушъян. 1972-чу шарахь и най­
дя 11,59 процент хилийтар х1оттийра. Белхалоша хьуь- 
нарца белхаш барна ц1енна пайда бина заводо 11,88 
процент. Ткъа 1973-чу шарахь заводан производствон 
ницкъ тобан харжаш яр т1еийцира. Цундела оцу ша­
рахь пайда планехь 7,8 процент бен гайтина а бацара. 
Алапаш лакхадаха беш болу г1айг1а заводан хьаштийн 
гГуллакхех ца къасто 1емина вайн белхалой а, специа­
листаш а, ткъа коммунисташ, комсомольцаш хьалхе 
д1акхоьхьуш хилар вай гуш ду. Вайн технически сове- 
техь дийца дезар ду керлачу декхарех. Уьш атта цахи- 
ларх. Оцу технически совете заводан ерриге а актив озо 
бакъахьа хета суна. Шуна х1ун хета?!

— Суна-м бакъахьа хета! — т1евирзира Жама.
|— Суна а хета иштта, — элира Мунас а.
...Конторехь отделера отделе йоьдуш, цехашкахь

участкера участке йоьдуш, баккхий б1аьргаш болу Ма­
рина, пружинаш т1ехь санна, ирх а кхиссалуш, поллано 
санна, ч1ург а етташ лелара, т1ахъаьллачу оцу боларо 
дег1ана керла хьуьнар луш санна.

...Кхеташонан заседани д1айиллинчул т1аьхьа дирек­
торо дийцира гулдаран бахьана.

1— Накъостий! — элира цо шен доцца къамел чекх­
долуш. — Х1окху шарахь х!оттийна пайданан план ла- 
хара ю стохкалерчул. Иза вай, вешан хьашташ к1еззиг 
духа а теттина, завод кханенна кечъярх дозуш ду. Амма 
кху шарал т1аьхьа xlopa шарахь совйолуш д1аг1ур ю 
пайданийн планаш. Алсамдуьйлуш хир ду белхалойн 
алапаш.

— Муха?! — хаьттира Рамана.
Т1едог1учу 1974-чу шарахь 14,46 процент,

1975-чу шарахь 18,22 процент,
1976-чу шарахь 22,76 процент

цГенна пайданаш бан план ю вайн заводан. Барамал ла- 
кхара иза кхочушъяр ду вайн хьакъ.

Директоро шега динчу хеттаршна жоьпаш деллачул 
т1аьхьа ка^рашна говзаллаш 1амарх а, царна хьехарх а, 
оцу декъехь дан дезачех а доцца къамел дира кадраш 
кхиоран коьртачу инженере.

Директоро тидаме оьцура х1орамма а мел аьлларг.

Шена хьадхарчу кехат т1е дхьаодадерш д1а а яз- 
дора.

—- Дош ло производствои отделан начальникана на­
къост Баловна.

— Накъостий! — долийра Балов Мунас. — Хьалха 
цкъа а газа йолу промышленностан производство а, кер­
ла техника а кхоьллина ткъолг1ачу б1ешаро. Промыш­
ленностан муьлххачу производствон а коьртаниг маши- 
иаш яр ду. Вайн завод машинаш ечу предприятех ю. 
Керла техника кхиъначу муьрехь кхоьллина а ю. Амма 
иштта йинчу заводийн а нисло ширлуш йолу меттигаш. 
Кхуэахь доло дезара тайп-тайпанчу машинийн цхьанаке- 
пехь хилча мегаш йолу меженеш оцу цхьана юепе ерзор. 
Ткъа кхечу заводаша вайна луш йолу меженаш иштта 
цхьа кеп йолуш хилийтар лахар. Шишанаш дуьлуш 
йолу машинаш банканаш а, бошхепаш а дила а мегаш 
яр лахар. Юьлу йолчу пхьег1е хьаьжжина, меженийн 
меттигаш хийцичахьана, еззачу 1алашонна меггачу ке- 
пехь уьш хирриг. Оцу тайппана машинийн меженийн 
унификаци яр советски технически 1илмано хГинцале 
лехна ду. Ишттачу новкъа довларан маь1нех вайн бел­
халой а, специалистам! а кхетча, вайн коллективехь гу- 
чубевр бу керла говзаллаш кхуллурш... Лалош я дохдеш 
металлех дезарш дар хала а, харж дукха лоьхуш а ду. 
Веддеш я 1овдуш металлех дезарш дар ду д1ах1отто 
дезаш. Металлех деш долу дезарш дар планах 50 про­
цент мукъана а вай ишттачу хьоле дерзийча, иза боккха 
толам хир бара... Участкашкахь ю механизаце ерзо та- 
мехь меттигаш. И гуллакх а ду шена тидам лоьхуш. 
Дуьххьарлерчу кхиамаша мелла а даккхийдер делла 
вайна. Хьалха лаьттачу декхарша кхин а жигара хила- 
ре кхойкху... Унификаци сихха ялун ерш билгалдар а, 
унификаци яре ца нислурш билгалдар а ду вайн спе- 
циалистийн декар. Оцу г1уллакхна цхьа группа 'билгалъ- 
ян езара. Группана юкъавог1учу х1ораммо а шен-шен 
предложени кечйина, вай цаьрга хьовсур дара. Со сайн 
ала дерг кечдийр долуш ву, вайн барт хилча...

Кхеташонехь инженераша а, кхечара а дуьйцучуьнга 
сов лерина ладоьг1уш Iapa Ано. «Заводан комсомольски 
организацис комитетан секретарь хаьржина а, парте 
яла кечлуш а йолчу сан х1ун карахдаьр техьа оцу г1ул- 
лакхахь? — ойла йора но. — Х1ораннах хуьлуш яц-кха 
Х1авра!.. Тхайн х1усаман г1уллакхел хьалха ас техника 
1амор а, заводан г!уллакх а даьккхича, х!ун хетар техьа

сан А х ь м а д н а ? !  Институтехула, къинхьегаман эвсаралла 
л а к х а я к к х а р е х ь  къийсам латторехула, халонаш эшаяре- 
х у л а  б у  сан некъ...»

Дукха а, тайп-тайпана а къамелаш хийламма динчул 
т 1а ь х ь а ,  стоьл т1е куьг а г1ортош, хьалаг1аьттира Абу.

— Накъостий, х1инца вайн кхеташо чекхъяла iepra- 
яхана, — элира цо. — Накъост Балове аьлларг тидаме 
эца дог1у. Метталлех цо аьллачу тайпана дезарш деш 
йолу нуьцкъала пресс вайн заводана пайдехь хир ю. 
Бакъду, кху сохьта иза эца таро яц вайн. Амма унифи­
кации г1улла'кхана, механизации балхана вешан таро- 
нашца далун дерг д1адоло деза. Оцу хьокъехь шений- 
шений хетарг х1орамма а шен хьесапца, схемица, язди­
на, кечдина сайга далар доьху ас кху иттех дийнахь.

Х1орамма а хьалхахкптош дерг таллан, царех лит- 
тина даьккхинарг ларан комисси хаьржира, коьртехь 
заводан директор а волуш... Комисси кжьарчу предло- 
женийн жам1 дина яьлча, актив юха а гулъян сацам 
бира...

Абус шоллагГчу дийнахь дуьйна хьалхачул лерина ой­
ла йора специалисташ шайн-шайн г1уллакхашка д1аса- 
нисбаран белхан...

— Де дика хуьлда! — олуш, директоран кабинет чу 
веара парткоман секретарь.

— Диканца вехалда!
— Х1ун хета хьуна къинхьегаман, алапийн вовшах- 

тохараллин отдел ч1аг1ъяран хьокъехь?
Меллаша цхьа кехатийн юткъа папка йиллира Абус 

парткоман секретарна хьалха.
— Хаима и боьха г1уч1а бинчохь дика порядок x I o t ­

to цГенна стаг веза, — элира парторганизации куьйгал- 
хочо. — Ишттаниг ван а ву xlapa Ким.

I— Сурт ду xlapa, — Киман сурте хьоьжура и шиъ: 
'берачух тера ду юьхь-сибат. Жима мара. Душъа-дехо, 
гомхачу к1аьгнаш чуьра схьахьоьжу хьаналчу стеган 
къона, кхетаме б1аьргаш. Кореец ву... Дуьненан аьрхал- 
лин тулг1еша Тихий океанан йистошкара Юккъерачу 
Азе кхоьссина кхуьнан да Узбекйстанехь х1усам а, болх 
а карийна ваха хиъна. 1943-чу шеран 9-чу январехь 
цуьнан доьзалехь вина Ким.

Империалисташа зуламийн, 1ожаллин 1азап Кореян 
махкана т1едожийча, бевдда цигара вайн махка лилхин- 
чех ду Киман дай, наний. Цуьнан анкета деха дац, — 
элира парткоман секретаре. — Ким хьалхарчу классе де-



ша вахана 1949-чу шарахь. 1956-чу шарахь шайн доь- 
залца Нохч-Г1алг1айн республике веана иза. 1958-чу 
шарахь иза комсомоле ийцира. Цул т1аьхьа шо долуш 
цо Червленски юккъера школа чекхъяьккхира. Х1ири- 
чохь юьртбахаман г1уллакхийн институт чекхъяьккхира 
цо 1968-чу шарахь. ТЬаккха иза Якуте балха хьажийра. 
Ткъа, шена хьалха х1оттийна декхар 1972-чу шарахь 
чекх а даьккхина, Ким Архаре вухавеара. «Юьртбаха­
ман техникам» Нохч-Палг1айн республикански цхьаь- 
накхетараллехь болх бира цо...

— Анкетехь вевзина ца 1аш, вуьшта а вевза суна 
иза, — жоп делира Абус. — Лой вай цуьнга и г1ул- 
лакх?!

>— Ло! — резахилира партко>#&н секретарь.
Иштта 1973-чу шеран апрелехь Ким сурсатан про- 

мышленностана машинаш ечу Архарски заводан къин- 
хьегамая, алапийн отделан начальник хилира.

Ким шаьш долчу вало хьажийра директоро хЧарина. 
Дукха хан ялале Ким директорам кабинете кхечира. 
Цуьнга хаийтира, ша мича балха x I ot tou i  ву.

Абус хаьттира Киме:
-— Хьан декхар х1ун ду хаьий хьуна?!
— Хаьа, аьлча а, хаьа моьтту-кха, — велакъежира 

Ким. — Дукха хан ялале хуур-м ду.
— Муха моьтту дийцахьа! — элира директоро.
— Дийца дера-кх! — бохура парткоман секретаро.
— Моьттург-м эр ду, — жоп делира Кима. — Къин- 

хьегаман эвсаралла лакхаяккх1арехь беш болчу белхийн 
декъавахар. Алапаш нийсса далийтар. Планам отделца 
з1е латтор. Хала белхаш механизаце берзабайтар, ткъа 
премеш нийса ялийтар. Доцца аьлча, нах премеш яха 
марзбар. Шайн рожехь а, нийса а отчеташ х1иттаяйтар... 
Иштта хета-кха суна сайн керла декхарш...

— Бедана нека хууш ду! — велавелира Абу а, парт­
коман секретарь а.

Директор, Ким а эцна, кьинхьегаман, алапийн г1ул- 
лакхаш лелочу отделе в<ахара. Отделан белхахошна 
шайн керла начальник вовзийтира цо.

Даиманна а ша кху чохь болх бича санна, хьем бо- 
цуш а, собарца а шен болх д1аболийра Кима.

Дукха хан ялале Жама веара Ким волчу.
|— Жама, хьо лаа вуй? — хаьттира Кима.
— Айзас ваийтина со, — жоп делира Жамас. — 

Хьоьгий, берийн бешахь болх бечу хьан Евгения Вонги-

ровней чукхайкха! Сарахь хингалш, ч1епалгаш даа кхой- 
«ху шуыиинга!

— Кхана сарахь тарлур дац иза? — хаьттира Кима.
■— Дика тарлур ду.
— Баркалла хьуна а, Айзийна а.
— Баркалла хьуна и кхайкхар т1еэцарна, — элира 

Жамас.
— Белхан де чекхдаьлча, сарахь, цхьаьна ц1а rlop 

вай!
Ж ама а, Ким а, белхан де чекхдаьлча, волавелла ва­

хана, Органан йистехь йолчу бешахь лаьттачу г1анта 
хиира.

— Ким, хьо «Юьртбахаман техиикехь» волуш дуьй- 
на а девзаш ду вай! — элира Жамас.

— Шо сов зама ю! — т1евирзира Ким.
— Бехк ца биллар доьху.
— Хаттал ахь хьайн дагахь дерг, — жоп делира Ки­

ма. — Ас сайна хуучух жссп лур ду.
— Органан йистехь ойланаш еш хьо цхьалха лаьт- 

таш масийттазза а гина суна, — долийра Жамас. — Цу 
т1е, д1о Гуьмсе боьдучу некъан йистерчу хьуьнан хьал- 
хахь а гина. Цана йолуш долчу жимачу ирзехь... Нехан 
къайленна духе кхиа г1ертар бакъахьа доцийла хаьа су­
на. Нагахь цхьа сингаттам белахь, тхан ницкъ кхача а 
там бара хьуна rlo дан. Дийца тарлур дацара техьа?!

— Дийца мегар ду, — меллаига жоп делира Кима.— 
Тхан Кореях ойланаш яза 1алуш вац со, сайна иза ки- 
нохь бен гина а йоццушехь... Сурташ х1уьтту к1адбелла 
ц1а баьхкинчу ч1ерийлецархойи... Дуга чудерзош бох- 
кучу ахархойн, буьрсачу тулг1ешлахь катерш хоьхкучу 
х1ордан б1аьхойн... Къуьйсуш, шайн къилбседехьа йолу 
arlo беркате кхиош, къилбехьа йолу arlo 1азапах яккха 
г1ерташ... Гуш санна хета Кореян башха хьаннаш... ца- 
иаш... олхазарш, акхарой... Исбаьхьа акха котамаш, мо- 
шарчий, лекъаш... И шайн мохк безар бен бехк боцу сан 
,вежарий мел х1аллакбина. Оцу т1еман жоьжахатенах 
ведда веана вара тхан да Узбекистане, Ташкентаи об­
лаете... Х1инца Нохч-Г1алг1айчохь ю сан хТусам... Х1ун 
ду хаац. Х1окху б1аьстенан 1уьйренца самаваьлча, со 
Кореехь ву моьттуш 1уьллу со, меттара г1атта ца лууш, 
и сайн моттарг1иин ирс сайгара д1ада«кхарна кхоьруш. 
Со хьоьжу к1айчу пенашца, тховца ловзучу з1аьнарийн 
бГарлагГийн 'бес-бесарчу сурташка. Дезачу дийнахь зе- 
загийн хьаьттахь хелхарш дечу Кореян мехкарийн сур-

таш хуьлий йов и б1арлаг1аш. Исбаьхьачу мехкаршкахь 
лепа зезагийн курсаш. Маршонан малх лепа стиглахь. 
Мехкаршна а, кегий а, хан тоьхна а болчу нахана а, зу- 
даршна а т1ехула хьийзаш ловзу кхокхий, ч1ег1ардигаш, 
чайкаш... Ах Корея маршонехь. Ах Корея 1азапехь. Кху- 
зара бераш гича дагадог1у Кореян бераш. Шина декъе 
екъначу Кореян шина хьолан 'бераш... Сайна газа долчу 
цигарчу хийн, татолийн, шовданийн сурташ х1уьтту. Ду- 
ганийн арахь хиш дохкуш ахархой го... Сайна газа болу 
сайн Даймохк суна иштта хеташ хилча, иза гина, безна 
болчеран ойла, махкара лелхийиа дуьне ма-дду кхер- 
стачерам ойла муха хила еза?! Оцу дерригенан а ойла 
йойту кхузарчу исбаьхьачу 1аламо Хьажа л гонаха! 
Б1аьстенан зазашца г1адъяхана бошмаш, д1анехьа сий- 
на аьрцнаш. Царна т1ехьахь сийначу лаьмнийн к1айчу 
баххьийн лепа кортош!.. Хьо мегар варий, Жама, иштта 
1алам доцчохь?!.

— Магахь а, г1ийла-'м хир вара, -— жоп делира 
Жамас.

— Со мега, — даре дира Кима. — Советски мохк сан 
шолг1а Даймохк бу. Xlerre а Кореян мохк бицлац... Де- 
ган к1оргеиехь бека дайн иллин сингаттаман мерз, сай­
на газачу, амма гергарчу Даймехкан лаьттахь ц1а даре 
сатийсам, оцу ц1ахь дол а дал а дезачу шолг1ачу сайн бе- 
ралле, х1ордан -йистойн, хьаннийн хотешка, г1ийла, тий- 
на лаьттачу метте, цига кхойкху син туьйра...

— Баркалла, Ким, — меллаша вистхилира Жамя.— 
Кхийти со хьан ойланех...

Киман дог-ойлех кхетаро дуккха а х1уманаш дага- 
дахкийтира Жамина. Ким ц1а а кхетийна, вухавирзира 
иза шайн ц1ехьа.

— Жама, хьо ма ойлане ваьлла? — хаьттира цуьнга 
ц1еххьашха дуьхьалкхеттачу 1исас.

*— М'асана ду уьш? — куьг ластийра Жамас.
I— Х1аъа! — элира 1исас. — Иохьаллин жам1 х1инц- 

цалц кварталехь цкъа дора. ХГинца xlopa баттахь и 
жам1 деш хир бу болх!

1—• Дика ду! — доцца жоп делира Жамас.
— Бакъду, — бохура Гисас, — 1974-rIa шо долалуш 

бен и керла хьесап д1адоло йиш ца хила а мега!.. Х1ин- 
цале...

...Заводехь йохьаллин жам1 дар xlopa баттахь а до- 
луш доладелира 1974-г1а шо...

..Луьйранна сама а ваьлла, бовха мотт дТатаса ка-

pax ца долуш 1уьллучу Сарапна дагадеара шена xly- 
самнана оьшуш хилар. Шен йоцчу метте кхийдарна то­
хара кегийрхой шех белар г1еххьа урок хилира захало- 
нан г1уллакх ойла а йина бен доло мегаш цахиларан 
хьокъехь. Хийцалуш йолчу ойланийн т1ийриго дагаяий- 
тира х1инцца заводе балха еана йо1 Х1ижа«. Цехашка- 
хула хьожуш чекхъяьлча, 1исаца къамел деш яра иза. 
1исана хьалххе дуьйна а евзаш хуьлу куц ду.

— Х1ун хаьржи ахьа? — хаьттира 1исас.
— Фрезеровщик-штамповщик! — жоп делира йо1а.
— Ой, божарийн специальность ма ю иза! — билгал­

дира 1исас.
— Ой, божаршна бекъна кхаьчна бу и болх? — жоп 

делира йо1а. — Божаршца йохье а юьйлуш бан дезар ду 
и болх. Хьо а ма вара и йохьалла хьехош...

|— Ой, со дуьхьал ма вац! — куьйгаш д1асатесира 
1исас.

«...Амма оцу сан х1усамехь ц1ийнноналла лело жима 
ю эр ду xlapa наха... Амм>а ян-м иза х1усамехь а ларор 
,яра... Слесарь-инструментальщик волу къона жима стаг 
Ахьмад, слесарь-сборщик Шахман... Масане хир ву сол 
аьттоне нисвелларг... Цхьа «дуре» аьлла, алсамо дег1 
дерг бакъахьа хир яра...»

Сарапан ойлано шен стом балале, белхан де чекх а 
даьлла, иза ц1а вахара.

Тайп-тайпана ойланаш кхача а ца елла, Сарап, юьхь- 
куьг а дилина, шен суьйренан кхача баа дагахь волчу 
хенахь не1аран гаргол бийкира.

— Чувола! — олуш, не1 д1айиллинчу Сарапна ша 
волчу веана Хаим гира.

Могаш-шаргГат хаьттина, стоьлана дехьий, сехьий 
охьахиира и шиъ.

Хаим хаза кечвелла велахь а, юьхьа т1ехь дикка 
хийцавелла гора Сарапна. Хайман бЬаьргашна гонаха 
чкъор ч1ич1ашка эхаран сизаш луьсто дийшинера. Ц1а 
чухула бГаьрг а кхарстийна, Хаима билгалдира:

— Ма цхьа беркате х1усамнана бакъахьа яра кху 
чохь!

— Мега ерг нисъелча со-м сайн наха боххург дийр 
долуш в*ара, — велавелира Сарап.

— Цхьа меттиг ю суна хааелла, — элира Хаима. — 
Цкъа цига ладуг1ур ас. Т1аккха, со реза хилахь, хьо ре­
за хуьлий хьовсур ду вай. Захало чу .а хьаьдда дарх ба­
ла хуьлу...

— Иза бакъ ду, — т1етайра Сарап.
— Х1ун ду керла шун заводехь? — хаьттира Хаима.
— Хьуна газеташ т1ехь гиннарг ду-кха, — собарца 

жоп делира Сарапа. — Уьссалг1ачу пхеашеран план 
.кхаа шарахь .кхочушйина тхан цхьамогГа накъостий 
бу. Царех ву «Къипхьегаман ц1ечу байракхан» орден 
елла Жама, «Знак почета» орденаш елла Азман, Вера, 
иштта «Къинхьегаман сийлаллин кхоллаг1чу даржан» 
орден елла Тасов. Мидалш, грамоташ елларш-м багар- 
бина вер а вац!.. Цу т1е, 1974-чу шеран хьалхарчу дий- 
нахь дуьйна белхалошна алапаш а, премеш а яларан 
г1 улла1кх, аптекан терзан т1ехь санна, нисдина д1ах1от- 
,тийна. Цхьана а ад-аман ала х1ума хир доцуш! Оцу бал- 
хо белхалой марзбина баккхийберца белхаш бан!..

Кхоьлана ла а доьг1уш, д1атийра Хаим.
— Хьо лаан, таран вуй? — эххара а хаьттира Хаиме 

Сарапа.
— Со-м хьоьца луьйш-олуш к1еззиг охьа мукъана а 

хуур вара-кха аьлла, схьанехьа ма вели, — жоп делира 
Хаима, — хьо-м дика 1аш хилла.

— Хала а, атта а 1аш ву со-м, — элира Сарапа. — 
Со башха лакха кхийдачех а вац...

—• Ахь элира: «стаг шен ерриге а таронаш кхачаял- 
лалц соцуш вац шен 1алашоне ца гГерташ», — датадаий- 
тира Хаима. — Иза бакъ хилар шен хенал т1аьхьа хии 
суна. Со сайн тароне хьаьжжина балха нисвелла... Райо- 
нехь яьсса банканаш, даьсса шишанаш оьцуш... Жима- 
чу туьканахь цхьа маь1иг бен ца кхаьчна сан механ 
г1уллакхна. Амма балхара ваьлча валлал ч1ог1а сагат- 
,ло сан... Х1ун ду а хаац...

— Сирлачу районехь ю шун и туька? — ц1еххьашха 
хаьттира Сарапа.

— Яц! — жоп делира Хаима, i— Турпалийн г1алин 
яртийн районехь ю. Х1инца со а хийцавели. Суна оьшуш 
х1ума дац... Амма гергара уьйраш яц. Цхьа висаран 
къелла ю. Мукъачу хенахь хьо д1а а, со схьа а вог1уш 
хир дацара техьа, аьлла, хьахо веана со...

— Хьан хьолах кхета со, — собарца жоп делира Са­
рапа. — И тайпа г1айг1анаш а хуьлуш ю дуьненахь. Су­
на а дацара атта ваха лааран цамгарх к1елхьаравала... 
Ac xlapa некъ беш, йолий а ца хууш, хан д1аюьйлу... 
Партин райкоман секретаре тхайн тоьлашха болчу бел­
халошна совг1аташ доькъуш ас йина ойла тоьур яра... 
Хьо цехехь мастер, т!аккха заместитель волуш хьалха-

ра г1улчаш йохуш хилларш мел сиха кхии?.. Дагалацал 
ахь уьш... Къинхьегаман лечарчий... Тохара хьо цехехь 
.волуш ма таро яра хьан доттаг1ий каро! Тарамов Сал­
ман, Тасуев Ахьмад, х1уманаш юьттуш йолу Улыбаева 
Жарадат! Шофер Шах1идов, слесарш Цыганков Васи­
лий, Эльдаев Селимпаша! Мел яккхий таронаш яра 
дьан дикачу доттаг1ашлахь воккхавеш xlapa маьлхан 
дуьне даа! Х1ан-х1а! Хьуна доттаг1ий ца бийзира. Хьу­
на шайн къинхьегамах хьо а, Хагожг1ар а бакхийта нах 
бийзира. Ахь йоккха юьхь1аьржо хьайна т1е ийци. Де­
лахь а, юха а хьайн меттиг тояр хьан хьайн карахь ду. 
Ас зуламаш дира. Царна йогг1у хан набахтехь яьккхи- 
ра. Цу т1е, ас сайна сайн деган суд йина. Со хьанал то- 
кхуш ву айса мел дина вонаш. Со сайх тешаш ву. Иза 
Йоккха хазна ю. Хьо дика хууш ву айхьа мел динарг. 
Со а ву. Къуйн г1уллакх д1а ца тосуш йолу ойланаш 
лелийра ас сайн кийрахь х1окху заводе веанчул т1аьхьа 
а. Д1адевли уьш...

— Х1аъа, — халла хезаш шабарш дира Хаима.
— Белхалойн алапаш совдуьйлуш, йохьалла лакха 

ойъуш, даккхийдер совдуьйлуш чекхдели тхан 1974-rIa 
шо! Оцу шарахь, Хаим, заводо бан беза ц1енна пайда 
бара 14,46 процент. И пайда бира 15,40 процент. Гой 
хьуна шлано бохучул сов баьккхина пайда? Х1окху 
1975-чу шарахь оха керла толамаш бохуш гур ду 
хьуна!

— Байттамал я1! — куьг тесира Хаима. — Байгта- 
мал!..

Ш УЬНЕХЬ
Жамин ден шичан — Солтин — х1усамехь Маликас 

x I ot to iu  башха шун дара. И шун х1отторан маь!нех 
Жама ша а дика кхеташ вацара. Амма Маликас юх-юха 
;бохура: «Сайн марвешин к1антана пачхьалкхо делла 
сийлахь совг1ат даздеш ю со!» Цундела Жамас цига 
кхайкхира шен накъостех уггаре а гергарчаьрга. Кхуза 
/веара Абу Сослаевич, Зарма, 1иса, Салман... Диван 
тГехь Абу, Зармий, важа болу накъостий г1анташ т1е 
хевшина а болуш.

Ткъа вовшашца къуьйсуш къегииакечъелла Маликий, 
цуьнан доттаг1а Занеттий кухничохь даарш кечдеш йол- 
лура. Цу шинна хьалхахь к1айчу кисин хьалхаухкурш 
яра. Айза цу шимма даарш хедарш чу д1анисдан lxI o t - 
тийнера. Ткъа вовшийн дешнаш а кегдеш дуьйцург, дух

а, барч а боцуш, цхьа баганаш еттар бен, кхин х1умма 
,а дацара.

— ЛадогГал! — элира эххар Занета. — Оцу заводан 
директоре яхийта зуда йолуш ду-кха вай. И захало дича 
х1ун дара техьа?!

— Ой, из# х1унда ца до? — т1етайра Малика. — Ма- 
рехь хилча а товш ма ду ловзаргахь хелхаялар! Вайна 
вешан боларш а, бедарш а гайта меттиг хир ю-кха!

— Ой, ваша вала аш дуьйцучун! — елаелира Ай­
за. — Х1инца шуьшинна хелхаяла меттиг хилийта зуд- 
чух, берех вала веза-кха нехан стаг?!

—■ Бераш-м кхаба йиша-ваша доцуш хир вацара 
иза! — элира Занета. — Зудчо а шена* цхьа таро ер...

— Уьш-м даюкхийчех дацара, — белшаш саттийра 
Мяликас. — Са ца къийринарг а велла. Сакъийринарг 
а велла.

— Ваьш делла дуьсу дерг далале ластор вай! — жоп 
делира Занета. — Хелхар-м, жимма оцу наха дехьачохь 
диъна, мелла меттиг йича, кхузахь а дан аьтто хир бу 
вайн...

Кхузахь а шен белхан ойланех кГелхьаравала ницкъ 
ца кхочуш волчу Абун дагахь дара:

— Оцу тайппана, вай дагалаьцнарг а, главно бохург 
а цхьаьна ни.йсадог1у! — элира Абус. — 1976—1980-чуй 
шерашкахь завод технически коьчалшца карлаяккхаран 
план оцу т!е доьг1на х1оттийна ю. Иза кху деношкахь 
йийцаре йийр ю вай. Керла технологи йолор, производ­
ство механизаце ерзор, автоматика яржор, машинийн 
меженаш унификации некъаца яр, дерриге а деш дерг 
лакхарчу дикаллица кхочушдар, — иштта ду декхарш. 
Лхеа шарахь производствон барам 35,9 проценте кхач- 
чалц алсам баккхар. Заводо беш болу ц1енна пайда 
цхьаъ, ах миллион соьмал алсам баккхар ду декхар... 
Кхузахь сада1ар ма ду бакъахьа!..

К1еда-мерза вистхилира 1иса:
|— Ши дош мукъана аьр. Заводей, гонахарчу метти- 

гашкий, Турпалийн г1алий оьхуш рожехь автобусаш яц. 
.Заводан шен автобусаш к1езиг ю. Ц1ай, балхий лела 
дукхах болчу белхалошна хала ду. Чохь 1е х1усамаш 
йоьхуш заявленеш делларг ши б1е стаг ву... Тоьуш яц 
берийн бошмаш, яслеш... Х1ан-х1а! «хин ца дуьйцу! — 
шен бета т1е куьг диллира 1исас...

1— Б1е гергга квартира йолуш ц1енош дар, культу- 
ран ц!енош дар ду х!оттийна т!едог!учу пхеашеран пла-

.наца, — жоп делира директоро. — Белхалой д1асалело 
кхин ялх автобус хилийтар ду дуьйцуш... Белхалой ши­
на сменехь болх беш хилийтар а ду хьалхахь лаьтташ...

— Суьйранна техникум ашкахь, институташкахь де­
шар а ду дуккха а тидам лоьхуш, — бохура 1исас. — 
Xlopa шарахь заводера б1е жима стаг эскаре воьду. 
Деран метта б1е керла жимха заводе эца дезаш хуьлу...

I— Тоьар! — куьг ластийра Абус. — Производствох 
дийца кхин меттиг хир вайна!

Кухни чохь кхин тайпа къамелаш дара.
I— Магнитофон болх беш ю? — хаьттира Занета Ма­

лике.
< — Радио йицъеш-м ю! — жоп делира Маликас.

— Х1ета хала дац!
...Д1аса а озийна дикка яхъйинчу стоьл т1е сихха 

,яах1умнаш х1итто йолаелира Маликий, Занет. Айза кух­
ни чохь бошхепаш чу яах1умнаш д1асанисъеш яра.

1— Жамина, Маликина а, кхеран ц1енна а т1ера! — 
элира Зармас.

Накъостий яа буьйлабелира. 
г — Кху чохь дууш, молуш, оцу чохь хелхаран берд 
,кхоьхьуш боху х1усамнанас! — хаийтира Айзас.

— Мегар!
— Дика ду! — дийкира аьзнаш...
— Цу т1е, цхьа исбаьхьа къона жеро а ю боху лула- 

хошка ялийна, — хаийтира 1исас. — Хьоьца захалонан 
,хьаса боза а дагахь долчух тера ду г1улла«х, Абу!..

Вист а ца хуьлуш 1исага хьаьжначу Абун б1аьргаш- 
кахь оьг1азаллин суйнаш къегира.

|— Собар! Собар! — куьйгаш дуьхьал тесира 1исас.— 
Уьш-'м хьуна тамана бохуш лелий...

— Х1ун ю юьйцург? — оьг1азе шабарш дира Абус.
Оццу минотехь ц1еххьашха дехьа чохь дагна т1емаш

долуьйтуш исбаьхьа йийкира хьалха-мартанхойн хелха­
ран йиш.

— Войт, горлар я1! — эккхийтира там хиллачу Зар­
мас.

Тоьпо кхоьссича санна, дехьа чу а иккхина, Салман 
хелхахьаьвзира. Дилхалахь а, зоьртал а йолу Малика 
ансамблехь болчу мехкарел ледара яц аьлла дуй баа 
ваьхьар >вара цуьнан хелхар гуш верг. Иза юккъера д1а- 
яларе хьоьжуш, ша лаьттачохь хелхаран кеп еш яра 
Занет...

Абу, корта а ластийна, велакъежира...

— КЛентий! — элира Зармас. — Вешан заводах, 
балхах къамелаш кхин ца дуьйцуш чекхболуьйтур вай 
xlapa синкъерам!..

...Б1аьргаш биллинчу Сарапна шена т1ехула зезага- 
ша къарзбина исбаьхьа тхов гира. Амма ша мичахь ву 
,хууш вацара. Ойла меллаша яра. Шена аьтто аг1орхьа 
болчу пенах тоьхна боккха куз гора цунна. Аьхкенан 
довхачу дийнахь шовданан йистехь руьйте х1иттинчу 
сейша хаэбина бара и башха куз. Аьрро аг1орхьа кхун- 
на гора пенаца лаьтташ кечбина, бесса дечиган г1овла- 
наш йолу маьнга. И пен а бара боккхачу жузо д1алаьц- 
на. Оцу маьнгиний, Сарап т1ехь 1уьллучу маьнгиний 
юккъехь еакГов стол лаьттара, т1е сийна силам хьакхна 
шаршо а тесна.

Шена т1етесна юрг1а хьалха шена газа дуйла хиира 
Сарапна. Оцу юрг1анна тЛейоьллина ботт яра итун, зе- 
загийн тамехь хьожа йог1уш. Д1акхевдина стоьл т1ера 
шен сахьт схьаэцча, Сарапана гора 1уьйранна барх1 
сахьт долуш хилар. Кхин наб кхетачуьра д1адаьллера.

Хьалаг1атта везара...
Сарапна дагадеара ша кхуза селхана веана хилар, 

сарахь шена хьошалла дар... Ч1имлос шена хьехамаш 
бар...

Х1усамнана хилаза стаг вериг цахиларан хьокъехь. 
Меттиг яра даго ша-шена илли олуш. Пондар ма локху- 
ра! Орцахь иштта дика пондар лакха хууш йолу къона 
исбаьхьа жеро мичара яьлла техьа!.. Дуккха а хан яра 
со ломахь а, орцахь а хилаза. Шелгаш хаза а, сел 
говза а... Шелгаш-м х1ун дара?! Баккхий 1аьржа б1аьр- 
гаш!.. Хьийкъина месаш 1аьржа, дохк санна, белшаш 
т1е йийшина... Нохчийн а, гуьржийн, а оьрсийн а, италь­
янски а эшарш!.. Ткъа оьзда къонахий! Пиллакхе кегий 
нах!.. Кхуззахь тасаделча гергарло беркате хир дара! 
.Курорт ю-кха!.. Кхарна новкъарло ца еш юьхь-куьг 
,юьлур яр-кха!.. Ткъа и parly к1елхьарчу товханахь ла- 
.тийна ц1е ма яра! Декъа ч1ийш а, гоьргийн кийсигаш а 
,къарш-къирш деш йогуш, сирла ц1е егаеш... Къаьхьочу 
к1уьран хьожанах кхерзинчу жижиган хаза хьожа а ий- 
на... Керла дуьне, шира товха! И товха яра дерригенна 
а ша-тайпа тамехь чам белларг!.. Сихха бедарш т1е а 
.юьйхина, Саран уча велира... Хазалла яла йоллу лулара 
,къона жеро а, кхайкхаза баьхкина хан тоьхна а, къона 
а нах а шена гонах гулбина и товха, и шашлыкийн, ч1е- 
палгийн кхерч ган лиира Сарапна. Тийна а, тишделла

а лаьттачу parly к1елахь чохь юкъ а йолуш, лаьтта 
миска товха сийсара екначу туьйранан товханах тера 
яцара...

— Ассалам 1алайкум! — йоккхачу г1ож т1е а тев- 
жина лаьтта воккха стаг вистхилира Сарапе. — Муха 
,яьккхи буьйса?

I— Баркалла, дика яьккхи, — жоп делира Сарапа.
!— Бакъ дуй, Сарап, оцу шун заводо еш йолу маши­

наш кхечу пачхьалкхаша а оьцу бохург? — юккъехула 
хаьттира воккхачу стага.

—- Бакъ ду ,— жоп делира Сарапа.
— Сийсара ахь иза аьлча башхо хийтира, — билгал* 

дира воккхачу стага. — Кад а мелча, локхуш зевне пон­
дар а хилча ала дог ма дог1у...

Сарапна и стаг шена дуьххьара гина моьттура. Ам­
ма, цо дийцарехь, кхузахь иза а, ша а цхьаьна шуьнехь 
1ийна хилар гучуделира Сарапна.

— Хьо бакъ ву, — т1етайра Сарап. — Кад мелча ха­
бар дийца дог дог1у. Бакъ ду, тхан заводо арахоьцуш 
йолу машинаш вайн пачхьалкхехь а, кхечу пачхьалкха- 
даа а дика д1аоьцуш ю!

— Делахь, аша машинаш дика а, механа йорах а яр 
ду иза! — билгалдира воккхачу стага. — Иштта ца хил­
ча оьцур яцара... Николайн хенахь цхьана эрмалойн 
купецан хехо вара со... Говза йохка-эцархо вара иза! 
Дагадеанчуь'ра... Эрмалой а бу боху шун заводехь?!

г— Эрмалой, оьрсий, гуьржий, азербайджанцаш, ук- 
рамнцаш, белоруссаш, иштта д1а «хин бу, — жоп 
делира Сарапа. — Ткъе шиъ къомах белхалой бу 
тхан заводехь 'цхьа доьзал хилла болх беш а, бехаш 
1аш а.

—■ Х1аъа! Иза а иштта хила дог1уш ду, — элира вок­
кхачу стага. — Тхан берийн нана а ма ю эрмало...

—• Вайнехан мотт хаьий цунна? — хаьттира Сарапа.
—• Хаьа дера, Жамалханов Зайндина санна-м! — жоп 

делира воккхачу стага. — Х1а, кхидолчух дерг кхеташ 
ду... Ткъа и шун заводехь белхалоша ткъа туьманаш а, 
цул сов а алапаш оьцу бохург-м жимма...

— 170 соьмера 380 соьме кхаччалц тхан xlopa белха- 
лочо алапа оьцуш хилар билггал бакъ ду! — ч1аг1дира 
Сарапа.

— Сирлачу эвлахь а, гонахарчу ярташкахь а тисса- 
делла гергарлонаш ду тхан! •— х1иллане велакъежира 
/воккха стаг, Сарапан юьхье а хьожуш. — Кхин т!е а и

гергарлонаш совдала а тарло... Цундела хаьа суна шун 
заводан белхалоша юьртбахаман къинхьегамхошна rlo 
деш хилар. Шекаран свеклаш а, иштта хьаьжкГаш а, 
кхиерш а чуерзош къаьсттина...

Циггахь Ши.мло т1е а вена, кху шиннан къамел хе- 
дира. Сарапа, сихха шовданан йисте а вахана, юьхь- 
куьг дилира.

|— Т1аккха?! — хаьттира Ч1имлос.
■—• Со оцу къоначу зудчунна реза ву, — жоп дели­

ра Сарапа.
— Делахь, и захало дан хьовсур вай, — элира Ч1им- 

лос.

СОЬГА АЛИЙТАЛ!

— Х1а-х1ай! К1ентий, зударий, цкъа ладог1ал! — 
коньякан рюмка а айъина, ира.\1оьттира завкоман пред­
седатель 1иса. — Ловзаршкахь-м к1езиг мелла а, я ца 
молуш 1ийна а к1елхьарадевр дара вай. Амма xlapa 
санна меттигаш луьсто Гиттаяла йоларо могашаллин 
ойла йойту!.. Вай кхуза гулделла той хиларна! Той ду 
токарь йолчу х1окху Тамара Салмановнас уьссалгГачу 
пхеашеран план х1инцале кхочушъярна. Т1аккха вайн 
Тамарина «Знак почета» орден яларна! Ире долуш ехал­
да хьо, Тамара!..

— Ехалда! — дийкира реза хиларан аьзнаш.
Хийланна т1ера а мала дийзира и сийлаллин кедаш...
— Ехалда! — дийкира аьзнаш...
Суьйранна белхалоша столовехь х1оттийна шун дара 

и совг1атташ билгалдахарца доьзна. Медаль елла 
волу накъост Золотковский Дмитрий а хастийра на- 
къосташа.

/— Накъостий! — элира 1исас. — Уьссалг1ачу пхеа­
шеран план 1975-чу шарахь, хенал хьалха, кхочуш а еш, 
вайн заводо ц1енна пайда бина 18,22 процент. Вайна 
пурба хили КПСС-н ткъе пхоьалг1ачу съезде рапорт-те­
леграмма яла! КПСС-н обкомой, облсовпрофой дикал- 
лин знак ели вайн заводана! Маршалла хуьлда, дукха 
а, ирс долуш а хуьлда вайн заводан хьалхе лелош болу 
белхалой!

*— Бехалда вайн жигархой!
—■ Декъала хуьлда вайн коллектив! Белхалойн аьз­

наш декара... «Ша-тайпа шен халонаш йолуш со воцчун- 
на а хилира хьо 1976-г1а шо. Суна самаваларан хало.

Нахана сийлалла 1еткъаран хало, — ойланаш йора, 
юьстахара «Пищемаш» заводан г1ишлошка шен беса 
б1аьрг а бетташ, ц1еххьашха мажвеллачу Хаима. — Сан 
дуьне б1арлаг1а хилла... Ахча кхачадо. Иза леха хаа- 
ран шен доза ду. Сан дуьне ахча дара... Ахча а, хьаь- 
камалла а ший а цхьаьна лело ца хааро во со х1ал- 
лак!.. Ткъа уьш, Зармаг1ар, районехь, республикехь rla- 
рабевли! Цаьрга пионерашкара къанбеллачу 1илман- 
чашка кхаччалц х1оранга а, х1оразза а собранешка 
жхойкху! Уьш президиуме хийшабо! Цаьрга къамелаш 
дойту. Заводехьчул совнаха дуккха а бу церан белхаш 
къинхьегамхошца. Шайн белхаш совбийларх баккхий­
беш берш сонта хетара... Сонта а, воьхна а верг хили 
хГи'Нца со...

Октябрьски дезачу денна заводан клубехь гулбелла- 
чарех хийланнан накхош т1ехь орденаш лепара. Цигахь 
мехкаршлахь ша-тайпа хаза тора японски къоман би­
тамехь гомо-тамехь хаза б1аьргаш болу Таня. Хилла 
даьллачу к1ен цГевнан басахь яра цуьнан хьийкъина 
к1ажарш! Севсино балдаш, йоккхо хеталучу бета т1еху- 
ла жимачу меран нийса юьхьиг... Юткъа г1одаюкъ, ис­
баьхьа куц... Ростовера еана и белхалойн йо1 вайнехан 
адамашна йовзийта а, езийта а, кхоллараллин къинхье- 
гамехь шегара дика некъ гайта а, комсомольски комите- 
тан член хила а кхиъна.

Партин райкоман секретаре собранехь дийцира, Сир­
лачу районехь Октябрьски революци хиллачул т1аьхьа 
болу кхиамаш гойтуш...

Главкан векало РСФСР-н куьйгаллин ц1арах мар­
шалла а хоттуш, КПСС-н ЦК-н, Министрийн Советан, 
ВЛКСМ-н ЦК-н, ВЦСПС-н кера-кера луш йолу ц1ен 
байракх луш ша-тайпа х1айбате айъамца иракарах1ит- 
тийначу дегнашкара баркалла бохура белхалоший, спе- 
циалисташий хьомечу партии ЦК-на а, накъост Леонид 
Ильич Брежневна шена а!..

Цкъа а шен ца хилла ойла еара Сарапан кхетаме. 
Айпаш д1а а дохуш, адаман амалш тоеш болу аьрха 
некъ баро вина цунах керла стаг. Д1аяханчу шираллех 
'бухадиснарш д1адахарца бен вахчалуш вац советски 
стаг, кхуьуш вац вайн заманан турпал. Масална вало 
мегар ду Сарап. Атта дац вайнехан белхалойн класс 
кхоллар. Амма сийлахь а, т1ейог1учу ерриге а ханна оь- 
шуш а, пайдехь а г1уллакх ду иза.

Оццу шатлакхан хьолехь елира заводан коллективна

КП'СС-н обком а н, райкоман кер-кера луш йолу тола- 
мийн байракхаш а, тайп-тайпана совг1аташ а...

...Геннара г1енаш долуш санна х1иттира и сурташ 
1адийна лаьттачу Хайман тхьуэбоьллачу коьртехь... 
«Сарап тоьлла. Цунах белхало хили, — г1айг1анан эр- 
чонца къежира Хайман мажъелла юьхь. — Xlapa цхьа 
стаг бакъахьа, важа харцахьа вахар хилла ца la. Xlapa 
кхин а к1оргера галморзахалла ю адамийн шина тай- 
пана юккъера...»



1

I

Ч У Л А Ц А М

Б1аьстенан д и й н а х ь ............................................................................  3
Керт ........................................................................................................ 20
Керла х а л о ...............................................................................................29
Цехехь а, гонах а ............................................................................  44
Заводан кертахь ............................................................................  51
,Ладег1ар . ............................................................................ 55
Д ехехула ...............................................................................................75
Оццу м у ь р е х ь ...............................................................................................105
Керла 1уьйре . ..................................................................................... 115
Цехан н а ч а л ь н и к ............................................................................  126
Стаммнй айраш д е р ш ................................................................... 129
Керла б е л х а л о ...................................................................................... 139
А з м а н ........................................................................................................ 140
Ойла ........................................................................................................ 153
Керла м у р ...................................................................................... 157
Керла д и р е к т о р ............................................................................ . 1 8 1
Ладоьг1у .............................................................................................. 187
Вовшийн терго ....................................................................................  191
Ю ккъехула х и л л а р г ............................................................................  207
,К1еззиг к еги й рхой х ..................................................................................... 228
Шуьнехь ...................................................................................... 237
Соьга а л и й т а л ! .....................................................................................242

I

I



Музаев Нурдин Джемалдинович *

ЭТАП

(на чеченском языке)

И Б № 493

Редактор  Х.-М. Э д и л о в  
О блож ка худож н ика В. А. Я р о ш е н к о  

Худож ественны й редактор М. Б. М а г о м а е в  
Технический редактор  А. Н. П о з д н я к о в  

К орректор А. А. А р с а н о в а



С дано в набор 28.XII 1979 г 
П одписано к печати 18.IV 1980 г.

Ф ормат 84x108 1 /32. Б ум ага ти п ограф ская  N ° 3 
О бъем  7,75(13,02) п. л . У ч.-изд. л. 13,51 

Т ираж  3099 экз. СФ05165

Чечено-И нгуш ское книж ное издательство 
У правления по печати при Совете М инистров 

Чечено-И нгуш ской АССР,
364021, Грозный, улиц а Л енина, 9

З а к а з  № 8058 
Типограф ия имени И . Н. Заболотного 

У правления по печати  при Совете М инистров 
Чечено-И нгуш ской АССР,

364021, Грозный, улица И нтернациональная, 12/33 
Ц ена 1 руб.



ХЬОМЕ ДЕШАРХО!

Х1окху шарахь Нохч-Г1алг1*йн книжни издатель- 
ствехь нохчийн маттахь зорба тухур ю xlapa книгаш:

М. Сулаев. Сирла суьйре. Поэзи а, проза а.
А. Хамидов. Лийрбоцурш. Дийцарш, пьесаш.
Б. Анзорова. Ц1енчу даггара. Стихаш.
Ш. Арсанукаев. Керла де. Стихаш, поэмаш.
А. Осмаев. Баьгначу седанан серло. Стихаш, и. д. кх.



ЭТАП 
(на чеченском языке)


